
ᑲᒪᑦᓯᐊᖅᑐᑦ ᐃᑲᔪᖅᑏᑦ ᐅᖃᓗᒡᕕᒃ
ᑲᒪᑦᓯᐊᖅᑐᑦ ᐃᑲᔪᖅᑏᑦ ᐅᖃᓗᒡᕕᒃ ᐊᑭᖃᙱᑦᑐᒥᑦ, ᖃᐅᔨᒪᔭᐅᔭᕆᐊᖃᙱᓪᓗᓂ, ᐊᒻᒪᓗ ᐊᓯᒧᑦ ᖃᐅᔨᑎᑦᑎᔾᔭᙱᖦᖢᑎᒃ 
ᐅᖃᓘᑎᒃᑯᑦ ᐅᖃᓪᓚᒡᕕᐅᕝᕕᒃ ᐅᑭᐅᖅᑕᖅᑐᒥᐊᓄᑦ ᐊᒃᓱᕈᕐᓇᖅᑐᒃᑰᖅᑐᓄᑦ, 24 ᐃᑲᕐᕋᓄᑦ ᐅᑉᓗᑕᒫᑦ, 7 ᐅᑉᓗᐃᑦ 
ᐱᓇᓱᐊᕈᓯᕐᒥᑦ. ᐱᔨᑦᑎᕋᐅᑏᑦ ᒪᓂᒪᔪᑦ ᖃᑉᓗᓈᑎᑐᑦ, ᐊᒻᒪᓗ ᒪᓂᒪᔪᖕᓇᖅᑐᑦ ᐅᐃ-ᐅᐃ-ᑎᑐᑦ ᐊᒻᒪᓗ ᐃᓄᒃᑎᑐᑦ.

 • ᐊᑭᖃᙱᑦᑐᒃᑯᑦ 1 (800) 265-3333
 • ᐃᖃᓗᖕᓂᑦ 1 (867) 979-3333 

ᓂᕆᐅᖕᓂᖃᕐᓂᖅ ᖃᓄᐃᖏᑦᑎᐊᕐᓂᕐᒧᑦ ᐃᑲᔪᖅᑏᑦ ᐅᖃᓗᒡᕕᒃ
ᓂᕆᐅᖕᓂᖃᕐᓂᖅ ᖃᓄᐃᖏᑦᑎᐊᕐᓂᕐᒧᑦ ᐃᑲᔪᖅᑏᑦ ᐅᖃᓗᒡᕕᒃ ᐊᑭᖃᙱᑦᑐᒥᑦ, ᖃᐅᔨᒪᔭᐅᔭᕆᐊᖃᙱᓪᓗᓂ, 
ᐱᖅᑯᓯᕆᔭᐅᔪᒃᑯᑦ ᐊᔪᙱᑦᑐᓂᒃ ᐅᖃᓪᓚᒡᕕᐅᕝᕕᒃ ᐊᒻᒪᓗ ᐊᒃᓱᕈᖅᑐᓂᒃ ᑲᒪᒋᔭᖃᕆᐊᖃᑦᑕᖅᑐᑦ ᓄᓇᖃᖅᑳᖅᑐᓗᒃᑖᓄᑦ 
ᑲᓇᑕᒥᑦ, 24 ᐃᑲᕐᕋᓄᑦ ᐅᑉᓗᑕᒫᑦ, 7 ᐅᑉᓗᐃᑦ ᐱᓇᓱᐊᕈᓯᕐᒥᑦ. ᐊᐱᕆᔭᐅᒃᐸᑕ, ᐅᖃᓪᓚᒡᕕᐅᔩᑦ ᐃᓕᖕᓂᒃ 
ᐱᓕᕆᖃᑎᖃᕈᖕᓇᖅᑐᑦ ᖃᐅᔨᒋᐊᖅᑕᕐᕕᐅᓂᕐᒧᑦ ᐱᔨᑦᑎᕋᐅᑏᑦ ᒥᒃᓵᓄᑦ. ᐱᔨᑦᑎᕋᐅᑏᑦ ᒪᓂᒪᔪᑦ ᖃᑉᓗᓈᑎᑐᑦ ᐊᒻᒪᓗ  
ᐅᐃ-ᐅᐃ-ᑎᑐᑦ, ᐊᒻᒪᓗ ᐃᓄᒃᑎᑐᑦ ᑐᒃᓯᕋᐅᑕᐅᒃᐸᑦ.
 
 • ᐊᑭᖃᙱᑦᑐᒃᑯᑦ 1 (855) 242-3310
 • ᐅᖃᓪᓚᖃᑎᖃᕈᒪᓗᓂ www.hopeforwellness.ca 

ᓄᑕᖅᑲᓄᑦ ᐃᑲᔪᖅᑏᑦ ᐅᖃᓗᒡᕕᒃ
ᓄᑕᖅᑲᓄᑦ ᐃᑲᔪᖅᑏᑦ ᐅᖃᓗᒡᕕᒃ ᒪᓂᒪᐃᓐᓇᖃᑦᑕᖅᑐᖅ ᐃᓕᖕᓄᑦ. ᓱᓇᑐᐃᓐᓇᒥᒃ ᐅᓪᓚᐅᑎᖃᕈᒪᒍᕕᑦ, ᒪᓂᒪᔪᑦ 
ᑐᓵᓂᐊᕐᓗᑎᑦ. ᓄᑕᖅᑲᓄᑦ ᐃᑲᔪᖅᑏᑦ ᐅᖃᓗᒡᕕᒃ ᐊᑭᖃᙱᑦᑐᒥᑦ, ᖃᐅᔨᒪᔭᐅᔭᕆᐊᖃᙱᓪᓗᓂ, ᖃᓄᐃᑦᑑᓂᕐᓂᒃ 
ᑕᐅᑐᙱᓪᓗᑎᒃ ᐊᔪᙱᓐᓂᖃᖅᑐᑦ ᐅᖃᓪᓚᐅᔾᔨᓂᕐᒥᒃ ᑐᕌᖅᑐᓄᑦ ᒪᒃᑯᒃᑐᓄᑦ, 24 ᐃᑲᕐᕋᓄᑦ ᐅᑉᓗᑕᒫᑦ, 7 ᐅᑉᓗᐃᑦ 
ᐱᓇᓱᐊᕈᓯᕐᒥᑦ. ᐱᔨᑦᑎᕋᐅᑏᑦ ᒪᓂᒪᔪᑦ ᖃᑉᓗᓈᑎᑐᑦ ᐊᒻᒪᓗ ᐅᐃ-ᐅᐃ-ᑎᑐᑦ.
  
 • ᐊᑭᖃᙱᑦᑐᒃᑯᑦ 1 (800) 668-6868
 • ᐅᖃᓘᑎᐊᓛᒃᑯᑦ ᑎᑎᕋᕐᓗᓂ 686868 (ᐅᖃᓘᑎᐊᓛᒧᑦ ᐊᑭᓕᖅᑐᐃᔾᔪᑎᖃᙱᑦᑐᖅ,  
  ᖃᕆᑕᐅᔭᒃᑰᕈᑎᒥᑦ, ᐅᕝᕙᓘᓐᓃᑦ ᐊᑐᖅᑕᐅᔪᒥᑦ ᐱᖃᕆᐊᖃᙱᑦᑐᑦ)
 • ᐅᖃᓪᓚᖃᑎᖃᕈᒪᓗᓂ www.kidshelpphone.ca 

ᐃᖅᑭᓖᑦ ᐃᓕᓐᓂᐊᕆᐊᖃᑦᑕᓚᐅᖅᑐᑦ ᐊᒃᓱᕈᖅᑐᓄᑦ ᐅᖃᓗᒡᕕᒃ
ᐃᖅᑭᓖᑦ ᐃᓕᓐᓂᐊᕆᐊᖃᑦᑕᓚᐅᖅᑐᑦ ᐊᒃᓱᕈᖅᑐᓄᑦ ᐅᖃᓗᒡᕕᒃ ᐃᓕᓐᓂᐊᕆᐊᖅᐸᓚᐅᖅᑐᓄᑦ ᖃᑕᙳᑎᖏᓄᓪᓗ 
ᐊᑭᖃᙱᑦᑐᒥᑦ ᐊᒻᒪᓗ ᖃᐅᔨᒪᔭᐅᔭᕆᐊᖃᙱᓪᓗᓂ, ᐱᖅᑯᓯᕆᔭᐅᔪᒃᑯᑦ ᐊᒻᒪᓗ ᖁᕕᐊᓱᖕᓂᖓᓄᑦ ᖁᕕᐊᓱᙱᓐᓂᖓᓄᑦ 
ᐅᖃᐅᔾᔪᖅᑕᐅᓂᕐᒥᒃ, ᐊᒻᒪᓗ ᐃᑲᔪᐃᔪᓂᒃ ᐱᔨᑦᑎᕋᐅᑎᓂᒃ, 24 ᐃᑲᕐᕋᓄᑦ ᐅᑉᓗᑕᒫᑦ, 7 ᐅᑉᓗᐃᑦ ᐱᓇᓱᐊᕈᓯᕐᒥᑦ. 
ᐱᔨᑦᑎᕋᐅᑏᑦ ᒪᓂᒪᔪᑦ ᖃᑉᓗᓈᑎᑐᑦ ᐊᒻᒪᓗ ᐅᐃ-ᐅᐃ-ᑎᑐᑦ. 

 • ᐊᑭᖃᙱᑦᑐᒃᑯᑦ 1 (866) 925-4419

ᐃᖅᑭᓖᑦ ᐃᓕᓐᓂᐊᕆᐊᖃᑦᑕᓚᐅᖅᑐᑦ ᐋᖅᑭᒋᐊᖅᓯᓂᕐᒧᑦ ᐋᓐᓂᐊᖃᖅᑕᐃᓕᒪᓂᕐᒥᒃ  
ᐃᑲᔪᐃᓂᕐᒧᑦ ᑐᕌᖓᔪᖅ ᐃᑲᔪᖃᑦᑕᖅᑐᖅ ᐊᔪᙱᑦᑐᓂᒃ ᐃᓄᖕᓂᒃ ᐃᑲᔪᖅᑕᐅᓂᐊᕐᓗᑎᒃ 
ᐃᖏᕐᕋᔭᒍᑎᓄᑦ ᐊᑭᐅᔪᓂᒃ ᐅᖃᓪᓚᒡᕕᐅᓂᖅ ᐊᒻᒪᓗ ᐱᖅᑯᓯᒃᑯᑦ 
ᐃᑲᔪᖅᑕᐅᓂᐊᕐᓗᑎᒃ ᐱᔨᑦᑎᕋᐅᑏᑦ ᒪᓂᒪᙱᑉᐸᑕ ᓄᓇᓕᖓᓐᓂᑦ. ᐱᔨᑦᑎᕋᐅᑏᑦ 
ᒪᓂᒪᔪᑦ ᖃᑉᓗᓈᑎᑐᑦ ᐊᒻᒪᓗ ᐅᐃ-ᐅᐃ-ᑎᑐᑦ.
 
 • ᐅᑭᐅᖅᑕᖅᑐᒥᑦ ᑐᕌᖓᔪᒧᑦ ᑐᑭᒧᐊᒃᑎᑦᑎᔨ, ᑲᓇᑕᒥᑦ  
  ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ, ᐊᑭᖃᙱᑦᑐᒃᑯᑦ 
  1 (866) 509-1769

ᐃᒡᕕᑦ ᑭᓇᑐᐃᓐᓇᕐᓘᓐᓃᑦ ᖃᐅᔨᒪᔭᐃᑦ ᐃᑲᔪᖅᑕᐅᔪᒪᒃᐸᑦ, 
ᖃᐅᔨᒋᐊᕐᕕᒋᓗᒋᑦ ᐅᑯᐊ ᓇᓕᑐᐃᓐᓇᖏᑦ ᐊᑐᖅᑕᐅᔪᖕᓇᖅᑐᑦ.

$



ᐃᒡᕕᑦ ᑭᓇᑐᐃᓐᓇᕐᓘᓐᓃᑦ ᖃᐅᔨᒪᔭᐃᑦ ᐃᑲᔪᖅᑕᐅᔪᒪᒃᐸᑦ, 
ᖃᐅᔨᒋᐊᕐᕕᒋᓗᒋᑦ ᐅᑯᐊ ᓇᓕᑐᐃᓐᓇᖏᑦ ᐊᑐᖅᑕᐅᔪᖕᓇᖅᑐᑦ.

ᓄᓇᕗᒻᒥ ᒐᕙᒪᒃᑯᑦ ᐱᓕᕆᔨᖏᑦ ᐊᒻᒪᓗ ᖃᑕᙳᑎᒌᓄᑦ ᐃᑲᔪᐃᓂᕐᒥᒃ ᑐᕌᖓᔪᖅ
ᐃᑲᔪᐃᓂᕐᒧᑦ ᑐᕌᖓᔪᖅ ᑐᓂᓯᖃᑦᑕᖅᑐᖅ ᓄᓇᕗᒻᒥ ᒐᕙᒪᒃᑯᑦ ᐱᓕᕆᔨᖏᓐᓄᑦ ᐊᒻᒪᓗ ᖃᑕᙳᑎᖏᓐᓄᑦ ᐊᑭᖃᙱᑦᑐᒥᑦ 
ᐊᒻᒪᓗ ᖃᐅᔨᒪᔭᐅᔭᕆᐊᖃᙱᓪᓗᓂ ᐅᖃᓪᓚᒡᕕᐅᓂᕐᒧᑦ, 24 ᐃᑲᕐᕋᓄᑦ ᐅᑉᓗᑕᒫᑦ, 7 ᐅᑉᓗᐃᑦ ᐱᓇᓱᐊᕈᓯᕐᒥᑦ. ᐊᒥᓱᑦ 
ᐊᑐᖅᑕᐅᔪᖕᓇᖅᑐᑦ ᒪᓂᒪᔪᑦ, ᓲᕐᓗ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᖅ ᐊᒻᒪᓗ ᐊᔪᓕᖅᓯᒪᔪᓂᒃ ᐃᑲᔪᐃᓂᖅ, 
ᐃᓱᒪᓕᕆᓂᖅ, ᐊᒻᒪᓗ ᖃᕆᑕᐅᔭᒃᑯᑦ ᐃᓕᓐᓂᐊᕈᑏᑦ. ᐱᔨᑦᑎᕋᐅᑏᑦ ᒪᓂᒪᔪᑦ ᖃᑉᓗᓈᑎᑐᑦ ᐊᒻᒪᓗ ᐅᐃ-ᐅᐃ-ᑎᑐᑦ, ᐊᒻᒪᓗ 
ᐃᓄᒃᑐᑦ ᑐᓵᔨᒃᑰᕐᓗᑎᒃ.
  
 • ᐊᑭᖃᙱᑦᑐᒃᑯᑦ 1 (800) 663-1142
 • www.homewoodhumansolutions.com 

ᑲᓇᑕᒥᑦ ᐅᓇᑕᖅᑐᒃᓴᐅᓚᐅᖅᑐᓕᕆᔨᒃᑯᑦ ᐃᑲᔪᐃᓂᕐᒧᑦ ᐱᔨᑦᑎᕋᐅᑏᑦ
ᑲᓇᑕᒥᑦ ᐅᓇᓕᒃᓴᔭᐃᑦ, ᐳᑭᖅᑕᓖᑦ, ᖃᑕᙳᑎᖏᑦ, ᐊᒻᒪᓗ ᑲᒪᔨᐅᖃᑦᑕᑐᑦ ᐊᑭᖃᙱᑦᑐᒥᒃ ᖃᐅᔨᒪᔭᐅᔭᕆᐊᖃᙱᓪᓗᓂ 
ᐅᖃᓪᓚᒡᕕᐅᓂᕐᒧᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕆᓂᕐᒧᑦ ᐊᔪᙱᓐᓂᓕᖕᒥᑦ, 24 ᐃᑲᕐᕋᓄᑦ ᐅᑉᓗᑕᒫᑦ, 7 ᐅᑉᓗᐃᑦ 
ᐱᓇᓱᐊᕈᓯᕐᒥᑦ. ᖃᑉᓗᓈᑎᑐᑦ ᐊᒻᒪᓗ ᐅᐃ-ᐅᐃ-ᑎᑐᑦ.
  
 • ᐊᑭᖃᙱᑦᑐᒃᑯᑦ 1 (800) 268-7708 

ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᖅ ᐊᒻᒪᓗ ᐊᔪᓕᖅᓯᒪᔪᑦ
ᐊᑭᖃᙱᑦᑐᖅ, ᖃᐅᔨᒪᔭᐅᔭᕆᐊᖃᙱᓪᓗᓂ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᖅ ᐊᒻᒪᓗ ᐊᔪᓕᖅᓯᒪᔪᓄᑦ ᐃᑲᔪᖅᑕᐅᓂᖅ 
ᒪᓂᒪᔪᖅ ᓄᓇᓕᖕᒥᑦ ᐋᓐᓂᐊᕐᕕᖕᓂᑦ ᐊᒻᒪᓗ ᐃᖃᓗᐃᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓂᑦ. ᐃᓱᒪᓕᕆᔩᑦ 
ᐊᓯᖏᓪᓗ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐊᔪᙱᓐᓂᓖᑦ ᒪᓂᒪᖃᑦᑕᖅᑐᑦ ᐅᖃᓘᑎᒃᑯᑦ ᑲᒪᒋᔭᖃᕐᓗᑎᒃ. 
ᑐᓂᐅᑎᒋᔭᐅᓗᑎᒃ ᐊᒻᒪᓗ ᐃᖢᐊᖅᓴᖅᑕᐅᓂᕐᒧᑦ ᐃᖏᕐᕋᔭᖕᓃᑦ ᑕᐃᒪᐅᑎᑕᐅᔪᑦ ᐱᔨᑦᑎᕋᐅᑏᑦ ᒪᓂᒪᙱᑉᐸᑕ 
ᓄᓇᓕᖓᓐᓂᑦ. ᐱᔨᑦᑎᕋᐅᑏᑦ ᒪᓂᒪᔪᑦ ᖃᑉᓗᓈᑎᑐᑦ, ᐃᓄᒃᑎᑐᑦ ᐊᒻᒪᓗ ᐅᐃ-ᐅᐃ-ᑎᑐᑦ ᑐᓵᔨᖃᕐᓗᑎᒃ.
  
 • ᓄᓇᓕᖕᓂᑦ ᐋᓐᓂᐊᕐᕕᖕᒧᙵᐅᓗᑎᑦ ᑕᑯᔭᐅᔪᒪᓗᑎᑦ ᐊᒻᒪᓗ ᑐᐊᕕᓇᖅᑐᓄᑦ
 • ᐃᖃᓗᐃᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ (867) 975-5999
 • ᕿᑭᖅᑕᓂ ᐋᓐᓂᐊᕐᕕᒃ, ᑐᐊᕕᓇᖅᑐᑦ (867) 975-8600 

ᐱᖅᑯᓯᒃᑯᑦ ᖃᓄᐃᖏᑦᑎᐊᕐᓂᖅ ᐊᒻᒪᓗ ᒪᒥᓴᕐᓂᖅ ᓄᓇᕗᒻᒥᑦ
 
 • ᐃᖃᓗᒃᑑᑦᑎᐊᕐᒥᑦ ᖃᓄᐃᖏᑦᑎᐊᖅᑐᓕᕆᕝᕕᒃ:  1 (867) 983-4670
 • ᐃᓕᓴᖅᓯᕕᒃ ᑲᑐᔾᔨᖃᑎᒌᑦ ᑲᖏᖅᑐᒑᐱᖕᒥᑦ: ᐊᑭᖃᙱᑐᒃᑯᑦ ᐅᖃᓪᓚᒡᕕᐅᕕᒃ 1 (888) 331-4433
 • ᐳᓛᕐᕕᒃ ᑲᖏᖅᖠᓂᕐᒥᑦ: 1 (867) 645-2600
 • ᑐᑭᓯᒋᐊᕐᕕᒃ ᑲᑐᔾᔨᖃᑎᒌᑦ ᐃᖃᓗᖕᓂᑦ: 1 (867) 979-2400

ᐱᕝᕕᐅᔪᖅ: ᐱᔭᐅᔪᖅ ᓄᓇᕗᒻᒥ ᐃᖕᒥᓃᖅᑕᐃᓕᓂᕐᒧᑦ ᖃᓄᖅᑑᖃᑎᒋᖕᓂᕐᒧᑦ ᐱᓕᕆᖃᑎᒌᑦ “ᐃᑲᔪᕈᖕᓇᖅᑐᖅᑕᓕᒃ” ᐅᖃᓕᒫᒐᖅ.

$



ᑐᕌᖅᑎᑕᕗᑦ ᐅᓂᑉᑳᖅ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᓄᓇᕗᒻᒥᑦ.
ᐅᖃᓪᓚᓚᐅᕋᕕᑦ ᑐᓴᖅᑕᑉᑎᒋᑦ.

ᐃᓕᑕᖅᓯᓃᑦ

ᖁᔭᓐᓇᒦᖅᑕᕗᑦ ᑕᓪᓕᒪᐃᑦ ᐃᓐᓇᕆᔭᐅᔪᑦ ᐅᖃᐅᔾᔨᔩᑦ ᐅᕙᑉᑎᖕᓄᑦ ᑐᓂᓯᑦᑎᐊᓚᐅᕐᒪᑕ ᓯᓚᑐᓂᖓᓐᓂᒃ ᐊᒻᒪᓗ 
ᖃᐅᔨᒪᓂᕆᔭᖏᓐᓂᒃ ᕿᒥᕐᕈᓂᖃᖅᑎᓪᓗᑕ: ᒦᑲ ᐊᕐᓇᒃᑲᖅ (ᐸᖕᓂᖅᑑᖅ), ᕼᐊᓚᓐ ᐃᒍᑉᑕᖅ (ᑲᖏᖅᖠᓂᖅ), ᓘᓯ 
ᒪᑭᒡᒐᖅ (ᑲᖏᖅᖠᓂᖅ), ᕈᐊᒋᓕ ᐅᑐᒃ (ᒥᑦᑎᒪᑕᓕᒃ), ᐊᒻᒪᓗ ᐃᓅᔪᖕᓃᖅᓯᒪᔪᖅ ᐱᐊᓯ ᓯᑕᑕᒃ (ᖁᕐᓗᖅᑐᖅ).

ᖁᔭᓐᓇᒦᒃ ᕆᐊ ᒫᓐᑎᐅᕈ, 2018-ᒥᑦ ᐃᓕᓐᓂᐊᖅᑎ ᐊᐅᔭᒃᑯᑦ, ᐃᑲᔪᓚᐅᖅᑐᖅ ᑎᑎᕋᕐᕕᑉᑎᖕᓂᑦ ᓴᓇᓯᒪᔪᓂᒃ 
ᑕᑯᒃᓴᐅᑎᑦᑎᔪᓂᒃ ᐅᖃᐅᓯᖏᓐᓂᒃ ᒪᒃᑯᒃᑐᐃᑦ ᑐᓂᔭᖏᑦ ᐅᕙᑉᑎᖕᓄᑦ ᕿᒥᕐᕈᑎᓪᓗᑕ.

ᓴᓇᔭᖏᑦ ᑕᑯᒃᓴᐅᔪᑦ ᑕᒡᕙᓂ ᐅᓂᑉᑳᒥᑦ.

ᖁᔭᓐᓇᒦᕈᒪᖕᒥᔭᕗᑦ ᐃᓚᒋᔭᐅᓚᐅᖅᑐᑦ ᓯᓚᑖᒍᑦ ᕿᒥᕐᕈᔨᐅᔪᑦ ᐱᕕᖃᕐᓂᖏᓐᓂᒃ ᑐᓂᓯᓚᐅᕐᒪᑕ 
ᕿᒥᕐᕈᓂᕆᔭᑉᑎᖕᓄᑦ ᐊᒻᒪᓗ ᐃᓱᒪᒋᔭᕐᒥᖕᓂᒃ ᑐᓂᔭᖏᓐᓄᑦ.

ᐅᖃᓕᒫᖅᑐᒧᑦ ᑐᕌᖅᑐᖅ: ᐅᓂᑉᑳᖅ ᐊᑐᖅᑐᖅ ᑎᑎᖅᑲᓂᒃ (ᒥᑭᔪᑦ ᑎᑎᖅᑲᐃᑦ) ᑐᑭᓯᑎᑦᑎᔪᒪᑉᓗᑎᒃ ᐱᔭᕆᐊᖃᕌᖓᑕ. ᑎᑎᖅᑲᐃᑦ ᒥᑭᔪᑦ ᑕᐃᒪᐅᖃᑦᑕᕐᓂᐊᖅᑐᑦ 
ᒪᒃᐱᖅᑐᒐᐅᑉ ᐊᑖᓂᑦ. ᐃᓱᐊᓂᑦ ᐅᖃᐅᓯᐅᔪᑦ (ᒥᑭᒡᓕᓯᒪᔪᑦ ᓈᓴᐅᑏᑦ) ᐊᑐᖅᑕᐅᖃᑦᑕᖅᑐᑦ ᖃᐅᔨᒋᐊᕐᕕᐅᔪᖕᓇᕐᓗᑎᒃ ᐊᑐᖅᑕᐅᔪᑦ ᐊᒻᒪᓗ ᑕᐃᒪᐅᔪᑦ ᐃᓱᐊᓂᑦ 
ᐅᓂᑉᑳᑉ.

1

ᓄᑕᕋᐅᑉᓗᓂ, ᐋᑕᒥa ᐊᒃᓱᕈᕐᓇᖅᑐᒃᑰᓚᐅᖅᓯᒪᔪᖅ. ᑭᖑᓂᐊᒍᑦ ᒪᕐᕉᖕᓂᒃ ᐅᑭᐅᓂᑦ ᑕᐃᒪᓐᓇᐃᖅᑳᖅᑎᓪᓗᒍ, ᐃᓕᖅᑯᓯᖓ 
ᐱᑦᑎᐊᖏᓕᖅᐸᓪᓕᐊᓚᐅᖅᑐᖅ ᐊᒻᒪᓗ ᐱᓂᖅᓴᐅᑦᑎᐊᓕᖅᖢᓂ, ᐱᐅᖏᑦᑐᒥᒃ ᐊᒃᑐᖅᓯᓂᖃᖅᖢᓂ ᖃᑕᙳᑎᖏᓐᓄᑦ, 
ᐃᓕᓐᓂᐊᕐᕕᖕᒧᑦ, ᐊᒻᒪᓗ ᓄᓇᓕᖕᒥᑦ ᐃᓅᖃᑎᒌᖕᓂᕐᓄᑦ.

ᑎᑎᕋᕐᕕᕗᑦ ᖃᐅᔨᑎᑕᐅᖕᒪᑦ ᓄᓇᕗᒻᒥ ᒐᕙᒪᒃᑯᓐᓄᑦ ᐱᔨᑦᑎᕋᐃᓂᖃᖅᑐᒧᑦ ᐋᑕᒥᐅᑉ ᖃᓄᐃᓐᓂᖓᑕ ᒥᒃᓵᓄᑦ, 
ᐱᓕᕆᖃᑎᒌᓕᓚᐅᖅᑐᒍᑦ ᐊᔾᔨᒌᙱᑦᑐᓂᒃ ᒐᕙᒪᒃᑯᑦ ᐱᔨᑎᑦᕋᐃᔨᖏᓐᓂᑦ ᖃᐅᔨᓂᐊᕐᓗᒍ ᐱᐅᓛᖑᔪᖅ ᐊᑉᖁᑕᐅᔪᖕᓇᖅᑐᖅ 
ᓯᕗᒻᒧᒋᐊᖅᑎᓐᓂᐊᕐᓗᒍ ᐋᑕᒥᑦ. ᐸᕐᓇᐃᓚᐅᖅᑐᑦ ᐋᑕᒥᒧᑦ ᐃᓱᒪᒃᓴᖅᓯᐅᕈᑎᒋᔭᐅᔭᕆᐊᖃᖅᖢᑎᒃ ᐱᔾᔪᑕᐅᔪᓗᒃᑖᑦ 
ᑕᐃᒪᓐᓇᐃᑎᑦᑎᔪᑦ ᐋᑕᒥᒥᑦ; ᖁᕕᐊᓱᖕᓂᖓᑕ ᖁᕕᐊᓱᖏᓐᓂᖓᑕ ᖃᓄᐃᖓᓂᖓᓂᒃ, ᑎᒥᒃᑯᑦ ᐋᓐᓂᐊᖃᖅᑕᐃᓕᒪᓂᖓᓂᒃ, 
ᐊᒻᒪᓗ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᖓᓂᒃ — ᐃᓗᐃᑦᑑᓗᒍ ᐸᕐᓇᐅᑎᖃᕆᐊᖃᓚᐅᖅᑐᖅ.

ᐱᓕᕆᔩᑦ ᐋᑕᒥᐅᑉ ᐃᓕᓐᓂᐊᕐᕕᖓᓂᑦ, ᓄᓇᓕᖕᒥᑦ ᐃᓄᓕᕆᔩᑦ, ᐊᒻᒪᓗ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᒻᒪᕆᒃ 
ᑎᑎᕋᕐᕕᑉᑎᖕᓂᑦ ᐃᓚᐅᓚᐅᖅᑐᖅ ᑲᑎᒪᑎᓪᓗᒋᑦ ᐅᖃᓘᑎᒃᑯᑦ ᐸᕐᓇᐅᑎᓕᐅᕐᓂᐊᕐᓗᑎᒃ ᐋᑕᒥᒧᑦ. ᐱᐃᓗᐊᕋᔭᓚᐅᖅᑐᖅ, ᐋᑕᒥ 
ᖃᑕᙳᑎᖏᓪᓗ ᐃᓚᐅᓗᑎᒃ ᑲᑎᒪᓂᕐᒥᒃ, ᑭᓯᐊᓂ ᐋᑕᒥ ᒪᒃᑯᒃᑑᓚᐅᕐᒪᑦ ᐊᒻᒪᓗ ᑐᑭᓯᐊᕌᓂᒍᖕᓇᙱᖦᖢᓂ ᐅᖃᐅᓯᐅᔪᓂᑦ, ᐊᒻᒪᓗ 
ᐊᔾᔨᒌᙱᑦᑐᑦ ᐱᔨᑦᑎᕋᐃᔩᑦ ᐅᒃᐱᕆᔭᐅᓕᕐᓂᕐᒧᑦ ᐊᔪᕐᓇᖅᑐᒧᐊᖅᖢᑎᒃ ᐊᒻᒪᓗ ᐃᓚᐅᑎᓪᓗᒋᑦ ᐋᑕᒥᐅᑉ ᖃᑕᙳᑎᖏᑦ. ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐃᔨb ᐃᓚᐅᓚᐅᖏᑦᑐᖅ ᑲᑎᒪᓂᕐᒥᑦ ᐃᓂᐅᔪᖅ ᐃᓐᓄᒃᑕᐅᓯᒪᓚᐅᖏᒻᒪᑦ ᓄᓇᓕᖕᒥᑦ 
ᑕᐃᑉᓱᒪᓂᐅᓚᐅᖅᑐᖅ. ᑲᑎᒪᔾᔪᑎᒋᖅᑳᖅᖢᒍ, ᑐᓂᐅᑎᒋᔭᐊᓚᐅᖅᑐᖅ ᐋᑕᒥ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓄᑦ.  

ᓯᑕᒪᑦ ᑕᖅᑭᓄᑦ, ᓯᑕᒪᓂᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᔨᓂᒃ ᑎᑭᑦᑕᖅᑐᖃᖃᑦᑕᓚᐅᖅᑐᖅ ᓄᓇᓕᖕᒥᑦ, ᐃᑲᔪᐃᓂᖃᖅᖢᓂ 
ᓄᖅᑲᖓᑎᑦᑎᓇᔭᖅᑐᓂᒃ ᐱᕙᓪᓕᐊᓂᖓᓂᒃ ᐋᑕᒥᒥᒃ ᑐᓂᐅᑎᒋᔭᐅᓂᖓᓄᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᔨᓄᑦ.  
ᓇᓕᑐᐃᓐᓇᖏᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᔨᐅᔪᑦ ᐊᔪᕈᖕᓃᖅᓴᖅᓯᒪᓚᐅᙱᑦᑐᑦ ᒪᒃᑯᒃᑐᓕᕆᓂᕐᒧᑦ, ᑐᓂᐅᑎᒋᓗᒍ 
ᑭᓯᐊᓂᐅᓚᐅᖅᑐᖅ ᐱᔨᑦᑎᕋᐅᑎᓄᑦ ᓯᓚᑖᓃᑦᑐᓂᒃ ᓄᓇᓕᐅᑉ. ᐱᖓᓱᒋᔭᐅᔪᒧᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᔨᐅᑉ 
ᑐᓂᐅᑎᒋᔭᐅᑕᐃᓐᓇᕐᒪᒍ, ᑎᑎᕋᕐᕕᕗᑦ ᖃᐅᔨᓚᐅᖅᑐᑦ ᑐᓂᐅᑕᐅᓚᐅᕐᓂᖓᓄᑦ ᓱᕈᓯᓄᑦ ᐃᖢᐊᖅᓴᐃᔨᒧᖔᖅ ᐅᑯᓄᖓᐅᖏᑦᑐᖅ 
ᓄᑕᖅᑲᓄᑦ ᐋᓐᓂᐊᕐᕕᒃ ᐃᓱᒪᒃᑯᑦ ᐋᓐᓂᐊᖃᖅᑐᓕᕆᓂᕐᒧᑦ ᐅᖃᓘᑎᒃᑯᑦ ᑐᕌᖓᔪᓕᕆᔨᖏᓐᓄᑦ.c ᑕᐃᒪᓐᓇ ᐱᓕᕆᐊᖑᓂᖓ 
ᓄᖅᑲᖓᑎᑦᑎᒃᑲᓐᓂᓚᐅᖅᑐᖅ ᓱᕈᓯᓄᑦ ᐃᖢᐊᖅᓴᐃᔨ ᓄᓇᓕᖕᒧᑦ ᐅᑎᒃᑲᓐᓂᕐᓂᐊᓚᐅᖏᒻᒪᑦ ᑭᓯᐊᓂ ᐱᖓᓱᑦ ᑕᖅᑮᑦ ᐱᐊᓂᒃᐸᑕ 
ᑐᓂᐅᑎᒋᔭᐅᖅᑳᖅᑎᓪᓗᒍ ᐃᖢᐊᖅᓴᐃᔨᒧᑦ.

ᐊᐱᖅᓱᓚᐅᖅᑐᒍᑦ ᓲᖑᖕᒪᖔᑦ ᐋᑕᒥ ᑐᓂᐅᑕᐅᓚᐅᖏᒻᒪᖔᑦ ᐅᖃᓘᑎᒃᑯᑦ ᑲᒪᒋᔭᐅᓂᐊᕐᓗᓂ. ᓇᓕᑐᐃᓐᓇᖏᑦ ᐱᔨᑦᑎᕋᐃᔨᐅᔪᑦ 
ᓄᓇᓕᖕᒥᑦ ᖃᐅᔨᒪᓂᖃᖅᑑᔭᓚᐅᖏᑦᑐᑦ ᑐᕌᖓᔪᒥᑦ. ᖃᐅᔨᑎᓚᐅᖅᑕᕗᑦ ᓄᓇᓕᐅᑉ ᐋᓐᓂᐊᕐᕕᖓᑕ ᑲᒪᒋᔭᐅᖁᔪᖕᓇᕐᒪᒋᑦ 
ᐱᔨᑦᑎᕋᐅᑎᓄᑦ, ᑕᑯᔭᐅᔪᖕᓇᕐᓂᐊᕐᓗᓂ ᒪᕐᕉᒃ ᐱᓇᓱᐊᕈᓰᒃ ᐱᐊᓂᒃᐸᑕ. ᑎᑎᕋᕐᕕᑉᑕ ᖃᐅᔨᒋᐊᕐᕕᒋᑉᓗᓂᐅᒃ ᐊᐅᓚᑦᑎᔨᐅᔪᖅ 
ᐅᖃᓘᑎᒃᑯᑦ ᑲᒪᓂᐊᕐᓗᓂ ᓇᓗᓇᐃᔭᐅᑎᓂᒃ ᖃᓄᖅ ᑐᓂᐅᑎᖃᕐᓂᐊᕐᓗᓂ ᑐᓂᓯᓕᖅᖢᓂ ᖃᓄᐃᓕᐅᕆᐊᖃᕐᓂᐅᔪᓂᒃ 
ᑐᓂᐅᑎᖃᕐᓂᐊᕐᓗᓂ ᓄᓇᓕᖕᒥᑦ ᐱᔨᑦᑎᕋᐃᔨᓗᒃᑖᖏᓐᓄᑦ.

ᓯᑕᒪᑦ ᑕᖅᑮᑦ ᑭᖑᓂᐊᒍᑦ ᑎᑎᕋᕐᕕᕗᑦ ᐃᓚᐅᖃᑕᐅᓕᖅᑳᖅᑎᓪᓗᒍ, ᐊᓯᖓᓂᒃ ᓄᑖᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᔨᒥᒃ 
ᑎᑭᑦᑐᖃᓚᐅᖅᑐᖅ ᓄᓇᓕᖕᒧᑦ. ᐱᓕᕆᖃᑎᖃᓚᐅᖅᑐᖅ ᐋᑕᒥᐅᑉ ᐃᓕᓐᓂᐊᕐᕕᖓᓂᑦ ᐱᓕᕆᔨᓂᒃ ᐊᒻᒪᓗ ᓄᓇᓕᖕᒥᑦ 
ᐃᓄᓕᕆᔩᑦ, ᖃᐅᔨᑎᖦᖢᒋᑦ ᐱᒻᒪᕆᐅᓂᖓᓂᒃ ᖃᐅᔨᓴᕐᓗᒍ ᐊᒻᒪᓗ ᐊᖏᖅᑕᐅᔭᕆᐊᖃᕐᓂᖓ ᐋᑕᒥ ᐃᓚᐅᖃᑕᐅᔪᖕᓇᕐᓂᐊᕐᓗᓂ 
ᐅᖃᓘᑎᒃᑯᑦ ᑲᒪᒋᔭᐅᓂᐊᕐᓗᓂ.

a ᐊᑎᖓ ᐊᓯᐊᙳᖅᑕᐅᓯᒪᔪᖅ ᒥᐊᓂᕆᓂᐊᕐᓗᒋᑦ ᖃᐅᔨᒪᔭᐅᔭᕆᐊᖃᙱᓐᓂᖓ ᓄᑕᕋᐅᑉ ᐊᒻᒪᓗ ᖃᑕᙳᑎᖏᑦ.
b  ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎ ᐱᔾᔪᑎᖃᖅᑐᖅ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᓇᔭᙳᐊᕐᒥᒃ ᐅᕝᕙᓘᓐᓃᑦ ᐅᖃᖃᑎᒋᔭᐅᔪᒥᒃ 
 ᐱᓕᕆᖃᑦᑕᖅᑐᖅ ᓄᓇᕗᒻᒥᑦ.
c  ᑐᑭᓯᐅᒪᔾᔪᑎ ᐅᖃᓘᑎᒃᑯᑦ ᑐᕌᖓᔪᖅ ᖃᓄᐃᑦᑑᓂᖓᓄᑦ ᑕᐃᒪᐅᔪᖅ ᒪᒃᐱᖅᑐᒐᖅ 16-ᒥᑦ.

ᐋᑕᒥᐅᑉ ᐅᓂᑉᑳᖓ
ᐊᑕᐅᓯᖅ ᒪᒃᑯᒃᑑᑉ ᐊᑐᕐᓂᑯᖓ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔨᑦᑎᕋᐅᑎᓂᒃ ᓄᓇᕗᒻᒥᑦ



ᐱᖓᓱᑦ ᐱᓇᓱᐊᕈᓰᑦ ᐱᐊᓂᒃᑎᓪᓗᒋᑦ ᓯᑕᒪᒋᔭᐅᔪᖅ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᔨ ᓄᓇᓕᖕᒧᐊᖅᑳᖅᑎᓪᓗᒍ, ᐋᑕᒥ 
ᐊᖓᔪᖅᑳᖏᓪᓗ ᐅᖃᓘᑎᒃᑯᑦ ᑲᒪᒋᔭᐅᓂᖃᓚᐅᖅᑐᑦ. ᖃᑉᓰᖅᑕᖅᖢᑎᒃ ᑲᑎᒪᖃᑎᒋᔭᐅᓚᐅᕋᓗᐊᖅᑎᓪᓗᒋᑦ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᔨᒧᑦ ᐅᖃᐅᑎᑉᓗᒋᑦ ᐃᑲᔪᐃᓂᖃᕐᓂᖓ ᑐᓂᐅᑕᐅᓯᒪᓂᖓᓄᑦ ᐊᒻᒪᓗ ᐊᖓᔪᖅᑳᖏᓐᓂᒃ ᐊᖏᕈᑕᐅᓗᓂ 
ᐃᓚᐅᖃᑕᐅᓗᑎᒡᓗ, ᑕᑯᔭᐅᓂᖓᓂᑦ ᓯᕗᓪᓕᖅᐹᕆᓚᐅᖅᑕᖓ ᐋᑕᒥᐅᑉ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᔨᓂᒃ ᑲᒪᒋᔭᐅᓂᖓ 
— ᑕᓪᓕᒪᑦ ᑕᖅᑮᑦ ᑭᖑᓂᐊᒍᑦ ᐱᔨᑦᑎᕋᐅᑎ ᐊᑐᖅᑕᐅᔭᕆᐊᖃᕐᓂᖓ ᖃᐅᔨᔭᐅᖅᑳᖅᑎᓪᓗᒍ. ᐅᖃᓘᑎᒃᑯᑦ ᐃᓱᒪᓕᕆᔨ 
ᖃᐅᔨᓚᐅᖅᑐᖅ ᐋᑕᒥ ᐊᒻᒪᓗ ᖃᑕᙳᑎᖏᑦ ᖃᑕᙳᑎᒌᖑᓗᑎᒃ ᐅᖃᓪᓚᒡᕕᐅᔭᕆᐊᖃᕐᓂᖏᓐᓄᑦ; ᐱᔨᑦᑎᕋᐅᑎ ᒪᓂᒪᔪᖅ 
ᑭᓯᐊᓂ ᓄᓇᕗᑦ ᓯᓚᑖᓂᑦ.

ᐱᒋᐊᓵᖅᑎᓪᓗᒍ ᐃᓚᖏᑦ ᖃᑕᙳᑎᒋᔭᐅᔪᑦ ᐃᖢᕐᕆᓚᐅᖏᑦᑐᑦ ᖃᑕᙳᑎᒌᖑᓗᑎᒃ ᐅᖃᓪᓚᒡᕕᐅᔭᖅᑐᕆᐊᖃᕐᓗᑎᒃ 
ᓯᓚᑖᓂᑦ ᓄᓇᓕᐅᑉ. ᐊᕐᕕᓂᓖᑦ ᑕᖅᑮᑦ ᑭᖑᓂᐊᒍᑦ ᐱᓕᕆᖃᑎᒋᓯᒪᓕᖅᖢᒋᑦ ᖃᑕᙳᑎᒌᑦ ᐅᒃᐱᕆᔭᐅᓕᖅᓴᑉᓗᑎᒃ, 
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᔨ, ᑖᒻᓇ ᓄᓇᓕᖕᒦᓚᐅᖅᑐᖅ ᑖᑉᑯᓇᓂ ᐅᑉᓗᓂᑦ, ᐊᖏᖅᑕᐅᓂᕐᒧᑦ ᐱᔪᖕᓇᖅᓯᓚᐅᖅᑐᖅ 
ᖃᑕᙳᑎᒌᓗᒃᑖᓂᒃ ᐱᓕᕆᐊᖑᓂᐊᕐᓗᑎᒃ. ᐱᓕᕆᕙᓪᓕᐊᓯᑲᐅᑎᒋᓚᐅᖅᑐᑦ ᐱᖓᓱᓄᑦ ᑕᖅᑭᓄᑦ ᐅᖃᓪᓚᒡᕕᐅᓂᐊᕐᓗᑎᒃ 
ᖃᑕᙳᑎᒌᑦ ᓄᓇᕗᑦ ᓯᓚᑖᓂᑦ. ᐊᑕᐅᓯᖅ ᐅᑭᐅᒥᖅᑲᔭᖅ ᐋᑕᒥ ᓯᕗᓪᓕᖅᐹᒥᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᔨᓄᑦ 
ᑐᓂᐅᑎᒋᔭᐅᖅᑳᖅᑎᓪᓗᒍ ᓄᓇᓕᖓᓂᑦ, ᐋᑕᒥ ᐊᒻᒪᓗ ᖃᑕᙳᑎᖏᑦ ᐊᐅᓪᓚᓕᓚᐅᖅᑐᑦ ᐊᑕᐅᑦᑎᒃᑯᑦ ᐱᓕᕆᐊᖑᔭᖅᑐᓕᖅᖢᑎᒃ.

ᑭᒡᒐᖅᑐᖅᑎᒥᑦ ᓇᐃᓈᖅᓯᒪᔪᖅ

ᐃᓱᒪᕗᑦ ᑲᒪᓇᖅᑐᖅ ᓯᕗᓪᓕᖅᐸᐅᔪᖅ ᐊᑐᖅᑕᐅᕙᒃᑐᑦ ᑭᒡᒐᖅᑐᐃᓂᕐᒧᑦ ᐅᓂᑉᑳᖅ 
ᓴᖅᑭᑎᑕᐅᔪᖅ ᑎᑎᕋᕐᕕᖓ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ. ᐅᓂᑉᑳᖅ 
ᑕᐅᑐᒐᖃᖅᑐᖅ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔨᑦᑎᕋᐅᑎᓂᒃ ᓄᑕᖅᑲᓄᑦ 
ᐊᒻᒪᓗ ᒪᒃᑯᒃᑐᓄᑦ ᓄᓇᕗᒻᒥᑦ, ᑕᒪᓐᓇ ᐊᒥᓱᓄᑦ ᓄᓇᕗᒻᒥᐅᓄᑦ ᐃᓱᒫᓘᑕᐅᑉᓗᓂ 
ᖃᐅᔨᑎᑦᑎᔾᔪᑕᐅᖃᑦᑕᐃᓐᓇᖅᓯᒪᔪᖅ ᑎᑎᕋᕐᕕᑉᑎᖕᓄᑦ.

ᐋᑕᒥᐅᑉ ᐅᓂᑉᑳᖓ, ᒪᒃᐱᖅᑐᒐᖅ 1-ᒥᑦ, ᐃᓚᒋᔭᐅᔪᖅ ᐊᒥᓲᔪᓂᑦ ᐅᓂᑉᑳᓂᑦ 
ᑕᑯᒃᓴᐅᑎᑦᑎᔪᖅ ᓈᒻᒪᙱᑦᑐᓂᒃ ᐱᓪᓗᐊᕕᖕᒥᑦ ᒪᒃᑯᒃᑐᐃᑦ ᐊᑐᕋᔪᒃᑕᖏᑦ 
ᕿᓂᖅᑎᓪᓗᒋᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔨᑦᑎᕋᐅᑎᓂᒃ ᐊᒻᒪᓗ 
ᐃᑲᔪᖅᑕᐅᓂᕐᒧᑦ ᓄᓇᕗᒻᒥᑦ. ᐅᓂᑉᑳᖑᔪᖅ ᑕᑯᒃᓴᐅᑎᑦᑎᑉᓗᓂ ᐱᑕᖃᙱᓗᐊᕐᓂᐅᔪᓂᒃ 
ᓄᑕᕋᕐᒧᑦ-ᐊᒻᒪᓗ-ᒪᒃᑯᒃᑐᒧᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦᐱᔨᑦᑎᕋᐅᑎᓂᒃ 
ᓄᓇᓕᖕᓂᑦ ᐊᒻᒪᓗ ᓄᓇᕗᒻᒥᑦ, ᐱᕙᓪᓕᐊᓂᖅ ᓇᓗᓇᖅᖢᓂ ᒐᕙᒪᒃᑯᓐᓂᑦ 
ᐱᔨᑦᑎᕋᐃᔨᓄᑦ, ᐃᓂᐅᔪᑦ ᐃᓐᓄᒃᑕᐅᓯᒪᙱᑦᑐᑦ, ᐊᒻᒪᓗ ᐊᑐᖅᑕᐅᓗᐊᕐᓂᖓ 
ᑎᑭᑎᑦᑎᖃᑦᑕᕐᓂᐅᔪᑦ ᐱᓕᕆᔨᓂᒃ, ᐊᒻᒪᓗ ᐅᒃᐱᕆᔭᐅᓂᖃᙱᓐᓂᖓ ᐋᖅᑭᐅᒪᔫᑉ. 
ᐅᓂᑉᑳᖑᔪᖅ ᖃᓄᐃᖓᓂᐅᔪᓂᒃ ᐋᑕᒥ ᖃᑕᙳᑎᖏᓪᓗ ᐊᐅᓪᓚᖅᑎᑕᐅᑎᓪᓗᒋᑦ 
ᓄᓇᕗᒻᒥᑦ, ᐊᑯᓂᐅᔪᒥᑦ ᓄᖅᑲᖓᓂᖅᑕᖃᖅᑳᖅᑎᓪᓗᒍ, ᐱᓕᕆᐊᖑᓂᐊᕐᓗᑎᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ 
ᐱᔨᑦᑎᕋᐅᑎᓄᑦ ᐊᒻᒪᓗ ᐃᑲᔪᖅᑕᐅᔭᕆᐊᖃᕐᓂᖏᓐᓄᑦ ᐱᔭᕆᐊᖃᖅᑕᖏᓐᓂᒃ. ᐅᓂᑉᑳᖑᔪᖅ ᐊᑐᖅᑕᐅᒐᔪᓗᐊᖅᑐᒥᒃ ᐊᒥᓱᓄᑦ 
ᒪᒃᑯᒃᑐᓄᑦ ᐊᒻᒪᓗ ᖃᑕᙳᑎᖏᓐᓄᑦ ᓄᓇᕗᒻᒥᐅᓄᑦ.

ᐅᖃᖃᑎᒋᖃᑦᑕᖅᖢᒋᑦ ᒪᒃᑯᒃᑐᐃᑦ ᓄᓇᕗᒥᑦ, ᑎᑎᕋᕐᕕᕗᑦ ᐱᒻᒪᕆᐅᔪᒥᒃ ᖃᐅᔨᓚᐅᖅᑐᑦ ᒪᒃᑯᒃᑐᓂᙶᖅᑐᓂᒃ ᐱᔾᔪᑎᖃᖅᑐᒥᒃ 
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔨᑦᑎᕋᐅᑎᓂᑦ. ᒪᒃᑯᒃᑐᑦ ᓄᓇᕗᒻᒥᐅᑦ ᑐᓂᓯᓚᐅᕐᒥᔪᑦ ᐱᔾᔪᑎᓄᑦ ᐃᓱᒪᒋᔭᐅᔪᓂᒃ ᖃᓄᖅ 
ᐱᐅᓯᒋᐊᖅᓯᑎᑕᐅᔪᖕᓇᕐᒪᖔᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐋᖅᑭᐅᒪᔪᖅ ᑎᑭᐅᑎᑦᑎᐊᒃᑲᓐᓂᕐᓂᖅᓴᐅᓂᐊᕐᓗᒋᑦ 
ᐱᔭᕆᐊᖃᖅᑕᖏᑦ. ᑐᓴᖅᑕᐅᑎᓪᓗᒋᑦ ᐊᑐᕐᓂᑯᖏᑦ ᐊᒻᒪᓗ ᐃᓱᒪᒋᔭᖏᑦ ᖃᓄᖅ ᓯᕗᒻᒧᒋᐊᒃᑲᓐᓂᕈᖕᓇᕐᓂᐅᑉ ᒥᒃᓵᓄᑦ 
ᐱᒻᒪᕆᐅᓚᐅᖅᑐᖅ ᕿᒥᕐᕈᓂᕆᔭᑉᑎᖕᓄᑦ. ᐃᓚᒋᔭᐅᑉᓗᓂ ᑲᒪᑦᑎᐊᕐᓂᒃᑯᑦ ᐃᓱᒪᒃᓴᖅᓯᐅᕈᑎᒋᑉᓗᒋᑦ ᒪᒃᑯᑐᑦ ᐅᖃᕈᒪᔭᖏᑦ, 
ᑐᓴᕐᕕᒋᓚᐅᕐᒥᔭᕗᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔨᑦᑎᕋᐃᔩᑦ, ᐊᓯᖏᑦ ᐱᔨᑦᑎᕋᐅᑏᑦ ᐱᓕᕆᖃᑎᖃᖃᑦᑕᖅᑐᑦ 
ᓄᖅᑕᓂᒃ ᐊᒻᒪᓗ ᒪᒃᑯᒃᑐᓂᑦ (ᓲᕐᓗ ᐃᓕᓐᓂᐊᖅᑎᑦᑎᔩᑦ, ᓇᔭᙳᐊᑦ ᑕᒪᒃᑯᐊᕋᓗᐃᑦ), ᐊᒻᒪᓗ ᓄᓇᓕᖕᒥᐅᑕᐃᑦ. ᕿᒥᕐᕈᓂᕗᑦ 
ᖃᐅᔨᓴᐃᓂᖃᓚᐅᕐᒥᔪᖅ ᐊᒥᓱᓂᒃ ᑎᑎᖅᑲᐅᑎᓂᒃ ᓄᓇᕗᒻᒥ ᒐᕙᒪᒃᑯᑦ ᐊᕕᒃᑐᖅᓯᒪᔪᖁᑎᖏᓐᓂᙶᖅᑐᓂᒃ, ᐊᐱᖅᓱᐃᓂᒃᑯᑦ 
ᑐᓴᖅᑎᑦᑎᔪᓂᒃ ᓄᓇᕗᒻᒥ ᒐᕙᒪᒃᑯᑦ ᐊᕕᒃᑐᖅᓯᒪᔪᖁᑎᖏᓐᓂᑦ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᓃᑦ, ᐊᒻᒪᓗ ᐃᓄᖕᓄᑦ 
ᑐᕌᖓᔪᓕᕆᓂᕐᒧᑦ ᐊᒻᒪᓗ ᑎᑎᖅᑲᓕᕆᓂᕐᒧᑦ ᕿᒥᕐᕈᑉᓗᑕ. ᓴᖅᑭᑦᑐᖅ ᐅᓂᑉᑳᖅ ᑖᑉᑯᓇᙵᑦ: ᐃᓗᐃᑦᑑᖓᔪᖅ, ᒪᒃᑯᒃᑐᓂᒃ-
ᑐᓴᕐᕕᐅᔪᓂᒃ ᕿᒥᕐᕈᓂᖅ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔨᑦᑎᕋᐅᑎᓂᒃ ᑐᕌᖓᔪᓂᒃ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ 
ᓄᓇᕗᒻᒥᑦ.

ᐃᓚᖏᑦ ᐊᒃᓱᕈᕐᓇᓛᖑᔪᑦ ᖃᐅᔨᔭᐅᓚᐅᖅᑐᑦ ᐱᓕᕆᓂᑉᑎᖕᓂᑦ 82%-ᖑᔪᑦ ᓄᓇᕗᑦ ᒐᕙᒪᒃᑯᑦ ᐱᔨᑦᑎᕋᐃᓂᕐᒧᑦ 
ᑐᓂᓯᖃᑦᑕᖅᑐᖏᑦ, ᐃᓚᐅᖃᑕᐅᓚᐅᖅᑐᑦ ᕿᒥᕐᕈᓂᕐᒥᑦ, ᐅᖃᐅᑎᓚᐅᖅᑖᑎᒍᑦ ᐃᓱᒪᔪᑦ ᒪᓂᒪᓂᖓ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔨᑦᑎᕋᐅᑏᑦ ᒪᒃᑯᒃᑐᓄᑦ ᓄᓇᕗᒻᒥ ᑎᑭᐅᑎᓯᒪᙱᓐᓂᖏᓐᓄᑦ ᐱᔭᕆᐊᖃᖅᑕᖏᓐᓄᑦ 
ᐊᒻᒪᓗ 72%-ᖑᔪᑦ ᐅᖃᖅᖢᑎᒃ ᐱᔨᑦᑎᕋᐅᑏᑦ ᒪᓂᒪᔪᑦ ᓈᒻᒫᓂᙱᓐᓂᖏᓐᓄᑦ. ᑖᑉᑯᐊ ᓈᓴᐅᑏᑦ ᐃᓄᐃᑦ ᒥᒃᓵᓅᖓᔪᑦ 
ᐱᔭᐅᓚᐅᖅᑐᑦ ᓄᓇᕗᑦ ᐱᓕᕆᔨᖏᓐᓂᑦ, ᑕᒪᓗᒃᑖᖅᑲᔭᖅ ᐱᓕᕆᖃᑎᖃᖃᑦᑕᖅᖢᑎᒃ ᓄᑕᖅᑲᓂᒃ ᐊᒻᒪᓗ ᒪᒃᑯᒃᑐᓂᒃ 
ᖃᐅᑕᒫᒃᑰᖓᔪᒃᑯᑦ. ᑕᐅᑐᒐᖓᑦᑎᒍᑦ ᐃᑲᔫᑎᖃᑦᑎᐊᕐᓂᖅ ᐱᒻᒪᕆᐅᔪᖅ ᐱᓕᕆᐊᖓᓐᓄᑦ ᐃᓅᓯᖏᓐᓄᑦ ᒪᒃᑯᒃᑐᑦ ᓄᓇᕗᒻᒥᑦ. 
ᐅᐱᓐᓇᙱᑦᑐᖅ, ᐃᓄᒥᐊᕐᓂᑦ, ᐃᓚᐅᖃᑕᐅᓚᐅᖅᑐᓂᑦ ᕿᒥᕐᕈᓂᕐᒥᑦ, ᑖᑉᑯᐊ ᓈᓴᐅᑏᑦ ᖁᑦᑎᖕᓂᖅᓴᐅᓚᐅᖅᑐᑦ 91%-
ᒥᑦ ᐊᒻᒪᓗ 83%-ᒥᑦ. ᓇᓗᓇᙱᓚᐅᕋᓗᐊᖅᑎᓪᓗᒍ ᕿᒥᕐᕈᓂᓗᒃᑖᒥᑦ ᐊᒃᓱᕈᖅᑐᓂᒃ ᐱᓕᕆᔪᖃᕐᓂᖓᓄᑦ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᓂᕐᒥᒃ ᐱᔨᑦᑎᕋᐃᓗᑎᒃ ᒪᒃᑯᒃᑐᓄᑦ ᓄᓇᕗᒻᒥᑦ, ᐊᖏᔪᒻᒪᕆᖕᒥᑦ ᐋᖅᑭᐅᒪᓂᔪᖅ ᐊᓯᐊᙳᕐᓂᖃᕆᐊᖃᖅᑐᑦ 
ᐱᔭᐅᔪᖕᓇᕐᓂᐊᕐᓗᑎᒃ ᐊᔪᙱᑦᑐᒥᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔨᑦᑎᕋᐅᑏᑦ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᓄᓇᕗᒻᒥ 
ᐱᔪᖕᓇᐅᑎᖃᕐᕕᒋᑉᓗᓂᒋᑦ.

ᕿᒥᕐᕈᓂᖃᖅᑎᓪᓗᒋᑦ, ᑐᓴᐃᓐᓇᖃᑦᑕᓚᐅᖅᑐᒍᑦ ᐅᔾᔨᕐᓇᖅᑐᓂᒃ ᐅᖃᐅᓯᐅᔪᓂᑦ, ᐋᖅᑭᒃᓯᖃᑦᑕᓕᖅᖢᑎᒃ ᑕᓪᓕᒪᙳᖅᖢᒋᑦ 
ᐃᓂᐅᔪᑦ ᑲᑎᑕᐅᔪᓂᑦ ᑐᑭᓯᐅᒪᔾᔪᑎᓂᒃ ᐱᔭᐅᔪᓂᑦ. ᑕᓪᓕᒪᐃᑦ ᐃᓂᐅᔪᑦ ᐊᑦᑎᖕᓂᖅᓴᐅᓚᐅᖅᑐᑦ ᑕᒪᐃᓐᓅᖓᔪᒃᑯᑦ ᓄᓇᕗᒻᒥᐅᑦ 

ᐊᑐᕈᖕᓇᕆᐊᖃᖅᑕᖏᓐᓂᒃ ᐅᑭᐅᕆᔭᐅᔪᒃᑰᖓᔪᒃᑯᑦ ᐊᒻᒪᓗ ᐱᖅᑯᓯᕆᔭᐅᔪᒃᑰᖓᔪᒃᑯᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ 
ᐱᔨᑦᑎᕋᐅᑏᑦ ᓄᓇᕗᒻᒥᑦ. ᐊᒻᒪᓗ, ᐅᖃᖅᓯᒪᔪᖅ ᐱᖓᓱᓂᑦ ᐊᕐᕌᒍᑕᒫᒃᑯᑦ ᐅᓂᑉᑳᓕᐅᕆᓯᒪᔭᑉᑎᖕᓂᑦ, ᐱᔨᑦᑎᕋᐅᑏᑦ 
ᒪᒃᑯᒃᑐᓄᑦ ᑐᑭᒧᐊᒃᑎᖅᑕᐅᓯᒪᑦᑎᐊᕆᐊᖃᖅᑐᑦ, ᑕᒪᓗᒃᑖᑦ ᐃᓚᐅᓗᑎᒃ ᑲᒪᓂᐊᕐᓗᑎᒃ. ᑕᒪᓐᓇ ᓱᓕᓗᐊᖅᑐᖅ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓄᑦ.

ᑕᓪᓕᒪᐃᑦ ᐃᓂᓕᐊᖑᔪᑦ ᐊᒻᒪᓗ 15 ᐃᒪᓐᓈᖅᑑᑕᐅᔪᑦ ᑎᑎᕋᖅᓯᒪᔪᑦ ᐊᑖᓂᑦ ᐱᒋᐊᕈᑕᐅᔾᔪᑕᐅᓇᔭᖅᑐᑦ ᓄᓇᕗᒻᒥ ᒐᕙᒪᒃᑯᑦ 
ᓴᖅᑭᑦᑎᓂᐊᕐᓗᑎᒃ ᐃᓚᐅᓗᒃᑖᖅᑎᑦᑎᓂᒃᑯᑦ ᐊᒻᒪᓗ ᐱᓕᕆᖃᑎᒌᖕᓂᒃᑯᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ 
ᖃᓄᖅᑑᕈᑎᒥᒃ ᑐᕌᖓᔪᒥᒃ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᓄᓇᕗᒻᒥᑦ. ᐱᓕᕆᐊᖑᓂᖓ ᕿᒥᕐᕈᓂᐅᑉ, ᐊᒻᒪᓗ ᐱᕙᓪᓕᐊᔭᐅᓂᖏᑦ 
ᐃᒪᓐᓈᖅᑑᑕᐅᔪᑦ, ᒪᓕᓚᐅᖅᑐᑦ ᐃᓄᐃᑦ ᐱᒻᒪᕆᐅᒋᔭᖏᓐᓄᑦ ᑐᙵᓇᕐᓂᖅ, ᐃᓅᖃᑎᒌᑦᓯᐊᕐᓂᖅ, ᐱᓕᕆᖃᑎᒌᓐᓂᖅ, 
ᐱᓕᒻᒪᒃᓴᕐᓂᖅ, ᐱᔨᑦᓯᕐᓂᖅ, ᐊᒻᒪᓗ ᖃᓄᖅᑑᕐᓂᖅ. ᐊᑐᓕᖅᑎᓪᓗᒋᑦ ᐃᒪᓐᓈᖅᑑᑕᐅᔪᑦ ᐱᒻᒪᕆᐅᔪᑦ ᖃᐅᔨᓂᐊᕐᓗᒍ ᓄᓇᕗᑦ 
ᒐᕙᒪᒃᑯᑦ ᐱᓂᐊᕐᓂᕆᔭᖓᑦ ᓄᓇᕗᒻᒥᑦ ᒪᒃᑯᒃᑐᐃᑦ ᐱᔪᖕᓇᐅᑎᖏᓐᓄᑦ ᑲᒪᒋᔭᖃᕐᓗᑎᒃ ᒪᓕᒃᖢᒋᑦ ᓄᓇᕐᔪᐊᕐᒥ ᑲᑎᒪᕐᔪᐊᖅᑐᑦ 
ᓄᑕᖅᑲᑦ ᐱᔪᓐᓇᐅᑎᖏᑦ ᐱᔾᔪᑕᐅᓪᓗᑎᒃ.

ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᖅ ᐃᓕᓐᓂᐊᕐᕕᖕᓂᑦ

 1.  ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᒌᖃᑦᑕᖅᑐᑦ ᐊᔾᔨᒌᙱᑦᑐᓂᒃ ᐊᒥᓱᓂᒃ  
  ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᓕᕆᓂᕐᒧᑦ ᐱᔨᑦᑎᕋᐅᑎᓂᒃ, ᑐᕌᖓᔪᑦ ᐱᓕᕆᐊᖃᕆᐊᕐᓂᕐᒥᒃ, ᐊᒻᒪᓗ ᐱᓪᓗᕆᒃᑐᒥᒃ  
  ᐱᓕᕆᐊᕆᓂᐊᕐᓗᒋᑦ ᓄᓇᕗᒻᒥᑦ ᐃᓕᓐᓂᐊᕐᕕᖕᓂᑦ.

 2.  ᐃᓕᓐᓂᐊᖅᑐᓕᕆᔨᒃᑯᑦ ᑲᒪᖃᑦᑕᖅᑐᑦ ᐃᓕᓐᓂᐊᕐᕕᖕᒥᑦ ᐱᓕᕆᔨᓗᒃᑖᑦ, ᐃᓚᐅᑉᓗᑎᒃ ᐃᓕᓐᓂᐊᕐᕕᖕᒥᑦ ᐃᓅᓯᓕᕆᔩᑦ,  
  ᖃᓄᐃᓕᐅᕆᐊᖃᕐᓂᕐᒧᑦ ᐅᖃᓪᓚᒡᕕᐅᔩᑦ, ᐃᓕᓐᓂᐊᖅᑎᑦᑎᔩᑦ, ᐃᑲᔪᖅᖢᑎᒃ ᐱᓕᕆᔩᑦ, ᐊᒻᒪᓗ ᐃᓕᓐᓂᐊᕐᕕᖕᓂᑦ  
  ᐃᓱᒪᑕᐅᔪᑦ, ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓕᕆᓂᐅᑉ ᒥᒃᓵᓄᑦ ᐊᔪᕈᖕᓃᖅᓴᖅᑕᐅᖃᑦᑕᕐᓗᑎᒃ ᖃᓄᖅ  
  ᑐᓂᔾᔪᑎᖃᕆᐊᖃᕐᓂᕐᒥᒃ ᓄᑕᖅᑲᓂᒃ ᐊᒻᒪᓗ ᒪᒃᑯᒃᑐᓂᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᕐᓂᕐᒧᑦ ᐱᔨᑦᑎᕋᐃᔨᓄᑦ ᐊᒻᒪᓗ  
  ᖃᓄᖅ ᐃᑲᔪᕆᐊᖃᕐᓂᖏᑦ ᑐᓂᔾᔪᑎᒋᓂᕐᒧᑦ ᑲᒪᔭᖃᖅᑎᓪᓗᒋᑦ.

 3.  ᐃᓕᓐᓂᐊᖅᑐᓕᕆᔨᒃᑯᑦ ᐱᐅᓯᒋᐊᕐᓗᓂᔾᔪᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐅᖃᓕᒫᒐᐃᑦ ᐃᓕᓐᓂᐊᕐᕕᖕᓂᑦ.

 4.  ᐃᓕᓐᓂᐊᖅᑐᓕᕆᔨᒃᑯᑦ, ᐅᖃᖃᑎᖃᕐᓗᑎᒃ ᐃᖅᑲᖅᑐᐃᔪᓕᕆᔨᒃᑯᓐᓂᒃ, ᐱᓕᕆᐊᕆᑲᐅᑎᒋᓗᒋᑦ ᐊᖏᕆᐊᖃᕐᓂᕐᒧᑦ  
  ᑐᓗᖅᑕᕈᑕᐅᔪᑦ ᐃᓕᓐᓂᐊᖅᑏᑦ ᐃᑲᔪᖅᑕᐅᔪᖕᓇᑐᐃᓐᓇᕆᐊᖃᖅᑐᓄᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ  
  ᐱᔨᑦᑎᕋᐅᑎᓄᑦ ᖃᐅᔨᔭᐅᒃᐸᑕ ᐃᓕᓐᓂᐊᕐᕕᖕᒥᑦ.

ᐃᓂᐅᔪᒥᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔨᑦᑎᕋᐅᑏᑦ ᐊᒻᒪᓗ ᑲᔪᓯᓂᖓ ᑲᒪᒋᔭᐅᓂᖏᑦ

 5.  ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᑳᓐᑐᕌᒃᑎᑕᐅᔪᓂᒃ ᐱᐊᓂᑦᑎᐊᖅᑎᓪᓗᒋᑦ ᐱᔨᑦᑎᕋᐅᑎᓄᑦ ᐱᔭᐅᔪᒪᔪᑦ ᓴᖅᑭᑕᐅᓗᑎᒃ  
  ᓄᓇᕗᑦ-ᓯᓚᑖᓂᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ  
  ᑕᐃᒪᓐᓇᐃᑦᑐᑦ ᐱᔨᑦᑎᕋᐅᑏᑦ ᒪᓂᒪᙱᑉᐸᑕ ᓄᓇᕗᒻᒥᑦ, ᐊᒻᒪᓗ ᓄᑕᖅᑲᑦ ᒪᒃᑯᒃᑐᓪᓗ ᑲᒪᒋᔭᐅᖅᑳᖅᑎᓪᓗᒋᑦ  
  ᑭᖑᓂᐊᒍᑦ ᑲᒪᒋᔭᐅᖃᑦᑕᕐᓗᑎᒃ ᐊᒻᒪᓗ ᖃᐅᔨᔭᐅᒋᐊᖃᑦᑕᕐᓗᑎᒃ ᐅᑎᖅᓯᒪᓕᖅᑎᓪᓗᒋᑦ ᐊᖏᕐᕋᖏᓐᓄᑦ  
  ᓄᓇᓕᖏᓐᓂᑦ.

 6.  ᓄᓇᕗᒻᒥ ᒐᕙᒪᒃᑯᑦ ᐋᖅᑭᒃᓯᓗᑎᒃ ᓄᓇᕗᒻᒥᑦ ᐃᓂᐅᔪᒥᒃ ᐊᑐᖅᑕᐅᓂᐊᕐᓗᓂ ᐃᓱᒪᒃᑯᑦ  
  ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᓕᕆᐊᖃᕐᓂᕐᒥᒃ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ, ᐃᓚᐅᑉᓗᑎᒃ, ᑭᓯᐊᓂ  
  ᑭᒡᓕᒋᙱᑕᖓ, ᐃᓱᒪᓕᕆᓂᖅ, ᐱᖅᑯᓯᖓᓄᑦ ᐊᒻᒪᓗ ᐅᖃᓪᓚᒡᕕᐅᓂᕐᒧᑦ ᐱᔨᑦᑎᕋᐅᑏᑦ. ᑕᒪᒃᑯᐊ ᐱᔨᑦᑎᕋᐅᑏᑦ  
  ᐃᓚᐅᑎᑦᑎᔭᕆᐊᖃᖅᑐᑦ ᖃᑕᙳᑎᒋᔭᐅᔪᑦ ᐃᓚᐅᑎᖃᑦᑕᕐᓗᒋᑦ ᐊᒻᒪᓗ ᒪᒥᓴᕐᓂᖅ ᐊᒻᒪᓗ ᐊᑐᕐᓗᑎᒃ ᐃᓄᐃᑦ  
  ᖃᐅᔨᒪᓂᕆᔭᖏᑦ, ᐱᖅᑯᓯᖏᑦ, ᐊᒻᒪᓗ ᐊᖓᔪᖅᑳᖑᓂᕐᒧᑦ ᐊᑐᖅᑕᐅᖃᑦᑕᖅᑐᑦ.

 7.  ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐊᑐᓕᖅᑎᓪᓗᓂᔾᔪᒃ ᐃᒪᓐᓈᖅᑑᑕᐅᔪᑦ iii(4) ᐊᒻᒪᓗ iii(5) 2015-ᒥᑦ ᑐᖁᖓᔪᓕᕆᔨᐅᑉ  
  ᖃᐅᔨᓴᐃᓂᖓᓂᑦ ᐃᖕᒥᓃᕐᓂᐅᑉ ᒥᒃᓵᓄᑦ, ᐊᒻᒪᓗ ᐊᑐᕐᓗᒋᑦ ᐃᒪᓐᓈᖅᑑᑏᑦ ᐱᓕᕆᐊᖑᔪᓄᑦ ᐃᖕᒥᓃᖃᑦᑕᕐᓂᕐᒧᑦ  
  ᐃᓚᐅᓗᓂ ᐃᖕᒥᓃᕆᐊᖃᑦᑕᖅᓯᒪᔪᑦ. ᐃᒪᓐᓈᖅᑑᑕᐅᔪᑦ ᐅᖃᖅᓯᒪᔪᑦ, ᐃᓚᖓᒍᑦ, ᓄᓇᕗᒻᒥ ᒐᕙᒪᒃᑯᑦ  
  ᐃᒪᓐᓇᐃᓐᓂᐊᕐᓗᑎᒃ,

   ᐃᒪᓐᓈᖅᑑᑎ iii(4)

    ᐋᖅᑭᒃᓯᓗᑎᒃ ᖃᐅᔨᒋᐊᖃᑦᑕᕐᓂᐊᕐᓂᕐᒧᑦ ᐊᑐᖅᑕᐅᓂᐊᖅᑐᒥᒃ ᐃᖕᒥᓃᕋᓱᖃᑦᑕᖅᓯᒪᔪᓄᑦ ᐄᐳᕆ 2016-ᒥᑦ  
    ᐱᒋᐊᕐᓗᑎᒃ.

   ᐃᒪᓐᓈᖅᑑᑎ iii(5)

    ᐊᓯᐊᙳᕐᓗᒍ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᖁᔭᖅ ᖃᑕᙳᑎᒋᔭᐅᔪᑦ ᖃᐅᔨᑎᑕᐅᓗᑎᒃ  
    ᐊᒻᒪᓗ ᐃᓚᐅᑎᑕᐅᓯᑲᐅᑎᒋᓗᑎᒃ ᐃᖕᒥᓃᖅᑐᖃᕋᓱᖅᑳᖅᑎᓪᓗᒍ ᐅᑭᐅᖓ ᖃᓄᑎᒋᐅᒐᓗᐊᖅᐸᑦ  
    ᐃᖕᒥᓃᕋᓱᖅᑲᐅᔫᑉ. ᑖᒻᓇ ᐋᖅᑭᐅᒪᔪᖅ ᐊᑐᖅᑕᐅᖏᓐᓈᕆᐊᖃᖅᑐᖅ, ᐊᒻᒪᓗ ᐃᓱᒪᒃᑯᑦ  
    ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᓕᕆᔩᑦ ᐊᔪᕈᖕᓃᖅᓴᖅᑕᐅᔭᕆᐊᖃᖅᑐᑦ ᐊᒻᒪᓗ  
    ᖃᐅᔨᒪᓕᖅᑎᑕᐅᒃᑲᓐᓂᕐᓂᖃᕐᓗᑎᒃ ᐊᒻᒪᓗ ᐅᓗᕆᐊᓇᖅᑐᖃᙱᓐᓂᕐᒧᑦ ᐸᕐᓇᐅᑎᓕᐅᖏᓐᓇᖃᑦᑕᕐᓗᑎᒃ ᐊᒻᒪᓗ  
    ᐅᖃᓪᓚᖃᑎᒋᓗᒋᑦ ᖃᑕᙳᑎᒋᔭᐅᔪᑦ ᑕᐃᒪᐅᔪᑦ. ᑖᒻᓇ ᓄᑖᖑᔪᖅ ᐃᒪᓐᓈᖅᑑᑎ ᐃᓚᐅᑎᑦᑎᔪᖅ  
    ᐃᓂᓕᐅᕐᓗᒋᑦ ᐱᕝᕕᐅᔪᑦ ᐊᔪᕈᖕᓃᖅᓴᖅᑕᐅᒃᑲᓐᓂᕐᓂᐊᕐᓗᑎᒃ ᐊᒻᒪᓗ ᐊᓯᐊᙳᕐᓗᒍ  
    ᖃᐅᔨᒪᓕᖅᑎᑕᐅᒃᑲᓐᓂᕐᓂᐅᔪᑦ ᖃᑕᙳᑎᒌᓅᖓᓂᖅᓴᐅᓗᒍ ᐊᒻᒪᓗ ᓄᓇᓕᖕᒥᑦ ᐱᓕᕆᐊᖑᖃᑦᑕᕐᓂᐊᕐᓗᓂ.

  ᐃᓚᖃᖅᑎᓐᓂᐊᕐᓗᒍ ᐃᒪᓐᓈᖅᑑᑎ iii(5), ᐃᓚᓯᒃᑲᓐᓂᖁᔨᔪᒍᑦ ᐊᓯᐊᓂᒃ ᐃᓐᓇᕐᒥᒃ ᐱᖔᕈᖕᓇᕐᓂᐊᕐᓗᑎᒃ    
  ᖃᑕᙳᑎᒋᔭᐅᔪᖅ ᐃᓱᒪᒋᔭᐅᒃᐸᑦ ᓈᒻᒪᖏᓐᓂᖓᓄᑦ.

ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᓕᕆᔩᑦ

 8.  ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᓇᓗᓇᐃᖅᓯᓗᑎᒃ ᐱᓕᕆᔨᐅᔪᑦ ᐃᓂᖏᑦᑕ ᐊᑎᖏᓐᓂᒃ, ᐱᓕᕆᐊᖏᓐᓂᒃ,  
  ᐱᔭᒃᓴᐅᑎᖏᓐᓂᒃ, ᐊᒻᒪᓗ ᐋᖅᑭᐅᒪᓂᖓ ᐅᓂᑉᑳᓕᐅᕆᓂᕐᒧᑦ ᑕᒪᓗᒃᑖᖅ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ- 
  ᐱᔾᔪᑎᓕᖕᓄᑦ ᐃᓂᐅᔪᑦ ᐊᒃᑐᐊᓂᖃᖁᑉᓗᒋᑦ ᓄᑕᖅᑲᑦ ᐊᒻᒪᓗ ᒪᒃᑯᒃᑐᑦ ᑕᐃᒪᐅᔪᓂᒃ ᐱᔨᑦᑎᕋᐅᑎᓄᑦ ᐱᐅᓛᒃᑯᑦ  
  ᓈᒻᒪᒡᓗᒋᑦ ᐱᔭᕆᐊᖃᖅᑕᖏᓐᓄᑦ.

 9.  ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ:

  a. ᑭᖑᓪᓕᖅᐹᒃᑰᖅᑎᓪᓗᒋᑦ ᐊᒻᒪᓗ ᐱᓕᕆᐊᕆᓗᒋᑦ ᐃᓗᐃᑦᑑᖓᔪᖅ ᐊᔪᕈᖕᓃᖅᓴᐃᓂᕐᒧᑦ ᑐᕌᖓᔪᖅ, ᐃᓚᐅᓗᑎᒃ  
   ᑕᐅᑐᒐᖃᓗᐊᕐᓂᕐᒥᒃ ᐃᑲᔪᐃᓂᐅᔪᓂᒃ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ, ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ  
   ᐊᒻᒪᓗ ᐊᔪᓕᖅᓯᒪᔾᔪᑎᓄᑦ ᑲᒪᔭᖃᖅᑐᓄᑦ ᐱᓕᕆᔨᓄᑦ; ᐊᒻᒪᓗ
  b. ᓄᓇᓕᖕᓂᑦ ᐊᑕᐅᓯᐅᙱᑦᑐᒥᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᔨᖃᖅᑐᓄᑦ ᐊᒻᒪᓗ ᐊᔪᓕᕈᑎᖃᖅᑐᓂᒃ ᑲᒪᔨᒥᒃ,  
   ᓇᓕᑐᐃᓐᓇᖓ ᐃᓂᐅᔪᖅ ᑐᕌᒐᖃᕐᓗᓂ ᐱᓕᕆᖃᑎᖃᕐᓂᐊᕐᓗᓂ ᓄᑕᖅᑲᓂᒃ ᐊᒻᒪᓗ ᒪᒃᑯᒃᑐᓂᒃ.

 10.  ᓄᓇᕗᒻᒥ ᓯᓚᑦᑐᖅᓴᕐᕕᒃ, ᐱᓕᕆᖃᑎᒋᑉᓗᒋᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ, ᐊᔪᙱᓐᓂᖅᑖᕐᓂᕐᒧᑦ  
  ᐃᓕᓐᓂᐊᖅᑎᑦᑎᓂᕐᒧᑦ ᑐᕌᖓᔪᖃᖅᑎᑦᑎᔪᑦ ᐃᓂᓕᐅᕆᔪᖅ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᓕᕆᔨᓂᒃ  
  ᓄᓇᕗᒻᒥᑦ, ᐊᒻᒪᓗ ᑐᕌᖓᔪᑦ ᑕᐅᑐᒐᖃᖅᑐᖅ ᐅᕝᕙᓘᓐᓃᑦ ᑕᒪᒃᑯᓂᙵᓕᕆᓂᕐᓂᒃ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᑦ ᐃᓱᒪᒃᑯᑦ  
  ᐋᓐᓂᐊᖃᖅᑕᐃᓕᒪᓂᖏᓐᓄᑦ. 

 11.  ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ, ᐅᕚᓘᓐᓃᑦ ᓇᓕᑐᐃᓐᓇᖏᑦ ᐊᕕᒃᑐᖅᓯᒪᔪᑦ ᐱᓕᕆᔨᑖᖃᑦᑕᖅᑐᑦ ᐃᓱᒪᒃᑯᑦ  
  ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐃᔨᓂᒃ:

  a. ᐃᓚᐅᑎᑦᑎᓗᑎᒃ ᐱᔨᑦᑎᕋᐅᑐᓂᒃ ᐃᓐᓇᕆᔭᐅᔪᓂᒃ ᐅᕝᕙᓘᓐᓃᑦ ᐱᖅᑯᓯᕆᔭᐅᔪᒃᑯᑦ ᖃᐅᔨᒋᐊᕐᕕᐅᔪᓂᒃ  
   ᖃᓄᐃᓕᐅᖅᑎᑦᑎᓂᐊᕐᓗᑎᒃ ᐱᓕᕆᐊᖑᓂᖓ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ; ᐊᒻᒪᓗ
  b. ᐊᔾᔨᒌᙱᑦᑐᓂᒃ ᑐᓂᓯᖃᑦᑕᕐᓗᑎᒃ ᐊᔪᕈᖕᓃᖅᓴᐃᓂᕐᓂᒃ ᐊᒻᒪᓗ ᒥᑭᓛᒃᑯᑦ ᐃᓚᒋᔭᐅᔪᖅ ᐱᐊᓂᒃᑕᐅᖃᑦᑕᕐᓗᓂ  
   ᐱᓕᕆᐊᒥᓂᒃ ᐱᒋᐊᕐᓂᐊᓵᖅᑎᓪᓗᒍ.

ᐅᔾᔨᕈᓱᖕᓂᖅ ᐊᒻᒪᓗ ᑐᓗᖅᑕᕈᑏᑦ

 12. ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐊᖏᒡᓕᒋᐊᖅᑎᓪᓗᒍ ᐃᓄᓗᒃᑖᓂᒃ ᐊᒻᒪᓗ ᐱᔨᑦᑎᕋᐃᔨᒧᑦ ᐅᔾᔨᕈᓱᒃᑎᑦᑎᓂᕐᒥᒃ  
  ᑕᐃᒪᐅᔪᓂᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ ᒪᓂᒪᓂᖏᓐᓄᑦ ᓄᑕᖅᑲᓄᑦ, ᒪᒃᑯᒃᑐᓄᑦ, ᐊᒻᒪᓗ  
  ᖃᑕᙳᑎᖏᓐᓄᑦ.

 13.  ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᓴᖅᑭᑦᑎᓗᑎᒃ ᒪᒃᑯᒃᑐᓂᒃ-ᐱᔭᐅᔪᓂᑦ ᐃᓄᖕᓄᑦ ᐃᓕᓐᓂᐊᖅᑐᓕᕆᓂᕐᒥᒃ ᓄᑕᖅᑲᓄᑦ,  
  ᒪᒃᑯᒃᑐᓄᑦ, ᐊᒻᒪᓗ ᖃᑕᙳᑎᖏᓐᓄᑦ ᒥᒃᖠᒋᐊᖅᑎᓐᓂᐊᕐᓗᒍ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᖅ ᐱᑕᖃᕐᓂᖓ.

 14.  ᓄᓇᕗᒻᒥ ᒐᕙᒪᒃᑯᑦ, ᒪᓕᒡᓗᒋᑦ ᓯᕗᓕᐅᖅᑎᐅᓂᖓᑦ ᒐᕙᒪᓕᕆᔨᒃᑯᑦ, ᓴᖅᑭᑦᑎᓗᑎᒃ ᐊᒻᒪᓗ ᐊᑐᓕᖅᑎᓪᓗᒍ  
  ᐊᕕᒃᑐᖅᓯᒪᔪᑦ ᐱᓕᕆᖃᑎᒌᒡᓗᑎᒃ ᐱᔨᑦᑎᕋᐃᓂᕐᒧᑦ ᐊᑐᖅᑕᐅᓂᐊᖅᑐᒥᒃ ᐱᓕᕆᐊᕆᓂᐊᕐᓗᒋᑦ ᓄᑕᖅᑲᓄᑦ ᐊᒻᒪᓗ  
  ᒪᒃᑯᒃᑐᓅᖓᔪᑦ ᐱᔨᑦᑎᕋᐅᑏᑦ.

ᖁᕕᐊᒋᔭᐅᔪᑦ, ᐱᖅᑯᓯᖅ, ᐊᒻᒪᓗ ᕿᑲᕐᓗᑎᒃ ᖃᓄᐃᓕᐅᕐᓂᐅᔪᑦ

 15.  ᓄᓇᓕᖕᓂᑦ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ, ᐱᓕᕆᖃᑎᒋᓗᒋᑦ ᐃᓕᖅᑯᓯᓕᕆᔨᒃᑯᑦ ᐊᒻᒪᓗ ᕼᐋᒻᓚᒃᑯᑦ, ᐊᒻᒪᓗ ᒪᒃᑯᒃᑐᑦ  
  ᓄᓇᕗᒻᒥᐅᑦ, ᓴᖅᑭᑦᑎᓗᑎᒃ ᐊᒻᒪᓗ ᐊᑐᓕᖅᑎᓪᓗᒍ ᓄᓇᕗᒻᒥ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᑐᕌᖓᔪᓂᒃ  
  ᖁᕕᐊᒋᔭᐅᔪᓂᒃ ᖃᓄᖅᑑᕆᓂᕐᒥᒃ ᐊᒻᒪᓗ ᖃᓄᐃᓕᐅᕈᑕᐅᓂᐊᕐᓂᕐᒧᑦ ᐸᕐᓇᐅᑎᒥᑦ. 

ᐊᒥᓱᑦ ᑐᓴᓚᐅᖅᑕᕗᑦ ᕿᒥᕐᕈᓂᖃᖅᑎᓪᓗᑕ ᐅᖃᖅᑕᐅᖃᑦᑕᖅᓯᒪᔪᖅ ᐊᒻᒪᓗ ᐃᓚᖏᑦ ᐃᒪᓐᓈᖅᑑᑎᓕᐊᖑᔪᑦ ᐅᓂᑉᑳᒥᑦ 
ᐅᖃᐅᓯᐅᕌᓂᓚᐅᖅᓯᒪᔪᑦ. ᑭᓯᐊᓂ, ᓄᑕᖅᑲᑦ ᐊᒻᒪᓗ ᒪᒃᑯᒃᑐᐃᑦ ᐱᔪᖕᓇᖅᓯᒃᐸᑕ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ 
ᐱᔨᑦᑎᕋᐅᑎᓂᒃ ᐱᔭᕆᐊᖃᖅᑕᖏᓐᓂᒃ ᐊᒻᒪᓗ — ᐱᔪᖕᓇᐅᑎᖃᖅᖢᑎᒃ ᐱᔭᕆᐊᖃᕐᓂᕐᒧᑦ — ᓇᖕᒥᓂᖅ ᓄᓇᕗᖓᓐᓂᑦ, 
ᐊᔭᐅᖅᑐᐃᓐᓇᕐᓂᐊᖅᑕᕗᑦ ᓄᓇᕗᒻᒥ ᒐᕙᒪᒃᑯᑦ ᐊᑐᓕᖅᑎᖁᓗᒋᑦ ᑖᑉᑯᓂᙵᑦ ᐃᒪᓐᓈᖅᑑᑕᐅᔪᓂᒃ. ᓇᖐᓐᓇᕐᓂᐊᖅᑐᒍᑦ 
ᓴᓂᖏᓐᓂᑦ ᒪᒃᑯᒃᑐᐃᑦ ᐊᒻᒪᓗ ᑭᒡᒐᖅᑐᕐᓗᒋᑦ ᐱᔾᔪᑎᓗᒋᑦ ᐊᓯᐊᙳᖅᓯᓂᕐᒧᑦ.

ᐃᓐᓇᐅᑉᓗᑕ, ᓯᕗᓂᒃᓴᖏᑦ ᓄᓇᕗᒻᒥᑦ ᒪᒃᑯᒃᑐᑦ ᑲᒪᒋᔭᒃᓴᐅᑎᒋᔭᕗᑦ ᐊᒻᒪᓗ ᓯᕗᓂᒃᓴᕗᑦ ᒪᒃᑯᒃᑐᑉᑎᖕᓃᖦᖢᓂ.  
ᑲᔪᓯᑎᑦᑕᕆᐊᖃᙱᑦᑕᕗᑦ ᓈᒻᒪᒋᓗᒍ ᖃᓄᐃᖓᓂᐅᔪᖅ. ᓂᕆᐊᖕᓂᖅ ᐊᔪᖅᑐᒍᑦ ᖃᓄᖓᓕᖅᑎᑦᑎᓂᐊᖅᑐᓂᒃ ᐊᖏᔪᒥᒃ 
ᐱᔭᒃᓴᐅᑎᑖᙱᓪᓗᑕ ᐊᒻᒪᓗ ᐊᓯᐊᙳᕐᓗᓂ ᐃᑲᔪᐃᓂᕆᖃᑦᑕᖅᑕᕗᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ 
ᐱᔭᐅᔭᕆᐊᖃᖅᑐᑦ ᓄᓇᕗᒻᒥ ᒪᒃᑯᒃᑐᓄᑦ. ᐊᒻᒪᓗ, ᑕᐃᒪᓐᓇᐃᑦᑐᒥᒃ ᐱᔭᒃᓴᐅᑎᑖᕐᓂᖅ ᐊᒻᒪᓗ ᐊᓯᐊᙳᖅᓯᓂᖅ ᐱᙳᙱᑉᐸᑦ, 
ᖁᒃᓴᓪᓚᖕᓂᖅ ᐊᔪᓕᕐᓂᐊᖅᑐᒍᑦ ᐊᒥᓱᒻᒪᕆᐅᔪᑦ ᒪᒃᑯᒃᑐᐃᑦ ᐃᖕᒥᓃᖃᑦᑕᕐᓂᖏᓄᑦ ᓈᓴᐅᑎᓄᑦ, ᐊᒻᒪᓗ ᓈᒻᒪᒋᙱᓪᓗᒋᑦ 
ᐋᓐᓂᖅᓯᒪᔪᑦ ᐊᒻᒪᓗ ᐊᔪᓕᖅᓯᒪᔪᑦ ᐃᖕᒥᖕᓂᒃ ᑕᑯᒃᓴᐅᑎᑉᐸᑕ ᐱᐅᒋᔭᐅᖏᑦᑐᒥᒃ ᖃᓄᐃᓕᐅᕐᓂᕆᔭᖓᑦ ᐊᒃᑐᖅᓯᔪᖅ 
ᓄᓇᓕᑉᑎᖕᓄᑦ.

ᐱᔪᖕᓇᖅᑎᑦᑎᓂᕆᔭᑉᑯᑦ ᑎᑎᕋᖅᓯᒪᔪᖅ ᐊᕕᒃᑐᖅᓯᒪᔪᖅ 35(2)-ᒥᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᐱᖁᔭᖅ, ᖁᕕᐊᓱᒃᑐᖓ 
ᑐᓂᓯᒐᒪ ᓯᕗᓪᓕᖅᐹᒥᑦ ᐋᖅᑭᐅᒪᓂᒃᑯᑦ ᐅᓂᑉᑳᖓᓂᑦ ᑎᑎᕋᕐᕕᖓ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ.

ᒪᒃᑯᒃᑐᑦ ᓄᓇᕗᒻᒥᐅᑦ ᐅᖃᓪᓚᓚᐅᖅᑐᑦ. ᑐᓵᔭᕆᐊᖃᓕᖅᑕᕗᑦ.

ᐃᒃᐱᒋᓱᑦᑎᐊᕐᓂᒃᑯᑦ,

 
 
ᓯᐅᕆ ᒪᒃᓂᐅᓪ-ᒧᓚᒃ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ

ᐱᒋᐊᕐᓂᖅ

ᑭᒡᒐᖅᑐᐃᔨᐅᔪᖅ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄ (ᑭᒡᒐᖅᑐᐃᔨ) ᐃᖕᒥᒃᑯᑦ ᐱᓕᕆᔨᐅᔪᖅ ᑲᒪᖃᑦᑕᖅᖢᓂ ᓄᓇᕗᒻᒥ ᒐᕙᒪᒃᑯᑦ 
ᐃᑲᔪᐃᓂᖃᕋᓗᐊᕐᓂᖏᓐᓄᑦ ᐊᒻᒪᓗ ᒥᐊᓂᕆᓗᒋᑦ ᐱᔪᖕᓇᐅᑎᖏᑦ ᐊᒻᒪᓗ ᐱᔭᕆᐊᖃᖅᑕᖏᑦ ᒪᒃᑯᒃᑐᐃᑦ ᓄᓇᕗᒻᒥᐅᑕᐅᔪᑦ.  
ᑭᒡᒐᖅᑐᐃᔨᐅᑉ ᐱᓕᕆᐊᖏᑦ ᐊᒻᒪᓗ ᓴᙱᓂᕆᔭᖏᑦ ᑕᐃᒪᐅᔪᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᓂᕐᒧᑦ ᐱᖁᔭᕐᒥᑦ.

ᐱᔭᒃᓴᐅᑎᖓᓂᑦ ᑎᑎᕋᕐᕕᑉᑕ ᐃᓚᐅᔪᑦ ᐱᓕᕆᐊᒃᓴᐃᑦ ᑎᑎᕋᖅᓯᒪᔪᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᐱᖁᔭᖅ:

 • ᓄᑕᖅᑲᑦ ᐊᒻᒪᓗ ᒪᒃᑯᒃᑐᑦ ᐱᔪᖕᓇᐅᑎᖏᑦ ᐊᒻᒪᓗ ᐱᔭᕆᐊᖃᖅᑕᖏᑦ (ᐊᑕᐅᓯᕐᒧᑦ ᐅᕝᕙᓘᓐᓃᑦ ᑕᒪᐃᓐᓄᑦ)  
  ᒥᐊᓂᕆᔭᐅᑎᓪᓗᒋᑦ ᐊᒻᒪᓗ ᓯᕗᒻᒧᒃᑕᐅᑎᓪᓗᒋᑦ ᐊᒻᒪᓗ ᓄᓇᕗᒻᒥ ᒐᕙᒪᒃᑯᑦ ᐊᕕᒃᑐᖅᓯᒪᔪᖏᑦ ᐊᒻᒪᓗ ᑎᓕᔭᐅᓯᒪᔪᖅ  
  ᐱᔪᓐᓇᐅᑎᓕᒃ ᐱᔪᖕᓇᖅᑎᑦᑎᔨᐅᓂᕐᒧᑦ ᑐᓵᓗᑎᒃ ᐊᒻᒪᓗ ᐃᓱᒪᒃᓴᖅᓯᐅᕈᑎᒋᓗᒋᑦ ᑕᐅᑐᒐᐅᔪᑦ ᓄᑕᖅᑲᓄᑦ ᐊᒻᒪᓗ  
  ᒪᒃᑯᒃᑐᓄᑦ ᐱᔾᔪᑎᖃᖅᑐᑦ ᐊᒃᑐᖅᑕᐅᔾᔪᑎᒋᖃᑦᑕᖅᑕᖏᑦ;

 • ᓄᑕᖅᑲᑦ ᐊᒻᒪᓗ ᒪᒃᑯᒃᑐᐃᑦ ᐱᔪᖕᓇᕐᓗᑎᒃ ᓄᓇᕗᒻᒥ ᒐᕙᒪᒃᑯᑦ ᐱᔨᑦᑎᕋᐅᑎᖏᓐᓂᒃ ᓄᓇᕗᒻᒥ ᒐᕙᒪᒃᑯᑦ ᐃᓱᒪᒋᔭᖏᑦ  
  ᐱᔭᒃᓴᐅᑎᒋᑉᓗᓂᔾᔪᒃ ᐱᔨᑦᑎᕋᐅᑏᑦ; 

 • ᐃᑲᔪᕐᓗᒋᑦ ᓄᑕᖅᑲᑦ, ᒪᒃᑯᒃᑐᑦ, ᐊᒻᒪᓗ ᖃᑕᙳᑎᖏᑦ ᐅᖃᖃᑎᖃᕐᓂᕐᒥᒃ ᓄᓇᕗᒻᒥ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᓄᑦ,  
  ᑐᑭᓯᐊᓕᕚᓪᓕᕈᑎᓂᐊᕐᓗᑎᒃ;

 • ᑐᓴᐅᒪᑎᓪᓗᒋᑦ ᐃᓄᓗᒃᑖᑦ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᐱᔪᖕᓇᐅᑎᒋᔭᐅᔪᓂᒃ ᐊᒻᒪᓗ ᐱᔭᐅᔪᒪᔪᓂᒃ, ᐊᒻᒪᓗ  
  ᑎᑎᕋᕐᕕᐅᑉ ᐱᓕᕆᐊᖏᓐᓂᒃ ᐊᒻᒪᓗ ᐱᔭᒃᓴᐅᑎᖏᓐᓂᒃ;

 • ᐅᖃᐅᔾᔨᖃᑦᑕᕐᓗᑎᒃ ᐊᒻᒪᓗ ᐃᒪᓐᓈᖅᑐᐃᖃᑦᑕᕐᓗᑎᒃ ᓄᓇᕗᒻᒥ ᒐᕙᒪᒃᑯᓐᓄᑦ ᖃᓄᖅ  
  ᐱᐅᓂᖅᓴᐅᓕᖅᑎᑦᑎᓇᔭᕐᓂᖏᓐᓂᒃ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᓄᓇᕗᒻᒥᑦ ᑐᕌᖓᔪᖏᓐᓂᒃ, ᐱᔨᑦᑎᕋᐅᑎᖏᓐᓂᒃ,  
  ᒪᓕᒐᖏᓐᓂᒃ, ᐊᒻᒪᓗ ᐊᑐᐊᒐᖏᓐᓂᒃ 

ᐅᖃᖅᓯᒪᓂᖓᑐᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᐱᖁᔭᖅ, ᓄᑕᕋᖅ ᐃᓄᒃ 16 ᑐᖔᓂᑦ ᐅᑭᐅᓕᒃ, ᒪᒃᑯᒃᑐᕐᓕ ᐅᑭᐅᖃᖅᑐᖅ 
ᐊᑯᓐᓂᖏᓐᓂᑦ 16-ᓗ 19-ᓗ. ᒪᓕᒃᖢᒍ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᐱᖁᔭᖅ, ᐊᑐᙱᑦᑐᖅᑕᖃᖅᑐᖅ ᐃᓄᒃ 
ᐃᓱᒪᒋᔭᐅᔪᖕᓇᕐᓂᖓᓄᑦ ᒪᒃᑯᒃᑑᓂᖓᓂᑦ ᑭᓯᐊᓂ 26-ᓂᒃ ᐅᑭᐅᖃᓕᖅᐸᑦ.1

ᑎᑎᕋᕐᕕᖓ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᒪᓕᖃᑦᑕᖅᑐᖅ ᓄᓇᕐᔪᐊᕐᒥ ᑲᑎᒪᕐᔪᐊᖅᑐᑦ ᓄᑕᖅᑲᑦ ᐱᔪᓐᓇᐅᑎᖏᑦ 
ᐱᔾᔪᑕᐅᓪᓗᑎᒃ,2 ᐃᓄᐃᑦ ᐱᒻᒪᕆᐅᒋᔭᖏᓐᓂᑦ, ᑲᓇᑕᒥᑦ ᑭᒡᒐᖅᑐᐃᔨᐅᓂᕐᒧᑦ ᐊᑐᖅᑕᐅᖃᑦᑕᖅᑐᑦ ᓴᖅᑭᑎᑕᐅᔪᑦ ᑲᓇᑕᒥᑦ ᑲᑎᒪᔩᑦ 
ᓄᑕᕋᕐᒥᑦ ᐊᒻᒪᓗ ᒪᒃᑯᒃᑐᒥᑦ ᑭᒡᒐᖅᑐᐃᓂᖅ, ᐊᒻᒪᓗ ᓂᐱᖓᓂᑦ ᓄᑕᕋᐅᑉ.

ᑎᑎᕋᕐᕕᖓ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᓯᕗᓪᓕᖅᐹᕆᔭᖓ ᐋᖅᑭᒃᓯᒪᓂᒃᑯᑦ ᕿᒥᕐᕈᓂᕐᒧᑦ. ᑕᐅᑐᒐᖓᑦ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᓄᓇᕗᒻᒥᑦ. ᐃᓱᒫᓘᑕᐅᔪᑦ ᐱᔾᔪᑎᖃᖅᑐᓂᒃ 
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᓯᕗᓪᓕᖅᐹᕆᓚᐅᖅᑕᖏᑦ ᐋᖅᑭᒃᓯᒪᔪᒃᑯᑦ 
ᐱᔾᔪᑎᓂᒃ ᑎᑎᕋᐅᓯᐅᑉᓗᓂ ᑎᑎᕋᕐᕕᖓᑕ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ. ᐱᔾᔪᑕᐅᔪᖅ ᖃᐅᔨᑎᑦᑎᔾᔪᑕᐅᓚᐅᖅᑐᖅ 
ᑎᑎᕋᕐᕕᖓᓄᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᒡᓘᓐᓃᑦ ᐅᒃᑯᐃᖅᑳᖅᑎᓐᓇᒍ. ᐱᔾᔪᑕᐅᔪᖅ 
ᖃᐅᔨᑎᑦᑎᔾᔪᑕᐅᑲᐅᑎᒋᑐᐃᓐᓇᓚᐅᖏᑦᑐᖅ, ᑭᓯᐊᓂ ᐊᒥᓱᐃᖅᑕᖅᖢᒍ ᖃᐅᔨᑎᑦᑎᔾᔪᑕᐅᓯᒪᔪᖅ ᖃᑉᓯᐊᕐᔪᖕᓄᑦ ᐊᑐᖅᑕᐅᔪᓄᑦ, 
ᐃᓚᐅᑉᓗᑎᒃ ᒪᒃᑯᒃᑐᑦ, ᓄᓇᕗᒻᒥ ᒪᓕᒐᓕᐅᕐᕕᒃ (ᒪᓕᒐᓕᐅᕐᕕᒃ), ᑎᑎᕋᕐᕕᖓ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᐊᑕᐅᓯᕐᒧᑦ 
ᑭᒡᒐᖅᑐᖅᑕᖏᓐᓄᑦ, ᓄᓇᓕᖕᒥᐅᓄᑦ, ᐊᒻᒪᓗ ᓄᓇᕗᒻᒥ ᒐᕙᒪᒃᑯᑦ ᐱᔨᑦᑎᕋᐃᔨᖏᓐᓄᑦ ᐊᔾᔨᒌᙱᑦᑐᑦ ᐊᕕᒃᑐᖅᓯᒪᔪᓂᑦ.

ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᐱᓚᐅᕐᒥᔪᑦ ᖁᑦᑎᓛᒥᒃ 
ᓯᕗᓪᓕᖅᐸᐅᑎᔭᐅᔭᕆᐊᖃᕐᓂᖏᓐᓄᑦ ᑎᑎᕋᕐᕕᒃ ᐊᑐᕐᒪᔾᔪᒃ ᐱᔾᔪᑕᐅᔪᒥᒃ ᐃᓂᓕᐅᕆᓂᕐᒧᑦ ᐊᒻᒪᓗ ᓯᕗᓪᓕᖅᐸᐅᑎᓂᐊᖅᑐᓄᑦ 
ᐊᑐᖅᑕᐅᓲᖅ (ICP) ᑕᒪᐃᓐᓄᑦ ᐋᖅᑭᐅᒪᔪᒃᑯᑦ ᐱᔾᔪᑎᒋᔭᐅᔪᓄᑦ ᖃᕆᑕᐅᔭᓂᑦ ᑐᖅᑯᖅᓯᓯᒪᕝᕕᖕᒥᑦ. ICP-ᒧᑦ ᐊᑐᖅᑕᐅᖃᑦᑕᖅᑐᖅ, 
ᐱᓕᕆᐊᖑᓚᐅᖅᑐᖅ ᑎᑎᕋᕐᕕᖓ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᐋᖅᑭᐅᒪᔪᒃᑯᑦ ᑭᒡᒐᖅᑐᐃᔨᖏᑦ, 12-ᓂᒃ 
ᐊᐱᖅᑯᑎᖃᖅᑐᖅ ᐃᑲᔪᖃᑦᑕᖅᑐᓂᒃ ᑎᑎᕋᕐᕕᖕᒥᑦ ᖃᐅᔨᓴᐃᓂᐊᕐᓗᓂ ᐱᔾᔪᑕᐅᔪᒥᒃ ᐊᔾᔨᒌᙱᑦᑐᒃᑯᑦ. ᐊᑐᓂ ᐊᐱᖅᑯᑏᑦ ᓇᖕᒥᓂᖅ 
ᓈᓴᐅᑎᖃᖅᑐᑦ ᐊᒻᒪᓗ ᓈᓴᐅᑏᑦ ᑲᑎᑎᖦᖢᒋᑦ ᓈᓴᐅᑎᑖᖃᑦᑕᖅᖢᓂ ᑲᑎᓗᒃᑖᖅᖢᒋᑦ. ᓈᓴᐅᑎᑖᖑᔪᖅ ᖁᑦᑎᖕᓂᖅᓴᐅᒃᐸᑦ, 
ᖁᑦᑎᖕᓂᖅᓴᐅᓂᐊᖅᑐᖅ ᓯᕗᓪᓕᖅᐸᐅᑎᔭᐅᔭᕆᐊᓕᒃ ᐱᔾᔪᑕᐅᔪᖅ. ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ 
ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᓈᓴᐅᑎᑖᓚᐅᖅᑐᑦ 18-ᓂᒃ 21-ᖑᔪᖕᓇᖅᑐᓂᒃ.

ᓇᐅᒃᑯᓗᒃᑖᖅ ᐱᓕᕆᐊᕐᒥᑦ, ᓇᓗᓇᕈᖕᓃᓚᐅᖅᑐᖅ ᐱᑕᖃᙱᓐᓂᐅᔪᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ 
ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᐃᓱᒫᓗᖕᓇᕐᓂᖓᓄᑦ ᐊᒥᓱᓄᑦ ᓄᓇᕗᒻᒥᐅᓄᑦ — ᐃᓚᐅᑉᓗᑎᒃ, ᐊᒻᒪᓗ ᐱᓗᐊᖅᑐᒥᑦ, ᓄᑕᖅᑲᑦ 
ᐊᒻᒪᓗ ᒪᒃᑯᒃᑐᑦ.

ᑕᒪᑐᒥᙵᑦ ᕿᒥᕐᕈᓂᖃᓚᐅᖅᑐᑦ ᑐᑭᓯᐊᓕᒃᑲᓐᓂᕈᒪᑉᓗᒋᑦ ᒫᓐᓇᐅᔪᖅ ᐋᖅᑭᐅᒪᓂᖓ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ 
ᐱᔨᑦᑎᕋᐅᑏᑦ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᓄᓇᕗᒻᒥᑦ ᐊᒻᒪᓗ ᖃᐅᔨᓂᐊᕐᓗᓂ ᓄᓇᕗᒻᒥ ᒪᒃᑯᒃᑐᓄᑦ ᓱᓇᐅᖁᔭᐅᖕᒪᖔᑕ 
ᐱᔨᑦᑎᕋᐅᑎᐅᔪᑦ. ᒪᒃᑯᒃᑐᑦ ᓄᓇᕗᒻᒥᐅᑕᐃᑦ ᐱᔭᕆᐊᖃᖅᑐᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓂᒃ 
ᐊᓂᒎᑎᔪᖕᓇᕐᓂᐊᕐᒪᑕ, ᐱᕈᖅᐸᓪᓕᐊᓂᖃᕐᓗᑎᒃ, ᐊᒻᒪᓗ ᐱᔪᖕᓇᕐᓂᓕᒫᖏᓐᓄᐊᕈᖕᓇᕐᓗᑎᒃ. ᕿᒥᕐᕈᓂᖅ ᐋᖅᑭᒃᓯᕙᓪᓕᐊᔪᖅ ᓱᓇᓂᒃ 
ᐱᔭᕆᐊᖃᕐᒪᖔᑕ ᑎᑭᐅᑎᑦᑎᐊᕐᓂᐊᕐᓗᑎᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ 
ᓄᓇᕗᒻᒥᑦ ᐱᔾᔪᑎᒋᑉᓗᒋᑦ ᐱᔪᖕᓇᐅᑎᖏᑦ ᒪᓕᒃᖢᒋᑦ ᓄᓇᕐᔪᐊᕐᒥ ᑲᑎᒪᕐᔪᐊᖅᑐᑦ ᓄᑕᖅᑲᑦ ᐱᔪᓐᓇᐅᑎᖏᑦ ᐱᔾᔪᑕᐅᓪᓗᑎᒃ.

ᐊᑐᖅᑕᐅᔪᖅ: ᐱᔭᐅᔪᖅ Kutcher, S., & Wei, Y. (2017), ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᖁᑦᑎᖕᓂᖅᓴᓄᑦ ᐃᓕᓐᓂᐊᕈᑕᐅᓂᐊᕐᓗᓂ 
ᒪᓕᒃᑕᐅᔪᒃᓴᖅ, ᐅᖃᓕᒫᒐᖅ,3 ᑐᑭᑕᖃᐅᒃᑲᓐᓂᖅᖢᓂ ᓄᓇᕐᔪᐊᕐᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᑲᑐᔾᔨᖃᑎᒌᓂᑦ (2014),4 ᐊᒻᒪᓗ ᑲᓇᑕᒥᑦ ᑲᑎᒪᔩᑦ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ (2012).5

ᐊᔾᔨ 1 : ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ 

ᑕᒡᕙᓂ ᐅᓂᑉᑳᒥᑦ, ᑐᑮᑦ ᐊᑐᖅᑕᐅᖃᑦᑕᖅᑐᑦ ᐅᖃᐅᓯᖃᖅᑎᓪᓗᒋᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒥᒃ 
ᓇᓚᐅᑦᑎᓯᒪᓂᐊᕐᒪᑕ ᐱᓕᕆᐊᖑᓯᒪᔪᑦ ᐅᖃᓕᒫᖅᑕᐅᒃᐸᑕ ᐊᒻᒪᓗ ᐅᖃᐅᓯᐅᔪᑦ ᐃᓚᐅᑉᓗᑎᒃ. ᑐᑭᐅᔪᑦ 
ᐊᑑᑎᖃᕈᖕᓇᖅᑐᑦ ᐅᑯᐊᖑᔪᑦ:

ᐃᓱᒪᒃᑯᑦ ᐋᓐᓂᐊᕐᓂᖅ ᐱᔾᔪᑎᖃᖅᑐᖅ ᐊᒥᓱᓂᒃ ᖃᐅᔨᔭᐅᖃᑦᑕᖅᑐᓂᒃ ᐃᓱᒪᒃᑯᑦ ᐋᖅᑭᐅᒪᙱᓃᑦ. ᐃᓱᒪᒃᑯᑦ 
ᐋᓐᓂᐊᕐᓂᖅ ᐊᓯᐊᙳᖅᑎᑦᑎᔪᖕᓇᖅᑐᖅ ᐃᓅᑉ ᐃᓱᒪᓂᕆᔭᖓᓂᒃ, ᖁᕕᐊᓱᖕᓂᖓᓂᒃ ᖁᕕᐊᓱᙱᓐᓂᖓᓂᑦ, 
ᐅᕝᕙᓘᓐᓃᑦ ᖃᓄᐃᓕᐅᕐᓂᕆᔭᖓᓂᑦ. ᐃᓱᒪᒃᑯᑦ ᐋᓐᓂᐊᕐᓃᑦ ᐊᒃᑐᖅᓯᖃᑦᑕᖅᑐᑦ ᐊᔪᙱᓐᓂᕆᔭᖓᓂᑦ ᐊᑕᐅᓯᕐᒥᒃ 
ᐊᒥᓲᓂᖅᓴᓂᒡᓘᓐᓃᑦ ᐃᓅᑉ ᐃᓅᓯᖓᓂᑦ, ᓲᕐᓗ ᐃᓕᓐᓂᐊᕐᕕᖕᒥᑦ, ᐃᓅᖃᑎᖏᓐᓄᑦ, ᐅᕝᕙᓘᓐᓃᑦ ᖃᑕᙳᑎᒌᓂᒃ 
ᐱᖃᑎᖃᕐᓂᖓᓂᑦ. ᐆᒃᑑᑕᐅᔪᖅ ᐃᓱᒪᒃᑯᑦ ᐋᓐᓂᐊᕐᓂᕐᒧᑦ ᐊᔪᓕᖅᓯᒪᓂᖅ ᖁᕕᐊᓱᖕᓂᖅ ᐊᔪᓕᖅᓯᒪᑉᓗᓂ.

ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐃᖢᐃᓗᑕᖅ ᐊᓯᐊᙳᕐᓂᐅᔪᖅ ᐃᓱᒪᒋᔭᐅᔪᓂᑦ, ᐃᒃᐱᖕᓂᐊᓂᕆᔭᐅᔪᓂᑦ, 
ᐊᒻᒪᓗ ᖃᓄᐃᓕᐅᕐᓂᕆᔭᐅᔪᓂᑦ. ᐊᓯᐊᙳᕐᓃᑦ ᖃᓄᐃᓕᐅᕈᖕᓇᕐᓂᕆᔭᑉᑎᖕᓂᑦ ᐊᔪᓕᖅᑎᑦᑎᖃᑦᑕᕐᒥᔪᖅᑕᐅᖅ. 
ᐆᒃᑑᑎᒋᓗᒍ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐃᖢᐃᓗᑕᐅᖕᒥᔪᖅ ᐃᓚᐃᕐᓂᕐᒧᑦ ᐋᓐᓂᐊᕐᓂᖅ.

ᐃᓱᒪᒃᑯᑦ ᐊᒃᓱᕈᕐᓂᖅ ᐊᔪᓕᖅᓯᒪᓂᖅ ᖃᐅᑕᒫᑦ ᐃᓅᓯᕐᒥᑦ ᐱᖃᑦᑕᖅᑐᓄᑦ. ᐃᓱᒪᒃᑯᑦ 
ᐊᒃᓱᕈᕐᓂᖅ ᖃᓄᐃᖏᑦᑐᖅ, ᐊᔪᕐᓇᖅᑐᖅ ᐊᑐᙱᒋᐊᒃᓴᖅ, ᐊᒻᒪᓗ ᐱᔭᕆᐊᖃᖅᑐᖅ 
ᐱᕈᖅᐸᓪᓕᐊᓂᕐᒧᑦ ᐃᓚᒋᔭᐅᓗᓂ ᐊᒻᒪᓗ ᐱᕙᓪᓕᐊᓂᕐᒧᑦ. ᐆᒃᑑᑎᒋᓗᒍ ᐃᓱᒫᓘᖕᓂᖅ 
ᓈᒻᒪᒃᓴᙱᓐᓂᖅ.  

ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔾᔪᑕᐅᔪᖅ ᑲᑎᓯᒪᔪᓂᒃ ᑐᑭᐅᔪᖅ 
ᐊᑐᖅᑕᐅᔪᖅ ᑕᒡᕙᓂ ᕿᒥᕐᕈᓂᕐᒥᑦ ᐱᔾᔪᑎᒋᑉᓗᒍ ᐃᓱᒪᒃᑯᑦ ᐋᓐᓂᐊᕐᓂᖅ, 
ᐃᖢᐃᓗᑕᖅ, ᐊᒻᒪᓗ ᐊᒃᓱᕈᕐᓂᕐᒧᑦ.

ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᖅ ᖃᓄᐃᖏᑦᑎᐊᕐᓂᐅᔪᖅ ᑭᑐᓗᒃᑖᑦ 
ᖃᐅᔨᒪᑉᓗᑎᒃ ᐱᔪᖕᓇᕐᓂᖓᓐᓂᒃ, ᐊᑐᕈᖕᓇᖅᖢᓂᔾᔪᒃ ᐊᑐᐃᓐᓇᖅᐸᒃᑕᖏᓐᓂᑦ 
ᐃᓅᓯᖓᓐᓂᑦ, ᐊᒻᒪᓗ ᐃᑲᔪᐃᓂᖃᕈᖕᓇᖅᖢᓂ ᓄᓇᓕᖓᓐᓄᑦ.

ᓈᒻᒪᙱᑦᑐᓕᒃ ᐱᔾᔪᑎᖃᖅᑐᖅ ᐱᐅᖏᑦᑐᒥᒃ ᐃᓕᖅᑯᓯᖃᕐᓂᖅ ᐃᓄᖕᓄᑦ 
ᐃᓱᒪᒃᑯᑦ ᐋᓐᓂᐊᕐᓕᖕᓄᑦ, ᐊᒻᒪᓗ ᐱᐅᖏᑦᑐᒥᒃ ᖃᓄᐃᓕᐅᕈᑕᐅᖃᑦᑕᖅᑐᑦ.  
ᑐᓗᖅᑕᕈᑎᕐᔪᐊᖑᔪᖅ ᐃᓄᖕᓄᑦ ᐃᑲᔪᖅᑕᐅᔪᒪᓂᐊᕐᓗᑎᒃ.

ᐊᒃᓱᕈᕐᓂᖅᑕᖃᙱᑦᑐᖅ, ᐊᒃᓱᕈᕐᓇᖅᑐᓂᒃ, 
ᐅᕝᕙᓘᓐᓃᑦ ᐋᓐᓂᐊᕐᓂᕐᒥᒃ

ᐃᓱᒪᒃᑯᑦ 
ᐋᓐᓂᐊᕐᓂᖅ

ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ 

ᐃᖢᐃᓗᑕᖅ

ᐃᓱᒪᒃᑯᑦ ᐊᒃᓱᕈᕐᓂᖅ 

8



d ᐃᓄᐃᑦ ᑐᑦᑕᕐᕕᖓᑦ, ᖃᐅᔨᒋᐊᖅᑏᑦ ᐋᓐᓂᐊᖃᖅᑕᐃᓕᒪᓂᕐᒥᒃ ᖃᐅᔨᓴᐃᕝᕕᒃ, ᐊᒻᒪᓗ ᑲᓇᑕᒥᑦ ᓄᓇᖃᖅᑳᖅᑐᓂᒃ ᐋᓐᓂᐊᖃᖅᑕᐃᓕᒪᓂᕐᒧᑦ ᑲᑐᔾᔨᖃᑎᒌᑦ
e  ᓴᓇᑐᑦ ᑲᑎᒪᔨᐊᓛᒃᑯᑦ ᐃᓄᓕᕆᓂᕐᒧᑦ, ᓱᓇᑐᐃᓐᓇᓕᕆᓂᕐᒥᒃ ᐊᒻᒪᓗ ᑲᑉᐳᔾᔭᓅᖅᑐᓄᑦ
f  ᑐᑭᓯᐅᒪᔾᔪᑏᑦ ᐱᔭᐅᔪᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓂᑦ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ 19 ᑐᖔᓂᑦ ᐅᑭᐅᓕᖕᓄᑦ ᐋᓐᓂᐊᕐᕕᓕᐊᓚᐅᖅᑐᑦ ᐱᔾᔪᑎᒋᑉᓗᒍ  
 ᐃᓱᒪᒃᑯᑦ ᐊᒻᒪᓗ ᖃᓄᐃᓕᐅᕐᓂᕐᒧᑦ ᐋᖅᑭᐅᒪᙱᓐᓂᖏᓐᓄᑦ, ᐱᓕᕆᐊᖑᖃᑦᑕᕐᓂᖏᓐᓄᑦ, ᐊᒻᒪᓗ ᐃᖕᒥᖕᓂᒃ ᐋᓐᓂᕈᒪᓂᖏᓐᓄᑦ ᐊᑯᓐᓂᖏᓐᓂᑦ ᐅᑭᐅᕆᔭᐅᔪᑦ  
 2011-2016.

ᓄᑕᕋᕐᒧᑦ ᐊᒻᒪᓗ ᒪᒃᑯᒃᑐᓄᑦ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᖅ ᓄᓇᕗᒻᒧᓪᓗ ᐱᔾᔪᑎᓕᒃ

ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᖅ ᑐᑭᓕᐅᖅᑕᐅᓯᒪᔪᖅ ᓄᓇᕐᔪᐊᕐᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᑲᑐᔾᔨᖃᑎᒌᑦᓄᑦ ᐃᒪᓐᓇ 
“ᖃᓄᐃᖏᑦᑎᐊᕐᓂᐅᔪᖅ ᑭᓇᓗᒃᑖᕐᒧᑦ ᖃᐅᔨᔭᐅᖃᑦᑕᖅᑐᖅ ᓇᖕᒥᓂᖅ ᐊᔪᙱᓐᓂᕆᔭᖓᓂᑦ, ᐊᔪᙱᖦᖢᓂ ᖃᐅᑕᒫᑦ 
ᐊᒃᓱᕈᕐᓇᖅᑐᖅᑕᖃᖅᑐᓂᑦ, ᓱᓇᓗᐅᕆᑦᑎᐊᕈᖕᓇᖅᖢᓂ ᐊᒻᒪᓗ ᐱᙳᖅᑎᕆᓗᓂ, ᐃᑲᔪᕐᓂᖃᕈᖕᓇᖅᖢᓂᓗ ᓄᓇᓕᖓᓄᑦ.”6  
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᖅ ᐃᓚᒋᔭᐅᔭᕆᐊᖃᖅᑐᖅ ᐃᓱᒪᔪᖕᓇᕐᓂᐊᕐᓗᑕ, ᐃᒃᐱᖕᓂᐊᓂᕗᑦ ᓴᖅᑭᑦᑐᖕᓇᕐᓗᒍ, ᐊᓯᒥᒃ 
ᐱᓕᕆᖃᑎᖃᕐᓗᓂ, ᐊᒻᒪᓗ ᖁᕕᐊᒋᓗᒍ ᐃᓅᓯᖅ.7 ᕿᒥᕐᕈᓂᖅ ᖃᑉᓯᐊᕐᔪᖕᓂᑦ ᑐᑭᐅᔪᓂᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ 
ᑐᓂᔭᐅᔪᖅ ᐊᓯᖏᓐᓄᑦ ᑲᑐᔾᔨᖃᑎᒌᓄᑦd ᖃᐅᔨᑎᑦᑎᔪᖅ ᑐᑭᐅᔪᑦ ᐊᔾᔨᒌᙱᓐᓂᖄᕐᔪᒃᑎᓪᓗᒋᑦ, ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᖅ 
ᐱᔾᔪᑕᐅᒐᔪᒃᑐᖅ ᐃᓚᐅᑎᑦᑎᓗᒃᑖᕐᓂᒃᑯᑦ ᐊᕙᓗᓯᒪᑉᓗᓂ ᐊᔾᔨᒌᙱᑦᑐᓂᒃ ᐱᔾᔪᑕᐅᔪᓂᒃ, ᓲᕐᓗ ᑎᒥᒃᑯᑦ ᐊᒻᒪᓗ ᖁᕕᐊᓱᖕᓂᕐᒧᑦ 
ᖁᕕᐊᓱᙱᓐᓂᕐᒧᑦ ᐋᓐᓂᐊᖃᖅᑕᐃᓕᒪᓂᕐᒧᑦ; ᐃᓕᓐᓂᐊᕐᕕᖕᒥᑦ, ᓄᓇᓕᖕᒥᑦ ᐊᒻᒪᓗ ᐱᖃᑎᒌᖕᓃᑦ; ᐊᒻᒪᓗ ᑐᒃᓯᐊᕐᓂᕐᒧᑦ ᐊᒻᒪᓗ 
ᐱᖅᑯᓯᕐᒧᑦ ᑭᓇᐅᓂᕐᒥᒃ.

ᑕᐃᒪᐅᖃᑦᑕᕐᓂᖓ ᐃᓱᒪᒃᑯᑦ ᐋᓐᓂᐊᖃᕐᓂᖅ ᒪᒃᑯᒃᑐᓂᑦ ᐊᒻᒪᓗ ᓴᙱᔫᓂᖓ ᐊᒃᑐᐊᓂᖃᕐᓂᖏᑦ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᓂᖓᑦ ᓈᒻᒪᓗᐊᖏᓐᓂᖃᕐᓂᖅ ᐊᒻᒪᓗ ᐅᔾᔨᕐᓇᕐᓂᖓ ᐋᓐᓂᐊᖃᖅᑕᐃᓕᒪᓂᖅ ᐊᒻᒪᓗ ᐱᕙᓪᓕᐊᓂᕐᒧᑦ 
ᐱᔾᔪᑕᐅᔪᑦ ᐋᖅᑭᑦᑎᐊᖅᓯᒪᔪᖅ, ᑭᓯᐊᓂᓗ, ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᖅ ᐱᔭᐅᔭᕆᐊᓕᒃ ᒪᒃᑯᒃᑐᓄᑦ ᑎᑭᐅᑎᔭᐅᒐᔪᙱᑦᑐᖅ.8  
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᖅ ᐊᒻᒪᓗ ᐃᓱᒪᒃᑯᑦ ᐋᓐᓂᐊᕐᓂᖅ ᑲᓇᑕᒥᑦ ᖃᐅᔨᓴᖅᑕᐅᓚᐅᖅᑐᑦ ᓴᓇᑐᑦ ᑲᑎᒪᔨᐊᓛᓄᑦe 
2006-ᒥᑦ, ᐃᒃᓯᕙᐅᑕᖅ ᑲᑎᒪᔨᕋᓛᓄᑦ ᐅᖃᓚᐅᖅᑐᖅ ᓄᑕᖅᑲᓄᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ 
“ᐃᓱᒪᒋᔭᐅᖏᓛᖑᔪᖅ” ᑲᓇᑕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᑲᒪᔨᓄᑦ ᐋᖅᑭᐅᒪᔪᒥᑦ.9

ᑕᒪᓐᓇ ᐃᓱᒪᒋᓗᒍ, ᐃᓚᖓᑦ ᐃᒪᓐᓈᖅᑑᑕᐅᔪᖅ ᑲᑎᒪᔨᕋᓛᓄᑦ ᓴᖅᑭᑦᑎᓗᓂ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓕᕆᒋᐊᕐᓂᕐᒥᒃ.  
2007-ᒥᑦ, ᑲᓇᑕᐅᑉ ᒐᕙᒪᒃᑯᖏᑦ ᓴᖅᑭᑦᑎᓚᐅᖅᑐᑦ ᑲᓇᑕᒥᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓕᕆᒋᐊᕐᓂᖅ-ᒥᑦ (MHCC).10  
ᑕᓪᓕᒪᑦ ᐅᑭᐅᑦ ᐊᓂᒍᖅᑎᓪᓗᒋᑦ MHCC11 ᓴᖅᑭᑕᐅᖕᒪᑦ, ᓴᖅᑭᑦᑎᓚᐅᖅᑐᑦ ᑲᓇᑕᐅᑉ ᓯᕗᓪᓕᖅᐹᖓᓂᑦ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᓕᕆᓂᕐᒧᑦ ᖃᓄᖅᑑᕈᑎᒥᒃ, ᓯᕗᓪᓕᖅᐸᐅᑎᓐᓂᐊᖅᑕᖏᓐᓂᓕᐅᓚᐅᖅᑐᑦ ᐊᖏᒡᓕᒋᐊᕐᓗᒍ “ᐃᓂᓕᐅᕆᓂᖅ 
ᖃᑕᙳᑎᒌᓂᑦ, ᑲᒪᔨᐅᖃᑦᑕᖅᑐᓂᒃ, ᐃᓕᓐᓂᐊᕐᕕᖕᓂᑦ, ᓯᓚᑦᑐᖅᓴᕐᕕᖕᓂᑦ ᐊᒻᒪᓗ ᓄᓇᓕᖕᒥᑦ ᑲᑐᔾᔨᖃᑎᒌᑦ ᐃᑲᔪᖅᑐᐃᓂᖃᕐᓗᑎᒃ 
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᖓᓐᓂᒃ ᓄᑕᕋᓛᓄᑦ, ᓄᑕᖅᑲᓄᑦ, ᐊᒻᒪᓗ ᒪᒃᑯᒃᑐᓄᑦ, ᐃᓱᒪᒃᑯᑦ ᐋᓐᓂᐊᕐᓂᕐᒥᒃ 
ᐱᑕᖃᖅᑎᑦᑎᑦᑕᐃᓕᓗᑎᒃ ᐊᒻᒪᓗ ᐃᖕᒥᓃᕐᓂᐅᔪᓂᒃ ᐊᔪᕐᓇᙱᑉᐸᑦ ᑲᒪᒋᓂᐊᕐᓗᒋᑦ, ᐊᒻᒪᓗ ᐱᓕᕆᐊᕆᒋᐊᑲᐅᑎᒋᓗᒋᑦ 
ᐃᖢᐃᓗᑕᐃᑦ ᓯᕗᓪᓕᖅᐹᒥᑦ ᓴᖅᑭᑉᐸᑕ.”12

ᑲᓇᑕᒥᑦ ᖃᓄᖅᑑᕆᓂᕐᒧᑦ ᓯᕗᓪᓕᖅᐸᐅᑎᑎᑦᑎᓂᖅ ᑕᑯᒃᓴᐅᑎᑦᑎᔪᖅ 
ᐱᒻᒪᕆᐅᓂᖓ ᐱᓕᕆᐊᖑᒋᐊᑲᐅᑎᒋᔭᕆᐊᖃᕐᓂᖏᑦ ᓄᑕᖅᑲᑦ ᐊᒻᒪᓗ ᒪᒃᑯᒃᑐᐃᑦ 
ᓇᓚᐅᑦᑖᖅᑕᐅᖕᒪᑦ 70%-ᒧᑦ ᑎᑭᖦᖢᒋᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ 
ᐃᖢᐃᓗᑕᐅᔪᑦ ᐊᒻᒪᓗ ᐋᓐᓂᐊᕐᓃᑦ ᐱᒋᐊᖃᑦᑕᕐᒪᑕ ᓄᑕᕋᐅᑎᓪᓗᒋᑦ 
ᐅᕝᕙᓘᓐᓃᑦ ᐃᓐᓈᕋᐅᓕᖅᑎᓪᓗᒋᑦ.13 ᒪᒃᑯᒃᑐᐃᑦ ᐅᑭᐅᓖᑦ ᐊᑯᓐᓂᖏᓐᓂᑦ 15-ᓗ 
24-ᓗ ᖃᐅᔨᔭᐅᓯᒪᔪᑦ ᖁᑦᑎᖕᓂᖅᓴᒥᒃ ᖁᕕᐊᓱᖕᓂᕐᒧᑦ ᖁᕕᐊᓱᙱᓐᓂᕐᒧᑦ 
ᐋᖅᑭᐅᒪᙱᓐᓂᖃᕐᒪᑕ, ᓲᕐᓗ ᖁᕕᐊᓱᓕᕐᓂᖅ ᐊᔪᓕᖅᓯᒪᓃᑦ, ᑕᐅᑐᖔᖅᖢᒋᑦ 
ᐊᓯᖏᑦ ᐅᑭᐅᓖᑦ.14 ᐅᑭᐅᑕᒫᑦ, ᓇᓚᐅᑦᑖᖅᑕᐅᔪᑦ 1.2 ᒥᓕᔭᓐ ᓄᑕᖅᑲᑦ ᐊᒻᒪᓗ 
ᒪᒃᑯᒃᑐᐃᑦ ᑲᓇᑕᒥᑦ ᐊᒃᑐᖅᑕᐅᓯᒪᖃᑦᑕᖅᑐᑦ ᐃᓱᒪᒃᑯᑦ ᐋᓐᓂᐊᕐᓂᕐᒧᑦ — 20% 
ᑐᖔᓃᑦᑐᑦ ᑖᑉᑯᓇᙵᑦ ᐱᓕᕆᐊᖑᑦᑎᐊᕐᓂᐊᖅᖢᑎᒃ.15

ᓄᓇᕗᒻᒥᑦ, ᐊᑯᓐᓂᖓᓂᑦ ᐄᐳᕆ 1, 1999, ᐊᒻᒪᓗ ᑎᓯᐱᕆ 31, 2017, 545 
ᐃᓄᐃᑦ ᐃᓅᔪᖕᓃᓚᐅᖅᑐᑦ ᐃᖕᒥᓃᕐᓂᕐᒧᑦ. ᑖᑉᑯᓇᙵᑦ ᐃᖕᒥᓃᖅᑐᓂᑦ, 
ᓇᑉᐸᖏᑦᑕ ᐅᖓᑖᓄᑦ — 62% — 25 ᑐᖔᓂ ᐅᑭᐅᖃᓚᐅᖅᑐᑦ.16 ᑐᑭᓯᐅᒪᔾᔪᑏᑦ ᑲᑎᑕᐅᔪᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓂᑦ 
ᖃᐅᔨᑎᑦᑎᓚᐅᖅᑐᑦ ᐊᑯᓐᓂᖓᓂᑦ 2011-2016,f 2,76617 ᐋᓐᓂᐊᕐᕕᓕᐊᖅᑐᑦ ᑎᑎᕋᐅᓯᐅᓚᐅᖅᑐᑦ ᐊᒻᒪᓗ ᕿᑭᖅᑕᓂᑦ 

ᓇᓚᐅᑦᑖᖅᑕᐅᔪᑦ ᑎᑭᖦᖢᒍ 

70%-ᒧᑦ
 

ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ 

ᐃᖢᐃᓗᑕᕐᓂᑦ ᐊᒻᒪᓗ 
ᐋᓐᓂᐊᕐᓂᐅᔪᓂᒃ ᐱᒋᐊᖃᑦᑕᖅᑐᖅ 

ᓄᑕᕋᐅᑎᓪᓗᒍ ᐅᕝᕙᓘᓐᓃᑦ 
ᐃᓐᓈᕋᐅᓕᖅᑎᓪᓗᒋᑦ.

g  ᓈᓴᐅᑏᑦ/ᑎᑎᖅᑲᐃᑦ ᐱᔭᐅᔪᑦ ᕿᑭᖅᑕᓂᑦ ᐋᓐᓂᐊᕐᕕᖕᒥᑦ ᐃᓚᐅᑎᑕᐅᓚᐅᖏᑦᑐᑦ ᑐᑭᓯᐅᒪᔾᔪᑎᓂᑦ ᑐᓂᔭᐅᔪᑦ ᐅᑭᐅᕆᔭᐅᔪᖅ 2016-ᒧᑦ.
h ᓇᓗᓇᐃᒃᑯᑕᖅ R45.8 ᓄᓇᕐᔪᐊᕐᒥᑦ ᐃᓂᓕᐅᖅᑕᐅᓯᒪᔪᑦ ᐋᓐᓂᐊᕐᓃᑦ ᐅᖃᓕᒫᒐᖅ 10-ᒥᑦ (ICD-10), “ᐊᓯᖏᓐᓄᑦ ᐋᓐᓂᐊᕈᑕᐅᔪᑦ ᐊᒻᒪᓗ ᓇᓗᓇᐃᖅᓯᔾᔪᑏᑦ  
 ᐃᓚᐅᔪᑦ ᐃᓱᒪᒃᑯᑦ ᖃᓄᐃᖓᓂᖏᓐᓂᒃ” ᐱᔪᖕᓇᖅᑐᑦ ᐃᖕᒥᓃᕈᒪᓂᕐᒧᑦ ᐃᓱᒪᓕᐊᖑᖃᑦᑕᖅᑐᓂᒃ
i ᑎᑭᖦᖢᒍ ᑎᓯᐱᕆ 31, 2018-ᒧᑦ

ᐋᓐᓂᐊᕐᕕᒃ (QGH)g ᓄᑕᖅᑲᓂᒃ ᐊᒻᒪᓗ ᒪᒃᑯᒃᑐᓂᒃ ᖃᐅᔨᓴᐃᓃᕐᓄᑦ “ᐊᓯᖏᓐᓄᑦ ᐋᓐᓂᐊᕈᑕᐅᔪᑦ ᐊᒻᒪᓗ ᓇᓗᓇᐃᖅᓯᔾᔪᑏᑦ 
ᐃᓚᐅᔪᑦ ᐃᓱᒪᒃᑯᑦ ᖃᓄᐃᖓᓂᖏᓐᓂᒃ.”h ᑖᒻᓇᑦᑕᐃᓐᓇᖅ ᐃᓄᒃ ᐋᓐᓂᐊᕐᕕᓕᐊᖅᑕᐃᓐᓇᖃᑦᑕᖅᑎᓪᓗᒍ ᐅᕝᕙᓘᓐᓃᑦ ᕿᑭᖅᑕᓂᑦ 
ᐋᓐᓂᐊᕐᕕᖕᒧᑦ ᖃᑉᓰᖅᑕᕐᓗᓂ ᐊᑕᐅᓯᖅ ᐱᔾᔪᑎᒋᑉᓗᒍ, 2015-ᒥᑦ 269-ᖑᔪᑦ ᒪᒃᑯᒃᑐᐃᑦ ᓄᓇᕗᒻᒥ ᐱᓕᕆᐊᖑᓚᐅᖅᑐᑦ 
ᐋᓐᓂᐊᕐᕕᖕᓂᑦ ᐊᒻᒪᓗ ᕿᑭᖅᑕᓂᑦ ᐋᓐᓂᐊᕐᕕᖕᒥᑦ “ᐊᓯᖏᓐᓄᑦ ᐋᓐᓂᐊᕈᑕᐅᔪᑦ ᐊᒻᒪᓗ ᓇᓗᓇᐃᖅᓯᔾᔪᑏᑦ ᐃᓚᐅᔪᑦ ᐃᓱᒪᒃᑯᑦ 
ᖃᓄᐃᖓᓂᖏᓐᓂᒃ”-ᓄᑐᐃᓐᓇᖅ. ᑖᑉᑯᐊ ᑕᑯᒃᓴᐅᑎᓪᓗᒋᑦ ᐃᑲᔪᖅᑕᐅᓂᖏᑦ ᐃᓚᖏᑦ ᓄᑕᖅᑲᑦ ᐊᒻᒪᓗ ᒪᒃᑯᒃᑐᑦ ᓄᓇᕗᒻᒥ 
ᐱᓕᕆᐊᖑᓂᖏᓐᓄᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓄᑦ, ᕿᒥᕐᕈᓂᖓᑦ ᑎᑎᕋᕐᕕᑉᑕ ᓯᕗᓪᓕᖅᐹᑦ 258 ᐃᓄᖕᒥᒃ ᑭᒑᖅᑐᐃᔪᓂᑦ 
ᐱᔾᔪᑎᓕᖕᓂᑦi ᓇᓗᓇᐃᖅᓯᓚᐅᖅᑐᖅ ᐃᑲᔪᖅᑕᐅᔪᒪᔪᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᒐᕙᒪᒃᑯᓐᓂᑦ ᐊᒃᓱᕈᕐᓇᐅᑎᓄᑦ 
ᑎᑭᖃᑦᑕᖅᑐᑦ ᐱᔨᑦᑎᕋᐅᑏᑦ ᐱᔾᔪᑎᒋᑉᓗᒋᑦ. 258-ᖑᔪᓂᑦ ᑭᒑᖅᑐᐃᔪᓂᑦ 
ᐱᔾᔪᑎᓕᖕᓂᑦ, 99 ᐃᓚᐅᑎᑦᑎᓚᐅᖅᑐᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓂᑦ, 59-
ᖑᔪᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓕᕆᓚᐅᖅᑐᑦ. ᑕᒪᓐᓇ 
ᑐᑭᖃᖅᑐᖅ ᐃᓗᐃᑦᑐᕐᒥᑦ ᓯᑕᒪᓄᑦ ᐊᕕᒡᓗᒍᓗᒃᑖᖅᑲᔭᐃᑦ ᑎᑎᕋᕐᕕᑉᑕ ᐊᑕᐅᓯᕐᒥᒃ 
ᑭᒡᒐᖅᑐᐃᓂᕐᒧᑦ ᐱᔾᔪᑎᖃᖅᑐᑦ (23%), ᐊᒻᒪᓗ ᓇᑉᐸᖏᓐᓂᑦ ᐊᒥᓲᓂᖅᓴᐃᑦ 
ᐱᓕᕆᐊᖑᔪᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓂᒃ ᐃᓚᐅᑎᑦᑎᓚᐅᖅᑐᑦ (60%), 
ᐱᔾᔪᑎᖃᖅᑐᖅ ᐊᔪᕐᓇᕐᓂᐅᔪᑦ ᓄᓇᕗᒻᒥ ᒪᒃᑯᒃᑐᐃᑦ ᑎᑭᐅᑎᖃᑦᑕᖅᑕᖏᑦ  
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔨᑦᑎᕋᐅᑎᓄᑦ ᓄᓇᕗᒻᒥᑦ.

ᐊᖏᔪᒧᑦ ᑎᑭᖦᖢᒍ, ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᖅ ᐋᖅᑭᒃᑕᐅᓯᒪᔪᖅ 
ᐃᓄᖕᓄᑦ, ᐱᕈᖅᐸᓪᓕᐊᓂᕐᒧᑦ, ᐊᒻᒪᓗ ᐊᕙᑎᐅᑉ ᖃᓄᐃᖓᓂᕆᔭᖓᓄᑦ ᐃᓄᐃᑦ 
ᓄᓇᖃᕐᕕᒋᔭᖓᓐᓂᑦ.18 ᐃᓄᐃᑦ ᒥᒃᓵᓄᑦ ᖃᐅᔨᔾᔪᑕᐅᖃᑦᑕᖅᑐᑦ, ᐅᕝᕙᓘᓐᓃᑦ 
“ᖃᓄᐃᖓᓂᖏᓐᓄᑦ ᐃᓄᐃᑦ ᐃᓅᕝᕕᒋᔭᖓᑦ, ᐱᕈᕐᕕᒋᔭᖓᑦ, ᐱᓕᕆᕝᕕᒋᔭᖓᑦ, ᐊᒻᒪᓗ ᐅᑭᐅᖏᑦ”19 ᐃᓱᒪᒋᔭᐅᔭᕆᐊᖃᖅᑐᑦ 
ᑐᑭᓯᐊᓂᐊᕐᓗᒋᑦ ᐱᔾᔪᑕᐅᔪᑦ ᐃᑲᔪᐃᓂᖃᖅᑐᑦ ᓄᓇᕗᒻᒥ ᒪᒃᑯᒃᑐᑦ ᑕᒪᓗᒃᑖᕐᒥᑦ ᐋᓐᓂᐊᖃᖅᑕᐃᓕᒪᓂᖏᓐᓄᑦ ᐊᒻᒪᓗ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᓂᖏᓐᓄᑦ.

2007-ᒥᑦ, ᐃᓄᐃᑦ ᑕᐱᕇᑦ ᑲᓇᑕᒥᑦ (ITK), ᑲᓇᑕᒥᑦ ᑭᒡᒐᖅᑐᐃᔨᐅᑉᓗᑎᒃ ᑲᑐᔾᔨᖃᑎᒌᑦ ᒥᐊᓂᖅᓯᔪᑦ ᐊᒻᒪᓗ 
ᓯᕗᒻᒧᒃᑎᑦᑎᖃᑦᑕᖅᑐᑦ ᐱᔪᖕᓇᐅᑎᓂᒃ ᐊᒻᒪᓗ ᐱᔪᒪᔭᖏᓐᓂᒃ ᑲᓇᑕᒥᑦ ᐃᓄᐃᑦ,20 ᑐᓂᓯᓚᐅᖅᑐᑦ ᐅᖃᓪᓗᕆᒃᓴᕈᑕᐅᓂᐊᖅᑐᒥᒃ 
ᑎᑎᖅᑲᒥᑦ ᓄᓇᕐᔪᐊᕐᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᑲᑐᔾᔨᖃᑎᒌᑦᓄᑦ ᑕᑯᒃᓴᐅᑎᑎᑉᓗᓂ ᐃᓄᐃᑦ ᒥᒃᓵᓄᑦ ᖃᐅᔨᔾᔪᑎᓂᒃ 
ᐱᔾᔪᑎᖃᖅᑐᑦ ᐃᓄᐃᑦ ᐋᓐᓂᐊᖃᖅᑕᐃᓕᒪᓂᖏᓐᓂᑦ. ᑖᒻᓇ ᑎᑎᖅᑲᖅ ᐋᖅᑭᒋᐊᖅᑕᐅᒃᑲᓐᓂᓚᐅᖅᑐᖅ 2013-ᒥᑦ.21 
ᐱᔾᔪᑎᖓ ᑎᑎᖅᑲᐅᑉ ᐱᒋᐊᕐᓂᐊᕐᓗᓂ ᐱᕝᕕᐅᔪᖕᓇᖅᑐᑎᑐᑦ ᐃᑲᔪᕐᓂᐊᕐᓗᒍ ᐱᓕᕆᐊᖑᐃᓐᓇᖅᑐᖅ ᐃᓄᓗᒃᑖᓄᑦ 
ᐋᓐᓂᐊᖃᖅᑕᐃᓕᒪᓂᕆᓂᐅᔪᑦ ᐃᓄᐃᑦ ᓄᓇᖏᓐᓂᑦ ᑲᓇᑕᒥᑦ, ᐊᑐᖅᑕᐅᓂᐊᕐᓗᑕ ᑲᑐᔾᔨᖃᑎᒌᓄᑦ ᐊᒻᒪᓗ ᒐᕙᒪᒃᑯᓐᓄᑦ 
ᐱᓕᕆᔪᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒥᑦ. ITK-ᑯᑦ ᑕᑯᒃᓴᐅᑎᑦᑎᓚᐅᖅᑐᑦ 11-ᖑᔪᓂᒃ ᐱᔾᔪᑕᐅᔪᓂᒃ ᐃᓄᖕᓂᒃ ᖃᐅᔨᔾᔪᑕᐅᔪᓂᒃ 
ᐃᓄᐃᑦ ᐋᓐᓂᐊᖃᖅᑕᐃᓕᒪᓂᖏᓐᓄᑦ.22 ᐱᔾᔪᑕᐅᔪᑦ ᑕᐃᒪᐅᔪᑦ ᐊᔾᔨ 2-ᒥᑦ.

ᐃᓄᖕᓄᑦ ᖃᐅᔨᔾᔪᑕᐅᔪᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᒋᐊᖅᑎᑎᓪᓗᒋᑦ ᑕᒪᓗᒃᑖᖅ ᐋᓐᓂᐊᖃᖅᑕᐃᓕᒪᓂᕐᒧᑦ 
ᖃᓄᐃᖓᓂᐅᔪᒧᑦ, ᐅᓗᕆᐊᓇᕐᓂᖃᖅᑐᓄᑦ ᐱᔾᔪᑕᐅᔪᓄᑦ, ᐊᖏᒡᓕᒋᐊᖅᓯᔪᑦ ᐃᓄᒃ ᐋᖅᑭᐅᒪᙱᑦᑐᒥᒃ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᓂᖃᕐᓂᐊᕐᓂᖓᓄᑦ, ᐊᒻᒪᓗ ᐱᐅᔪᒥᒃ ᒥᐊᓂᖅᓯᓂᕐᒧᑦ ᐱᔾᔪᑕᐅᔪᑦ ᒥᒃᖠᒋᐊᖅᓯᔪᑦ ᐱᑐᐃᓐᓇᕆᐊᖃᕐᓂᐅᔪᓂᒃ, 
ᑕᐃᒪᐅᒋᑉᓗᓂ. ᐱᔾᔪᑕᐅᔪᑦ ᑕᐃᒪᐅᔪᑦ ᐊᔾᔨ 3-ᒥᑦ ᐊᒻᒪᓗ 4-ᒥᑦ.

60%-ᖑᔪᑦ 

ᑕᒪᓗᒃᑖᖅ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒨᖓᔪᑦ 
ᐅᒃᑯᐃᖅᑕᐅᔪᑦ ᑎᑎᕋᕐᕕᑉᑎᖕᓂᑦ 

ᐱᔾᔪᑎᖃᖅᑐᑦ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ 

ᐱᔨᑦᑎᕋᐅᑎᓂᒃ.



j ᑐᑭᓕᐅᖅᑕᐅᔪᖅ ᐊᑕᐅᓯᐅᙱᑦᑐᖅ ᐃᓄᒃ ᐊᑕᐅᓯᖅ ᖃᕆᐊᕐᒧᑦ ᑲᓇᑕᒥᑦ ᐃᓄᐃᑦ ᒥᒃᓵᓄᑦ ᓈᓴᐅᓯᕆᔨᒃᑯᓐᓄᑦ
k ᐱᔭᐅᓯᒪᔪᑐᐃᓐᓇᐃᑦ ᐳᑭᖅᑕᓕᖕᓄᑦ-ᐅᖃᐅᓯᐅᔪᑦ ᖁᓄᔪᕐᓂᐊᕐᓃᑦ

ᖃᓄᐃᓐᓂᖅᓴᐅᓂᖏᑦ ᑕᐅᑐᒃᖢᒋᑦ ᐱᔾᔪᑕᐅᓗᐊᖅᑐᑦ ᐃᓄᖕᓄᑦ ᖃᐅᔨᔾᔪᑕᐅᔪᑦ ᐃᓄᐃᑦ ᐋᓐᓂᐊᖃᖅᑕᐃᓕᒪᓂᖏᓐᓄᑦ 
ᐃᑲᔪᐃᓂᖃᖅᑐᑦ ᓈᒻᒪᙱᑦᑐᒥᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᖃᓄᐃᖓᓕᖅᑎᑦᑎᖃᑦᑕᖅᑐᑦ ᖃᐅᔨᓚᐅᖅᑐᑦ 
ᓇᓗᓇᙱᑦᑐᓂᒃ ᖃᓕᕇᓕᕐᓂᐅᔪᓂᑦ. ᐆᒃᑑᑎᒋᓗᒍ, ᓂᕿᖄᓂᙱᓐᓂᖅ ᖃᐅᔨᔾᔪᑕᐅᓗᐊᖅᑐᖅ ᐊᒻᒪᓗ ᓂᕿᖄᓂᙱᓐᓂᖅ 
ᐅᓗᕆᐊᓇᕐᓂᖃᖅᑑᑉᓗᓂ. ᐃᓂᐅᔪᑦ ᖃᓕᕇᓕᕐᓂᕐᒧᑦ ᐱᒻᒪᕆᐅᔪᑦ ᐃᓱᒪᒋᑉᓗᒋᑦ ᑕᒪᒃᑯᓄᙶᖓᔪᓄᑦ ᓄᓇᕗᒻᒦᖦᖢᒍ, ᐱᔭᐅᔪᑦ 
ᓈᓴᐅᓯᕆᓂᕐᓂᑦ: 

 • 70%-ᖃᔭᐃᑦ ᐃᓄᐃᑦ ᐊᖏᕐᕋᖏᑦ ᓂᕿᖄᓂᖃᑦᑕᙱᑦᑐᑦ, ᑖᒻᓇ 8-ᖏᖅᑕᖅᖢᓂ ᖁᑦᑎᖕᓂᖅᓴᐅᔪᖅ ᑲᓇᑕᐅᑉ ᐊᒥᓱᓂᑦ  
  ᐊᑕᐅᓯᙳᖅᖢᒍ ᓈᓴᐅᑎᖓᓐᓂᑦ;23

 • 39%-ᓗᐊᑦ ᓄᓇᕗᒻᒥ ᐃᓄᐃᑦ ᐃᓂᑭᓪᓕᐅᖅᑐᓂᑦ ᐊᖏᕐᕋᖃᖅᑐᑦ,j 4%-ᖑᑉᓗᓂᓗ ᓄᓇᖃᖅᑳᖅᑐᓂᐅᖏᑦᑐᖅ ᐃᓄᖕᓂᑦ;24

 • 2017-2018-ᒥᑦ, 519 ᐃᓄᐃᑦ, ᑖᑉᑯᓇᙵᑦ 268-ᖑᔪᑦ ᓄᑕᕋᐅᓚᐅᖅᑐᑦ, ᐃᑎᖅᑕᐅᖃᑦᑕᖅᖢᑎᒃ ᖃᑕᙳᑎᒌᑦ  
  ᐅᓇᑕᕐᓂᖏᓐᓄᑦ ᕿᒫᕝᕕᖕᓄᑦ ᓄᓇᕗᒻᒥᑦ;25   

 • 2014-ᒥᑦ, ᖃᑉᓯᐅᓂᖏᑦ ᖁᓄᔪᖕᓂᐊᖅᑕᐅᔪᑦk 9-ᖏᖅᑕᖅᖢᒍ ᓄᓇᕗᒻᒥᑦ ᖁᑦᑎᖕᓂᖅᓴᐅᓚᐅᖅᑐᖅ ᑕᐅᑐᖔᖅᖢᒍ  
  ᑲᓇᑕᒥᑦ ᐊᒥᓱᑦ ᐊᑕᐅᓯᙳᖅᖢᒍ ᓈᓴᐅᑎᖓᓂᑦ.26 

ᓂᕿᖄᓂᙱᓐᓂᖅ ᐃᒡᓗᓕᕆᓂᖅ

ᓇᖕᒥᓂᖅ 
ᐊᑦᑕᕐᓇᖅᑐᒦᖏᓐᓂᖅ 

ᐊᒻᒪᓗ 
ᒥᐊᓂᕆᔭᐅᓂᖅ

ᖃᓄᐃᓐᓂᖓ 
ᓄᑕᕋᐃᑦ 

ᐱᕈᖅᐸᓪᓕᐊᓂᖓᑦ

ᐱᖅᑯᓯᕆᔭᐅᔪᖅ 
ᐊᒻᒪᓗ 

ᐅᖃᐅᓯᕆᔭᐅᔪᖅ

ᐃᓅᓯᖓᑦ ᑮᓇᐅᔭᓕᐊᖅ 
ᓇᒧᙵᐅᑎᔭᐅᓂᖓ ᐃᓕᓐᓂᐊᕐᓂᖅ

ᒪᓂᒪᓂᖏᑦ
ᐋᓐᓂᐊᖃᖅᑕᐃᓕ-
ᒪᔪᓕᕆᓂᕐᒧᑦ 
ᐱᔨᑎᑦᕋᐅᑏᑦ

ᐃᓱᒪᒃᑯᑦ 
ᖃᓄᐃᖏᑦᑎᐊᕐᓂᖅ ᐊᕙᑎ

ᐊᔾᔨ 2: ᐱᔾᔪᑕᐅᔪᖅ ᐃᓄᖕᓄᑦ ᖃᐅᔨᔾᔪᑕᐅᔪᓄᑦ ᐃᓄᐃᑦ ᐋᓐᓂᐊᖃᖅᑕᐃᓕᒪᓂᖏᓐᓄᑦ27

ᐱᕝᕕᐅᔪᖅ: ᐱᔭᐅᔪᖅ ITK-ᑯᓐᓂᑦ, ᐃᓄᖕᓂᒃ ᖃᐅᔨᔾᔪᑕᐅᔪᓂᒃ ᐃᓄᐃᑦ ᐋᓐᓂᐊᖃᖅᑕᐃᓕᒪᓂᖏᓐᓄᑦ ᑲᓇᑕᒥᑦ (2014).



ᐃᓚᒋᔭᐅᖃᑕᐅᓂᕐᒥᒃ 
ᖃᐅᔨᒪᔪᖅ ᐊᒻᒪᓗ 
ᐊᒃᑐᐊᓂᖃᕐᓂᕐᒥᒃ

ᐋᓐᓂᐊᕐᕕᖕᓄᑦ 
ᐱᔭᕆᐊᖃᕈᓂ 
ᐊᔪᙱᑦᑐᑦ

ᖃᓄᐃᖏᑦᑐᒃᑯᑦ 
ᐊᒃᑐᐊᓂᖃᖅᑐᖅ 
ᖃᑕᙳᑎᒧᑦ

ᓴᙱᔪᒥᒃ 
ᐱᖅᑯᓯᖓᓂᒃ 

ᖃᐅᔨᒪᓂᖃᖅᑐᖅ

ᐃᓕᓐᓂᐊᕐᓂᖓ 
ᓈᒻᒪᒃᑐᖅ

ᐱᐅᔪᒥᒃ ᐃᖕᒥᓂᒃ-
ᑕᐅᑐᒃᑐᕆᔪᖅ

ᓄᑕᕋᐅᑉᓗᓂ 
ᐱᕈᖅᐸᓪᓕᐊᑦ-
ᑎᐊᕐᓂᖃᖅᑐᖅ

ᓂᕿᖏᑦ ᓈᒻᒪᒃᑐᑦ

ᐊᔾᔨ 4: ᐱᐅᔪᑦ ᒥᐊᓂᖅᓯᓂᕐᒧᑦ ᐱᔾᔪᑏᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ

ᐱᕝᕕᐅᔪᖅ: ᖃᐅᔨᒋᐊᖅᑏᑦ ᐋᓐᓂᐊᖃᖅᑕᐃᓕᒪᓂᕐᒥᒃ ᖃᐅᔨᓴᐃᕝᕕᒃ (2018).

ᑕᐃᑉᓱᒪᓂᑐᖃᖅ ᐱᓐᓂᑯᐃᑦ ᓄᓇᕗᒻᒥᑦ ᐊᒃᑐᖅᓯᓂᖃᖅᑐᑦ ᑕᒪᒃᑯᓄᙵ ᐱᔾᔪᑕᐅᔪᓄᑦ, ᑕᐃᒪᓐᓇᒧᑦ ᐊᒃᑐᖅᑕᐅᓂᖃᖅᖢᑎᒃ 
ᐃᓄᐃᑦ. ᑎᑎᕋᐅᓯᐅᓯᒪᔪᖅ ᐃᓂᓕᐅᕆᓂᕐᒧᑦ ᐊᑐᐊᒐᐃᑦ ᐊᒻᒪᓗ ᐱᕙᓪᓕᐊᓂᐅᔪᑦ ᐱᐅᖏᑦᑐᒥᒃ ᐊᒃᑐᖅᓯᓂᖃᖅᑐᑦ ᐃᓄᖕᒧᑦ 
ᐊᒻᒪᓗ ᑕᒪᐃᓐᓅᖓᔪᒃᑯᑦ ᑭᓇᐅᓂᖏᓐᓄᑦ ᓄᓇᖃᖅᑳᖅᑐᓂᑦ ᓄᓇᓕᖕᓂᑦ ᑲᓇᑕᒥᑦ ᐊᒻᒪᓗ ᓄᓇᕐᔪᐊᕐᒥᑦ.28 ᐃᓂᓕᐅᕆᓂᕐᒧᑦ 
ᐊᑐᖅᑕᐅᖃᑦᑕᖅᑐᑦ ᐊᒻᒪᓗ ᐱᓐᓂᑯᐃᑦ ᓲᕐᓗ ᓄᓇᒋᓚᐅᖅᑕᖓᓐᓂᑦ ᐊᓯᐊᓄᐊᖅᑕᐅᔪᑦ, ᐃᓕᓐᓂᐊᕆᐊᖅᑎᑕᐅᑉᓗᑎᒃ, ᕿᖕᒥᓂᒃ 
ᑐᖁᕋᐃᓃᑦᑦ, ᐳᕙᒡᓗᒃᑐᑦ ᐊᐅᓪᓚᖅᑎᑕᐅᔪᑦ, ᐊᒻᒪᓗ ᓈᓴᐅᑎᓂᒃ ᐊᑐᖅᖢᑎᒃ ᑭᓇᐅᓂᖏᓐᓄᑦ ᐋᖅᑭᐅᒪᔪᑦ ᐃᓄᖕᓄᑦ ᓱᕋᐃᓯᒪᔪᖅ 
ᐃᓄᐃᑦ ᐅᖃᐅᓯᖓᓐᓂᑦ, ᐱᖅᑯᓯᖓᓐᓂᑦ, ᐅᒃᐱᕐᓂᖓᓐᓂᒃ, ᐱᖅᑯᓯᖏᓐᓂᒃ, ᐊᒻᒪᓗ ᐅᒃᐱᕆᔭᖏᓐᓂᑦ.29

ᐱᕝᕕᐅᔪᖅ: ᖃᐅᔨᒋᐊᖅᑏᑦ ᐋᓐᓂᐊᖃᖅᑕᐃᓕᒪᓂᕐᒥᒃ ᖃᐅᔨᓴᐃᕝᕕᒃ (2018).

ᐱᐅᖏᑦᑐᖅ/
ᐋᖅᑭᐅᒪᙱᑦᑐᒥᒃ 
ᐊᒃᑐᐊᓂᖃᖅᖢᓂ 
ᖃᑕᖑᓯᖓᓂᑦ

ᒥᐊᓂᕆᔭᐅᑦ-
ᑎᐊᖅᓯᒪᙱᑦᑐᖅ 
ᖃᐅᔨᓴᖅᑕᐅᑦ-
ᑎᐊᖅᓯᒪᙱᑦᑐᖅ

ᐱᓕᕆᐊᖃᙱᓐᓂᖅ 
ᐊᒻᒪᓗ ᐱᔪᖕᓇᕐᓂᖏᑦ 
ᐊᑐᖅᑕᐅᔪᓐᓇᖅᑐᑦ

ᐱᔮᕆᔭᐅᖃᑦᑕᕐᓂᖅ ᐱᐅᖏᑦᑐᓂᒃ 
ᐱᖃᓐᓈᖃᕐᓃᑦ

ᐱᑦᑎᐊᖏᒋᐊᔭᖕᓂᕐᒥᒃ 
ᐱᖅᑯᓯᓕᒃ

ᐋᓐᓂᐊᕐᓂᖅ, 
ᑭᓯᕐᒥᐅᕐᓂᖅ

ᐱᖅᑯᓯᖓᓄᑦ 
ᖃᓄᐃᓕᐅᖅᑕᐅᔪᖅ ᓂᕿᖄᓂᙱᓐᓂᖅ ᑮᓇᐅᔭᓕᐅᑦᑎᐊᙱᑦᑐᑦ 

ᖃᑕᙳᑎᒌᑦ

ᓄᑕᕋᐅᑉᓗᓂ 
ᐊᒃᓱᕈᕐᓂᑯ ᐃᖕᒥᓂᒃ ᐊᔪᖅᑐᕆᔪᖅ ᐱᐅᖏᑦᑐᒃᑯᑦ 

ᐱᖃᑎᒌᖕᓃᑦ

ᐊᔾᔨ 3: ᐅᓗᕆᐊᓇᕈᑕᐅᔪᑦ ᐃᑲᔪᐃᓂᖃᖅᖢᑎᒃ ᓈᒻᒪᙱᑦᑐᒥᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒥᒃ 



ᐃᓂᓕᐅᖅᑕᐅᓂᕐᒧᑦ ᐊᑐᐊᒐᐃᑦ ᐃᑲᔪᐃᓂᖃᖅᑐᑦ ᐊᓯᐅᔨᓂᕐᒧᑦ ᐃᓚᖏᓐᓂᒃ ᐱᖅᑯᓯᒃᑯᑦ ᖃᐅᔨᒪᓂᕆᔭᐅᔪᓂᒃ ᐊᒻᒪᓗ 
ᐊᑐᖅᑕᐅᖃᑦᑕᖅᑐᓂᒃ,30 ᐊᒻᒪᓗ ᐱᐊᓚᔪᒥᒃ ᐊᓯᐊᙳᖅᐸᓪᓕᐊᔪᑦ ᐃᓄᐃᑦ ᐊᑐᖅᓯᒪᔭᖓᑦ ᓅᖦᖢᑎᒃ “ᑕᐃᑉᓱᒪᓂᑐᖃᖅᑎᑐᑦ 
ᐃᓅᓯᕆᓚᐅᖅᑕᖓᓐᓂᑦ ᓄᓇᒥᑦ ᐊᒻᒪᓗ ᓄᓇᖃᓕᕐᓂᕐᒧᐊᖅᖢᑎᒃ ᐊᒻᒪᓗ ᐱᓕᕆᓕᖅᖢᑎᒃ ᓄᓇᓕᙳᖅᑐᓂᑦ”31 ᐃᖢᐃᓵᕆᔪᖅ 
ᐃᓚᒌᖕᓂᕐᒧᑦ ᐋᖅᑭᐅᒪᔪᒥᒃ ᐊᒻᒪᓗ ᐃᓅᖃᑎᒌᒧᑦ ᐋᖅᑭᒃᓱᐃᓯᒪᓂᕐᒥᑦ. ᓱᕋᒃᐸᓪᓕᐊᓂᖓ ᐃᓄᐃᑦ ᐱᖅᑯᓯᕆᓚᐅᖅᑕᖓᓐᓂᒃ 
ᐃᑲᔪᐃᓂᖃᕈᑕᐅᔪᖅ ᐱᔾᔪᑕᐅᔪᓄᑦ ᐊᒥᓱᓄᑦ ᐃᓅᖃᑎᒌᓄᑦ ᐱᔾᔪᑎᖃᖅᑐᓄᑦ, ᐃᓚᐅᑉᓗᑎᒃ ᖃᑕᙳᑎᒌᑦ ᐊᕕᒃᑐᑦ, ᖃᑕᙳᑎᒌᑦ 
ᐅᓇᑕᖃᑦᑕᐅᑎᔪᑦ, ᓄᑕᖅᑲᒥᒃ ᐱᑦᑎᐊᖏᓐᓃᑦ, ᐊᒻᒪᓗ ᐊᔪᓕᖅᓯᒪᔾᔪᑕᐅᔪᑦ.32 ᐱᒻᒪᕆᐅᑎᓪᓗᒍ ᐃᓕᑕᕆᓗᒍ ᐊᒃᑐᖅᓯᓂᐅᔪᖅ 
ᑕᐃᑉᓱᒪᓂᒥᑦ ᐱᓐᓂᑯᐃᑦ ᐃᓄᖕᓄᑦ, ᐱᒻᒪᕆᐅᖕᒥᔪᖅ ᐃᓕᑕᕆᓗᒋᑦ ᐃᓄᐃᑦ ᐊᖏᔪᒥᒃ ᐊᓯᐊᓄᐊᖅᓯᒪᓂᖓ ᖃᑉᓰᖅᑖᕐᔪᒃᖢᒋᑦ 
ᐅᑭᐅᓂᑦ ᖃᐅᔨᓂᖓᑦ ᐃᖕᒥᓂᒃ-ᐱᒋᐊᕈᒪᓂᖃᕐᓂᕐᒥᒃ.

ᒐᕙᒪᐃᑦ ᐊᑐᐊᒐᕆᓚᐅᖅᓯᒪᔭᖏᑦ, ᖃᓄᐃᓕᐅᕐᓂᖏᑦ, ᐅᕝᕙᓘᓐᓃᑦ ᖃᓄᐃᓕᐅᙱᓐᓂᖏᑦ ᐊᖏᓂᖅᓴᒥᒃ ᐃᑲᔪᕐᓂᖃᕆᐊᖃᖅᑐᖅ 
ᐊᒻᒪᓗ ᐱᔨᑦᑎᕋᐅᑎᓂᒃ ᓄᓇᕗᒻᒥᑦ ᐊᓯᖏᓐᓂᐅᖓᓂᑦ ᐃᓂᐅᔪᓂᑦ ᑲᓇᑕᒥᑦ. ᑭᓯᐊᓂ ᓈᒻᒪᒃᑐᑦ ᐊᒻᒪᓗ ᐱᖅᑯᓯᕆᔭᐅᔪᒃᑰᖓᔪᓂᒃ 
ᐱᔨᑦᑎᕋᐅᑎᓂᒃ ᒪᓂᒪᑎᑦᑎᓕᖅᐸᑕ ᓄᓇᕗᒻᒥᑦ, ᑎᑭᐅᑎᔭᐅᓯᒪᙱᑦᑐᑦ ᐱᔭᐅᔭᕆᐊᓖᑦ ᖁᑦᑎᒃᓯᓯᒪᐃᓐᓇᕐᓂᐊᖅᑐᒃᓴᐅᔪᑦ. ᑕᐃᒪᓐᓇ 
ᐱᒻᒪᕆᐅᓗᐊᖅᑐᖅ ᐃᓱᒪᒋᑉᓗᒋᑦ ᐊᑐᖅᑕᐅᓯᒪᓂᑯᐃᑦ ᑕᐃᑉᓱᒪᓂᑐᖃᖅ ᐋᓐᓂᕈᑕᐅᑉᓗᑎᒃ ᐊᒻᒪᓗ ᑭᖑᕙᖏᓐᓄᑦ ᐋᓐᓂᐊᕐᓂᐅᔪᖅ 
ᐅᖃᐅᓯᐅᔪᖕᓇᖅᑐᖅ “ᐃᓱᒪᒃᑯᑦ ᑎᒍᒥᐊᖅᑕᐅᔪᖅ ᐊᖓᔪᖅᑳᕆᔭᐅᔪᓂᑦ ᓄᑕᖅᑲᖏᓐᓄᐊᖅᑕᐅᑉᓗᓂ ᐃᓚᒋᔭᐅᑉᓗᓂ 
ᐋᓐᓂᕈᑕᐅᓯᒪᔪᖅ ᐊᒻᒪᓗ ᐋᓐᓂᐊᕐᓂᕐᒥᒃ ᐊᑐᖅᑕᐅᓚᐅᖅᑐᖅ ᐊᑐᓂ ᐃᓅᑉ ᐃᓅᓯᖓᓂᑦ.”33 ᒫᓐᓇᓵᖅ, ᐃᖢᐊᖅᓴᐃᓂᕐᒧᑦ 
ᐊᒻᒪᓗ ᐃᓄᓕᕆᓂᕐᒧᑦ ᓱᓇᑐᐃᓐᓇᓕᕆᓂᕐᒧᑦ ᖃᐅᔨᓴᐃᓃᑦ ᐊᐱᖅᓱᐃᓂᖃᖅᓯᒪᔪᑦ ᐱᖓᖕᓇᖓᓂᑦ-ᐃᓂᓕᐅᕆᓂᕐᒧᑦ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᐊᒻᒪᓗ ᐱᓕᕆᐊᕆᓗᒋᑦ ᐃᓱᒪᒃᓴᖅᓯᐅᕈᑎᖃᖅᓯᒪᙱᑦᑐᑦ ᑕᐃᑉᓱᒪᓂᒥᑦ 
ᐱᓐᓂᑯᓂᒃ ᐊᒻᒪᓗ ᐱᖅᑯᓯᕆᔭᐅᔪᖅ ᑕᐅᑐᒃᖢᒍ.34 ᑖᒻᓇ ᖃᐅᔨᓴᐃᓂᖅ ᑎᑯᓕᐊᖅᑐᖅ ᑐᑭᓯᐅᒪᔾᔪᑎᓂᒃ ᑐᓂᔭᐅᔪᓂᒃ 
ᑎᑎᕋᕐᕕᑉᑎᖕᓄᑦ ᕿᒥᕐᕈᓂᖃᖅᑎᓪᓗᑕ, ᐊᒻᒪᓗ ᖃᐅᔨᔭᐅᔪᑦ ᐊᓯᖏᓐᓂᑦ ᑎᑎᕋᕐᕕᑉᑕ ᐱᓕᕆᐊᕆᔭᖏᓐᓂᑦ.

ᑐᑭᓯᐅᒪᔾᔪᑏᑦ ᐃᓄᖕᓂᑦ ᖃᐅᔨᔾᔪᑕᐅᔪᓄᑦ ᐃᓄᐃᑦ ᐋᓐᓂᐊᖃᖅᑕᐃᓕᒪᓂᖏᓐᓄᑦ, ᐅᓗᕆᐊᓇᕐᓂᐅᔪᖅ ᐊᒻᒪᓗ ᒥᐊᓐᓂᖅᓯᓂᕐᒧᑦ 
ᐱᔾᔪᑎᖃᖅᑐᓂᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ, ᐊᒻᒪᓗ ᑕᐃᑉᓱᒪᓂᒥᑦ ᐱᓐᓂᑯᐃᑦ ᐊᒃᑐᖅᓯᔪᑦ ᐃᓄᖕᓂᒃ 
ᓇᓂᔭᐅᑲᐅᑎᒋᔪᖕᓇᖅᑐᑦ ᑎᑎᖅᑲᓂᑦ ᑲᑎᓚᐅᖅᑕᑉᑎᖕᓂᑦ ᕿᒥᕐᕈᓂᕐᒧᑦ. ᑭᓯᐊᓂ, ᐅᖃᐅᓯᐅᔪᓂᑦ ᐊᒻᒪᓗ ᑲᑎᑎᑦᑎᓂᐅᔪᓂᑦ 
ᐃᓚᐅᖃᑕᐅᓚᐅᖅᑐᓂᑦ ᕿᒥᕐᕈᓂᑉᑎᖕᓂᑦ ᑕᑯᒃᓴᐅᑎᑦᑎᔪᑦ ᖃᓄᖅ ᐱᔾᔪᑕᐅᔪᑦ ᐊᒃᑐᖅᓯᓂᖃᕐᒪᖔᑕ ᐃᓅᓯᖏᓐᓂᒃ 
ᓄᓇᕗᒻᒥ ᒪᒃᑯᒃᑐᓄᑦ. ᐆᒃᑑᑎᒋᓗᒍ, ᐊᐱᕆᔭᐅᔭᕌᖓᑕ ᐊᒃᓱᕈᕐᓇᖅᑐᑦ ᑎᑭᑕᐅᑦᑕᖅᑐᑦ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ 
ᐱᔾᔪᑎᒋᑉᓗᒋᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ, ᐃᓐᓇᐃᑦ ᐃᓚᐅᔪᑦ ᕿᒥᕐᕈᓂᑉᑎᖕᓂᑦ ᑭᐅᖃᑦᑕᖅᑐᑦ, 
“ᓂᖀᑦ ᑐᓗᖅᑕᕈᑕᐅᔭᕆᐊᖃᙱᑦᑐᖅ...ᐱᔨᑦᑎᕋᐅᑎᓄᑦ. ᐊᕿᐊᕈᐊ ᑕᑖᖅᐸᑦ ᓄᑕᕋᐅᑉ ᐊᔪᙱᓐᓂᖅᓴᐅᖃᑦᑕᖅᑐᖅ 
ᐊᕿᐊᕈᐊ ᐃᓗᓕᖃᙱᓐᓂᕐᒥᐅᖓᓂᑦ, ᑕᒪᓐᓇ ᐊᒃᑐᖅᓯᓂᖃᖅᑐᖅ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᖓᓐᓂᒃ”,35 “ᓄᑕᕋᐃᑦ 
ᐊᕿᐊᕈᕐᒥᐅᑕᖃᕌᖓᑕ ᐃᑲᔪᕐᓂᐊᖅᑐᖅ ᐃᓕᑦᑎᓂᕐᒧᑦ ᐊᒻᒪᓗ ᐃᑲᔪᕐᓗᓂ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᖓᓐᓄᑦ”,36 “ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᓂᖅ ᐊᒃᑐᐊᓂᖃᕐᒥᔪᖅ ᓂᕿᒧᑦ — ᓂᕿ ᐃᖢᐊᖅᓴᐅᑎᐅᔪᖅ.”37 ᑕᒪᒃᑯᐊ ᐅᖃᐅᓯᐅᔪᑦ ᑕᑯᒃᓴᐅᑎᑦᑎᔪᑦ 
ᐱᒻᒪᕆᐅᔪᒥᒃ ᐱᔪᖕᓇᕐᓗᓂ ᐅᓗᕆᐊᓇᖅᑐᖃᙱᑦᑐᒥᒃ, ᓈᒻᒪᒃᑐᒥᒃ, ᐊᒻᒪᓗ ᓂᕿᑦᑎᐊᕙᖕᓄᑦ ᐱᔾᔪᑎᒋᑉᓗᒍ ᐃᓅᑉ ᑎᒥᖓ ᐊᒻᒪᓗ 
ᐃᓱᒪᖓᓂᑦ ᐋᓐᓂᐊᖃᖅᑕᐃᓕᒪᓂᖅ,38 ᐊᒻᒪᓗ ᑕᑯᒃᓴᐅᑎᑦᑎᔪᑦ ᐃᓄᖕᓂᒃ ᖃᐅᔨᔾᔪᑕᐅᔪᓂᒃ ᐃᓄᐃᑦ ᐋᓐᓂᐊᖃᖅᑕᐃᓕᒪᓂᖏᓐᓄᑦ 
ᐊᒻᒪᓗ ᐅᓗᕆᐊᓇᕐᓂᐅᔪᒥᒃ ᐊᒻᒪᓗ ᒥᐊᓂᖅᓯᓂᕐᒨᖓᔪᓄᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ. 

ᐃᒡᓗᓕᕆᓂᖅ ᐅᖃᐅᓯᐅᒐᔪᓚᐅᕐᒥᔪᖅ ᐃᓚᐅᖃᑕᐅᔪᓄᑦ ᐱᔾᔪᑕᐅᓂᖓᓄᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᖏᓐᓄᑦ ᓄᑕᖅᑲᑦ 
ᐊᒻᒪᓗ ᒪᒃᑯᒃᑐᐃᑦ. ᓄᓇᕐᔪᐊᕐᒥ ᑲᑎᒪᕐᔪᐊᖅᑐᑦ ᓄᑕᖅᑲᑦ ᐱᔪᓐᓇᐅᑎᖏᑦ ᐱᔾᔪᑕᐅᓪᓗᑎᒃ-ᒥᑦ ᐃᓚᐅᔪᑦ ᐱᔪᖕᓇᐅᑎᖃᕐᓂᖅ 
ᓈᒻᒪᒃᑐᒥᒃ ᐊᑐᖅᑕᐅᔪᑦ ᐃᓅᓂᕐᒧᑦ, ᑭᓯᐊᓂ, ᑎᑎᕋᐅᓯᐅᓯᒪᑦᑎᐊᖅᑐᖅ ᐊᒥᒐᒃᓴᑦᑎᐊᕐᒪᑕ ᓈᒻᒪᒃᑐᒥᒃ ᐃᒡᓗᓂᒃ ᓄᓇᕗᒻᒥᑦ.39 
ᑕᑯᒐᔪᖕᓇᖅᑐᖅ ᐱᖓᓱᑦ ᓯᑕᒪᓪᓘᓐᓃᑦ ᑭᖑᕚᕇᑦ ᐊᖏᔪᑦ ᖃᑕᙳᑎᒌᑦ ᒥᑭᔪᒥᑦ ᐃᒡᓗᒦᖃᑎᒌᒃᑐᑦ ᐃᓂᖃᕈᖕᓇᖅᑐᖅ ᐊᑕᐅᓯᕐᒥᒃ 
ᖃᑕᙳᑎᒌᑦ ᐊᖓᔪᖅᑳᒃ ᓄᑕᖅᑲᖏᓪᓗ.l 40 ᓈᒻᒪᙱᑦᑐᑦ ᐊᒻᒪᓗ ᐃᓂᑭᓪᓕᐅᖅᑐᑦ ᐃᒡᓗᒥᑦ ᖁᑦᑎᖕᓂᖅᓴᐅᓕᖅᑎᑦᑎᓯᒪᔪᖅ 
ᐅᓇᑕᖃᑦᑕᐅᑎᓂᕐᓂᑦ ᐊᒻᒪᓗ ᐋᓐᓂᖅᑎᕆᓂᖅ, ᓄᑕᖅᑲᓂᒃ ᐋᓐᓂᖅᑕᐅᔪᖕᓇᖅᑐᒦᓕᖅᑎᑦᑎᑉᓗᓂ.41 ᐊᑕᐅᓯᖅ ᐃᓐᓇᖅ 
ᕿᒥᕐᕈᓂᕐᒥᑦ ᐃᓚᐅᔪᖅ ᐅᖃᓚᐅᖅᑐᖅ, “ᐃᓱᒪᔪᖓ ᐃᓂᑭᓪᓕᐅᕐᓂᖅ ᐃᒡᓗᓂᒃ ᐃᑲᔪᐃᓂᖃᖅᑐᖅ ᐊᒥᓱᓂᒃ ᐱᔾᔪᑕᐅᔪᓂᒃ 
ᐅᕙᑉᑎᖕᓄᑦ. ᓄᑕᖅᑲᑦ ᐅᓇᑕᕐᓂᖃᖅᑐᓂᒃ ᐋᓐᓂᖅᑎᖅᑕᐅᓂᕐᓂᒃ ᕿᒪᒃᓯᓂᖅ ᐊᔪᖅᑐᑦ ᐅᕝᕙᓘᓐᓃᑦ ᐃᓂᐅᔪᓂᑦ 
ᐊᒃᓱᕈᖅᑎᑦᑎᔪᓂᑦ ᓄᑕᕋᕐᒥᑦ”42 ᐊᓯᐊᓗ ᐅᖃᖅᖢᓂ, “ᐃᒡᓗᓕᕆᓂᖅ ᐊᒻᒪᓗ ᓂᕆᔭᒃᓴᖄᓂᖃᑦᑕᙱᓐᓂᖅ ᐃᑲᔪᐃᓂᖃᕐᒥᔪᖅ 
ᐊᒃᓱᕈᖅᑎᑦᑎᓂᕐᒥᒃ ᖃᑕᙳᑎᒌᓄᑦ ᐊᒻᒪᓗ ᓄᑕᖅᑲᓄᑦ ᐃᓚᒋᔭᐅᑉᓗᑎᒡᓗ ᐱᐅᓯᒋᐊᖅᓯᓂᕐᒧᑦ ᑕᒪᓗᒃᑖᖏᓐᓄᑦ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᓂᖏᓐᓂᒃ.”43

l  ᒪᓕᒃᖢᒋᑦ ᑐᑭᓕᐅᖅᓯᒪᔪᑦ ᐅᖃᓕᒫᒐᕐᒥᑦ ᐳᕆᑖᓂᐊ-ᖑᓂᕋᖅᑕᐅᔪᑦ, ᖃᑕᙳᑎᒌᑦ ᒪᕐᕉᒃ ᐊᖓᔪᖅᑳᒃ ᓄᑕᖅᑲᖏᓪᓘ.

ᖃᐅᔨᓴᐃᓂᖃᓚᐅᖅᑐᑦ ᐋᓐᓂᕐᔪᐊᖅᓯᒪᓂᐅᔪᓂᒃ ᓄᑕᕋᐅᑎᓪᓗᒋᑦ, ᓲᕐᓗ ᑕᐅᑐᒃᖢᑎᒃ ᐅᓇᑕᖅᑐᓂᒃ ᐋᓐᓂᖅᑎᖅᑕᐅᑉᓗᑎᒡᓗ, 
ᖃᐅᔨᓚᐅᖅᑐᒍᑦ 80%-ᖏᑦ ᓄᑕᖅᑲᑦ ᐊᒻᒪᓗ ᐃᓐᓇᕋᐅᓕᖅᑐᑦ ᐃᖕᒥᓃᕋᓱᖃᑦᑕᖅᓯᒪᔪᑦ ᐊᒃᑐᐊᓂᖃᖅᑐᑦ 
ᐋᓐᓂᕐᔪᐊᖅᓯᒪᓂᑰᔭᕌᖓᑕ.44 ᐅᖃᖅᓯᒪᑉᓗᓂᓗ “ᖁᑦᑎᖕᓂᖅᓴᐃᑦ ᓄᑕᕋᐅᑉᓗᑎᒃ ᐋᓐᓂᖅᓯᒪᔪᑦ ᐃᓄᖕᓂᒃ 
ᐅᓗᕆᐊᓇᖅᑐᒦᓐᓂᖅᓴᐅᑎᑦᑎᖃᑦᑕᖅᑐᑦ ᐊᒻᒪᓗ ᐱᐅᖏᑦᑐᓂᒃ ᖃᓄᐃᖓᓂᖃᖅᖢᓂ ᐋᓐᓂᐊᖃᖅᑕᐃᓕᒪᓂᖅ — ᐃᓚᐅᑉᓗᑎᒃ 
ᐃᓱᒪᒃᑯᑦ ᐊᒃᓱᕈᖅᑐᑦ, ᐃᖕᒥᓃᕈᒪᓂᕐᒥᒃ ᐃᓱᒪᖃᑦᑕᖅᑐᑦ ᐊᒻᒪᓗ ᐃᖕᒥᓃᕋᓱᖃᑦᑕᖅᑐᑦ — ᐃᓅᓯᓗᒃᑖᖓᓐᓂᑦ.”45 ᓄᑕᖅᑲᑦ 
ᐅᓗᕆᐊᓇᖅᑐᖃᙱᑦᑐᒦᑎᓐᓂᐊᕐᓗᒋᑦ, ᒥᐊᓂᕆᔭᐅᑎᓪᓗᒋᑦ ᖃᓄᐃᑦᑐᓗᒃᑖᓐᓂᒃ ᐱᑦᑎᐊᖏᓐᓂᐅᔪᓂᒃ, ᐊᒻᒪᓗ ᐃᑲᔪᖅᑕᐅᓗᑎᒃ 
ᖃᓄᐃᑦᑐᖕᓃᖅᑎᓐᓂᐊᕐᓗᒋᑦ ᑎᒥᖓᑦ ᐊᒻᒪᓗ ᐃᓱᒪᒃᑯᑦ ᐱᑦᑎᐊᖅᑕᐅᖏᓐᓂᕆᓚᐅᖅᑕᖏᑦ ᐃᓱᒪᒃᑯᑦ ᐅᕝᕙᓘᓐᓃᑦ 
ᐋᓐᓂᖅᑎᖅᑕᐅᓂᒃᑯᑦ, ᑕᒪᒃᑯᓄᙵ ᐱᔪᖕᓇᐅᑎᓗᒃᑖᖏᑦ ᑎᑎᕋᖅᓯᒪᔪᑦ ᓄᓇᕐᔪᐊᕐᒥ ᑲᑎᒪᕐᔪᐊᖅᑐᑦ ᓄᑕᖅᑲᑦ ᐱᔪᓐᓇᐅᑎᖏᑦ 
ᐱᔾᔪᑕᐅᓪᓗᑎᒃ.46

ᕿᒥᕐᕈᓂᑉᑎᖕᓂᑦ, ᑐᒃᓯᕋᐅᓯᐅᓚᐅᖅᑐᑦ ᐃᓕᓐᓂᐊᖅᑎᑦᑎᓂᕐᒧᑦ ᐊᒻᒪᓗ ᐃᑲᔪᖅᑕᐅᓗᑎᒃ ᐊᖓᔪᖅᑳᑦ ᓴᙱᒃᑎᓐᓂᐊᕐᓗᒋᑦ 
ᐊᖓᔪᖅᑳᖑᓂᕐᒧᑦ ᐊᔪᙱᓂᐅᔪᑦ ᐊᒻᒪᓗ ᒪᓕᒃᑎᓪᓗᒋᑦ ᓄᑕᖅᑲᑦ ᐱᐅᔪᒃᑯᑦ ᐃᔾᔪᐊᕈᖕᓇᕐᓂᐊᖅᑕᖏᓐᓄᑦ. ᐊᑕᐅᓯᖅ ᐃᓐᓇᖅ 
ᐃᓚᐅᖃᑕᐅᔪᖅ ᐱᔪᒪᓚᐅᖅᑐᖅ “ᖃᑕᙳᑎᒌᓄᑦ ᐃᑲᔪᐃᓂᕐᒧᑦ ᐱᓕᕆᔨᑖᕐᓗᑎᒃ ᐱᓕᕆᖃᑎᖃᑐᐃᓐᓇᖃᑦᑕᙱᑦᑐᓂᒃ 
ᓄᑕᖅᑲᓂᒃ ᑭᓯᐊᓂ ᐊᖓᔪᖅᑳᓂᒃ ᐱᓕᕆᖃᑎᖃᕐᓗᑎᒃᑕᐅᖅ ᐱᕈᐃᑎᑦᑎᔪᒥᒃ ᐱᐊᓂᑦᑎᐊᕐᓂᕐᒥᒃ ᐃᓗᐊᓂᑦ ᖃᑕᙳᑎᒌᑦ 
ᐋᖅᑭᐅᒪᓂᖓᓐᓂᑦ.”47 ᐱᒻᒪᕆᐅᔪᖅ ᖃᐅᔨᒪᔭᐅᓗᓂ ᑲᑎᑎᑕᐅᓂᖏᑦ ᐊᖓᔪᖅᑳᖑᓂᓕᕆᓂᖅ ᐊᒻᒪᓗ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᓂᖏᑦ ᓄᑕᖅᑲᑦ ᐊᒻᒪᓗ ᒪᒃᑯᒃᑐᑦ ᐱᓕᕆᐊᖑᓚᐅᖅᑐᑦ ᑕᒡᕙᓂ ᕿᒥᕐᕈᓂᕐᒥᑦ, ᑲᑎᑎᑕᐅᓂᖏᑦ 
ᐊᖓᔪᖅᑳᖑᓂᓕᕆᓂᕐᒧᑦ ᐊᒻᒪᓗ ᑕᐃᑉᓱᒪᓂᑦ ᐱᓐᓂᑯᓄᑦ ᓄᓇᕗᒻᒥ ᐱᓕᕆᐊᖑᓚᐅᕐᒥᔪᑦ. ᐅᖃᐅᓯᐅᓂᖓᑐᑦ ITK-
ᑯᓐᓄᑦ, ᐃᓕᓐᓂᐊᕆᐊᖅᑎᑕᐅᓚᐅᖅᑐᓄᑦ, “ᓴᖅᑭᑦᑎᓗᓂ ᐊᕕᒃᓯᒪᓗᒋᑦ ᐊᑯᓐᓂᖏᓐᓂᑦ ᐃᓐᓇᕆᔭᐅᔪᑦ ᐊᒻᒪᓗ ᒪᒃᑯᒃᑐᐃᑦ, 
ᐊᔪᖅᑎᑦᑎᔪᑦ ᑭᖑᕚᕇᑦ ᑐᓂᓯᖃᑦᑕᐅᑎᓂᖏᑦ ᐱᖅᑯᓯᑐᖃᐃᑦ ᖃᐅᔨᒪᔭᐅᓂᖏᑦ, ᐱᖅᑯᓯᒃᑯᑦ ᐱᒻᒪᕆᐅᒋᔭᐅᔪᑦ, 
ᐊᖓᔪᖅᑳᖑᓂᕐᒧᑦ ᐊᔪᙱᓃᑦ ᐊᒻᒪᓗ ᐅᖃᐅᓯᖅ ᐱᒻᒪᕆᐅᔪᖕᓇᖅᑐᑦ ᐋᓐᓂᐊᖃᖅᑕᐃᓕᒪᓂᖃᑦᑎᐊᕐᓂᒃᑯᑦ ᐱᖃᑎᒌᖕᓂᐅᔪᓂᑦ 
ᐊᒻᒪᓗ ᐃᓕᑕᕆᓗᒋᑦ ᐋᖅᑭᒃᐸᓪᓕᐊᓂᖏᑦ.”48 ᐱᔭᐅᓯᒪᔪᖅ ᐃᓕᓐᓂᐊᕐᕕᖕᓂᑦ “ᑕᑯᔭᐅᒐᔪᒃᑐᖅ ᐱᕝᕕᐅᓂᖓ ‘ᓄᓇᓕᖕᒥᑦ 
ᐋᓐᓂᕐᓂᖅ’-ᑐᑦ ᑲᔪᓯᑉᓗᓂ ᐊᒃᑐᖅᓯᓂᖃᕐᓂᖓ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐃᓱᒪᒃᑯᑦ ᖃᓄᐃᖏᑦᑎᐊᕐᓂᖏᓐᓄᑦ 
ᐃᓅᔪᑦ ᐅᑉᓗᒥ.”49 ᐱᔭᐅᓯᒪᔪᖅ ᐅᖃᐅᓯᐅᔪᖅ ᐊᑕᐅᓯᕐᒥᑦ ᐃᓇᕐᒥᑦ ᐃᓚᐅᖃᑕᐅᓚᐅᖅᑑᑉ ᖃᐅᔨᓴᐃᓂᕐᒥᑦ ᑭᐅᔾᔪᑎᖓᓂᑦ; 
ᐃᓚᐅᖃᑕᐅᔫᑉ ᐃᓱᒫᓘᑎᓗᐊᖓ ᐱᔾᔪᑎᖃᖅᑐᖅ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓄᑦ ᓄᑕᖅᑲᓄᑦ 
ᐊᒻᒪᓗ ᒪᒃᑯᒃᑐᓄᑦ ᐃᒪᓐᓇ “ᖃᓄᐃᓕᐅᕐᓂᕆᔭᕗᑦ ᐊᖓᔪᖅᑳᖑᑉᓗᑕ ᓄᑕᖅᑲᑉᑎᖕᓄᑦ. ᐊᑐᓚᐅᖅᑕᕋ ᐋᓐᓂᕐᓂᖅ ᐊᖓᔪᖅᑳᒃᑲ 
ᐃᓕᓐᓂᐊᕆᐊᖅᑎᑕᐅᓚᐅᕐᓂᖏᓐᓄᑦ ᐋᓐᓂᖅᓯᒪᓂᖓᓐᓄᑦ ᖃᐅᔨᒪᑉᓗᖓᓗ ᓄᑕᖅᑲᒻᓄᐊᖅᑕᕋᑦᑕᐅᖅ.”50

ᐃᓱᒪᒃᓴᖅᓯᐅᕈᑎᒋᔭᐅᓂᖏᑦ ᐱᔾᔪᑕᐅᔪᑦ ᐃᓄᖕᓄᑦ ᖃᐅᔨᔾᔪᑏᑦ ᐃᓄᐃᑦ ᐋᓐᓂᐊᖃᖅᑕᐃᓕᒪᓂᖏᓐᓄᑦ, ᐅᓗᕆᐊᓇᕐᓂᕐᒧᑦ 
ᐊᒻᒪᓗ ᒥᐊᓂᖅᓯᓂᕐᒧᑦ ᐱᔾᔪᑕᐅᔪᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ, ᑕᐃᑉᓱᒪᓂᒥᑦ ᐱᓐᓂᑯᓄᑦ ᓄᓇᕗᒻᒥᑦ, ᐊᒻᒪᓗ 
ᐅᖃᐅᓯᐅᔪᑦ ᐃᓚᐅᖃᑕᐅᓚᐅᖅᑐᓄᑦ ᕿᒥᕐᕈᓂᑉᑎᖕᓂᑦ ᐅᖃᓗᒃᑖᖅᑐᑦ ᐱᒻᒪᕆᐅᓂᖓᓄᑦ ᑎᑭᐅᑎᓗᒋᑦ ᓄᑕᖅᑲᓄᑦ ᐊᒻᒪᓗ 
ᒪᒃᑯᒃᑐᓄᑦ ᐱᔭᐅᔭᕆᐊᖃᖅᑐᑦ — ᐃᓚᐅᓗᑎᒃ ᐱᔭᐅᔭᕆᐊᖃᖅᑐᑦ ᓲᕐᓗ ᓂᖀᑦ, ᐃᒡᓗᐃᑦ ᐊᒻᒪᓗ ᐅᓗᕆᐊᓇᖅᑐᒦᙱᓐᓂᖅ 
— ᐃᑲᔪᕐᓂᐊᕐᓗᒋᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᖏᑦ. ᕿᒥᕐᕈᓂᖅᐳᑦ ᑕᐅᑐᒐᖃᓗᐊᓚᐅᖅᑎᓪᓗᒍ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᓄᓇᕗᒻᒥᑦ, ᐱᒻᒪᕆᐅᓇᓱᒋᔭᕗᑦ ᓇᓗᓇᐃᕐᓗᒋᑦ 
ᑕᐅᑐᒐᖅ ᕿᒥᕐᕈᓂᑉᑎᖕᓂᑦ ᓄᖑᑎᕆᙱᑦᑐᖅ ᓄᓇᕗᒻᒥ ᒐᕙᒪᒃᑯᑦ ᐱᔭᒃᓴᐅᑎᖓᓐᓂᒃ, ᐊᒻᒪᓗ ᐱᓕᕆᐊᖑᑲᐅᑎᒋᔭᕆᐊᖃᕐᓂᕐᒥᒃ, 
ᐱᓕᕆᐊᕆᓂᐊᕐᓗᒋᑦ ᑎᑭᐅᑎᔭᐅᓯᒪᙱᑦᑐᑦ ᐱᔭᐅᔭᕆᐊᓖᑦ ᓄᓇᕗᒥᑦ.

ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᑐᕌᖓᔪᑦ ᐊᒻᒪᓗ ᐱᔨᑦᑎᕋᐅᑏᑦ ᒪᓂᒪᔪᑦ ᓄᓇᕗᒻᒥᐅᓄᑦ ᐊᔾᔨᒌᙱᑦᑐᑦ ᓄᓇᕗᒻᒥᑦ 25-ᓄᑦ 
ᐅᖓᓯᒃᑐᒦᑦᑐᓄᑦ, ᑎᖕᒥᓲᒃᑯᑦ ᑎᑭᑕᐅᖃᑦᑕᖅᑐᑦ ᓄᓇᓕᖏᓐᓂᑦ. ᒪᓂᒪᔪᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔨᑦᑎᕋᐅᑎᓂᑦ 
ᐃᓚᐅᔪᖕᓇᖅᑐᑦ ᓄᓇᓕᖕᒥᑦ ᐅᖃᓪᓚᒡᕕᐅᔩᑦ ᐊᒻᒪᓗ ᐃᑲᔪᖃᑦᑕᖅᑐᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔨᑦᑎᕋᐅᑎᓂᒃ, ᓲᕐᓗ 
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᓇᔭᙳᐊᖅ ᐅᕝᕙᓘᓐᓃᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᖃᐅᔨᒋᐊᕐᕕᐅᖃᑦᑕᖅᑐᖅ, 
ᐊᔾᔨᐊᖏᑦᑐᓄᑦ ᑲᒪᓂᐅᔪᓄᑦ ᑐᓂᐅᑕᐅᔪᑦ ᐱᓕᕆᐊᖑᓂᐊᕐᓗᑎᒃ ᓄᓇᕗᑦ ᓯᓚᑖᓃᑦᑐᓄᑦ. ᐃᓚᖏᓐᓂᑦ ᓄᓇᓕᖕᓂᑦ 
ᕼᐋᒻᓚᒃᑯᓐᓂᙶᖅᑐᓂᒃ ᑐᕌᖓᔪᓕᕆᖃᑦᑕᖅᑐᑦ ᒪᒃᑯᒃᑐᓄᑦ ᐅᕝᕙᓘᓐᓃᑦ ᓄᓇᓕᖕᒦᖓᔪᓂᒃ ᖃᓄᐃᑦᑐᖕᓃᖅᑎᑦᑎᓂᕐᒧᑦ 
ᑲᑎᒪᔨᓂᒃ. ᐊᔾᔨ 5 ᑕᑯᒃᓴᐅᑎᑦᑎᔪᖅ ᑕᒪᐃᓐᓅᖓᔪᒥᒃ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐊᑉᖁᑎᖓᓐᓂᒃ ᐱᓂᐊᕐᓗᑎᒃ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᔪᓕᕈᑎᖃᖅᑐᓄᑦ ᐱᔨᑦᑎᕋᐅᑎᓂᒃ ᓄᓇᕗᒻᒥᑦ.

ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔨᑦᑎᕋᐅᑏᑦ ᒪᓂᒪᔪᑦ 
ᓄᓇᕗᑦ ᓄᑕᖅᑲᖏᓐᓄᑦ ᐊᒻᒪᓗ ᒪᒃᑯᒃᑐᖏᓐᓄᑦ

ᐊᔾᔨᐅᖏᑦᑐᑦ ᑲᒪᔭᐅᔪᑦ 
ᑐᓂᐅᑕᐅᔪᖕᓇᖅᑐᑦ ᐃᓂᐅᔪᒥᑦ 

ᐱᓕᕆᐊᖑᓂᐊᕐᓗᑎᒃ

ᓄᓇᕗᑦ ᓯᓚᑖᓂᑦ 
ᐱᓕᕆᐊᕆᔭᐅᔪᖅ

ᐊᔾᔨ 5: ᐱᓂᐊᕐᓗᑎᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᔪᓕᕈᑎᖃᖅᑐᓄᑦ ᐱᔨᑦᑎᕋᐅᑎᓂᒃ ᓄᓇᕗᒻᒥᑦ

ᓄᓇᕗᒻᒥ
ᐱᓕᕆᐊᖑᔪᑦ**

 ᐃᓄᐃᑦ ᕿᓂᖅᑐᑦ    
  ᐃᑲᔪᖅᑕᐅᔪᒪᑉᓗᑎᒃ    

  (ᐱᔾᔪᔾᔭᐅᔪᖅ)

ᓄᓇᓕᖕᒥᑦ 
ᐋᓐᓂᐊᕐᕕᒃ

ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ 
ᓇᔭᙳᐊᖅ ᐅᕝᕙᓘᓐᓃᑦ 

ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ
ᖃᐅᔨᒋᐊᕐᕕᐅᖃᑦᑕᖅᑐᖅ 
(ᐱᓕᕆᖃᑎᖃᖃᑦᑕᖅᑐᑦ 

ᐱᔾᔪᔾᔭᐅᔪᒥᒃ 
ᖃᐅᔨᓂᐊᕐᓗᑎᒃ 

ᐱᓕᕆᐊᖑᓂᐊᕐᓂᖓᓄᑦ)

 ᐅᖃᓘᑎᒃᑯᑦ ᐃᑲᔪᖅᑕᐅᓃᑦ ᒪᓂᒪᔪ*:
• ᑲᒪᑦᓯᐊᖅᑐᑦ ᐃᑲᔪᖅᑕᐅᓗᓂ ᐅᖃᓘᑎ
• ᐃᓐᓇᕆᔭᐅᔪᓂᒃ ᐃᑲᔪᖅᑕᐅᓗᓂ ᐅᖃᓘᑎ
• ᐱᓕᕆᔨᓂᒃ ᐃᑲᔪᐃᓂᕐᒧᑦ ᑐᕌᖓᔪᖅ 
 (ᓄᓇᕗᒻᒥ ᒐᕙᒪᒃᑯᓐᓄᑦ ᐱᓕᕆᔨᓄᑦ)

ᓄᓇᓕᖕᒥᑦ ᐅᖃᓪᓚᒡᕕᐅᔪᑦ 
ᐊᒻᒪᓗ ᐃᑲᔪᐃᓂᖅ

 ᑐᕌᖓᔪᑦ ᐊᒻᒪᓗ ᐱᔨᑦᑎᕋᐅᑏᑦ ᒪᓂᒪᔪᑦ ᐊᔾᔨᒌᙱᑦᑐᑦ ᐊᑐᓂ  
 ᓄᓇᓕᖕᓂᑦ ᑭᓯᐊᓂ ᐅᑯᐊ ᐅᓚᐅᔪᖕᓇᖅᑐᑦ:
• ᕼᐋᒻᓚᒃᑯᓐᓂᑦ ᑐᕌᖓᔪᖅ 
 (ᓲᕐᓗ, ᒪᒃᑯᒃᑐᓄᑦ ᐊᒻᒪᓗ ᐃᓐᓇᕆᔭᐅᔪᓄᑦ ᑐᕌᖓᔪᖅ)
• ᓄᓇᓕᖕᒥᑦ ᖃᓄᐃᑦᑐᖕᓃᖅᑎᑦᑎᓂᕐᒧᑦ ᑲᑎᒪᔩᑦ
• ᒐᕙᒪᐅᖏᑦᑐᑦ ᐱᓕᕆᖃᑎᒌᑦ 
 (ᓲᕐᓗ, ᐃᓕᓴᕐᕕᒃ ᑲᑐᔾᔨᖃᑎᒌᑦ, ᐳᓛᕐᕕᒃ ᖃᑉᓗ)
• ᑲᓇᑕᐅᑉ ᒐᕙᒪᒃᑯᖏᓐᓂᖅ ᐃᑲᔪᖅᑕᐅᓂᖅ 
 (ᓲᕐᓗ, ᐃᓕᓐᓂᐊᕆᐊᖅᐸᓚᐅᖅᑐᓂᒃ ᐋᖅᑭᒋᐊᖅᓯᓂᖅ    
 ᐋᓐᓂᐊᖃᖅᑕᐃᓕᒪᓂᕐᒧᑦ ᐃᑲᔪᐃᓂᕐᒥᒃ ᑐᕌᖓᔪᖅ)

ᐱᔨᑦᑎᕋᐅᑎᐅᓗᐊᖅᑐᑦ ᑲᒪᔭᐅᔪᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓄᑦ
ᐱᔾᔪᔾᔭᐅᔫᑉ ᐱᔭᕆᐊᖃᖅᑕᖏᑦ ᐊᑐᖅᖢᒋᑦ
ᓄᓇᓕᖕᒥᑦ ᑐᕌᖓᔪᑦ ᐊᑐᖅᑕᐅᔪᖕᓇᕐᒥᔪᑦ ᐃᓚᓕᐅᑎᔭᐅᓂᒃᑯᑦ

ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ 
ᓇᔭᙳᐊᖅ ᐅᕝᕙᓘᓐᓃᑦ ᐃᓱᒪᒃᑯᑦ 

ᐋᓐᓂᐊᖃᖅᑕᐃᓕᒪᓂᕐᒧᑦ ᖃᐅᔨᒋᐊᕐᕕᐅᖃᑦᑕᖅᑐᖅ 
(ᐃᑲᔪᖃᑦᑕᖅᑐᑦ ᐱᔾᔪᔾᔭᐅᔪᓂᒃ ᐱᓕᕆᐊᖑᑎᓪᓗᒋᑦ 

ᐊᒻᒪᓗ ᐱᓕᕆᐊᖑᐊᓂᒃᑎᓪᓗᒋᑦ 
ᐱᔾᔪᔾᔭᐅᔪᖅ ᐅᑎᕌᖓ ᓄᓇᓕᖓᓄᑦ) 

 * ᐊᑐᖅᑕᐅᔪᓐᓇᖅᑐᑦ ᑕᐃᒪᐅᔪᑦ ᐱᒋᐊᓵᕐᕕᖓᓂᑦ ᐅᓂᑉᑳᒥᑦ.
**  ᐃᓂᐅᔪᒥᑦ ᐱᔨᑦᑎᕋᐅᑏᑦ ᐃᓄᖕᓄᑦ ᐅᑭᐅᖃᖅᑐᑦ 18-ᓂᒃ ᐅᖓᑖᓄᓪᓗ. 

ᐱᕝᕕᐅᔪᖅ: ᐱᔭᐅᔪᖅ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐱᖃᑦᑕᖅᑐᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐊᒻᒪᓗ ᐊᔪᓕᕈᑎᖃᖅᑐᓄᑦ ᐱᔨᑦᑎᕋᐅᑎᓂᒃ 
ᓄᓇᕗᒻᒥᑦ ᑎᑎᕋᕐᕕᐅᕙᓪᓕᐊᕝᕕᖕᒥᑦ ᐊᒻᒪᓗ ᐊᐱᖅᑯᑏᑦ ᐊᒻᒪᓗ ᑭᐅᔾᔪᑏᑦ (2018).



m ᐱᖓᓱᑦ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᑲᒪᔩᑦ ᐱᓕᕆᓚᐅᖅᑐᑦ ᓄᓇᕗᒻᒥ ᑎᓯᐱᕆ 2018-ᖑᓕᖅᑎᓪᓗᒍ.
n ᑎᑎᕋᖅᓯᒪᓂᖓᑐᑦ ᐃᓚᒋᔭᐅᔪᖅ 903-ᒥᑦ ᑮᓇᐅᔭᓕᕆᔨᒃᑯᑦ ᐃᓄᓕᕆᓂᕐᒧᑦ ᐊᑐᖅᑕᐅᔪᒃᓴᖓᓂᑦ, “ᐱᓕᕆᓚᐅᐱᓪᓚᒃᑐᖅ ᐱᓕᕆᔨᑖᖑᔪᖅ ᑕᖅᑭᓄᑦ ᓯᑕᒪᓄᑦ  
 ᑐᖔᓂᓘᓐᓃᑦ ᐱᓕᕆᓚᐅᐱᓪᓚᖕᓂᐊᕐᓗᓂ.”

ᐃᓚᒋᔭᐅᑉᓗᓂ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔨᑦᑎᕋᐅᑎᖃᖅᑐᓄᑦ, ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐱᖃᕐᒥᔪᑦ ᓄᑕᕋᕐᒧᑦ 
ᐊᒻᒪᓗ ᒪᒃᑯᒃᑐᓄᑦ ᑲᒪᔨᐅᔪᓂᒃ,m ᐃᑲᔪᖃᑦᑕᖅᑐᑦ ᐃᓕᓐᓂᐊᕐᕕᖕᓂᑦ ᐊᓯᖏᓐᓂᒡᓗ ᓄᓇᓕᖕᒦᑦᑐᓂᒃ ᒪᒃᑯᒃᑐᖃᖅᑐᓂᑦ, ᑭᓯᐊᓂ 
ᐱᓕᕆᔨᑕᖃᖅᐸᑦ ᓄᓇᓕᖕᒥᑦ.51 ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᑲᒪᔩᑦ ᑐᓂᐅᑎᖃᕈᖕᓇᖅᑐᑦ ᓄᑕᖅᑲᓂᒃ ᐊᒻᒪᓗ ᒪᒃᑯᒃᑐᓂᒃ 
ᐃᑲᔪᖅᑕᐅᒃᑲᓐᓂᕆᐊᖃᖅᑐᓂᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᑦᒧ ᓇᔭᙳᐊᒧᑦ ᐅᕝᕙᓘᓐᓃᑦ ᖃᐅᔨᒋᐊᕐᕕᐅᖃᑦᑕᖅᑐᒧᑦ.

ᐅᖃᓘᑎᒃᑯᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᑐᕌᖓᔪᖅ (ᐅᖃᓘᑎᒃᑯᑦ ᑲᑎᓐᓂᖅ), ᑕᑯᒃᓴᐅᑎᑕᐅᙱᑦᑐᖅ ᐊᔾᔨ 
5-ᒥᑦ, ᐃᓱᒪᓕᕆᓂᕐᒧᑦ ᐱᔨᑦᑎᕋᐅᑎᐅᔪᖅ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᐅᖃᓘᑎᒃᑯᑦ-ᐋᓐᓂᐊᖃᖅᑕᐃᓕᒪᔪᓕᕆᓂᕐᒥᒃ, 
ᐊᑐᖅᑕᐅᖃᑦᑕᖅᑐᖅ ᐋᓐᓂᐊᖃᖅᑕᐃᓕᒪᓂᕐᒥᒃ ᑐᓂᓯᔭᕌᖓᑕ ᐅᖓᓯᒃᑐᒦᑦᑐᓂᒃ ᑲᑉᐳᔾᔭᓅᖅᑐᑎᒍᑦ ᑐᑭᓯᐅᒪᔾᔪᑎᓂᒃ 
ᐊᒻᒪᓗ ᐅᖃᓘᑎᓂᒃ ᐊᑐᖅᖢᑎᒃ, ᓲᕐᓗ ᐅᖃᓘᑎᒃᑯᑦ ᐅᕝᕙᓘᓐᓃᑦ ᑕᕆᔭᐅᑎᒃᑰᕐᓗᑎᒃ ᐅᖃᓗᒡᓗᑎᒃ. ᐅᖃᓘᑎᒃᑯᑦ-
ᑲᑎᓐᓂᖅ ᐱᒋᐊᓚᐅᖅᑐᖅ ᓄᓇᕗᒻᒥᑦ 2014-ᒥᑦ ᐱᖓᓱᓄᑦ ᐅᑭᐅᓄᑦ ᐆᒃᑐᕋᐅᑕᐅᓂᐊᕐᓗᓂ, ᐱᓕᕆᖃᑎᒋᑉᓗᒋᓪᓗ 
ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐃᓱᒪᓕᕆᔨᖏᑦ ᐊᒻᒪᓗ ᐊᔪᓕᖅᓯᒪᔾᔪᑎᖃᖅᑐᓕᕆᔩᑦ ᐊᒻᒪᓗ ᐋᓐᓂᐊᕐᕕᒃ ᓄᑕᖅᑲᓄᑦ 
ᐋᓐᓂᐊᖅᑐᓄᑦ (ᐋᓐᓂᐊᖅᑐᑦ-ᓄᑕᖅᑲᑦ).52 ᐅᖃᖅᑐᑦ ᐋᓐᓂᐊᖅᑐᑦ-ᓄᑕᖅᑲᑦ, ᐅᖃᓘᑎᒃᑯᑦ-ᑲᑎᓐᓂᖅ “ᖃᑕᙳᑎᒌᓂᒃ ᐊᒻᒪᓗ 
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᑲᒪᔨᓂᒃ ᓄᓇᕗᒻᒥ ᓄᓇᓕᖕᓂᑦ ᐱᔪᖕᓇᖅᑎᑦᑎᔪᖅ ᓄᑕᖅᑲᓄᑦ ᐊᒻᒪᓗ ᐃᓐᓈᕋᕐᓄᑦ 
ᐃᓱᒪᓕᕆᔨᒥᒃ ᐊᓯᖏᓐᓂᒡᓗ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒥᒃ ᐊᔪᙱᓐᓂᓕᖕᓂᑦ ᐃᖢᐊᖅᓴᐃᓂᕐᒧᑦ ᖃᐅᔨᓴᐃᓗᑎᒃ, 
ᑐᕌᖓᔪᒧᑦ ᖃᐅᔨᒋᐊᕐᕕᖕᓂᑦ, ᐊᒻᒪᓗ ᐃᓕᓐᓂᐊᖅᑎᑦᑎᓂᐅᔪᓂᒃ.”53

ᐃᖢᐊᖅᓴᐃᓂᕐᒧᑦ ᖃᐅᔨᓴᐃᓂᕐᓄᑦ ᓄᑕᖃᑦ−ᐋᓐᐊᖅᑐᓄᑦ ᐃᓱᒪᓕᕆᔨ ᖃᐅᔨᓴᐃᖃᑦᑕᖅᑐᑦ ᐱᔾᔪᔾᔭᐅᔪᒥᑦ ᑐᕌᓐᑐᒥᑦ 
ᐅᖃᓘᑎᒃᑯᑦ-ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑎᒍᑦ ᐊᒻᒪᓗ ᐃᒪᓐᓈᖅᑐᐃᖃᑦᑕᖅᖢᓂ ᐃᓚᐅᔪᖕᓇᖅᖢᑎᒃ ᖃᐅᔨᔭᖓᑦ ᐱᔾᔪᑕᐅᔪᖅ 
ᐊᒻᒪᓗ ᐱᓕᕆᐊᕆᔭᐅᓂᐊᕐᓂᖓᓄᑦ ᐊᑐᖅᑕᐅᔪᖕᓇᖅᑐᓂᒃ. ᐃᒪᓐᓈᖅᑑᑕᐅᔪᑦ ᐱᓕᕆᐊᕆᔭᐅᓂᐊᕐᓗᓂ ᐊᑐᖅᑕᐅᔪᖕᓇᖅᑐᓂᑦ 
ᐃᓚᐅᔪᖕᓇᖅᑐᑦ ᖃᐅᔨᒋᐊᖅᑕᐅᖃᑦᑕᕐᓗᑎᒃ ᐅᕝᕙᓘᓐᓃᑦ ᐃᖢᐊᖅᓴᐅᑏᑦ ᐊᑐᖅᑕᐅᓂᐊᖅᑐᑦ, ᐊᑐᖅᑕᐅᒃᐸᑦ ᐱᔭᒃᓴᐅᑎᒋᔭᐅᔪᖅ 
ᐱᔨᑦᑎᕋᐃᔨᓄᑦ ᓄᓇᓕᖕᒥᑦ.54 ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐅᖃᖅᑐᑦ, ᐅᖃᓘᑎᒃᑐᑦ-ᑲᑎᓐᓂᖅ ᐊᑐᖅᑕᐅᖃᑦᑕᖅᑐᖅ 
ᑭᖑᓕᕇᖅᑕᕐᓂᒃᑯᑦ ᑲᒪᒋᔭᐅᑉᓗᓂ ᐱᔾᔪᔾᔭᐅᔫᑉ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔨᑦᑎᕋᖅᑎᒧᑦ.55 ᑭᓯᐊᓂ, ᐃᓚᒋᔭᐅᑉᓗᓂ 
ᕿᒥᕐᕈᔭᐅᓂᖓ ᑐᕌᖓᔪᕐᒧᑦ, “ᑭᐅᖃᑦᑕᖅᑐᑦ ᐅᖃᓚᐅᖅᑐᑦ ᐅᖃᓘᑎᒃᑯᑦ-ᑲᑎᓐᓂᕐᒧᑦ ᑐᕌᖓᔪᖅ ᖃᐅᔨᒪᔭᐅᓗᐊᖏᓐᓂᖓᓄᑦ 
ᐊᒻᒪᓗ ᐊᑐᖃᑦᑕᖅᑐᑦ ᐊᑐᒃᑲᓐᓂᕈᖕᓇᕋᓗᐊᖅᖢᓂᔾᔪᒃ ᐊᑐᓗᐊᖏᑕᖓᑦ.”56 ᐅᖃᐅᓯᐅᒃᑲᓐᓂᓚᐅᖅᑐᖅ ᕿᒥᕐᕈᓂᖃᖅᑎᓪᓗᑕ 
ᐃᓚᐅᑎᑕᐅᓂᖓ ᐅᖃᓘᑎᒃᑯᑦ-ᑲᑎᓐᓂᖅ ᐋᓐᓂᐊᖃᖅᑕᐃᓕᒪᓂᕐᒥᑦ ᑲᒪᔭᖃᕐᓂᕐᒧᑦ ᓄᓇᕗᒻᒥᑦ ᐱᐅᓯᒋᐊᕆᐊᖃᕐᓂᖓᓄᑦ.  

ᒪᕐᕉᖕᓂᒃ ᐃᓐᓇᕐᓄᑦ ᐋᓐᓂᐊᕐᕕᒃᑕᖃᖅᑎᓪᓗᒍ ᓄᓇᕗᒻᒥᑦ, ᐊᑲᐅᓯᓴᕐᕕᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓕᕆᕝᕕᒃ 
ᐃᖃᓗᖕᓂᑦ ᐊᒻᒪᓗ ᐃᖃᓗᒃᑑᑦᑎᐊᕐᒥᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓕᕆᕝᕕᒃ, ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᓕᕆᕝᕕᒃᑕᖃᙱᑦᑐᖅ ᓄᓇᕗᒻᒥᑦ. ᒪᒃᑯᒃᑐᓄᑦ ᖃᓄᐃᖏᑦᑎᐊᖅᑐᓕᕆᔨᑕᖃᖅᑐᖅ, ᐊᑲᐅᓯᓴᕐᕕᒃ 
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓕᕆᕝᕕᖕᒥᑦ, ᐱᖓᓱᓂᒃ ᖃᓄᐃᖏᑦᑎᐊᖅᑐᓕᕆᔨᖃᖅᖢᓂ.57 ᐱᓕᕆᔩᑦ ᑕᐃᑯᙵᖅᑕᕐᓗᑎᒃ 
ᐅᖃᓪᓚᖃᑎᖃᕈᖕᓇᖅᑐᑦ ᐊᒻᒪᓗ ᑕᐃᑯᙵᖅᑕᕐᓗᑎᒃ ᑐᕌᖓᔪᒥᑦ, ᐃᓕᓐᓂᐊᕐᕕᖕᒦᑦᑐᓂᒃ ᑲᒪᖃᑦᑕᖅᑐᑦ, ᓄᓇᓕᐸᐅᔭᐅᑉ 
ᒪᒃᑯᒃᑐᓄᑦ ᐃᑎᖅᑕᕐᕕᖓᓄᙵᐅᖃᑦᑕᖅᖢᑎᒃ, ᐊᒻᒪᓗ ᐱᓕᕆᖃᑎᖃᖃᑦᑕᖅᓯᒪᔪᑦ ᒪᒃᑯᒃᑐᓂᑦ ᒪᒃᑯᒃᑐᐃᑦ ᐱᕋᔭᒃᑑᓯᕝᕕᖓᓄᑦ, 
ᐃᖃᓗᖕᓃᒻᒥᔪᖅ.58 ᕿᒥᕐᕈᓂᑉᑎᖕᓂᑦ, ᐅᖃᐅᓯᐅᔪᑦ ᒪᒃᑯᒃᑐᐃᑦ ᖃᓄᐃᖏᑦᑎᐊᖅᑐᓕᕆᔨᓄᑦ ᐃᖃᓗᖕᓂᑦ ᐱᐅᔫᓚᐅᖅᑐᖅ.  
ᑭᓯᐊᓂ, ᐱᖓᓱᐃᑦ ᐃᓂᐅᔪᑦ ᐃᓐᓄᒃᑕᐅᓯᒪᔪᑦ ᐱᓕᕆᓚᐅᐱᓪᓚᒃᑐᓄᑦn ᐃᓐᓄᒃᑕᐅᓯᒪᓚᐅᖅᑐᑦ,59 ᐊᒃᓱᕈᕐᓇᖅᑑᓂᕋᖅᑕᐅᑉᓗᓂ 
ᐅᖃᐅᓯᐅᓚᐅᖅᑐᖅ ᕿᒥᕐᕈᓂᑉᑎᖕᓂᑦ. ᑲᒪᔨᐅᔪᑦ ᖃᓄᐃᖏᑦᑎᐊᕐᓂᕐᒧᑦ ᐅᖃᒃᑎᐅᔪᑦ ᐱᓕᕆᐊᕆᓂᐊᖅᑕᖏᓐᓂᒃ ᐱᓯᒪᖃᑦᑕᖅᑐᑦ 
ᑎᑭᖦᖢᒍ 20-ᓂᒃ ᒪᒃᑯᒃᑐᓂᑦ ᐊᑕᐅᓯᕐᒥᑦ, ᑕᐃᑯᐊ ᐃᑲᔪᖅᑕᐅᔭᕆᐊᖃᖅᑐᑦ ᐊᔾᔨᐅᖏᓐᓂᖅᓴᐅᔪᒃᑯᑦ ᑐᓂᐅᑕᐅᖃᑦᑕᖅᑐᑦ 
ᐅᖃᓘᑎᒃᑯᑦ-ᑲᑎᓐᓂᕐᒧᑦ.60

ᕿᒥᕐᕈᑎᓪᓗᑕ, ᐅᖃᖅᑐᖃᓚᐅᖅᑐᖅ ᒪᒃᑯᒃᑐᐃᑦ ᐃᓚᐅᖃᑕᐅᔪᑦ ᒪᒃᑯᒃᑐᐃᑦ ᐱᕋᔭᒃᑐᑦ ᐃᖅᑲᖅᑐᐃᕝᕕᓕᕆᓂᕐᒥᑦ ᐊᒃᑐᐊᓂᖃᕋᔪᒃᑐᑦ 
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑐᖅᑕᐅᔪᓐᓇᖅᑐᑦ ᐃᓱᒪᖅᓱᙱᑦᑐᒃᑯᕕᒃ ᒪᒃᑯᒃᑐᑦ ᐱᕋᔭᒃᑑᓯᕝᕕᒃᑯᑦ ᐃᖃᓗᖕᓂᑦ.  
ᐱᔨᑦᑎᕋᐅᑏᑦ ᒪᒃᑯᒃᑐᑦ ᐱᕋᔭᒃᓯᒪᔪᓄᑦ ᐱᔪᖕᓇᖃᑦᑕᖅᑐᑦ ᑕᐃᑲᓃᑎᓪᓗᒋᑦ ᐃᖢᐊᖅᓴᐃᔨᒧᑦ ᐅᕝᕙᓘᓐᓃᑦ ᑐᓂᐅᑕᐅᓗᑎᒃ 
ᒪᒃᑯᒃᑐᓄᑦ ᖃᓄᐃᖏᑦᑎᐊᖅᑐᓕᕆᔨᓄᑦ ᐃᖃᓗᖕᓂᑦ. ᑭᓯᐊᓂ, ᐅᖃᓚᐅᖅᑐᑦ ᐊᓂᒐᓗᐊᕌᖓᑕ, ᒪᒃᑯᒃᑐᐃᑦ “ᐊᔪᓕᒃᑲᓐᓂᖃᑦᑕᖅᑐᑦ.”61 
ᐱᔪᒥᓇᖅᑑᒐᓗᐊᖅᑎᓪᓗᒍ ᒪᒃᑯᒃᑐᐃᑦ ᐱᕋᔭᖃᑦᑕᖅᑐᑦ ᐊᒃᑐᐊᓂᖃᕐᓗᑎᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ 

ᐱᔨᑦᑎᕋᐅᑎᓄᑦ ᐊᒻᒪᓗ ᐃᑲᔪᐃᔪᓄᑦ, ᑲᑎᑎᑦᑎᓂᖅ ᐊᑐᕆᐊᖃᙱᑦᑐᖅ ᐃᓚᐅᑎᓪᓗᒋᑦ ᒪᒃᑯᒃᑐᑦ ᐱᕋᔭᒃᑐᓄᑦ 
ᐃᖅᑲᖅᑐᐃᔪᓕᕆᓂᕐᒧᑦ. ᐊᔾᔨᖓ ᐊᑐᖅᑕᐅᔪᖕᓇᕐᓂᖓᓄᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᕝᕕᐅᖃᑦᑕᖅᑏᑦ ᐊᒻᒪᓗ 
ᐃᑲᔪᖅᑕᐅᓂᕐᒧᑦ ᒪᓂᒪᑎᑕᐅᔭᕆᐊᖃᖅᑐᑦ ᒪᒃᑯᒃᑐᓗᒃᑖᓄᑦ ᓄᓇᕗᒻᒥᑦ.

ᖃᑉᓯᐊᕐᔪᖕᓂᑦ ᐊᑭᖃᙱᑦᑐᓂᒃ ᐅᖃᓘᑎᑕᖃᖅᑐᖅ ᐃᑲᔪᖅᑕᐅᔪᒪᔪᓄᑦ ᒪᒃᑯᒃᑐᑦ ᓄᓇᕗᒻᒥᐅᓄᑦ, ᐃᓚᐅᑉᓗᑎᒃ ᑲᒪᑦᓯᐊᖅᑐᑦ 
ᐃᑲᔪᖅᑕᐅᕝᕕᒃ ᐅᖃᓘᑎ, ᓄᓇᖃᖅᑳᖅᑐᓄᑦ ᐊᒻᒪᓗ ᐃᓄᖕᓄᑦ ᓂᕆᐅᖕᓂᖃᕐᓂᖅ ᖃᓄᐃᖏᑦᑎᐊᕐᓂᕐᒧᑦ ᐅᖃᓘᑎ, ᐊᒻᒪᓗ 
ᓄᑕᖅᑲᓂᒃ ᐃᑲᔪᐃᓂᕐᒧᑦ ᐅᖃᓘᑎ. ᑐᑭᓯᐅᒪᔾᔪᑏᑦ ᐱᔭᐅᔪᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓂᑦ, ᑮᓇᐅᔭᖃᖅᑎᑦᑎᖃᑦᑕᖅᑐᑦ 
ᑲᒪᑦᓯᐊᖅᑐᑦ ᐃᑲᔪᐃᓂᕐᒧᑦ ᐅᖃᓘᑎᒧᑦ, ᖃᐅᔨᓚᐅᖅᑐᑦ ᐊᑐᖅᑕᐅᓂᖓ ᓄᓇᕗᒻᒥ ᐊᒥᓲᙱᑦᑐᒻᒪᕆᐅᓂᖏᓐᓄᑦ ᐱᖓᓱᓄᑦ 
ᐃᑲᔪᐃᓂᕐᒧᑦ ᐅᖃᓘᑎᓄᑦ.62

ᔫᓂ 2018-ᒥᑦ, ᓄᑕᖅᑲᓄᑦ ᐃᑲᔪᖅᑐᖅ ᐅᖃᓘᑎ ᐅᖃᓚᐅᖅᑐᑦ ᓄᑖᖅ ᐅᖃᓘᑎᐊᓛᒃᑯᑦ ᑎᑎᕋᕈᖕᓇᕈᑎᒃᑯᑦ, ᑭᓇᑐᐃᓐᓇᖅ 
ᒪᒃᑯᒃᑐᖅ ᓄᓇᕗᒻᒥᑦ ᑎᑎᕋᕈᖕᓇᖅᑐᖅ “ᐅᖃᓪᓚᒃ” 686868-ᒧᑦ ᑎᑎᕋᕐᓗᓂ ᐊᔪᕈᖕᓃᖅᓴᖅᓯᒪᔪᒧᑦ, ᐊᑭᓕᖅᑐᖅᑕᐅᙱᖦᖢᑎᒃ 
ᐊᒃᓱᕈᖅᑐᒧᑦ ᑭᐅᖃᑦᑕᖅᑐᒧᑦ. 24 ᐃᑲᕐᕋᓂᑦ ᐃᓗᐊᓂᑦ, 15-ᓗᐊᑦ ᓄᓇᕗᒻᒥ ᒪᒃᑯᒃᑐᑦ ᑎᑎᕋᖅᖢᑎᒃ ᐅᖃᓪᓚᖃᑎᖃᓚᐅᖅᑐᑦ 
ᑖᑉᑯᓂᙵᑦ.63 ᐱᔨᑦᑎᕋᐅᑎ ᑮᓇᐅᔭᖃᖅᑎᑕᐅᙱᒃᑲᓗᐊᖅᑎᓪᓗᒍ ᓄᓇᕗᒻᒥ ᒐᕙᒪᒃᑯᓐᓄᑦ, ᐊᒃᑐᐊᓂᖃᖅᑐᖅ ᕿᒥᕐᕈᓂᕆᔭᑉᑎᖕᓄᑦ 
ᐃᓚᐅᖃᑕᐅᓂᐅᔪᑦ ᓄᓇᕗᒻᒥ ᒪᒃᑯᒃᑐᑦ ᓄᑕᖅᑲᑦ ᐃᑲᔪᖅᑕᐅᔪᑦ ᐅᖃᓘᑎᒧᑦ ᑎᑎᕋᕐᓗᑎᒃ ᑕᑯᒃᓴᐅᑎᑦᑎᔪᖅ ᐃᑲᔪᖅᑕᐅᔪᒪᓂᖏᑦ 
ᒪᒃᑯᒃᑐᐃᑦ ᒪᓂᒪᔭᕌᖓᑕ ᐅᖃᓘᑎᐊᓛᒃᑯᑦ ᑎᑎᕋᕐᓗᑎᒃ.

ᐊᒃᓱᕈᕐᓇᖅᑐᖅᑕᖃᕌᖓᑦ ᓄᓇᕗᒻᒥ ᓄᓇᓕᖕᓂᑦ, ᓄᓇᕗᒻᒥ ᒐᕙᒪᒃᑯᑦ ᐊᕕᒃᑐᖅᓯᒪᔪᑦ ᐊᓯᖏᓪᓗ ᐱᓕᕆᖃᑎᒌᒃᑐᑦ 
ᐱᓕᕆᖃᑎᖃᕈᖕᓇᖅᑐᑦ ᐊᖏᒡᓕᒋᐊᕐᓂᐊᕐᓗᒋᑦ ᓄᓇᓕᖕᒦᖓᔪᑦ ᐱᔨᑦᑎᕋᐅᑏᑦ. ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ, ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᒃᑯᑦ ᐊᒻᒪᓗ ᐊᔪᓕᖅᓯᒪᔪᓄᑦ ᐱᓕᕆᔨᒃᑯᑦ, ᐋᖅᑭᒃᓯᔪᖕᓇᖅᑐᑦ ᑐᓴᕐᕕᒋᓂᐊᕐᓗᒋᑦ ᐃᑲᔪᐃᓂᕐᒧᑦ 
ᐊᒃᑐᖅᑕᐅᓯᒪᔪᓂᒃ.64 ᖃᓄᐃᖏᓐᓂᖃᕐᓂᒃᑯᑦ ᐃᓄᓯᖅ ᑎᑎᕋᕐᕕᒃ ᐱᓕᕆᖃᑎᖃᕈᖕᓇᖅᑐᖅ ᐃᓕᓴᖅᓯᕕᒃ ᑲᑐᔾᔨᖃᑎᒌᓂᑦ, 
ᐳᓛᕐᕕᒃ ᖃᑉᓗᒃᑯᓐᓂᑦ, ᐃᖃᓗᒃᑑᑦᑎᐊᕐᒥᑦ ᖃᓄᐃᖏᑦᑎᐊᖅᑐᓕᕆᕝᕕᖕᒥᑦ, ᐊᒻᒪᓗ ᑲᓇᑕᒥᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓂᑦ 
ᐱᓕᕆᐊᖃᕐᓂᐊᕐᓗᑎᒃ ᐅᖃᓘᑎᐊᓛᒃᑯᑦ ᐋᓐᓂᖅᓯᒪᔪᓄᑦ-ᐅᐸᓗᐊᓂᕐᒧᑦ,65 ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᓐᓂᑦ, ᐃᓕᓐᐊᖅᑎ 
ᑎᑭᐅᑎᔪᖅ-ᓕᕆᔨᑎᒍᑦ, ᐱᓕᕆᖃᑎᖃᕈᖕᓇᖅᑐᑦ ᑲᓇᑕᒥ ᐊᐅᐸᓗᒃᑐᖅ ᓴᓐᓂᖓᔪᒃᑯᓐᓂᑦ ᐃᓱᒪᓕᕆᓂᕐᒧᑦ ᐃᑲᔪᐃᓂᐊᕐᓗᑎᒃ 
ᖃᓄᐃᓕᓂᕐᔪᐊᖅᑕᖃᖅᑳᖅᑎᓪᓗᒍ ᐊᒃᓱᕈᕐᓇᖅᑐᒥᒡᓘᓐᓃᑦ.66 ᐅᑭᐅᖏᑦᑎᒍᑦ ᐱᔨᑦᑎᕋᐅᑎᓄᑦ ᐅᖃᐅᓯᐅᓚᐅᖏᒃᑲᓗᐊᖅᑎᓪᓗᒍ 
ᑐᑭᓯᐅᒪᔾᔪᑎᓂᒃ ᐱᔭᐅᔪᓂᒃ ᑎᑎᕋᕐᕕᑉᑎᖕᓄᑦ, ᐊᒃᓱᕈᕐᓇᕈᑕᐅᔪᓄᑦ ᐅᐸᓗᐊᓃᑦ ᐃᑲᔪᐃᓂᖃᕈᖕᓇᖅᑐᑦ ᓄᑕᖅᑲᓄᑦ ᐊᒻᒪᓗ 
ᒪᒃᑯᒃᑐᓄᑦ.

o ᒪᒃᑯᒃᑐᐃᑦ ᒥᒃᓵᓄᑦ ᐊᐱᖅᓱᐃᓂᕐᒧᑦ ᐃᓚᐅᔪᑦ 16-ᓂᒃ ᐅᑭᐅᓖᑦ ᐅᖓᑖᓄᓪᓗ.
p ᑕᑯᓗᒍ ᒪᒃᐱᖅᑐᒐᖅ 21 ᑐᑭᓯᐅᒪᔾᔪᑎᒃᑲᓐᓂᕐᓂᒃ ᐱᔪᒪᒍᕕᑦ ᐱᔾᔪᑎᖃᖅᑐᓂᒃ ᐃᓕᓐᓂᐊᕐᕕᖕᒥᑦ ᐃᓅᓯᓕᕆᔨ ᐃᓂᖓᓂᑦ.
q ᑎᑎᖅᑲᖅ 12: ᐱᔪᖕᓇᐅᑎ ᐃᓱᒪᒋᔭᐅᔪᒥᒃ ᐅᖃᕐᓂᖓᓂᒃ ᑐᓴᖅᑕᐅᓗᓂᓗ ᐊᒻᒪᓗ ᐃᓱᒪᒃᓴᖅᓯᐅᕈᑎᒋᔭᐅᓗᓂ. ᓄᑕᖅᑲᐃᑦ ᐱᔪᖕᓇᐅᑎᖃᖅᑐᑦ ᐃᓱᒪᒋᔭᕐᒥᖕᓂᒃ  
 ᐅᖃᕐᓗᑎᒃ ᐃᓱᒪᖅᓱᕐᓗᑎᒃ ᐊᒻᒪᓗ ᐃᓱᒪᒋᔭᖏᑦ ᑲᒪᒋᔭᐅᓗᑎᒃ ᐊᒃᑐᖅᑕᐅᓯᒪᓂᕆᔭᖏᑦ.

ᑐᑭᓯᐅᒪᔾᔪᑏᑦ ᐱᔭᐅᔪᑦ ᐊᔾᔨᒌᙱᑦᑐᓂᑦ ᐱᕝᕕᐅᔪᓂᑦ ᐃᑲᔪᐃᓂᐊᕐᓗᑎᒃ ᕿᒥᕐᕈᓂᑉᑎᖕᓂᑦ. ᐅᖃᖃᑎᖃᓚᐅᖅᑐᒍᑦ ᑕᓪᓕᒪᓂᒃ 
ᐃᓐᓇᕆᔭᐅᔪᓂᑦ; ᐊᐱᖅᓱᐃᑉᓗᑕ 475-ᓂᒃ ᐃᓄᖕᓂᒃ, ᓇᑉᐸᓗᒃᑖᖅᑲᔭᖏᑦ ᒪᒃᑯᒃᑑᓚᐅᖅᑐᑦ;o ᕿᒥᕐᕈᑉᓗᒋᑦ ᐊᑐᓂ ᑭᒡᒐᖅᑐᖅᑕᐅᔪᑦ 
ᐃᓚᐅᑎᑦᑎᓂᖃᖅᖢᑎᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓂᒃ; ᕿᒥᕐᕈᑉᓗᒋᑦ ᐃᓄᖕᓄᑦ ᑐᕌᖓᔪᑦ ᐊᓯᖏᓪᓗ 
ᑎᑎᖅᑲᐃᑦ ᐱᔾᔪᑎᖃᖅᑐᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒥᒃ; ᑲᑎᖅᓱᐃᑉᓗᑕ ᐊᒻᒪᓗ ᕿᒥᕐᕈᑉᓗᒋᑦ ᐊᒥᓱᑲᓪᓚᐃᑦ ᑎᑎᖅᑲᐅᑏᑦ 
ᓄᓇᕗᒻᒥ ᒐᕙᒪᒃᑯᑦ ᐊᕕᒃᑐᖅᓯᒪᔪᖏᓐᓂᑦ; 13-ᓂᒃ ᑐᓴᖅᑎᑦᑎᔪᓂᒃ ᐊᐱᖅᓱᐃᑉᓗᑕ.

ᐱᒋᐊᓵᖅᑎᓪᓗᑕ ᕿᒥᕐᕈᓂᕐᒥᑦ, ᑕᓪᓕᒪᐃᑦ ᐃᓐᓇᕆᔭᐅᔪᑦ ᑐᓂᓯᓚᐅᖅᑐᑦ ᑕᑯᑎᑦᑎᑉᓗᑎᒃ ᖃᑉᓯᐊᕐᔪᖕᓂᑦ ᐊᐱᖅᑯᑕᐅᔪᓂᒃ, ᐃᓚᐅᑉᓗᓂ 
ᐱᖅᑯᓯᕐᒧᑦ ᐃᖢᐊᖅᑐᓂᒃ ᑐᑭᓕᐅᖅᓯᒪᔭᑉᑎᖕᓄᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ, ᖃᓄᖅ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᖅ 
ᑕᐅᑐᒐᐅᖃᑦᑕᓚᐅᕐᒪᖔᑦ ᑕᐃᑉᓱᒪᓂ,ᐊᒻᒪᓗ ᓱᓇᑦ ᐱᐅᖕᒪᖔᑕ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐋᖅᑭᐅᒪᔪᒧᑦ ᓄᑕᖅᑲᓄᑦ ᐊᒻᒪᓗ 
ᒪᒃᑯᒃᑐᓄᑦ ᐱᔭᐅᔪᒪᓇᔭᖅᑐᑦ ᐅᑉᓗᒥᐅᔪᖅ.

ᐃᓚᒋᔭᐅᑉᓗᓂ ᐃᓐᓇᕆᔭᐅᔪᓂᑦ ᐅᖃᐅᔾᔨᔨᓄᑦ, ᑐᓴᕐᕕᒋᓚᐅᕐᒥᔭᕗᑦ ᐊᓯᖏᑦ ᑲᑐᔾᔨᖃᑎᒌᑦ, ᐃᓚᐅᑉᓗᑎᒃ ᒪᒃᑯᒃᑐᑦ, ᐃᓄᑐᐃᓐᓇᐃᑦ, 
ᐃᓱᒪᒃᑯ ᐋᓐᓂᐊᖃᖅᑕᐃᓕᒪᔪᓕᕆᔩᑦ, ᐊᓯᖏᓪᓗ ᐱᔨᑦᑎᕋᐅᑎᖃᖅᑐᑦ. ᑲᑎᖅᓱᐃᓂᐊᕐᓗᓂ ᑐᑭᓯᐅᒪᔾᔪᑎᓂᒃ ᑖᑉᑯᓇᙵᑦ 
ᑲᑐᔾᔨᖃᑎᒌᓂᑦ, ᑎᑎᕋᕐᕕᒃ ᓯᑕᒪᓂᒃ ᐋᖅᑭᒃᓱᐃᓚᐅᖅᑐᖅ ᐊᐱᖅᓱᐃᓂᐅᓂᐊᖅᑐᓂᒃ, ᐊᑕᐅᓯᕐᒥᑦ ᐊᑐᓂ ᑲᑐᔾᔨᖃᑎᒌᓂᙶᖅᑐᒥᒃ, 
ᐊᐱᖅᑯᑏᑦ ᐋᖅᑭᒃᑕᐅᓯᒪᑉᓗᑎᒃ ᑐᕌᖓᑉᓗᒋᑦ ᐊᑐᓂ ᑲᑐᔾᔨᖃᑎᒌᒧᑦ. ᐊᐱᖅᓱᐃᓂᓗᒃᑖᑦ ᒪᓂᒪᓚᐅᖅᑐᑦ ᓄᓇᕗᒻᒥ ᐊᑐᖅᑕᐅᔪᑦ 
ᓯᑕᒪᐃᑦ ᐅᖃᐅᓯᙱᑦᑎᒍᑦ. ᐱᓕᕆᖃᑎᖃᕐᓂᖅ ᐊᔾᔨᒌᙱᑦᑐᓂᒃ ᐃᓚᐅᔪᓂᑦ, ᐊᑕᐅᓯᕐᒧᑦ ᑐᕌᒐᒧᑦ ᐱᐅᓯᒋᐊᖅᓯᑎᑦᑐᒪᑉᓗᒍ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ ᒪᒃᑯᒃᑐᓄᑦ ᓄᓇᕗᒻᒥᐅᓄᑦ, ᑕᑯᒃᓴᐅᑎᑦᑎᒃᑲᓐᓂᖅᑐᖅ ᐃᓄᐃᑦ ᐱᒻᒪᕆᐅᒋᔭᖓᓂᒃ 
ᐱᓕᕆᖃᑎᒌᓐᓂᖅ.

ᐊᐱᖅᓱᐃᓂᖅ ᒪᒃᑯᒃᑐᓄᑦ 16-ᓂᒃ ᐊᐱᖅᑯᑎᖃᓚᐅᖅᑐᑦ ᐊᒻᒪᓗ ᐋᖅᑭᒃᓱᖅᑕᐅᓚᐅᖅᑐᖅ ᐱᓕᕆᖃᑎᒋᑉᓗᒋᑦ ᐊᑎᓕᐅᖅᑕᐅᓯᒪᔪᑦ 
ᐃᓱᒪᓕᕆᔩᑦ ᓈᒻᒪᖁᑉᓗᒍ ᐅᑭᐅᕆᔭᐅᔪᓄᑦ ᐊᒻᒪᓗ ᒪᒃᑯᒃᑐᓄᑦ ᐊᔪᕐᓇᙱᓪᓗᑎᒃ. ᐱᔭᕆᐊᖃᙱᒃᑲᓗᐊᖅᑎᓪᓗᒍ, ᑎᑎᕋᕐᕕᒃᐳᑦ 
ᑐᒃᓯᕋᐅᓯᐅᓚᐅᖅᑐᖅ ᐊᒻᒪᓗ ᐱᑉᓗᑎᒃ ᓱᓇᑐᐃᓐᓇᓕᕆᓂᒃᑯᑦ ᖃᐅᔨᓴᐃᓂᕐᒧᑦ ᓚᐃᓴᓐᓯᒥᒃ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ 
ᖃᐅᔨᓴᐃᓂᕐᒥᒃ ᓄᓇᕗᒻᒥᑦ ᖃᐅᔨᓴᐃᔪᓕᕆᕝᕕᒃᑯᑎᒍᑦ. ᐱᓕᕆᐊᖑᓚᐅᖅᑐᖅ ᑐᓴᕐᕕᖃᕈᒪᑉᓗᑕ ᐱᖅᑯᓯᕆᔭᐅᔪᒃᑰᖓᔪᓂᒃ 
ᕿᒥᕐᕈᓂᑉᑎᖕᓄᑦ, ᐃᒃᐱᒋᓴᕋᐃᓐᓂᖃᖅᑎᓪᓗᒍ ᐱᔾᔪᑕᐅᔪᖅ ᐊᒻᒪᓗ ᐅᑭᐅᖏᓐᓄᑦ ᒪᒃᑯᒃᑐᐃᑦ ᒥᒃᓵᓄᑦ ᐊᐱᖅᓲᑕᐅᔪᑦ.

ᑲᑎᓗᒃᑖᖅᖢᒋᑦ, 225 ᒪᒃᑯᒃᑐᐃᑦ ᓄᓇᕗᓗᒃᑖᕐᒥᑦ ᐃᓚᐅᓚᐅᖅᑐᑦ ᒪᒃᑯᒃᑐᐃᑦ ᒥᒃᓵᓄᑦ 
ᐊᐱᖅᓱᐃᓂᕐᒥᑦ, ᐊᐅᓚᑕᐅᓚᐅᖅᑐᖅ ᑕᐃᑲᓃᑦᑐᒥᑦ ᐊᑐᖅᑕᐅᕙᒃᑐᖅ ᑭᒡᒐᖅᑐᖅᑎᐅᓂᕐᒧᑦ 
ᐱᓕᕆᔨᑉᑎᖕᓄᑦ. ᑕᐃᑲᓂ ᐊᐅᓚᑦᑎᓂᖅ ᒪᒃᑯᒃᑐᐃᑦ ᒥᒃᓵᓄᑦ ᐊᐱᖅᓱᐃᓂᖅ 
ᐱᕕᖃᖅᑎᑦᑎᓚᐅᖅᑐᖅ ᒪᒃᑯᒃᑐᓂᒃ ᐊᐱᖅᓱᐃᓗᑎᒃ ᓇᖕᒥᓂᖅ ᑎᑎᕋᕐᕕᖓ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᐱᓕᕆᔨᖏᓐᓄᑦ ᐊᒻᒪᓗ ᑎᑎᕋᕐᕕᖓ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᐅᑉ ᐱᓕᕆᔨᖏᑦ ᐊᑐᓂ ᒪᒃᑯᒃᑐᓄᑦ ᑐᓂᓯᓗᑎᒃ ᖃᐅᔨᒋᐊᕐᕕᐅᔪᖕᓇᖅᑐᒧᑦ 
ᑐᑭᓯᐅᒪᔾᔪᑎᓂᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑐᖅᑕᐅᔪᓐᓇᖅᑐᑦ 
ᐃᑲᔪᖅᑕᐅᔭᕆᐊᖃᕋᓱᒋᒍᑎᒃ. ᒪᒃᑯᒃᑐᐃᑦ ᐅᖃᐅᑎᔭᐅᓚᐅᖅᑐᑦ ᐊᐱᖅᓱᐃᓂᖅ ᐊᓯᒧᑦ 
ᖃᐅᔨᑎᑕᐅᔾᔮᙱᒻᒪᑕ ᐊᒻᒪᓗ ᐃᓱᒪᖅᓱᖅᖢᑎᒃ ᐃᓚᐅᔪᒪᒍᑎᒃ, ᐊᒻᒪᓗ ᖃᓄᐃᖓᓂᐅᔪᑦ 
ᐊᐱᖅᓱᐃᓂᕐᒥᑦ ᐊᑐᖅᑕᐅᓂᐊᖅᖢᑎᒃ ᐱᕙᓪᓕᐊᔭᐅᓕᖅᐸᑕ ᐃᒪᓐᓈᖅᑑᑎᒋᔭᖏᑦ ᓄᓇᕗᒻᒥ 
ᒐᕙᒪᒃᑯᑦ. ᐱᒋᐊᖅᑳᖅᑎᓐᓇᒋᑦ ᐊᐱᖅᓱᐃᓃᑦ, ᐊᑐᖅᑕᐅᕙᒃᑐᖅ ᑭᒡᒐᖅᑐᖅᑎᐅᓂᕐᒧᑦ 
ᐱᓕᕆᔨᕗᑦ ᖃᐅᔨᒋᐊᕐᕕᖃᓚᐅᖅᑐᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓕᖕᓂᑦ ᑐᓴᖅᑎᑦᑐᒪᑉᓗᒋᑦ 
ᖃᐅᔨᓴᐃᓂᖅᑕᖃᕐᓂᐊᕐᒪᑦ ᓄᓇᓕᖓᓐᓂᑦ ᐊᒻᒪᓗ ᐃᑲᔪᐃᓂᖃᕐᓂᐊᖅᑐᑦ ᒪᓂᒪᖁᑉᓗᒋᑦ ᒪᒃᑯᒃᑐᐃᑦ ᒥᒃᓵᓄᑦ ᐊᐱᖅᓱᐃᓂᕐᓄᑦ 
ᑭᐅᔪᑦ, ᐱᔭᐅᔭᕆᐊᖃᖅᐸᑕ. ᒪᒃᑯᒃᑐᐃᑦ ᐅᖃᐅᑎᔭᐅᓚᕐᒥᔪᑦ ᖃᐅᔨᒋᐊᕐᕕᐅᔪᖕᓇᖅᑐᒥᒃ ᐃᓕᓐᓂᐊᕐᕕᖓᓐᓂᑦ, ᓲᕐ ᐃᓕᓐᓂᐊᕐᕕᖕᒥᑦ 
ᐃᓅᓯᓕᕆᔨ,p ᑖᒻᓇ ᑐᓂᓯᓂᐊᕐᓗᓂ ᑐᑭᓯᐅᒪᔾᔪᑎᓂᒃ ᒪᓂᒪᔪᑦ ᐱᕝᕕᐅᔪᖕᓇᖅᑐᑦ ᒥᒃᓵᓄᑦ ᐃᓕᓐᓂᐊᖅᑎᓄᑦ ᐱᔪᒪᒃᐸᑕ, ᐅᕝᕙᓘᓐᓃᑦ 
ᑭᓇᑐᐃᓐᓇᖅ ᖃᐅᔨᒪᔭᖓᑦ, ᐱᔪᒪᒃᐸᑦ ᐊᑐᖅᑕᐅᕙᒃᑐᖅ ᑭᒡᒐᖅᑐᖅᑎᐅᓂᕐᒧᑦ ᐱᓕᕆᔨ ᐃᓕᓐᓂᐊᕐᕕᖕᒦᑦᑐᖕᓃᖅᑎᓪᓗᒍ.

ᐃᓚᐅᑎᓪᓗᒋᑦ ᐃᓱᒪᒋᔭᖏᑦ ᐊᒻᒪᓗ ᐅᖃᐅᓯᕆᔭᖏᑦ ᓄᓇᕗᒻᒥ ᒪᒃᑯᒃᑐᐃᑦ ᕿᒥᕐᕈᓂᑉᑎᖕᓂᑦ ᐃᑲᔪᐃᓂᖃᑐᐃᓐᓇᙱᑦᑐᖅ ᑎᑎᖅᑲ 
12-ᒥᑦq ᑎᑎᖅᑲᐅᑎᖓᑦ ᓄᓇᕐᔪᐊᕐᒥ ᑲᑎᒪᕐᔪᐊᖅᑐᑦ ᓄᑕᖅᑲᑦ ᐱᔪᓐᓇᐅᑎᖏᑦ ᐱᔾᔪᑕᐅᓪᓗᑎᒃ; ᑭᓯᐊᓂ ᐃᑲᔪᐃᖕᒥᔪᖅ ᐃᓄᐃᑦ 

ᐱᓕᕆᐊᕆᓚᐅᖅᑕᕗᑦ

225
ᒪᒃᑯᒃᑐᑦ ᓄᓇᕗᒻᒥᑦ 

ᐅᖃᓚᐅᖅᑐᑦ ᐃᓱᒪᒋᔭᖏᓐᓂᒃ 
ᐱᔾᔪᑎᖃᖅᑐᒥᒃ ᐃᓱᒪᒃᑯᑦ 

ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ 
ᐱᔨᑦᑎᕋᐅᑎᓂᒃ.

r  ᐊᑐᖅᖢᒋᑦ ᖃᑉᓯᐅᓂᖏᑦ ᓇᓚᐅᑦᑖᖅᑕᐅᔪᑦ ᐅᑭᐅᕆᔭᐅᔪᓂᑦ 15-ᒥᑦ 24-ᒧᑦ ᐅᑭᐅᓖᑦ  
s  ᐱᔾᔪᑎᒋᑉᓗᒍ ᓯᓚᒥᒃ-ᐱᔾᔪᑎᖃᖅᖢᑎᒃ ᐱᔾᔪᑕᐅᔪᑦ, ᐃᖏᕐᕋᔭᖕᓂᖅ ᓄᖅᑲᖅᑎᑕᐅᓚᐅᖅᑐᖅ.
t  ᒪᓕᒃᖢᒋᑦ ᖃᐅᔨᒋᐊᖅᑏᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒥᒃ ᖃᐅᔨᓴᐃᕝᕕᒃ, ᑕᒪᐃᓐᓅᖓᔪᒃᑯᑦ ᕿᒥᕐᕈᓂᖅ ᐃᒪᓐᓇᐃᑦᑐᖅ “ᐱᐊᓚᔪᒥᒃ ᑲᑎᖅᓱᐃᓂᖅ  
 ᑎᑎᖅᑲᐅᑎᓂᒃ ᐊᑐᐊᒐᐅᔪᒥᑦ ᐅᕝᕙᓘᓐᓃᑦ ᐃᖢᐊᖅᓴᐃᓂᕐᒨᖓᔪᒥᑦ ᑐᕌᒐᕆᔭᐅᑉᓗᑎᒃ ᑲᑎᑉᐸᓕᐊᓗᒋᑦ ᐱᓐᓂᑯᐃᑦ ᐱᔭᐅᔪᖕᓇᖅᑐᓕᒫᑦ ᐱᓗᒋᑦ ᐊᒻᒪᓗ  
 ᐋᖅᑭᒃᓱᕐᓗᒋᑦ ᖃᓄᐃᖓᓂᐅᔪᑦ.”
u  ᑐᑭᐅᔪᑦ “ᓄᓇᖃᖅᑳᖅᑐᑦ” ᐊᒻᒪᓗ “ᐃᓄᒻᒪᕇᑦ” ᐊᑐᖅᑕᐅᓚᐅᖅᑐᑦ ᐊᕙᒻᒧᑦ ᐊᓯᐊᙳᕈᖕᓇᖅᖢᒋᑦ ᑎᑎᕋᖅᓯᒪᔪᓂᑦ ᐊᒻᒪᓗ ᐃᓄᖕᓄᑦ ᐃᓚᐅᖃᑕᐅᓚᐅᖅᑐᓄᑦ  
 ᕿᒥᕐᕈᓂᑉᑎᖕᓂᑦ. ᕿᒥᕐᕈᓂᖃᖅᑎᓪᓗᑕ, ᑐᑭᐅᔪᖅ “ᓄᓇᖃᖅᑳᖅᑐᖅ” ᐊᑐᖅᑕᐅᔪᖅ ᐃᓄᐃᑦ ᑕᐱᕇᑦ ᑲᓇᑕᒥᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓄᑦ. ᐅᖃᖅᖢᒋᑦ  
 ᑎᑎᕋᖅᑕᐅᓯᒪᔪᑦ ᐅᕝᕙᓘᓐᓃᑦ ᐃᓚᐅᖃᑕᐅᔪᑦ, ᐊᑐᓚᐅᖅᑕᕗᑦ ᑐᑭᐅᔪᖅ ᒪᓕᒃᖢᒋᑦ ᐊᑐᖅᑕᖏᑦ.
v  ᑐᑭᓯᐅᒪᔾᔪᑏᑦ ᐱᔾᔪᑎᖃᖅᑐᖅ ᑐᓴᕐᕕᒋᔭᑉᑎᖕᓂᑦ ᐊᒻᒪᓗ ᓯᓚᑖᓂᑦ ᕿᒥᕐᕈᔪᓂᑦ ᐱᔭᐅᔪᖕᓇᖅᑐᑦ ᑎᑎᖅᑲᒧᑦ ᐃᓚᒋᔭᐅᔪᖅ A ᐊᒻᒪᓗ B-ᒥᑦ.

ᐱᒻᒪᕆᐅᒋᔭᖏᓐᓂᒃ ᐱᓕᒻᒪᒃᓴᕐᓂᖅ-ᒥᒃ, ᒪᒃᑯᒃᑐᐃᑦ ᐱᕈᐃᔪᖕᓇᖅᑎᓪᓗᒋᑦ ᐊᔪᙱᓐᓂᕆᔭᖏᑦ ᑭᒡᒐᖅᑐᐃᔨᐅᓂᕐᒧᑦ ᐅᖃᓪᓚᐅᓯᕆᓗᒋᑦ 
ᐱᔾᔪᑎᖃᖅᑐᒥᒃ ᐱᒻᒪᕆᐅᒋᔭᖓᓐᓂᑦ. 11 ᓄᓇᓖᑦ ᓄᓇᕗᑦ ᐱᖓᓱᑦ ᐊᕕᒃᑐᖅᓯᒪᔪᖏᓐᓂᑦ ᓂᕈᐊᖅᑕᐅᓚᐅᖅᑐᑦ ᒪᒃᑯᒃᑐᑦ ᒥᒃᓵᓄᑦ 
ᐊᐱᖅᓱᐃᓂᕐᒧᑦ ᓇᑉᐸᐅᑉ ᐅᖓᑖᓄᑦ ᒪᒃᑯᒃᑐᐃᑦ ᐊᒥᓲᓂᖏᑦ,r 61%, ᑖᑉᑯᓇᓂ ᓄᓇᓕᒦᓚᐅᕐᒪᑕ.67 ᐅᑯᐊᖑᓚᐅᖅᑐᑦ ᓄᓇᓖᑦ ᖃᒪᓂ’ᑐᐊᖅ, 
ᐃᖃᓗᒃᑑᑦᑎᐊᖅ, ᐃᒡᓗᓕᒑᕐᔪᒃ, ᑲᖏᖅᑐᒑᐱᒃ,s ᓴᓂᕋᔭᒃ, ᐃᒡᓗᓕᒃ, ᐃᖃᓗᐃᑦ, ᖁᕐᓗᖅᑐᖅ, ᐸᖕᓂᖅᑑᖅ, ᒥᑦᑎᒪᑕᓕᒃ, ᐊᒻᒪᓗ ᑲᖏᖅᖠᓂᖅ.  
ᓄᓇᕗᒻᒥ ᑎᖕᒥᓲᒃᑯᑦ ᐊᑉᖁᑎᒋᔭᐅᔪᑦ ᐱᔾᔪᑕᐅᖃᑕᐅᓚᐅᖅᑐᑦ ᐃᓱᒪᒃᓴᖅᓯᐅᕆᓂᕐᒥᑦ, ᐃᖢᐊᖅᑑᓂᐊᕐᓗᓂ ᐱᕕᖃᕐᓂᕐᒧᑦ ᐊᒻᒪᓗ ᐊᑭᐅᔪᓄᑦ.

ᐃᓄᓗᒃᑖᓂᒃ ᐊᐱᖅᓱᐃᓂᖅ ᒪᓂᒪᑎᑕᐅᓚᐅᖅᑐᖅ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᑉᑎᖕᓂᑦ ᓄᓇᕗᓗᒃᑖᒥᑦ ᐊᑐᖅᖢᒋᑦ ᐱᕙᓪᓕᐊᔪᑦ 
ᑐᓴᒐᒃᓴᐃᑦ ᐊᒻᒪᓗ ᑕᓚᕕᓴᒃᑯᑦ ᑐᓴᒐᒃᓴᐃᑦ, ᒐᕙᒪᓗᒃᑖᒧᑦ ᖃᕆᑕᐅᔭᒃᑯᑦ ᑎᑎᖅᑲᓕᕆᕝᕕᒃᑎᒍᑦ, ᐊᒻᒪᓗ ᑐᓴᒐᒃᓴᐅᑉᓗᒍ 
ᑕᕐᕆᔭᕆᐊᕐᕕᖕᒥᑦ ᐊᒻᒪᓗ ᑎᖕᒥᓲᖃᕐᕕᖕᒥᑦ ᐃᖃᓗᖕᓂᑦ. ᑲᑎᓗᒃᑖᖅᖢᒋᑦ 133 ᐃᓄᐃᑦ ᑕᑕᑎᕆᓚᐅᖅᑐᑦ ᖁᓕᓂᑦ ᐊᐱᖅᑯᑎᓂᒃ 
ᐃᓄᓗᒃᑖᓂᒃ ᐊᐱᖅᓱᐃᓂᕐᒥᑦ.

ᖃᕆᑕᐅᔭᒃᑯᑦ ᑕᐃᑯᙵᕈᑎᒥᒃ ᐊᐱᖅᓱᐃᓂᕐᒧᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐃᔨᓄᑦ ᑐᓂᐅᑕᐅᓚᐅᖅᑐᖅ 
ᒥᓂᔅᑕᐅᑉ ᑐᖏᓕᖓᓄᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓄᑦ. ᑕᐃᑯᙵᕈᑎ ᑐᓂᐅᖅᑲᐅᑕᐅᓚᐅᖅᑐᖅ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐃᔨᓄᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓂᑦ. ᑲᑎᓗᒃᑖᖅᖢᒋᑦ, 28 ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐃᔩᑦ ᑕᑕᑎᕆᓚᐅᖅᑐᑦ 17-ᖑᔪᓂᒃ ᐊᐱᖅᑯᑎᓂᒃ ᐊᐱᖅᓱᐃᓂᕐᒥᑦ.

ᖃᕆᑕᐅᔭᒃᑯᑦ ᑕᐃᑯᙵᕈᑎ ᑐᓂᐅᖅᑲᖅᑕᐅᓚᐅᕐᒥᔪᖅ ᐊᓯᖏᓐᓄᑦ ᐱᔨᑦᑎᕋᐃᖃᑦᑕᖅᑐᓄᑦ ᓲᕐᓗ ᐃᓕᓐᓂᐊᖅᑎᑦᑎᔨᓄᑦ, ᓇᔭᙳᐊᓄᑦ, 
ᓄᓇᓕᖕᒥᑦ ᐃᓄᓕᕆᔨᓄᑦ, ᐊᒻᒪᓗ ᐳᑭᖅᑕᓕᖕᓄᑦ ᐱᓕᕆᕝᕕᒋᔭᖏᑦᑕ ᑐᓂᐅᖅᑲᖅᖢᓂᒋᑦ. ᑲᑎᓗᒃᑖᖅᖢᒋᑦ 89 ᐊᓯᖏᑦ ᐱᔨᑦᑎᕋᐃᔩᑦ 
ᑕᑕᑎᕆᓚᐅᖅᑐᑦ 15 ᐊᐱᖅᑯᑕᐅᔪᓂᒃ ᐊᐱᖅᓱᐃᓂᕐᒥᑦ.

ᖃᐅᔨᒃᑲᓐᓂᕈᒪᑉᓗᑕ ᑕᑯᑎᑕᐅᒃᑲᓐᓂᕐᓗᑕ ᓱᓇᑦ ᐅᓂᑉᑲᐅᓯᐅᓚᐅᕐᒪᖔᑦ ᐱᔾᔪᑎᖃᖅᑐᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ 
ᐱᔨᑦᑎᕋᐅᑎᐅᔪᑦ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᓄᓇᕗᒻᒥᑦ, ᐃᓄᓗᒃᑖᓄᑦ ᑐᕌᖓᔪᒃᑯᑦ ᕿᓂᓚᐅᖅᑐᑦ 2008-ᒥᑦ ᐱᒋᐊᖅᖢᒍ 
2017-ᒧᑦ ᑎᑭᖦᖢᒍ. ᕿᓂᕐᓂᖅ ᐊᑐᖅᑕᐅᓚᐅᕐᒥᔪᖅ ᖃᐅᔨᓂᐊᕐᓗᓂ ᖃᓄᐃᓕᐅᕐᓂᖅᑕᖃᕐᒪᖔᑦ ᐱᔾᔪᑎᖃᖅᑐᓂᒃ ᖃᑉᓰᖅᑕᖅᖢᑎᒃ 
ᓄᑕᖅᑲᐃᑦ ᐊᒻᒪᓗ ᒪᒃᑯᒃᑐᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓂᒃ 
ᐅᖃᐅᓯᐅᓯᒪᖕᒪᖔᑕ ᐃᓄᓗᒃᑖᓄᑦ ᑐᕌᖓᔪᒥᑦ.

ᐃᑲᔪᖅᑎᒋᑉᓗᒋᑦ ᖃᐅᔨᒋᐊᖅᑏᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᖃᐅᔨᓴᐃᕝᕕᒃ, ᑕᒪᐃᓐᓅᖓᔪᒥᒃ ᕿᒥᕐᕈᓚᐅᖅᑐᒍᑦt ᑕᒪᑐᒥᙵᑦ, 
ᑕᐅᑐᒐᕆᑉᓗᒍ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᖅ ᓄᓇᖃᖅᑳᖅᑐᓂᒃu ᓄᑕᖅᑲᓂᒃ ᐊᒻᒪᓗ ᒪᒃᑯᒃᑐᓂᒃ. ᑐᑭᓯᐅᒪᔾᔪᑏᑦ ᐃᓄᐃᑦ 
ᒥᒃᓵᓄᑦ, ᕿᒥᕐᕈᓂᖅ ᓄᑕᖅᑲᐃᑦ ᐊᒻᒪᓗ ᒪᒃᑯᒃᑐᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᖏᓐᓂᒃ, ᐅᓗᕆᐊᓇᕐᓂᐅᔪᓄᑦ ᐊᒻᒪᓗ 
ᒥᐊᓂᖅᓯᓂᕐᒧᑦ ᐱᔾᔪᑕᐅᔪᓂᒃ, ᐊᒻᒪᓗ ᑐᑭᓯᐅᒪᔾᔪᑏᑦ ᐱᔾᔪᑎᖃᖅᑐᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᑐᕌᖓᔪᓂᒃ ᐊᒻᒪᓗ 
ᐊᑐᖅᑕᐅᖃᑦᑕᖅᑐᓂᒃ ᑲᑎᖅᓱᐃᓚᐅᖅᑐᑦ.

ᐊᒥᓱᓂᒃ ᑎᑎᖅᑲᐅᑎᓂᒃ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓂᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐱᔾᔪᑎᖃᖅᑐᓂᒃ ᓄᓇᕗᒻᒥᑦ 
ᑐᕌᖓᔪᓂᒃ, ᐱᔨᑦᑎᕋᐅᑏᑦ, ᐊᒻᒪᓗ ᐊᑐᐊᒐᐃᑦ ᑐᒃᓯᕋᖅᑕᐅᓚᐅᕐᒥᔪᑦ ᐊᒻᒪᓗ ᕿᒥᕐᕈᔭᐅᑉᓗᑎᒃ ᑎᑎᕋᕐᕕᑉᑎᖕᓄᑦ. ᑐᓴᖅᑎᑦᑎᔪᑦ 
ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓂᑦ, ᖃᑕᙳᑎᒌᓕᕆᔨᒃᑯᓐᓂᑦ, ᐃᖅᑲᖅᑐᐃᔪᓕᕆᔨᒃᑯᑦ, ᐃᓕᓐᓂᐊᖅᑐᓕᕆᔨᒃᑯᑦ, ᐊᒻᒪᓗ ᐃᓄᐃᑦ 
ᑲᑐᔾᔨᖃᑎᒌᖑᔪᑦ ᐊᐱᖅᓱᖅᑕᐅᓚᐅᖅᑐᑦ. ᑲᑎᓗᒃᑖᖅᖢᒋᑦ, 13-ᓂᒃ ᑐᓴᖅᑎᑦᑎᔪᓂᒃ ᐊᐱᖅᓱᐃᓚᐅᖅᑐᑦ.v

ᐃᓱᓕᑉᐸᓪᓕᐊᓕᖅᑎᓪᓗᒍ ᕿᒥᕐᕈᓂᖅᐳᑦ, ᐊᔾᔨᖏᑦ ᐆᒃᑐᕋᐅᑏᑦ ᐅᓂᑉᑳᖅ ᐊᐅᓪᓚᖅᑎᑕᐅᓚᐅᖅᑐᖅ ᐃᓚᖏᓐᓄᑦ ᓯᓚᑖᓂᑦ ᕿᒥᕐᕈᔨᓄᑦ.  
ᑖᑉᑯᐊ ᓂᕈᐊᖅᑕᐅᓚᐅᖅᑐᑦ ᐊᑐᖅᖢᒋᑦ ᐊᔪᙱᓐᓂᖏᑦ ᐊᒻᒪᓗ/ᐅᕝᕙᓘᓐᓃᑦ ᐱᔪᒪᓂᖃᕐᓂᕆᔭᖏᑦ ᖃᓄᐃᖏᑦᑎᐊᖅᑎᓪᓗᒋᑦ 
ᓄᑕᖅᑲᐃᑦ ᐊᒻᒪᓗ ᒪᒃᑯᒃᑐᐃᑦ ᓄᓇᕗᒻᒥᑦ. ᐊᒃᑐᖅᑕᐅᓯᒪᔪᑦ ᓄᓇᕗᒻᒥ ᒐᕙᒪᒃᑯᑦ ᐊᕕᒃᑐᖅᓯᒪᔪᖏᑦ ᐊᒻᒪᓗ ᐊᑕᐅᓯᖅ ᑎᓕᔭᐅᓯᒪᔪᖅ 
ᐱᔪᓐᓇᐅᑎᓖᑦ ᑐᓂᔭᐅᓚᐅᕐᒥᔪᑦ ᕿᒥᕐᕈᓂᐊᕐᓗᒍ ᐅᓂᑉᑳᖅ ᐊᒻᒪᓗ ᑭᐅᔾᔪᑎᒋᓗᒍ ᑎᑎᕋᕐᕕᑉᑎᖕᓄᑦ.

ᑎᑎᕋᖅᓯᒪᓂᖓᑐᑦ ᐅᕙᓂ ᓄᓇᕐᔪᐊᕐᒥ ᑲᑎᒪᕐᔪᐊᖅᑐᑦ ᓄᑕᖅᑲᑦ ᐱᔪᓐᓇᐅᑎᖏᑦ ᐱᔾᔪᑕᐅᓪᓗᑎᒃ, ᓄᑕᖅᑲᑦ ᐊᒻᒪᓗ ᒪᒃᑯᒃᑐᑦ 
ᐱᔪᖕᓇᐅᑎᖃᖅᑐᑦ ᖁᕕᐊᒋᓗᒍ ᖁᑦᑎᖕᓂᖅᐹᒥᑦ ᐱᔭᐅᔪᖕᓇᖅᑐᖅ ᐊᑐᖅᑕᐅᓂᖓ ᐋᓐᓂᐊᖃᖅᑕᐃᓕᒪᓂᖅ,68 ᐃᓚᐅᑉᓗᓂ 
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᖓᑦ. ᐃᓚᓯᔪᖅ ᓄᑕᖅᑲᓗᒃᑖᓄᑦ ᐱᔪᖕᓇᐅᑎᒋᔭᐅᔪᒧᑦ, ᒪᒃᑯᒃᑐᐃᑦ ᓄᓇᕗᒻᒥ ᐊᑐᕈᖕᓇᕐᓗᑎᒃ 
ᓈᒻᒪᒃᑐᒥᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᓄᑕᕋᒻᒪᕆᐅᑎᓪᓗᒋᑦ ᐊᖏᔪᒥᒃ ᐅᑎᕐᕕᐅᓐᓇᖅᑐᖅ 
ᐱᑖᖑᔪᒥᑦ, ᐃᓚᐅᑉᓗᓂ ᒥᒃᖠᒋᐊᖅᓯᓂᖅ ᐱᔭᐅᔪᒪᓂᖓ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ ᑭᖑᓂᐊᒍᑦ 
ᐃᓄᓯᕐᒥᑦ.69 ᑕᐅᑐᒐᕆᓗᒍ ᒪᒃᑯᒃᑐᐃᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᖓᑦ “ᐃᓂᖃᖅᑎᑦᑎᔪᖅ ᐊᖏᓂᖅᓴᒥᒃ ᐃᖕᒥᓄᑦ ᓇᖕᒥᓂᖅ, 
ᐃᓅᖃᑎᒌᖕᓂᕐᒧᑦ ᐊᒻᒪᓗ ᐱᕈᖅᐸᓪᓕᐊᓂᐅᔪᒥᒃ ᐃᑲᔪᐃᓂᕐᓂᒃ ᐱᓕᕆᐊᖃᕆᐊᕐᓂᕐᒥᐅᖓᓂᑦ ᖃᖓᒃᑯᑐᐃᓐᓇᖅ ᐃᓅᓯᖓᓐᓂᑦ”,70 
ᐊᒻᒪᓗ ᐃᓱᒪᒋᔭᐅᔪᖅ ‘ᐱᐅᓛᖅ ᓂᐅᕕᐊᖅ’-ᑎᑐᑦ ᓯᕗᓂᒃᓴᒥᑦ ᐋᖅᑭᒃᓯᓂᕐᒧᑦ.w 71 ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᒥᑦ ᐃᓱᒪᒃᑯᑦ 
ᐋᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ ᐅᖃᐅᓯᐅᖃᑦᑕᖅᓯᒪᑎᓪᓗᒋᑦ ᐊᒥᒐᕐᓂᖏᓐᓄᑦ,72 ᐱᑖᕐᓗᓂ ᐅᑉᓗᒥᐅᔪᖅ 
ᐸᕐᓂᖕᓂᐊᕐᓗᓂ ᐊᖃᒍᒧᑦ ᐱᒻᒪᕆᐅᔪᖅ.

ᕿᒥᕐᕈᓂᑉᑎᖕᓂᑦ, ᑐᓴᓚᐅᖅᑐᒍᑦ ᐃᓄᖕᓂᒃ ᐱᓕᕆᓯᒪᔪᓂᑦ ᐊᒻᒪᓗ ᐱᓕᕆᖃᑎᖃᐃᓐᓇᖃᑦᑕᖅᑐᓂᒃ ᒪᒃᑯᒃᑐᓂᑦ. 82%-ᖑᔪᑦ 
ᒐᕙᒪᒃᑯᓐᓄᑦ ᐱᔨᑦᑎᕋᐃᔩᑦ ᐊᐱᖅᓱᖅᑕᐅᔪᑦ ᐅᖃᐅᑎᓚᐅᖅᑖᑎᒍᑦ ᐃᓱᒪᔪᑦ ᒪᓂᒪᓂᖓ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ 
ᐱᔨᑦᑎᕋᐅᑏᑦ ᒪᒃᑯᒃᑐᓄᑦ ᑎᑭᐅᑎᓯᒪᙱᓐᓂᖏᓐᓄᑦ ᐱᔭᕆᐊᖃᖅᑕᖏᓐᓄᑦ, ᐊᒻᒪᓗ 72%-ᖑᔪᑦ ᐅᖃᖅᖢᑎᒃ ᖃᓄᐃᓐᓂᕆᔭᖏᑦ 
ᐱᔨᑦᑎᕋᐅᑏᑦ ᒪᓂᒪᔪᑦ ᓈᒻᒫᓂᙱᓐᓂᖏᓐᓄᑦ. ᐃᓄᓗᒃᑖᓂᑦ ᑖᑉᑯᐊ ᓈᓴᐅᑏᑦ 
ᖁᑦᑎᖕᓂᖅᓴᐅᓚᐅᖅᑐᑦ, 91%-ᖑᑉᓗᑎᒃ ᐊᒻᒪᓗ 83%. ᕿᒥᕐᕈᓂᖅᐳᑦ 
ᑲᑎᖅᓱᐃᓚᐅᖅᑎᓪᓗᒋᑦ ᐊᔾᔨᒌᙱᑦᑐᓂᒃ ᑐᓂᔭᐅᔪᓂᒃ ᐊᒻᒪᓗ ᑐᑭᓯᐅᒪᔾᔪᑎᓂᒃ 
ᐊᒥᓱᑲᓪᓚᖕᓂᑦ ᐱᕝᕕᐅᔪᓂᑦ, ᑕᓪᓕᒪᐃᑦ ᐋᖅᑭᐅᒪᔪᑦ ᓴᖅᑭᓚᐅᖅᑐᑦ ᑐᑭᓯᐅᒪᔾᔪᑎᓂᒃ 
ᖃᐅᔨᓴᐃᓂᕐᒦᑎᓪᓗᑕ ᐱᓕᕆᐊᕐᒥᑦ: ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᖅ 
ᐃᓕᓐᓂᐊᕐᕕᖕᓂᑦ; ᐃᓱᒪᒃᑯᑦ ᐋᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ ᐊᒻᒪᓗ 
ᑲᔪᓯᑎᑕᐅᓂᖓ ᑲᒪᔭᖃᑦᑕᕐᓂᖅ; ᐃᓱᒪᒃᑯᑦ ᐋᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᓕᕆᔩᑦ; 
ᐅᔾᔨᕈᓱᒃᑎᑦᑎᓂᖅ ᐊᒻᒪᓗ ᑐᓗᖅᑕᕈᑎᐅᔪᑦ; ᐊᒻᒪᓗ ᖁᕕᐊᓱᖕᓂᒃᑯᑦ ᕿᑎᖕᓃᑦ, 
ᐱᖅᑯᓯᖅ, ᐊᒻᒪᓗ ᕿᑲᖕᓃᑦ.

ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐱᖃᖅᑐᑦ ᓄᓇᕗᒻᒥ ᐊᔪᕈᑎᖃᖅᓯᒪᔪᓄᑦ 
ᐊᒻᒪᓗ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᖃᓄᖅᑑᕈᑎ,x ᓴᖅᑭᑕᐅᓚᐅᖅᑐᖅ 
ᒪᓕᒐᓕᐅᕐᕕᖕᒧᑦ 16 ᐅᑭᐅᑦ ᐅᖓᑖᓂᐅᓕᖅᑐᖅ.73 2014-ᒥᑦ, ᓄᓇᕗᑦ 
ᑐᙵᕕᒃᑯᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᖃᓄᖅᑑᕈᑎᖃᖁᔨᓚᐅᖅᑐᑦ 
ᑐᑭᒧᐊᒃᑎᓐᓂᐊᕐᓗᒍ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑐᖅᑕᐅᔪᓐᓇᖅᑐᑦ 
ᐱᓕᕆᐊᖃᕐᓗᑎᒡᓗ ᐊᕕᒃᑐᖅᓯᒪᔪᑦ ᐱᓕᕆᖃᑎᒌᒡᓗᑎᒃ.74 ᔫᓂ 2017-ᒥᑦ, ᓄᓇᕗᒻᒥ ᒐᕙᒪᒃᑯᑦ ᐱᓕᕆᖃᑎᖃᖅᖢᑎᒃ ᓄᓇᕗᒻᒥ 
ᑐᙵᕕᒃᑯᓐᓂᑦ, ᐳᑭᖅᑕᓕᖕᓂᑦ, ᐊᒻᒪᓗ ᐃᓵᒃᓯᒪᒋᑦ ᐃᓄᓯᕐᒥᑦ ᑲᑐᔾᔨᖃᑎᒌᑦ ᓴᖅᑭᑦᑎᓚᐅᖅᑐᑦ ᐃᓅᓯᕗᑦ ᐊᓐᓂᕐᓇᖅᑐᖅ 
ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑎ 2017-2022-ᒥᑦ. ᑖᒻᓇ ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑎ ᑐᑭᒧᐊᒃᑑᔪᖅ ᐃᓚᖏᓐᓄᑦ 
ᐃᒪᓐᓈᖅᑑᑕᐅᔪᑦ ᐅᓂᑉᑳᑉᑎᖕᓂᑦ, ᖃᐅᔨᒪᔪᑦ ᐱᔭᕆᐊᖃᕐᓂᐅᔪᒥᒃ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᐱᔾᔪᑕᐅᔪᒥᒃ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ ᖃᓄᖅᑑᕈᑎᒥᑦ. ᑕᐅᑐᒐᑉᑎᒍᑦ, ᓇᓗᓇᙱᑦᑐᖅ ᑕᐃᒪᒃᑲᓐᓂᐅᔪᒥᒃ ᐱᓕᕆᐊᖑᔪᖅᑕᖃᕆᐊᖃᕐᒪᑦ 
ᐃᑲᔪᕐᓂᐊᕐᓗᒍ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔭᐅᔭᕆᐊᖃᖅᑐᑦ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᓄᓇᕗᒻᒥᑦ.

ᑕᓪᓕᒪᐃᑦ ᐋᖅᑭᐅᒪᔪᑦ ᐊᒻᒪᓗ ᐃᓚᐅᔪᑦ 15 ᐃᒪᓐᓈᖅᑑᑕᐅᔪᑦ ᐱᔭᐅᔪᑦ ᕿᒥᕐᕈᓂᑉᑎᖕᓂᑦ ᐱᒋᐊᕐᕕᐅᔾᔪᑕᐅᔭᕆᐊᖃᖅᑐᑦ 
ᓄᓇᕗᒻᒥ ᒐᕙᒪᒃᑯᓐᓄᑦ ᐱᕙᓪᓕᐊᓗᑎᒃ ᐃᓚᐅᑎᑦᑎᓗᒃᑖᖅᑐᒥᒃ ᐊᒻᒪᓗ ᐱᓕᕆᖃᑎᒌᖕᓂᒃᑯᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ 
ᖃᓄᖅᑑᕈᑎᒥᑦ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ, ᐊᒻᒪᓗ ᓴᙱᒃᑎᒋᐊᕐᓗᒍ ᓄᓇᕗᒻᒥ ᒐᕙᒪᒃᑯᑦ ᐱᓂᐊᕐᓂᕆᔭᖓᑦ ᐃᓅᓯᕗᑦ 
ᐊᓐᓂᕐᓇᖅᑐᖅ ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑎ 2017-2022-ᒧᑦ.

ᐃᓕᑦᑎᓂᕆᔭᕗᑦ ᐊᒻᒪᓗ ᓱᓇᐃᑦ ᐃᒪᓐᓈᖅᑑᑎᒋᔭᕗᑦ

w ᑲᓇᑕᒥᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᑲᑎᒪᔩᑦ ᐅᖃᖅᑐᑦ, ᐱᐅᓯᒋᐊᕐᓗᒋᑦ ᓄᑕᕋᐅᑉ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᖓ ᕿᑎᐊᓃᑦᑐᒥᑦ ᖁᑦᑎᒃᑐᒧᑦ  
 ᖃᐅᔨᔭᐅᓯᒪᔪᖅ ᐃᓅᓯᓗᒃᑖᒥᑦ ᐱᕈᐃᑎᑦᑎᓂᕐᒧᑦ ᐊᓯᐅᔨᙱᓐᓂᖃᖅᑐᖅ ᐊᔾᔨᖓᓂᒃ ᑎᑭᖦᖢᒍ $140,000-ᓂᒃ ᑲᓇᑕᐅᑉ ᑮᓇᐅᔭᖓ.
x ᑐᓴᕐᕕᒋᔭᕗᑦ ᓇᓗᓇᐃᓚᐅᖅᑐᖅ ᒫᓐᓇᓵᖑᓛᖑᓂᖓᓄᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᔪᓕᕈᑎᖃᖅᑐᓄᑦ ᖃᓄᖅᑑᕈᑎᐅᓂᕋᖅᖢᒍ.

91%

ᐃᓄᓗᒃᑖᓂᑦ ᐊᐱᖅᓱᖅᑕᐅᔪᓂᑦ 
ᐃᓚᐅᔪᑦ ᐅᖃᓚᐅᖅᑐᑦ 
ᒪᓂᒪᓂᖓ ᐃᓱᒪᒃᑯᑦ 

ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ 
ᐱᔨᑦᑎᕋᐅᑏᑦ ᒪᒃᑯᒃᑐᓄᑦ 

ᑎᑭᐅᑎᖏᑦᑐᑦ ᐱᔭᕆᐊᖃᖅᑕᖏᓐᓄᑦ.

y  ᐃᐊᐴᑕᒥᑦ ᐋᓐᓂᖃᖅᑕᐃᓕᒪᔪᓕᕆᔨᒃᑯᑦ ᐅᖃᖅᓯᒪᔪᑦ, ᐃᖢᐊᖅᓴᐃᖃᑦᑕᕐᓂᖅ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓂᑦ ᐱᓕᕆᐊᖃᕐᓂᕐᒧᑦ  
 ᐱᔨᑦᑎᕋᐅᑎᐅᔪᑦ ᓲᕐᓗ ᐊᔪᓕᕈᑎᖃᖅᑐᓄᑦ ᐊᒻᒪᓗ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒥᒃ ᐃᑲᔪᐃᓂᕐᒧᑦ, ᐃᓱᒪᓕᕆᓂᕐᒧᑦ ᖃᐅᔨᒋᐊᖅᑕᕐᕕᖕᓄᑦ/ᖃᐅᔨᓴᐃᓂᕐᓄᑦ,  
 ᐅᕝᕙᓘᓐᓃᑦ ᐃᖢᐊᖅᓴᐃᓂᕐᒧᑦ ᐊᐅᓚᑦᑎᓂᕐᒧᑦ. ᐃᖢᐊᖅᓴᐃᓂᐅᖏᑦᑐᓂᒃ ᐱᔨᑦᑎᕋᐅᑏᑦ ᐱᔾᔪᑎᖃᖅᑐᑦ ᐱᕝᕕᐅᔪᓂᒃ ᑐᑭᓯᐅᒪᔾᔪᑎᓄᑦ ᑐᓂᓯᓃᑦ,  
 ᐃᓕᓐᓂᐊᖅᑎᑦᑎᓃᑦ, ᖃᓄᐃᓕᐅᕆᐊᖃᖅᑎᑦᑎᓃᑦ ᐊᒻᒪᓗ ᐃᑲᔪᐃᓃᑦ.
z  ᐊᑕᐅᓯᕐᒥᒃ ᐃᓕᓐᓂᐊᕐᕕᖕᒥᑦ ᐃᓅᓯᓕᕆᔨ-ᒧᑦ ᐃᓂᑕᖃᖅᑐᖅ ᐊᑐᓂ ᐃᓕᓐᓂᐊᕐᕕᖕᓂᑦ ᓄᓇᕗᒻᒥᑦ. ᐃᑲᔪᖃᖅᑕᖅᑐᑦ, ᓴᖅᑭᔮᖅᑎᖦᖢᒍ, ᐊᒻᒪᓗ ᐃᓚᐅᑎᖦᖢᒋᑦ  
 ᐃᓕᓐᓂᐊᖅᑏᑦ, ᐊᖓᔪᖅᑳᑦ, ᐊᒻᒪᓗ ᓄᓇᓕᒃ ᐱᓕᕆᖃᑎᒋᔭᐅᑉᓗᑎᒃ ᐃᓕᓐᓂᐊᖅᑎᑦᑎᓂᕐᒥᒃ.
aa ᐊᔪᕈᖕᓃᖅᓴᐃᓂᕐᒥᑦ ᐃᓚᐅᔪᑦ ᐊᒃᓱᕈᕐᓇᒃᑰᖅᑎᑦᑎᑦᑕᐃᓕᓂᖅ, ᐅᐸᓗᐊᓂᖅ, ᐊᒻᒪᓗ ᐱᓕᕆᐊᖑᐊᓂᒃᑎᓪᓗᒋᑦ ᐱᓕᕆᐊᖃᕐᓃᑦ; ᐃᖕᒥᓃᖅᑕᐃᓕᑎᑦᑎᓂᖅ,  
 ᐱᓕᕆᐊᖃᕐᓂᖅ ᐊᒻᒪᓗ ᐱᓕᕆᐊᖑᐊᓂᒃᑎᓪᓗᒋᑦ ᐱᓕᕆᐊᖃᕐᓂᖅ; ᐊᒻᒪᓗ ᐊᔪᕈᖕᓃᖅᓴᐃᓂᖅ ᐱᔾᔪᑕᐅᔪᓂᒃ ᐃᓱᒪᒃᑯᑦ ᖃᓄᐃᖏᑦᑎᐊᕐᓂᕐᒧᑦ ᑐᕌᖓᔪᓂᒃ, ᓲᕐᓗ  
 ᐅᑭᐅᖅᑕᖅᑐᒥᑦ ᐃᓂᐅᔪᑦ, ᐊᑦᑕᕐᓇᖅᑐᒦᙱᑦᑎᑦ!, ᐊᒻᒪᓗ ᐃᓱᒪᒧᑦ ᐊᔪᙱᓐᓂᓖᑦ.

ᖃᐅᔨᒪᑉᓗᓂ ᐊᖏᔪᒻᒪᕆᖕᒥᑦ ᒪᒃᑯᒃᑐᐃᑦ ᐃᓕᓐᓂᐊᕐᕕᖕᒦᖃᑦᑕᕐᓂᖏᓐᓂᒃ,75 ᐃᓂᑕᖃᖅᑐᖅ ᐃᓕᓐᓂᐊᕐᕖᑦ “ᐱᖅᑯᓯᕆᓕᕐᓗᓂᔾᔪᒃ 
ᐊᒻᒪᓗ ᐱᒻᒪᕆᐅᑎᓪᓗᒍ ᐃᓚᒋᔭᐅᓗᓂ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒥᒃ ᐱᔨᑦᑎᕋᐅᑎᖃᕐᓗᑎᒃ.”76 ᐃᓕᓐᓂᐊᕐᕖᑦ 
ᑐᓂᓯᔪᖕᓇᖅᑐᑦ ᐊᔾᔨᒌᒃᑎᑦᑎᔪᒥᑦ ᐊᒻᒪᓗ ᐅᓗᕆᐊᓇᖅᑐᖃᙱᑦᑐᒥᒃ ᐃᓂᖃᖅᑎᓪᓗᒋᑦ ᐊᔪᕈᖕᓃᖅᓴᖅᓯᒪᔪᑦ ᐊᔪᙱᓐᓂᓖᑦ, ᓲᕐᓗ 
ᐃᓱᒪᓕᕆᔩᑦ, ᐃᓕᓐᓂᐊᖅᑎᑦᑎᔩᑦ, ᐅᕝᕙᓘᓐᓃᑦ ᐅᖃᓪᓚᒡᕕᐅᔩᑦ, ᖃᐅᔨᓴᐃᔪᖕᓇᖅᑐᑦ ᐃᑲᔪᕐᓗᒋᓪᓘᓐᓃᑦ ᐃᓕᓐᓂᐊᖅᑏᑦ.77 ᐃᓕᓐᓂᐊᕐᕖᑦ 
ᐃᑲᔪᖅᑐᖃᑦᑕᖅᑕᖓᑦ ᒪᒃᑯᒃᑑᑉ ᐱᔪᖕᓇᐅᑎᖃᕐᓂᖓ ᐃᓕᓐᓂᐊᕐᓂᕐᒧᑦ, ᐊᒻᒪᓗ ᐃᑲᔪᖅᑐᐃᔭᕆᐊᖃᖅᑐᑦ ᓄᑕᕋᐅᑉ ᐱᔪᖕᓇᐅᑎᖓᓂᒃ 
ᐱᔪᖕᓇᕐᓗᓂ ᓈᒻᒪᒃᑐᒥᑦ ᑐᑭᓯᐅᒪᔾᔪᑎᓂᒃ, ᐃᓚᐅᑉᓗᑎᒃ ᑐᑭᓯᐅᒪᔾᔪᑏᑦ ᐃᑲᔪᖅᑐᐃᔪᑦ ᐃᓱᒪᒃᑯᑦ ᐋᓐᓂᐊᖅᑕᐃᓕᒪᓂᕐᒥᒃ.

ᕿᒥᕐᕈᓂᖃᖅᑎᓪᓗᑕ, ᐃᖢᐊᖅᓴᐃᓂᕐᒧᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᑕᖃᓚᐅᖏᑦᑐᖅy ᓄᓇᕗᒻᒥ 
ᐃᓕᓐᓂᐊᕐᕕᖏᓐᓃᑦᑐᓂᒃ. ᑭᓯᐊᓂ ᐃᓕᓐᓂᐊᖅᑐᓕᕆᔨᒃᑯᑦ ᒫᓐᓇᐅᔪᖅ ᐃᓕᓐᓂᐊᕐᕕᖕᒥᑦ ᑐᕌᖓᔪᖃᖅᑐᑦ ᐃᑲᔪᖅᑐᐃᔪᑦ ᐃᓄᓕᕆᓄᕐᒧᑦ 
ᐊᒻᒪᓗ ᖁᕕᐊᓱᖕᓂᕐᒥᒃ ᐱᕙᓪᓕᐊᓂᖏᓐᓄᑦ ᐃᓕᓐᓂᐊᖅᑏᑦ. ᐊᖏᖃᑎᒌᒍᑎᒃᑯᑦ ᑲᓇᑕᒥ ᐊᐅᐸᓗᒃᑐᖅ ᓴᓐᓂᖓᔪᒃᑯᑦ ᐱᖃᑎᒋᑉᓗᒋᑦ, 
ᑐᕌᖓᔪᑦ ᐊᐅᐸᓗᒃᑐᖅ ᓴᓐᓂᖓᔪᒃᑯ ᐃᒃᐱᒍᓱᒡᕕᖃᕐᓂᖅ-ᐃᓕᓐᓂᐊᕐᓂᖅ ᑐᕌᖓᔪᖏᑦᑕ ᐃᓗᐊᓃᑦᑐᖅ ᑐᓂᔭᐅᖃᑦᑕᖅᑐᖅ ᓄᓇᕗᒻᒥ 
ᐃᓕᓐᐊᕐᕕᖕᓄᑦ.78 ‘ᐅᓗᕆᐊᓇᖅᑐᒦᙱᑦᑎᑦ’ ᑐᕌᖓᔪᖅ, ᓄᑕᕋᕐᒥᒃ ᐱᑦᑎᐊᖏᑕᐅᑎᑦᑎᔪᒪᙱᑦᑐᖅ, ᐊᑐᖅᑕᐅᖃᑦᑕᖅᑐᖅ ᓄᓇᕗᒻᒥ 
ᐃᓕᓐᓂᐊᕐᕕᖕᓂᑦ ᐅᑭᐅᑕᒫᖅ. ᑖᒻᓇ ᑐᕌᖓᔪᖅ ᐃᓕᓐᓂᐊᕈᑕᐅᔭᕆᐊᖃᖅᑐᖅ ᓯᑕᒪᓂᑦ ᖁᑦᑎᖕᓂᖃᖅᑐᓗᒃᑖᓄᑦ ᐃᓕᓐᓂᐊᖅᑎᓄᑦ 
ᓄᓇᕗᓗᒃᑖᕐᒥᑦ. ᐃᒃᐱᒍᓱᒡᕕᖃᕐᓂᖅ-ᐃᓕᓐᓂᐊᕐᓂᖅ ᑐᕌᖓᔪᑦ ᐃᓕᓐᓂᐊᕈᑕᐅᖃᑦᑕᖅᑐᑦ ᓄᓇᕗᒻᒥ ᐃᓕᓐᓂᐊᕐᕕᖕᓂᑦ ᐱᖓᓱᓄᑦ ᐅᑭᐅᓄᑦ 
ᐃᓚᐅᔪᑦ ‘ᖃᓄᐃᖏᑦᑐᒃᑯᑦ ᒪᒃᑯᒃᑐᑦ ᐱᖃᑎᒌᑦ’, ᑲᒪᔭᖃᖅᑐᖅ ᖃᓄᐃᖏᑦᑐᓂᒃ ᐊᒻᒪᓗ ᓈᒻᒪᙱᑦᑐᓂᑦ ᐱᖃᑎᒌᖕᓂᐅᔪᓂᒃ, ᐊᒻᒪᓗ 
‘ᐅᖓᑖᓄᑦ ᐋᓐᓂᕐᓂᖅ’, ᑕᐅᑐᒐᖃᖅᑐᖅ ᐱᔮᖅᖠᖅᑎᑦᑎᑦᑕᐃᓕᓂᕐᒧᑦ ᐊᒻᒪᓗ ᐃᖢᐃᓵᕆᑦᑕᐃᓕᓂᕐᒧᑦ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ.79

ᑐᓂᓯᖃᑦᑕᖅᖢᓂ ᐃᓄᓕᕆᓂᕐᒧᑦ ᐊᒻᒪᓗ ᖁᕕᐊᓱᖕᓂᕐᒧᑦ ᑐᕌᖓᔪᓂᑦ ᐱᐅᔫᔪᖅ, ᑐᓴᐃᓐᓇᖃᑦᑕᖅᑐᒍᑦ ᐱᑕᖃᕆᐊᖃᕐᓂᖓᓂᒃ 
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ ᒪᓂᒪᓂᓗᑎᒃ ᐃᓕᓐᓂᐊᕐᕕᖕᓂᑦ. ᑕᒻᓇ ᖁᑦᑎᓛᖑᓚᐅᖅᑐᖅ ᑭᐅᔾᔪᑕᐅᔪᖅ 
ᐱᔭᐅᔪᖅ ᒪᒃᑯᒃᑐᓂᑦ ᐊᐱᕆᔭᐅᔭᕌᖓᑕ ᓱᓇ ᐱᐅᓯᑎᑦᑎᒃᑲᓐᓂᕋᔭᖅᐸ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ 
ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᓄᓇᕗᒻᒥᑦ. ᒪᒃᑯᒃᑐᐃᑦ ᑭᐅᖃᑦᑕᓚᐅᖅᑕᖏᑦ ᐃᓚᐅᔪᑦ:

 “ ᐅᖃᓪᓚᒡᕕᐅᔨᖃᖅᐸᑦ ᐊᓯᐊᓂᑦ ᖃᓄᐃᓕᐅᕐᓂᕐᒧᑦ ᐅᖃᓪᓚᒡᕕᐅᔨᑉᑎᖕᓂᑦ ᐃᓕᓐᓂᐊᕐᕕᖕᒥᑦ.”

 “ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᖅ ᐃᓕᓐᓂᐊᕐᕕᖕᒧᐊᕐᓗᓂ ᐊᒻᒪᓗ ᐅᖃᓪᓚᖃᑦᑕᕐᓗᑎᒃ ᒪᒃᑯᒃᑐᓄᑦ ᐃᓕᓐᓂᐊᕐᕕᖕᒥᑦ.”

 “ ᐱᐅᓂᖅᓴᐅᒃᑲᓐᓂᕋᔭᖅᑐᖅ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᔨᖃᖅᐸᑦ ᖁᑦᑎᖕᓂᖅᓴᒥᑦ ᐃᓕᓐᓂᐊᕐᕕᖕᒥᑦ.”

ᐃᓕᓐᓂᐊᖅᑎ ᐱᐊᓂᒃᑐᓕᕆᔨᒃᑯᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐱᔭᒃᓴᐅᑎᖃᖅᑐᑦ ᐱᔨᑦᑎᕋᐅᑎᓂᒃ ᐋᖅᑭᐅᒪᔪᑦ ᑎᑭᐅᑎᓂᐊᕐᓗᑎᒃ 
ᐊᔾᔨᒌᙱᑦᑐᓂᑦ ᐊᑐᓂ ᐃᓕᓐᓂᐊᖅᑏᑦ ᐱᔭᕆᐊᖃᖅᑕᖏᓐᓄᑦ80 ᐃᑲᔪᐃᓂᒃᑯᑦ, ᑐᕌᖓᔪᒃᑯᑦ, ᐊᑐᖅᑕᐅᔪᓐᓇᖅᑐᑦ ᖃᐅᔨᓴᐃᓂᒃᑯᑦ, 
ᐱᓕᕆᐊᖃᕆᐊᕐᓂᒃᑯᑦ, ᐊᒻᒪᓗ ᐊᔪᕈᖕᓃᖅᓴᐃᓂᒃᑯᑦ.81 ᑖᑉᑯᐊ ᐃᓕᓐᓂᐊᕐᕕᖕᒥᑦ ᐃᑲᔪᐃᔪᓕᕆᔨᒃᑯᑦ ᑐᕌᖓᔪᖏᑦᑎᒍᑦ, ᐃᑲᔪᐃᓃᑦ 
ᐃᓕᓐᓂᐊᖅᑎᓄᑦ ᐱᔭᐅᖃᑦᑕᖅᑐᑦ ᐃᓕᓐᓂᐊᖅᑐᓕᕆᔨᒃᑯᑦ, ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ, ᐅᕝᕙᓘᓐᓃᑦ ᑕᒪᕐᒥᒃ, ᒪᓕᒡᓗᒍ 
ᐱᔭᕆᐊᖃᕐᓂᖅ. ᐆᒃᑑᑎᒋᓗᒍ, ᖃᓄᐃᓕᐅᕐᓂᖏᓐᓄᑦ ᐱᓕᕆᐊᖃᕆᐊᕐᓃᑦ ᐱᔭᐅᖃᑦᑕᖅᑐᖅ ᐃᓕᓐᓂᐊᖅᑐᓕᕆᔨᒃᑯᑎᒍᑦ, 
ᐅᖃᓪᓚᑦᑎᐊᕐᓂᖅ ᐊᔪᖅᑐᓕᕆᓂᕐᒧᑦ ᐱᔨᑦᑎᕋᐃᓃᑦ ᐱᔭᐅᔪᖕᓇᖃᑦᑕᖅᑐᑦ ᓇᓕᑐᐃᓐᓇᖏᑦᑎᒍᑦ ᐊᕕᒃᑐᖅᓯᒪᔪᒃᑯᑦ, ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ ᐱᔭᐅᔪᖕᓇᖅᖢᑎᒃ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ.82

ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ ᒪᓂᒪᑎᓪᓗᒋᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑐᐃᓐᓇᖅ, ᐃᓚᐅᖃᑕᐅᔪᑦ 
ᕿᒥᕐᕈᓂᑉᑎᖕᓂᑦ ᐊᑦᑎᖅᓯᒐᔪᒃᑐᑦ ᐃᓕᓐᓂᐊᕐᕕᖕᒥᑦ ᐱᓕᕆᔨᓂᑦ ᐱᓗᐊᖅᑐᒥᑦ ᐃᓕᓐᓂᐊᕐᕕᖕᒥᑦ ᐃᓅᓯᓕᕆᓂᔩᑦ,z ᐃᓅᑉᓗᑎᒃ 
ᓄᓇᓕᖓᓐᓂᑦ ᑐᓂᓯᖃᑦᑕᖅᑐᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ. 
ᐃᓕᓐᓂᐊᕐᕕᖕᒥᑦ ᐃᓅᓯᓕᕆᓂᔩᑦ ᐱᖃᑦᑕᖅᑐᑦ ᐊᕐᕌᒍᑐᒫᖅ, ᐱᔭᕆᐊᖃᖅᑐᒥᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒨᖓᔪᓂᒃ 
ᐊᔪᕈᖕᓃᖅᓴᓂᕐᒥᒃaa ᐊᒻᒪᓗ ᐊᔪᕈᖕᓃᖅᓴᓂᖃᐃᓐᓇᖅᖢᑎᒃ ᐅᑭᐅᕆᔭᐅᔪᒥᑦ ᐃᓕᓐᓂᐊᖅᑎᓪᓗᒋᑦ.83 ᐱᒻᒪᕆᐅᔪᒥᒃ ᐱᓕᕆᐊᖃᖅᑐᑦ 

ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᖅ ᐃᓕᓐᓂᐊᕐᕕᖕᓂᑦ

ᑐᓂᓯᑉᓗᑎᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᖅ ᐃᑲᔪᖅᑐᖅᖢᒍ, ᐃᑲᔪᐃᓂᕐᒥᒃ, ᐊᒻᒪᓗ ᑐᕌᖓᔪᓕᕆᓂᕐᒥᒃ, ᐊᒻᒪᓗ 
ᐱᖅᑯᓯᕆᔭᐅᔪᒃᑰᖓᔪᒃᑯᑦ ᐅᖃᓪᓚᒡᕕᒋᑉᓗᒋᑦ ᐃᓕᓐᓂᐊᖅᑏᑦ. ᑭᓯᐊᓂ, ᐱᓕᕆᐊᕆᙱᑕᖓᑦ ᐃᖢᐊᖅᓴᐃᓂᕐᒧᑦ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓂᒃ.84 ᕿᒥᕐᕈᓂᖃᖅᑎᓪᓗᑕ, ᑐᓴᓚᐅᖅᑐᒍᑦ ᐊᑎᕆᕙᓚᐅᖅᑕᖓᓂᒃ ᐃᓕᓐᓂᐊᕐᕕᖕᒥᑦ 
ᐃᓅᓯᓕᕆᔩᑦ ‘ᐃᓕᓐᓂᐊᕐᕕᖕᒥᑦ ᓄᓇᓕᖕᒥᑦ ᐅᖃᓪᓚᒡᕕᐅᔨ’ ᓇᓗᓇᖅᓯᓂᖃᓚᐅᕐᒪᑦ ᓱᓇᒥᒃ ᐱᕆᐊᖃᕐᓂᕐᒧᑦ ᐃᓂᐅᔪᖅ 
ᐃᓕᓂᐊᕐᕕᖕᒥᑦ, ᐱᓗᐊᖅᑐᒥᑦ ᐃᓂᐅᖅᑲᐅᑕᐅᓚᐅᖅᑑᑉ ᐊᑎᖓᓂᑦ ᐃᓚᐅᓚᐅᕐᒪᑦ ‘ᐅᖃᓪᓚᒡᕕᐅᔨ’. 

ᐃᓕᓐᓂᐊᕐᕕᖕᒥᑦ ᐃᓅᓯᓕᕆᓂᔩᑦ ᐱᔭᕆᐊᖃᖅᑐᒥᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒨᖓᔪᓂᒃ ᐊᔪᕈᖕᓃᖅᓴᖃᖅᑎᓪᓗᒋᑦ, 
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒨᖓᔪᓂᒃ ᐊᔪᕈᖕᓃᖅᓴᓂᖅ ᐱᔭᕆᐊᖃᖅᑎᑕᐅᙱᑦᑐᖅ ᐃᓕᓐᓂᐊᖅᑎᑦᑎᔪᓄᑦ 
ᓄᓇᕗᒻᒥᑦ, ᓯᒪᑕᑉ ᐅᑉᓗᐃᑦ ᐅᑭᐃᕐᒥᑦ ᐃᓕᓐᓂᐊᕐᓇᒥᑦ ᐋᖅᑭᒃᑕᐅᓯᒪᒐᓗᐊᖅᑎᓪᓗᒋᑦ ᑕᒪᐃᓐᓄᑦ ᐊᔪᕈᖕᓃᖅᓴᐃᓂᕐᒧᑦ.  
ᑕᒪᐃᓐᓄᑦ ᐋᖅᑭᒃᑕᐅᓯᒪᔪᖅ ᐅᑉᓗᓄᑦ ᑕᒪᐃᓐᓄᑦ ᐊᔪᕈᖕᓃᖅᓴᐃᓂᖅ ᐃᓕᑕᕆᔭᐅᓯᒪᔪᖅ ᐊᒻᒪᓗ ᐱᔭᕆᐊᖃᖅᑎᑕᐅᑉᓗᓂ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐃᑲᔪᐃᓂᕐᒧᑦ ᐊᑐᓕᖅᑎᑕᐅᓯᒪᓂᖓ ᐱᔭᕆᐊᖃᖅᑐᖅ ᐃᓕᓐᓂᐊᕈᑎ. ᐅᑭᐅᒥᑦ ᐃᓕᓐᓂᐊᖅᑎᓪᓗᒋᑦ 
ᑕᓪᓕᒪᐃᑦ ᐅᑉᓗᐃᑦ ᐊᔪᙱᓐᓂᕐᒧᑦ ᐱᕙᓪᓕᐊᓂᕐᒥᒃ ᐋᖅᑭᒃᑕᐅᓯᒪᖕᒥᔪᑦ ᐊᑕᐅᓯᕐᒧᑦ, ᐅᕝᕙᓘᓐᓃᑦ ᐃᓕᓐᓂᐊᕐᕕᖕᒦᖓᔪᒧᑦ, 
ᐃᓕᓐᓂᐊᖅᑎᑦᑎᔨᓂᒃ ᐊᔪᕈᖕᓃᖅᓴᐃᓂᖅ. ᐊᔪᕈᖕᓃᖅᓴᓂᖅ ᐃᓕᑕᕆᔭᐅᓯᒪᔪᖅ ᐃᓕᓐᓂᐊᖅᑎᑦᑎᔨᓄᑦ ᐊᒻᒪᓗ ᓈᒻᒪᒋᔭᐅᖃᑦᑕᖅᖢᓂ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᓄᓇᕗᒻᒥ ᐃᓕᓐᓂᐊᖅᑎᑦᑎᔩᑦ ᑲᑐᔾᔨᖃᑎᒌᓄᑦ. ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒨᖓᔪᑦ 
ᐊᔪᕈᖕᓃᖅᓴᓂᖅ, ᓲᕐᓗ ᐊᑐᖅᑕᐅᔪᑦ ᐃᖕᒥᓃᕐᓂᕐᒥᒃ ᐱᓕᕆᐊᖃᕆᐊᕐᓂᕐᒧᑦ ᐊᔪᙱᓐᓂᕐᓄᑦ ᐊᔪᕈᖕᓃᖅᓴᓂᖅ (ASIST) ᐊᒻᒪᓗ 
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐃᖢᐊᖅᓴᐃᓂᖅ - ᐃᓄᐃᑦ, ᐱᔭᐅᔪᖕᓇᖅᑐᖅ ᐊᔪᙱᓐᓂᖃᕐᓂᕐᒧᑦ ᐱᕙᓪᓕᐊᓂᕐᒧᑦ 
ᐊᔪᕈᖕᓃᖅᓴᓂᖅ, ᐅᕝᕙᓘᓐᓃᑦ ᐃᓕᓐᓂᐊᖅᑎᑦᑎᔨᐅᑉ ᓇᖕᒥᓂᖅ ᐱᕕᖃᕐᓂᕆᔭᖓᓂᑦ, ᑭᓯᐊᓂᒃᑲᓐᓂᖅ, ᐱᔭᕆᐊᖃᙱᑦᑐᖅ.85

ᑐᒃᓯᕋᐅᑏᑦ ᐃᓚᓕᐅᑎᖃᑕᐅᓗᒋᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ ᐃᓕᓐᓂᐊᕐᕕᖕᓂᑦ ᑐᓴᖅᑕᐅᓚᐅᖅᑐᑦ 
ᓇᐅᑯᓗᒃᑖᖅ ᕿᒥᕐᕈᓂᑉᑎᖕᓂᑦ, ᓄᑖᖑᖏᑦᑐᖅ ᐃᓱᒪᒋᔭᐅᔪᖅ, ᐅᕝᕙᓘᓐᓃᑦ ᐊᔾᔨᐅᖏᑦᑑᖏᖦᖢᓂ ᓄᓇᕗᒻᒧᑦ. ᑲᓇᑕᒥᑦ, 
ᐊᒥᓱᑦ ᐃᓕᓐᓂᐊᖅᑐᓕᕆᔩᑦ ᐊᒻᒪᓗ ᐋᓐᓂᐊᖃᖅᑕᐃᓕᒪᔪᓕᕆᔩᑦ ᐊᑕᐅᑦᑎᒃᑯᑦ ᐱᓕᕆᐊᖃᖃᑦᑕᖅᑐᑦ ᓄᑕᖅᑲᐃᑦ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᓂᖏᓐᓂᒃ ᐃᓕᓐᓂᐊᕐᕕᖕᒦᖓᔪᒃᑯᑦ ᐱᔨᑦᑎᕋᐅᑎᒃᑯᑦ.86 2015-ᒥᑦ, ᐆᒃᑐᕋᐅᑎ ᐃᓕᓐᓂᐊᕐᕕᖕᒦᖓᔪᖅ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᓕᕆᓂᖅ ᐊᒻᒪᓗ ᖃᓄᐃᖏᑦᑎᐊᕐᓂᕐᒧᑦ ᐱᓕᕆᐊᒃᓴᖅ (ᐱᓕᕆᐊᒃᓴᖅ) ᓄᓇᕗᒻᒧᑦ ᐱᓕᕆᐊᖑᓚᐅᖅᑐᖅ ᐃᓚᐅᑉᓗᑎᒃ 
ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ.bb ᐱᓕᕆᐊᒃᓴᕐᒥᑦ ᐅᖃᖅᓯᒪᔪᖅ, “ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐊᒻᒪᓗ 
ᐃᓕᓐᓂᐊᖅᑐᓕᕆᔨᒃᑯᑦ ᓄᓇᕗᒻᒥᑦ ᐱᓕᕆᖃᑎᒌᖕᓂᐊᖅᑑᒃ ᐃᓕᓐᓂᐊᕐᕕᖕᒦᖓᔪᓂᒃ ᐱᐅᔪᒥᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ 
ᐊᒻᒪᓗ ᖃᓄᐃᖏᑦᑎᐊᖅᑎᑦᑎᓂᕐᒧᑦ ᐱᔨᑦᑎᕋᐅᑎᓂᒃ ᐃᓕᓐᓂᐊᕐᕕᖕᓂᑦ ᓄᓇᕗᒻᒥᓗᒃᑖᖅ.”87 ᑎᑎᕋᖅᓯᒪᔪᖅ ᐱᓕᕆᐊᒃᓴᒥᑦ ᐅᖃᖅᓯᒪᔪᖅ, 
“ᐃᓕᓐᓂᐊᕐᕕᖕᒦᖓᔪᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ ᑮᓇᐅᔭᒃᑯᑦ ᐊᔪᙱᑦᑐᖅ ᐊᒻᒪᓗ ᒥᒃᖠᒋᐊᖅᓯᔪᖕᓇᖅᑐᖅ 
ᑕᐅᑐᒃᑕᐅᓂᖓ ᓈᒻᒪᓂᙱᓐᓂᖓ ᐱᔾᔪᑎᖃᕋᔪᒃᑐᓂᒃ ᓄᓇᓕᖕᒦᖓᔪᓂᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ.”88

ᓇᓗᓇᖅᑐᖅ ᓲᖑᖕᒪᖔᑦ ᐱᓕᕆᐊᒃᓴᖅ ᑲᔪᓯᓚᐅᖏᒻᒪᖔᑦ ᐆᒃᑐᕋᐅᑎᐅᖅᑳᖅᑎᓪᓗᒍ, ᑐᑭᓯᐅᒪᔾᔪᑏᑦ ᐱᔭᐅᔪᑦ ᑎᑎᕋᕐᕕᑉᑎᖕᓄᑦ 
ᖃᐅᔨᑎᑦᑎᔪᑦ ᐱᒋᐊᖅᑎᒃᑲᓐᓂᕐᓗᒋᑦ ᐱᓕᕆᖃᑎᒌᖕᓂᐅᔪᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓄᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᓯᕗᒻᒧᒃᑎᓪᓗᒋᑦ ᐱᓕᕆᐊᑦ ᐊᒻᒪᓗ ᐱᓕᕆᐊᒃᓴᐃᑦ ᐱᓕᕆᖃᑎᒌᖕᓂᐅᔭᕆᐊᖃᖅᑐᑦ ᑖᑉᑯᓄᙵ ᐊᕕᒃᑐᖅᓯᒪᔫᖕᓄᑦ.  
ᐱᓕᕆᖃᑎᒌᖕᓂᖅ ᓈᒻᒪᒐᔭᖅᑐᖅ ᑲᑎᓪᓗᑎᒃ ᐱᓕᕆᐊᒃᓴᖅ ᑕᑯᔭᐅᒃᑲᓐᓂᕐᓗᓂ.

ᐃᓕᓐᓂᐊᕐᕕᖕᒦᖓᔪᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᖅ ᐊᒻᒪᓗ ᖃᓄᐃᖏᑦᑎᐊᖅᑎᑦᑎᓂᕐᒧᑦ ᑐᑭᓕᐅᖅᑕᐅᓚᐅᖅᑐᑦ 
ᐱᓕᕆᐊᒃᓴᒥᑦ ᐊᑕᐅᓯᐅᖏᑦᑐᖅ ᐊᔾᔨᒌᙱᑦᑐᑦ ᐱᔨᑦᑎᕋᐅᑏᑦ ᐊᕕᒃᑐᖅᑕᐅᓯᒪᔪᑦ ᐱᖓᓱᐃᓕᖓᑉᓗᒋᑦ ᒪᓕᒃᖢᒋᑦ ᐱᔭᐅᔭᕆᐊᖃᖅᑐᑦ:

 ᑭᑐᑐᐃᓐᓇᓄᑦ ᑐᕌᖓᔪᓕᐅᕆᓂᖅ ᑐᓂᔭᐅᖃᑦᑕᖅᑐᖅ ᐃᓕᓐᓂᐊᖅᑎᓗᒃᑖᓄᑦ ᐃᑲᔪᖅᑐᖅᖢᒍ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᖅ  
 ᐊᒻᒪᓗ ᖃᓄᐅᖏᑦᑎᐊᖅᑎᑦᑎᓂᖅ ᐊᒻᒪᓗ ᐱᓕᕆᐊᖑᖃᑦᑕᖅᑐᖅ ᐃᓕᓐᓂᐊᕈᑕᐅᓂᒃᑯᑦ ᐅᕝᕙᓘᓐᓃᑦ ᐃᖕᒥᒃᑰᖓᓗᑎᒃ   
 ᑐᕌᖓᔪᑦ ᐃᓄᓕᕆᓂᕐᒧᑦ ᐊᒻᒪᓗ ᖁᕕᐊᓱᖕᓂᕐᒧᑦ ᐱᕈᐃᓂᕐᒥᒃ. ᑕᐅᑐᒐᖃᕐᓂᖅ ᐱᓕᕆᐊᖃᕆᐊᕐᓂᐅᔪᓂᒃ ᑐᓂᔭᐅᖃᑦᑕᖅᑐᑦ  
 ᐃᓕᓐᓂᐊᖅᑎᓄᑦ ᐊᑕᐅᓯᐅᑉᓗᒋᑦ ᐅᕝᕙᓘᓐᓃᑦ ᐊᒥᓲᑉᓗᒋᑦ ᐃᓄᓕᕆᓂᕐᒧᑦ ᐊᒻᒪᓗ ᖁᕕᐊᓱᖕᓂᕐᒥᒃ ᐱᕈᐃᑦᑎᓂᕐᒧᑦ  
 ᐊᔾᔨᒋᓕᕐᓂᐊᕐᓗᒋᑦ ᐱᔭᐅᔪᒪᔪᑦ. ᐱᓪᓗᕆᒃᓴᕐᓗᓂ ᐱᓕᕆᐊᖃᕆᐊᕐᓃᑦ ᐊᒻᒪᓗ ᐊᒃᓱᕈᕐᓇᖅᑐᒃᑰᖅᑐᓕᕆᔩᑦ ᐊᔪᙱᓐᓂᖃᖅᑐᑦ  
 ᐱᔨᑦᑎᕋᐃᓂᕐᒥᒃ ᐃᓚᐅᑉᓗᓂ ᐅᖃᓘᑎᒃᑯᑦ-ᐃᓱᒪᓕᕆᓂᕐᒧᑦ ᑐᓂᐅᑎᖃᕐᓃᑦ ᖃᑉᓯᐊᕐᔪᖕᓄᑦ ᐃᓕᓐᓂᐊᖅᑎᓄ ᐊᒻᒪᓗ  
 ᖃᑕᙳᑎᖏᓐᓄᑦ.89

ᐃᓚᒋᔭᐅᑉᓗᓂ ᐅᖃᓗᒍᑕᐅᖃᑦᑕᖅᑐᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ ᐱᔾᔪᑎᒋᑉᓗᒋᑦ ᐃᓕᓐᓂᐊᕐᕕᖕᓂᑦ, 
ᐊᔾᔨᒌᙱᑦᑐᑦ ᑭᐅᔨᓯᒪᔪᑦ ᐅᖃᖃᑦᑕᖅᑐᑦ ᐱᐃᓯᒋᐊᖅᓯᔭᕆᐊᖃᕐᓂᖏᑦ ᐃᓕᓐᓂᐊᕐᕕᖕᓂᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ 
ᐅᖃᓕᒫᒐᐅᔪᓂᑦ, ᑐᑭᓕᐅᖅᓯᒪᔪᑦ “ᖃᐅᔨᒪᓂᖅ, ᐅᒃᐱᕆᔭᐅᔪᑦ ᐊᒻᒪᓗ ᐊᔪᙱᓐᓂᕆᔭᐅᔪᑦ ᐃᓕᑕᖅᓯᑎᑦᑎᖃᑦᑕᖅᑐᑦ, 

bb  ᒪᕐᕉᒃ ᐊᔾᔨᒌᙱᖦᖢᑎᒃ ᐱᓕᕆᐊᒃᓵᒃ ᑐᓂᔭᐅᓚᐅᖅᑐᑦ ᑎᑎᕋᕐᕕᑉᑎᖕᓄᑦ; ᐊᑕᐅᓯᖅ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪᓗ ᐱᖃᑖ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓂᑦ.

cc ᑕᒪᐃᓐᓅᖓᔪᒃᑯᑦ, 67% ᒪᒃᑯᒃᑐᐃᑦ ᑭᐅᓚᐅᖅᑐᑦ ᐊᖏᖅᖢᑎᒃ ᐊᐱᕆᔭᐅᖕᒪᑕ, ᑭᓇᑐᐃᓐᓇᖅ ᐃᓕᖕᓄᑦ ᐅᖃᓪᓚᓚᐅᖅᐸ ᐱᔾᔪᑎᖃᖅᑐᒥᒃ ᐃᓱᒪᒃᑯᑦ  
 ᐋᓐᓂᐊᖃᖅᑕᐃᓕᒪᓂᕐᒥᒃ ᐃᓕᓐᓂᐊᕐᕕᖕᓂᑦ?

ᐊᐅᓚᑦᑎᑉᓗᑎᒃ ᐅᕝᕙᓘᓐᓃᑦ ᐱᑕᖃᖅᑕᐃᓕᑎᑦᑎᑉᓗᑎᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐃᖢᐃᓗᑕᓂᒃ.”90 ᒪᒃᑯᒃᑐᐃᑦ 
ᓇᓗᙱᑦᑎᐊᓚᐅᖅᑐᑦ ᑐᒃᓯᕋᖅᑕᖏᓐᓂᒃ ᐊᖏᓂᖅᓴᒥᒃ ᐱᑖᕐᓗᑎᒃ ᑕᒪᑐᒥᙵᑦ, ᐊᒻᒪᓗ ᐅᖃᖅᖢᑎᒃ:

 “ ᐅᒃᐱᕈᓱᒃᑐᖓ ᒪᒃᑯᒃᑐᐃᑦ ᐃᓕᓐᓂᐊᖅᑎᑕᐅᔭᕆᐊᖃᖅᑐᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒥᒃ ᐊᒻᒪᓗ  
  ᐊᑐᓕᖅᑎᑕᐅᓗᓂ ᐃᓕᓐᓂᐊᕐᕕᖕᒥᑦ ᐋᖅᑭᐅᒪᔪᓂᑦ.”

 “ ᐅᖃᓪᓚᐅᓯᕆᓂᖅᓴᐅᒃᑲᓐᓂᖃᑦᑕᕐᓗᒍ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᖅ ᓄᑕᖅᑲᓄᑦ ᐃᓕᓐᓂᐊᕐᕕᖕᒥᑦ.”

 “ ᓴᖅᑭᑦᑎᓗᓂ ᖃᕆᐊᕐᒥᑦ ᐃᓕᓐᓂᐊᕐᕕᖕᒥᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑐᐃᓐᓇᖅ ᑐᕌᖓᔪᒥᒃ.”

 “ ᐃᓕᓐᓂᐊᕐᕖᑦ ᐊᔭᐅᖅᑐᐃᒃᑲᓐᓂᕐᓂᖅᓴᐅᔭᕆᐊᖃᖅᑐᑦ ᐱᔾᔪᑎᒋᓗᒍ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒥᒃ ᐅᔾᔨᕈᓱᖕᓂᒃ.”

 “ ᖃᐅᔨᑎᓪᓗᒋᑦ ᒪᓂᒪᖕᒪᑦ ᑖᑉᑯᓄᙵ, ᐃᓕᓐᓂᐊᖅᑎᓪᓗᒋᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒥᒃ ᐃᓕᓐᓂᐊᕐᕕᖕᒥᑦ,   
  ᓱᓇᑦ ᐱᑦᑎᐊᕙᐅᖕᒪᖔᑕ ᐊᒻᒪᓗ ᓱᓇᑦ ᐱᐅᖏᒻᒪᖔᑕ.”

ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐅᖃᓕᒫᒐᐃᑦ ᐊᔾᔨᒌᒋᐊᖃᖅᑐᑦ ᓄᓇᕗᒻᒥ ᐃᓕᓐᓂᐊᕐᕕᖕᓂᑦ; ᑭᓯᐊᓂ, ᖃᓄᐃᖓᓂᐅᔪᑦ 
ᒪᒃᑯᒃᑐᐃᑦ ᒥᒃᓵᓄᑦ ᐊᐱᖅᓱᐃᓂᕐᓂᑦ ᓇᓗᓇᐃᖅᓯᓚᐅᖅᑐᖅ ᑕᐃᒪᓐᓇᐃᖏᒻᒪᑦ. ᑭᐅᔾᔪᑎᒋᑉᓗᒍ ᐊᐱᖅᑯᑎ, ᑭᓇᑐᐃᓐᓇᖅ 
ᐃᓕᖕᓄᑦ ᐅᖃᓪᓚᓚᐅᖅᐸ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᐅᑉ ᒥᒃᓵᓄᑦ ᐃᓕᓐᓂᐊᕐᕕᖕᓂᑦ, 97% ᒪᒃᑯᒃᑐᐃᑦ ᐃᖃᓗᖕᓂᑦ 
ᐊᖏᓚᐅᖅᑐᑦ, 59%-ᖑᑉᓗᑎᒡᓕ ᒪᒃᑯᒃᑐᐃᑦ ᑭᐅᔪᑦ ᐊᓯᖏᓐᓂᑦ ᓄᓇᓕᖕᓂᑦ.cc ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ 
ᐅᖃᓕᒫᕐᓂᕐᒧᑦ ᑐᕌᖓᔪᑦ ᐃᓕᓐᓂᐊᕐᕕᖕᒥᑦ ᖃᑉᓯᐊᕐᔪᖕᓂᑦ ᐃᑲᔪᐃᓂᖃᕈᖕᓇᖅᑐᑦ, ᐃᓚᐅᑉᓗᑎᒃ ᐃᑲᔪᖅᑐᐃᓂᖅ ᐱᐅᔪᒥᒃ 
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᖅ, ᐃᑲᔪᖅᑕᐅᔪᒪᔪᓂᓯᐅᕐᓗᑎᒃ, ᒥᒃᖠᒋᐊᖅᓯᓗᓂ ᑕᐅᑐᒃᑕᐅᓂᖓ ᓈᒻᒪᓂᙱᓐᓂᖓᓄᑦ ᐃᓱᒪᒃᑯᑦ 
ᐋᓐᓂᐊᕐᓂᐅᔪᑦ, ᐊᒻᒪᓗ ᐱᐅᓯᒋᐊᕐᓗᒍ ᖃᐅᔨᓵᓕᓗᓂ ᐃᓱᒪᒃᑰᑦ ᐋᖅᑭᐅᒪᙱᓐᓂᓕᖕᓂᑦ ᒪᒃᑯᒃᑐᓂᑦ.91 ᐊᖏᒡᓕᒋᐊᕐᓗᒍ 
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐅᖃᓕᒫᕐᓂᖅ ᐃᓕᓐᓂᐊᕐᕕᖕᒥᑦ ᐱᕕᖃᖅᑎᑦᑎᖕᒥᔪᖅ ᐱᕙᓪᓕᐊᑎᑦᑎᓂᕐᒥᒃ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐅᖃᓕᒫᓕᐅᕐᓗᑎᒃ ᐃᓕᓐᓂᐊᖅᑎᑦᑎᔩᑦ,92 ᑖᑉᑯᐊ “ᐃᓂᒦᑦᑎᐊᖅᑐᑦ ᓯᕗᓪᓕᖅᐸᐅᓗᑎᒃ ᖃᐅᔨᓗᒋᑦ 
ᒪᒃᑯᒃᑐᐃᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐃᖢᐃᓗᑕᖃᖅᑐᓂᒃ.”93  

ᕿᒥᕐᕈᑎᓪᓗᑕ, ᑐᓴᓚᐅᖅᑐᒍᑦ ᐊᔪᕈᖕᓃᖅᓴᐃᓂᖅᑕᖃᙱᓗᐊᕐᓂᖓ ᑕᒪᑐᒧᙵ ᐃᓚᖏᓐᓂᒃ ᐃᓕᓐᓂᐊᖅᑎᑦᑎᔨᓂᒃ 
ᐋᖅᑭᒋᐊᖅᓯᔭᕆᐊᖃᖅᖢᑎᒃ ᐃᓕᓐᓂᐊᖅᑎᓂᒃ ᖃᓄᐃᓕᐅᑦᑎᐊᙱᑦᑐᓂᒃ ᐃᓕᑕᕆᙱᖔᖅᖢᒍ ᖃᓄᐃᓕᐅᕐᓂᕆᔭᖓ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᓂᕐᒥᒃ ᐱᔾᔪᑎᖃᕐᒪᑦ. ᐃᓕᓐᓂᐊᖅᑎᑦᑎᔩᑦ ᐅᔾᔨᖅᑐᕐᓂᖃᙱᑦᑐᑦ ᐊᖏᔪᒥᒃ ᓄᑕᕋᐅᑉᓗᑎᒃ ᐋᓐᓂᖅᓯᒪᓂᑯᒥᑦ 
ᓇᓗᓇᙱᓐᓂᖓᓂᑦ “ᑕᒻᒪᐅᑎᖃᕈᖕᓇᑦᑎᐊᖅᑐᑦ ᖃᓄᐃᓕᐅᕐᓂᕆᔭᖏᑦ ᑐᓵᖏᓴᑐᐃᓐᓇᕐᓂᕐᒧᑦ, ᐊᑭᒋᐊᕈᒪᓂᕐᒧᑦ, ᓈᓚᙱᓐᓂᕐᒧᓪᓘᓐᓃᑦ, 
ᑲᒪᒋᑉᓗᒍ ‘ᑐᓵᙱᓴᑐᐃᓐᓇᕐᓂᖓᓄᑦ’.”94 ᐆᒃᑑᑎᒋᓗᒍ, ᐃᓕᓐᓂᐊᖅᑎᑦᑎᔨ ᑐᑭᓕᐅᕈᖕᓇᖅᑐᖅ ᐃᓕᓐᓂᐊᖅᑎᐅᑉ ᑭᓯᕐᒥᐅᕈᒪᓂᖓᓂᒃ 
ᐃᑲᔪᖅᑕᐅᓇᓱᒃᑎᓪᓗᒍ ᐱᔪᒪᙱᓐᓂᖓᓄᑦ, ᓱᑯᑐᐃᓐᓇᓕᖅᖢᒍ, ᐃᓕᓐᓂᐊᖅᑎᒥᒃ ᑕᐃᒪᓐᓇ ᑭᓯᕐᒥᐅᕈᒪᓂᖃᓕᖅᑎᑦᑎᒃᑲᓐᓂᕐᓗᓂ.95  
ᐃᓕᓐᓂᐊᖅᑎᑦᑎᔨ ᐅᐸᓗᖕᓂᖓ ᐃᓕᓐᓂᐊᖅᑎᐅᑉ ᖃᓄᐃᓕᐅᕐᓂᖓᓄᑦ “ᓴᙱᔪᒥᒃ, ᐱᐅᖏᑦᑐᒥᒃ ᐊᒃᑐᖅᓯᓂᖃᕈᖕᓇᖅᑐᖅ 
ᓄᑕᕋᐅᑉ ᓇᖕᒥᓂᖅ ᐱᑖᕆᓯᒪᔭᖓᓂᒃ ᐃᓕᓐᓂᐊᖅᑐᓕᕆᓂᐅᑉ ᒥᒃᓵᓄᑦ”,96 ᓴᙱᒃᑎᑎᑦᑎᑐᐃᓐᓇᖅᑐᖅ ᐱᒻᒪᕆᐅᓂᖓᓂᒃ ᑐᓂᓗᒋᑦ 
ᐃᓕᓐᓂᐊᖅᑎᑦᑎᔩᑦ ᓈᒻᒪᒃᑐᓂᒃ ᑐᑭᓯᐅᒪᔾᔪᑎᓂᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᐅᑉ ᒥᒃᓵᓄᑦ.

ᕿᒥᕐᕈᓂᓗᒃᑖᑉᑎᖕᓂᑦ, ᐃᓱᒫᓘᑕᐅᔪᑦ ᐅᖃᐅᓯᐅᓚᐅᖅᑐᑦ ᑐᓗᖅᑕᕈᑕᐅᔪᓄᑦ ᑕᐃᒪᐅᔪᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓂᑦ 
ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᑐᓂᓯᓗᑎᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓂᒃ. ᑐᓗᖅᑕᕈᑏᑦ 
ᖃᐅᔨᔭᐅᔪᓂᑦ ᐃᓚᐅᔪᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᔭᒃᓴᐅᑎᒋᙱᑕᖓᑦ ᑐᓂᓯᓂᐊᕐᓗᓂ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ 
ᐱᔨᑦᑎᕋᐅᑎᓂᒃ, ᐃᓕᓐᓂᐊᕐᕕᖕᒥᑦ ᐱᓕᕆᔩᑦ ᖃᐅᔨᒪᙱᑦᑐᑦ ᑭᑐᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᔨᐅᖕᒪᖔᑕ ᓄᓇᓕᖓᓐᓂᑦ, 
ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓄᑦ ᐱᓕᕆᔩᑦ ᐃᓕᓐᓂᐊᕐᕕᖕᓄᐊᕈᖕᓇᖅᑎᑕᐅᖏᑦᑐᑦ, ᐊᒻᒪᓗ ᐊᖏᕈᑕᐅᔭᕆᐊᖃᖅᑐᖅ 
ᐊᖓᔪᖅᑳᓂᑦ ᐃᓕᓐᓂᐊᕐᕖᑦ ᓄᑕᖅᑲᓄᑦ ᐊᒃᑐᐊᓂᖃᕐᓂᐊᕐᓗᑎᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓄᑦ 
ᐃᖢᐊᙱᑦᑐᖅ ᐅᕝᕙᓘᓐᓃᑦ ᑐᓗᖅᑕᕈᑕᐅᔪᖅ ᑖᒻᓇᐅᑉᓗᓂ. ᑐᓗᖅᑕᕈᑏᑦ ᖃᐅᔨᔭᐅᓚᐅᖅᑎᓪᓗᒋᑦ ᐱᔾᔪᑎᒋᑉᓗᒋᑦ ᑕᒪᕐᒥᒃ 
ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ, ᓇᓗᓇᓚᐅᖏᑦᑐᖅ ᐱᓕᕆᖃᑎᒌᖕᓂᖃᙱᓗᐊᕐᓂᖏᑦ 
ᐊᕕᒃᑐᖅᓯᒪᔫᒃ ᑕᒪᑐᒧᙵ ᐊᒃᓱᕈᕐᓇᕈᑕᐅᒐᔪᒃᑐᖅ ᐊᑐᖅᑕᐅᖃᑦᑕᖅᑐᖅ ᐱᓕᕆᐊᖃᕐᓂᐊᕐᓗᓂ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᒪᒃᑯᒃᑐᓄᑦ. 

ᓄᓇᕗᒻᒥ ᐃᓕᓐᓂᐊᖅᑐᓕᕆᓂᕐᒧᑦ ᐋᖅᑭᐅᒪᔪᒥᑦ, ᐃᓕᓐᓂᐊᖅᑏᑦ ᐃᓕᑕᕆᔭᐅᓯᒪᙱᑦᑐᑦ ᐃᓐᓇᐅᓂᖏᓐᓄᑦ ᑭᓯᐊᓂ 

ᐅᑭᐅᖃᓕᖅᐸᑕ 19-ᓂᒃ. ᑎᑎᕋᕐᕕᑉᑎᖕᓂᑦ ᑲᑎᑕᐅᖅᑲᐅᑕᐅᓚᐅᖅᑐᑦ ᑐᑭᓯᐅᒪᔾᔪᑏᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ, 
ᐅᖃᐅᑎᔭᐅᓯᒪᔪᒍᑦ ᐃᓕᓐᓂᐊᖅᑎ ᖃᐅᔨᔭᐅᔭᕌᖓᑦ ᐃᓕᓐᓂᐊᕐᕕᖕᒥᑦ ᐃᑲᔪᖅᑕᐅᔪᖕᓇᕐᓂᖓ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ, 
ᐊᖓᔪᖅᑳᖏᑦ ᐊᖏᖅᓯᒪᔭᕆᐊᖃᖅᑕᖓ ᑐᓂᐅᑕᐅᓂᐊᕐᓗᓂ ᐃᓕᓐᓂᐊᖅᑎ ᐱᔨᑦᑎᕋᐅᑎᓄᑦ ᓯᓚᑖᓃᑦᑐᑦ ᐃᓕᓐᓂᐊᕐᕕᐅᑉ, 
ᑭᓯᐊᓂ ᐃᓕᓐᓂᐊᖅᑎ ᐅᑭᐅᖃᖅᐸᑦ 19 ᐅᖓᑖᓄᑦ.97 ᐃᓱᓕᑉᐸᓪᓕᐊᓕᖅᑎᓪᓗᒍ ᕿᒥᕐᕈᓂᖅ, ᐃᓕᓐᓂᐊᖅᑐᓕᕆᔨᒃᑯᑦ 
ᐅᖃᓚᐅᖅᑐᑦ “ᐃᓕᓐᓂᐊᖅᑎ ᐃᖕᒥᓂᒃ ᑐᓂᔾᔪᑎᒋᔪᖕᓇᖅᑐᖅ ᐅᖃᓪᓚᒡᕕᐅᔨᒥᒃ ᑕᑯᔪᒪᓗᓂ ᐊᖏᖅᑕᐅᖏᓪᓗᓂ ᐊᖓᔪᖅᑳᖏᓐᓄᑦ 
ᐅᑭᐅᖃᓕᕌᖓᑕ 16-ᓂᒃ.”98 ᑭᓯᐊᓂ, ᑖᒻᓇ ᑐᑭᓯᐅᒪᔾᔪᑎ ᑎᑯᓕᐊᖏᑦᑐᖅ ᑐᑭᓯᐅᒪᔾᔪᑎᓄᑦ ᐱᔭᐅᓚᐅᖅᑐᑦ ᑎᑎᕋᕐᕕᑉᑎᖕᓄᑦ 
ᕿᒥᕐᕈᓂᖃᖅᑎᓪᓗᒋᑦ ᐃᓚᐅᔪᓄᑦ, ᑐᓴᖅᑎᑦᑎᔪᓄᑦ, ᐊᒻᒪᓗ ᐊᕕᒃᑐᖅᓯᒪᔪᕐᒧᑦ. ᐊᒻᒪᓗᒃᑲᓐᓂᖅ, ᑎᑎᖅᑲᐃᑦ ᑐᓂᔭᐅᔪᑦ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐃᓚᐅᔪᖃᖅᑐᑦ ᒫᓐᓇᓵᖅ ᑭᖑᓪᓕᖅᐹᒃᓕᐅᖑᔪᒥᑦ ᐊᒻᒪᓗ ᑐᓂᐅᖅᑲᐅᑕᐅᓚᐅᖅᑐᑦ ᐊᕕᒃᑐᖅᓯᒪᔪᒧᑦ 
ᒪᓕᒍᐊᒐᖅ,dd ᐅᖃᖅᑕᐅᖃᑦᑕᐃᓐᓇᖅᑐᖅ ᐊᖏᕈᑕᐅᔪᖅ ᐅᖃᖃᑎᖃᕐᓂᕐᒧᑦ ᐅᕝᕙᓘᓐᓃᑦ ᑐᓂᐅᑎᒋᔭᐅᓂᖓᓄᑦ ᐱᔨᑦᑎᕋᐅᑎᓄᑦ 
ᓯᓚᑖᓃᑦᑐᓄᑦ ᐃᓕᓐᓂᐊᕐᕕᐅᑉ ᐱᔭᐅᔭᕆᐊᖃᖅᑐᑦ ᐊᖓᔪᖅᑳᖑᔪᓂᑦ ᐊᒻᒪᓗ/ᐅᕝᕙᓘᓐᓃᑦ ᐃᓐᓇᐅᔪᓄᑦ ᐃᓕᓐᓂᐊᖅᑎᓂᑦ.ee

ᐅᖃᐅᓯᐅᓯᒪᔪᖅ ᑎᑎᕋᕐᕕᑉᑎᖕᓄᑦ ᐊᖓᔪᖅᑳᑦ ᖃᐅᔨᒋᐊᕐᕕᐅᒐᔪᒃᑐᑦ ᐃᓕᓐᓂᐊᕐᕕᖕᒧᑦ ᐊᖏᕈᑎᒥᒃ ᐱᕝᕕᒋᓂᐊᕐᓗᒋᑦ ᓄᑕᕋᖓᑦ 
ᒪᒃᑯᒃᑐᕐᓘᓐᓃᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓄᐊᕐᓂᐊᕐᓗᒋᑦ, ᐊᖓᔪᖅᑲᒧᑦ ᐅᖃᐅᑎᔭᐅᑐᐃᓐᓇᖃᑦᑕᖅᖢᑎᒃ 
ᐅᖃᓪᓚᐅᓯᕆᓂᐊᕐᓂᕋᖅᖢᒍ ᐊᖏᕐᕋᖓᓐᓂᑦ. ᐅᖃᐅᓯᐅᓚᐅᕐᒥᔪᖅ ᐃᓚᖏᑦᑎᒍᑦ ᐊᖓᔪᖅᑳᑦ ᖃᐅᔨᒋᐊᒃᑲᓐᓂᖃᑦᑕᙱᑦᑐᑦ 
ᐃᓕᓐᓂᐊᕐᕕᖕᓄᑦ, ᐃᓕᓐᓂᐊᕐᕕᒃ ᐊᖓᔪᖅᑳᒥᑦ ᐱᙱᓕᖅᖢᓂ ᐊᖏᖅᑕᐅᓂᕐᒧᑦ, ᑕᒪᐃᓐᓇᒧᑦ, ᓄᑕᕋᖅ ᐃᓕᓐᓂᐊᖅᑎ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓄᐊᖅᑕᐅᖏᓕᖅᖢᓂ. ᑕᐃᒪᓐᓇᐃᑦᑐᓂᑦ, ᐃᓕᓐᓂᐊᕐᕕᖕᒥᑦ ᐱᓕᕆᔩᑦ ᐱᔭᒃᓴᐅᑎᖃᖅᑐᑎᑐᑦ 
ᐃᒃᐱᒍᓱᓕᖅᖢᑎᒃ ᐃᓕᓐᓂᐊᖅᑎᒥᑦ ᑐᓂᓯᓂᐊᕐᓗᑎᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐃᑲᔪᖅᑕᐅᓂᕐᒥᑦ; ᐃᑲᔪᐃᓂᐅᔪᖅ 
ᐊᔪᕈᖕᓃᖅᓴᕈᑎᒋᓯᒪᙱᑕᒃᓴᕆᑉᓗᒍ ᑐᓂᓯᓂᐊᕐᓗᓂ ᐊᒻᒪᓗ ᐊᒃᑐᖅᓯᖃᑦᑕᖅᑐᖅ ᐱᕕᖃᕐᓂᐅᔪᒥᒃ ᒪᓂᒪᔪᒥᑦ ᐱᓕᕆᐊᓪᓚᑦᑖᕆᔭᖓᓐᓂᑦ.

ᐃᒪᓐᓇᐃᓕᖅᖢᑎᒃ, ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐊᑐᖃᑦᑕᖅᑕᖓᑦ ‘ᐃᓐᓇᖅᑎᑑᖅᑐᖅ ᒪᒃᑯᒃᑐᖅ’ ᒪᓕᒐᒃᑯᑦ ᐊᑐᖅᑕᐅᔪᖅ, ᓄᑕᕋᖅ 
ᒪᒃᑯᒃᑐᕐᓘᓐᓃᑦ 19 ᑐᖔᓂᑦ ᐅᑭᐅᓕᒃ ᑭᓯᐊᓂ ᑎᑭᐅᑎᑉᓗᓂ ᐃᓚᖏᓐᓂᒃ ᐊᑐᖅᑕᐅᔪᓂᒃ ᐃᓱᒪᒋᔭᐅᔪᖅ ᐃᓐᓇᖅᑎᑑᖅᑐᖅ 
ᒪᒃᑯᒃᑐᖅᑐᑦ ᐊᔪᙱᑎᑦᑎᑉᓗᓂ ᓄᑕᕋᕐᒥᑦ ᒪᒃᑯᒃᑐᒥᒡᓘᓐᓃᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᑲᒪᒋᔭᐅᓂᐊᕐᓗᓂ ᐃᓱᒪᓕᐅᕆᓂᕐᓂᒃ.  
ᐊᑐᖅᑕᐅᔪᖅ ᐃᓱᒪᒋᔭᐅᓂᖓ ᐃᓐᓇᖅᑎᑑᖅᑐᖅ ᒪᒃᑯᒃᑐᒥᑦ ᐃᓚᐅᔪᑦ ᒪᒃᑯᒃᑐᖅ ᑐᑭᓯᐊᔪᖕᓇᕐᒪᑦ ᐃᖢᐊᖅᓴᖅᑕᐅᓂᕆᔭᖓᓂᑦ, 
ᑐᑭᓯᐊᖕᒪᑕ ᖃᓄᐃᖓᓕᖅᑎᑦᑎᓂᐅᔪᖕᓇᖅᑐᓂᒃ, ᐊᒻᒪᓗ ᐊᔪᙱᒻᒪᑕ ᑐᓴᖅᑎᑕᐅᓯᒪᑦᑎᐊᖅᑐᖅ ᐊᒻᒪᓗ ᐃᓱᒪᖅᓱᖅᖢᑎᒃ ᐊᖏᖅᑐᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ ᑲᒪᔨᒧᑦ.99

ᐆᒃᑑᑎᒋᑉᓗᒍ, ᓄᑕᖅᑲᐃᑦ ᐅᕝᕙᓘᓐᓃᑦ ᒪᒃᑯᒃᑐᑦ 19 ᑐᖔᓂᑦ ᐅᑭᐅᓖᑦ ᐃᖕᒥᖕᓂᒃ ᑐᓂᔾᔪᑎᒋᔪᖕᓇᖅᑐᑦ ᓄᓇᓕᖕᒥᑦ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐃᔨᒧᑦ ᐊᒻᒪᓗ ᐃᑲᔪᖅᑕᐅᑉᓗᓂ ᐱᓯᒪᙱᓪᓗᑎᒃ ᐊᖓᔪᖅᑳᖑᔪᒥᑦ ᐊᖏᖅᑕᐅᔪᒥᒃ 
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐃᔨᐅᑉ ᐃᓱᒪᒋᑉᓗᓂᐅᒃ ᐃᓐᓇᖅᑎᑑᖅᑐᖅ ᒪᒃᑯᒃᑐᖅ. ᐃᓕᓐᓂᐊᖅᑐᓕᕆᔨᒃᑯᓐᓂᑦ, 
ᑖᒻᓇᑦᑕᐃᓐᓇᖅ ᓄᑕᕋᖅ ᒪᒃᑯᒃᑐᕐᓘᓐᓃᑦ ᖃᐅᔨᔭᐅᒃᐸᑦ ᐃᓕᓐᓂᐊᖅᑎ ᐃᑲᔪᖅᑕᐅᔪᖕᓇᖅᖢᓂ ᐊᒃᑐᐊᓂᖃᖅᑎᓪᓗᒍ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᑎᓄᑦ, ᒪᓕᒃᖢᒍ ᒪᓕᒍᐊᒐᖅ, ᐃᓕᓐᓂᐊᕐᕕᒃ ᐱᔭᕆᐊᖃᖅᑐᖅ ᐊᖓᔪᖅᑳᒥᑦ ᐊᖏᕈᑎᒥᑦ 
ᑲᑎᑎᓐᓂᐊᕐᓗᒍ. ᓄᑕᕋᖅ ᐅᕝᕙᓘᓐᓃᑦ ᒪᒃᑯᒃᑐᖅ ᐊᖓᔪᖅᑳᖏᓐᓂᒃ ᖃᐅᔨᒪᖁᔨᙱᑉᐸᑦ ᐃᑲᔪᖅᑕᐅᔪᒪᖕᒪᑦ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ, ᐅᕝᕙᓘᓐᓃᑦ ᓄᑕᕋᖅ ᒪᒃᑯᒃᑐᕐᓘᓐᓃᑦ ᐊᔪᖅᐸᑦ ᐊᖓᔪᖅᑳᒥᑦ ᐊᖏᕈᑎᒥᑦ, ᓄᑕᕋᖅ ᒪᒃᑯᒃᑐᕐᓘᓐᓃᑦ 
ᐃᑲᔪᖅᑕᐅᓂᖅ ᐊᔪᕐᓂᐊᖅᑐᖅ ᐃᓕᓐᓂᐊᕐᕕᖕᒦᓪᓗᓂ. ᐊᓯᐊᒍᑦ ᐅᖃᕐᓗᒍ, 15-ᓂᒃ ᐅᑭᐅᓕᒃ ᐃᓱᒪᒋᔭᐅᔪᖅ ᐃᓐᓇᖅᑎᑑᖅᑐᖅ 
ᒪᒃᑯᒃᑐᖅ ᐱᔨᑦᑎᕋᐅᑎᓂᒃ ᐊᔪᙱᓐᓂᐊᖅᑐᖅ ᐋᓐᓂᐊᖃᖅᑕᐃᓕᒪᓂᕐᒥᒃ ᑲᒪᔨᒥᑦ ᐊᖓᔪᖅᑳᒥᑦ ᐊᖏᖅᑕᐅᙱᓪᓗᓂ, ᑭᓯᐊᓂ 
ᑲᑎᑎᑕᐅᓂᖅ ᐊᔪᕐᓂᐊᖅᑐᖅ ᐱᔨᑦᑎᕋᐅᑎᓄᑦ ᐃᓕᓐᓂᐊᕐᕕᒃᑯᑦ. ᒪᒃᑯᒃᑐᑦ ᒥᒃᓵᓄᑦ ᐊᐱᖅᓱᐃᓂᒃᑯᑦ, ᐅᖃᖅᑐᖃᓚᐅᖅᑐᖅ ᐃᓚᖏᑦ 
ᒪᒃᑯᒃᑐᑦ ᐃᖢᐊᖅᓴᖃᑦᑕᙱᑦᑐᑦ ᐊᐱᕆᔭᕆᐊᒃᓴᖅ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐃᑲᔪᖅᑕᐅᔪᒪᓗᑎᒃ ᐅᖃᐅᑎᔭᐅᓚᐅᕐᒪᑕ 
ᑭᓇᑐᐃᓐᓇᕐᒧᑦ ᐅᖃᖁᔭᐅᙱᖦᖢᑎᒃ. ᐃᓄᒃ ᐅᖃᓚᐅᖅᑐᖅ ᑭᓇᑐᐃᓐᓇᕐᒧᑦ ᐅᖃᖁᔨᙱᖦᖢᓂ ᐊᖓᔪᖅᑳᖑᒃᐸᑦ, ᐊᖓᔪᖅᑳᒥᑦ 
ᐊᖏᖅᑕᐅᓗᓂ ᐱᔭᕆᐊᖃᕐᓂᖅ ᑐᓗᖅᑕᕈᑕᐅᔪᖕᓇᖅᑐᖅ ᒪᒃᑯᒃᑐᖅ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓂᒃ 
ᐊᑐᕈᖕᓇᕐᓂᕆᔭᖓᓂᑦ ᐃᓕᓐᓂᐊᕐᕕᖕᒥᑦ ᐋᖅᑭᐅᒪᔪᒃᑯᑦ.

ᐊᓯᖏᓐᓂᑦ ᐃᓂᐅᔪᓂᑦ, ᐃᓚᐅᑉᓗᓂ ᐃᐊᐴᑕ,100 ᓂᐅ ᐳᕋᓐᔅᐅᐃᒃ,101 ᓅᕙ ᓯᑰᓴ,102 ᓄᓇᑦᑎᐊᖅ,103 ᐳᕆᓐᔅ ᐃᐊᑦᐅᐊᑦ ᐊᐃᓚᓐ,104 
ᐊᒻᒪᓗ ᓴᔅᑳᑦᓱᐊᓐ,105 ᐱᓕᕆᐊᒃᓴᖅᑕᖃᖅᑐᖅ ᐱᕙᓪᓕᐊᓕᐊᓂᒃᑐᓂᑦ, ᐅᕝᕙᓘᓐᓃᑦ ᐱᓕᕆᐊᖑᔪᓂᑦ, ᑐᓂᓯᓂᐊᕐᓗᑎᒃ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᐃᓕᓐᓂᐊᕐᕕᖕᓂᑦ. ᐱᓕᕆᐊᒃᓴᐃᑦ ᑕᑯᒃᓴᐅᑎᑦᑎᔪᑦ ᐱᔭᐅᔪᒪᔪᑦ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ ᐊᔾᔨᐅᖏᑦᑑᖏᓐᓂᖏᓐᓄᑦ ᓄᓇᕗᒻᒧᑦ, ᐊᒻᒪᓗ ᓈᒻᒪᒃᑐᓂᒃ ᒐᕙᒪᒃᑯᓐᓂᑦ ᐃᑲᔪᖅᑕᐅᓗᑎᒃ, 
ᐱᔨᑦᑎᕋᐅᑏᑦ ᐊᑐᓕᖅᑎᑕᐅᔪᖕᓇᖅᑐᑦ.

dd ᐊᐅᓪᓚᖅᑎᑦᑎᓂᕐᒧᑦ ᒪᓕᒍᐊᒐᖅ: ᐃᓕᓐᓂᐊᕐᓂᕐᒥᑦ ᐃᑲᔪᐃᓂᕐᒧᑦ ᐱᔨᑦᑎᕋᐅᑏᑦ ᐅᑉᓗᖃᖅᑐᖅ ᓄᕕᐱᕆ 1, 2018-ᒥᑦ. ᐃᓕᓐᓂᐊᖅᑐᓕᕆᔨᒃᑯᑦ  
 ᓇᓗᓇᐃᓚᐅᖅᑐᑦ, ᒫᑦᓯ 2019-ᒥᑦ, ᑖᒻᓇ ᒪᓕᒍᐊᒐᖅ ᕿᒥᕐᕈᔭᐅᖕᒪᑦ.
ee ᐃᓐᓇᐅᔪᖅ ᐃᓕᓐᓂᐊᖅᑎ ᑐᑭᓕᐅᖅᑕᐅᔪᖅ ᒪᓕᒐᐅᔪᒥᑦ ᐃᒪᓐᓇ “ᐃᓕᓐᓂᐊᖅᑎ ᑎᑭᐅᑎᔪᖅ ᐃᓐᓇᐅᓂᕐᒧᑦ, 19-ᓂᒃ ᐅᑭᐅᓕᒃ, ᐱᔾᔪᑎᒋᑉᓗᒋᑦ ᑐᓂᓯᖃᑦᑕᕐᓂᖅ  
 ᑐᑭᓯᐅᒪᔾᔪᑎᓂᒃ ᐃᑲᔪᖅᑕᐅᓂᐊᕐᓗᓂ ᐃᓕᓐᓂᐊᕐᓂᕐᒧᑦ ᑐᕌᖓᔪᒥᑦ.”

ᓄᓇᕐᔪᐊᕐᒥ ᑲᑎᒪᕐᔪᐊᖅᑐᑦ ᓄᑕᖅᑲᑦ 
ᐱᔪᓐᓇᐅᑎᖏᑦ ᐱᔾᔪᑕᐅᓪᓗᑎᒃ
ᑎᑎᖅᑲᖅ 2: ᐱᔪᖕᓇᐅᑎᖃᕐᓂᖅ   
 ᒥᐊᓂᕆᔭᐅᓂᕐᒧᑦ ᐊᔾᔨᐅᖏᑦᑑᓂᕐᒧᑦ

ᑎᑎᖅᑲᖅ 3: ᐱᔪᖕᓇᐅᑎᖃᕐᓂᖅ   
 ᒥᐊᓂᕆᓗᒋᑦ ᐊᑲᐅᓂᖅᐹᖅ ᓄᑕᖅᑲᒧᑦ

ᑎᑎᖅᑲᖅ 4: ᐱᔪᖕᓇᐅᑎᖃᕐᓂᖅ   
 ᒥᐊᓂᕆᔭᐅᓗᑎᒃ ᓄᑕᕋᐅᑉ   
 ᐱᔪᖕᓇᐅᑎᖏᑦ

ᑎᑎᖅᑲᖅ 12: ᐱᔪᖕᓇᐅᑎᖃᕐᓂᖅ  
 ᐃᓱᒪᒋᔭᖏᑦ ᑐᓴᖅᑕᐅᓗᑎᒃ ᐊᒻᒪᓗ  
 ᐃᓱᒪᒃᓴᖅᓯᐅᕈᑎᒋᔭᐅᓗᑎᒃ

ᑎᑎᖅᑲᖅ 16: ᐱᔪᖕᓇᐅᑎᖃᕐᓂᖅ  
 ᐊᓯᒧᑦ ᖃᐅᔨᒪᔭᐅᑎᑦᑎᖏᓪᓗᒋᑦ

ᑎᑎᖅᑲᖅ 24: ᐱᔪᖕᓇᐅᑎᖃᕐᓂᖅ  
 ᖁᑦᑎᓛᒥᒃ ᐱᔪᖕᓇᕐᓗᑎᒃ   
 ᐋᓐᓂᐊᖃᖅᑕᐃᓕᒪᓂᕐᒥᑦ

ᑎᑎᖅᑲᖅ 28-29: ᐱᔪᖕᓇᐅᑎᖃᕐᓂᖅ  
 ᐃᓕᓐᓂᐊᕐᓂᐊᕐᓗᓂ

ᑎᑎᖅᑲᖅ 39: ᐱᔪᖕᓇᐅᑎᖃᕐᓂᖅ  
 ᐃᑲᔪᖅᑕᐅᓗᓂ ᐋᓐᓂᖅᐸᑦ,   
 ᐃᓱᒪᒋᔭᐅᙱᑉᐸᑦ, ᐅᕝᕙᓘᓐᓃᑦ   
 ᐱᑦᑎᐊᖅᑕᐅᙱᑉᐸᑦ

ᐃᑲᔪᖅᖢᒋᑦ ᑎᑎᖅᑲᐃᑦ 2, 3, 4, 12, 16, 24, 28-29, ᐊᒻᒪᓗ 39 
ᐅᕙᓃᑦᑐᑦ ᓄᓇᕐᔪᐊᕐᒥ ᑲᑎᒪᕐᔪᐊᖅᑐᑦ ᓄᑕᖅᑲᑦ ᐱᔪᓐᓇᐅᑎᖏᑦ 
ᐱᔾᔪᑕᐅᓪᓗᑎᒃ, ᐊᒻᒪᓗ ᒪᓕᒃᖢᒍ ᐋᖅᑭᐅᒪᔪᖅ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐃᓕᓐᓂᐊᕐᕕᖕᓂᑦ, ᐃᒪᓐᓈᖅᑐᐃᔪᒍᑦ: 

 1.  ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ  
  ᐱᓕᕆᖃᑎᒌᖃᑦᑕᖅᑐᑦ ᐊᔾᔨᒌᙱᑦᑐᓂᒃ ᐊᒥᓱᓂᒃ ᐃᓱᒪᒃᑯᑦ  
  ᐋᓐᓂᐊᖃᖅᑕᐃᓕᒪᓂᓕᕆᓂᕐᒧᑦ ᐱᔨᑦᑎᕋᐅᑎᓂᒃ, ᑐᕌᖓᔪᑦ  
  ᐱᓕᕆᐊᖃᕆᐊᕐᓂᕐᒥᒃ, ᐊᒻᒪᓗ ᐱᓪᓗᕆᒃᑐᒥᒃ ᐱᓕᕆᐊᕆᓂᐊᕐᓗᒋᑦ  
  ᓄᓇᕗᒻᒥᑦ ᐃᓕᓐᓂᐊᕐᕕᖕᓂᑦ.

 2.  ᐃᓕᓐᓂᐊᖅᑐᓕᕆᔨᒃᑯᑦ ᑲᒪᖃᑦᑕᖅᑐᑦ ᐃᓕᓐᓂᐊᕐᕕᖕᒥᑦ  
  ᐱᓕᕆᔨᓗᒃᑖᑦ, ᐃᓚᐅᑉᓗᑎᒃ ᐃᓕᓐᓂᐊᕐᕕᖕᒥᑦ ᐃᓅᓯᓕᕆᔩᑦ,  
  ᖃᓄᐃᓕᐅᕆᐊᖃᕐᓂᕐᒧᑦ ᐅᖃᓪᓚᒡᕕᐅᔩᑦ, ᐃᓕᓐᓂᐊᖅᑎᑦᑎᔩᑦ,  
  ᐃᑲᔪᖅᖢᑎᒃ ᐱᓕᕆᔩᑦ, ᐊᒻᒪᓗ ᐃᓕᓐᓂᐊᕐᕕᖕᓂᑦ ᐃᓱᒪᑕᐅᔪᑦ,  
  ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓕᕆᓂᐅᑉ ᒥᒃᓵᓄᑦ  
  ᐊᔪᕈᖕᓃᖅᓴᖅᑕᐅᖃᑦᑕᕐᓗᑎᒃ ᖃᓄᖅ ᑐᓂᔾᔪᑎᖃᕆᐊᖃᕐᓂᕐᒥᒃ  
  ᓄᑕᖅᑲᓂᒃ ᐊᒻᒪᓗ ᒪᒃᑯᒃᑐᓂᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᕐᓂᕐᒧᑦ  
  ᐱᔨᑦᑎᕋᐃᔨᓄᑦ ᐊᒻᒪᓗ ᖃᓄᖅ ᐃᑲᔪᕆᐊᖃᕐᓂᖏᑦ ᑐᓂᔾᔪᑎᒋᓂᕐᒧᑦ  
  ᑲᒪᔭᖃᖅᑎᓪᓗᒋᑦ.

 3.  ᐃᓕᓐᓂᐊᖅᑐᓕᕆᔨᒃᑯᑦ ᐱᐅᓯᒋᐊᕐᓗᓂᔾᔪᒃ ᐃᓱᒪᒃᑯᑦ  
  ᐋᓐᓂᐊᖃᖅᑕᐃᓕᒪᓂᕐᒧᑦ ᐅᖃᓕᒫᒐᐃᑦ ᐃᓕᓐᓂᐊᕐᕕᖕᓂᑦ.

 4.  ᐃᓕᓐᓂᐊᖅᑐᓕᕆᔨᒃᑯᑦ, ᐅᖃᖃᑎᖃᕐᓗᑎᒃ ᐃᖅᑲᖅᑐᐃᔪᓕᕆᔨᒃᑯᓐᓂᒃ,  
  ᐱᓕᕆᐊᕆᑲᐅᑎᒋᓗᒋᑦ ᐊᖏᕆᐊᖃᕐᓂᕐᒧᑦ ᑐᓗᖅᑕᕈᑕᐅᔪᑦ  
  ᐃᓕᓐᓂᐊᖅᑏᑦ ᐃᑲᔪᖅᑕᐅᔪᖕᓇᑐᐃᓐᓇᕆᐊᖃᖅᑐᓄᑦ ᐃᓱᒪᒃᑯᑦ  
  ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓄᑦ ᖃᐅᔨᔭᐅᒃᐸᑕ  
  ᐃᓕᓐᓂᐊᕐᕕᖕᒥᑦ.

ᐱᑕᖃᙱᓐᓂᖓ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᓄᓇᕗᒻᒥᑦ 
ᑕᑯᒃᓴᐅᓛᖑᓚᐅᖅᑐᖅ ᐋᖅᑭᐅᒪᔪᒥᑦ ᓴᖅᑭᓚᐅᖅᑐᖅ ᕿᒥᕐᕈᓂᑉᑎᖕᓂᑦ. ᐱᓗᐊᖅᑐᒥᑦ, ᐱᑕᖃᙱᓐᓂᖓ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᕝᕕᒃ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᓄᓇᕗᒻᒥᑦ, ᐊᒻᒪᓗ ᖃᐅᔨᒪᓐᓇᕐᓂᖓ ᒪᒃᑯᒃᑐᑦ ᓄᓇᕗᒻᒥᐅᑦ 
ᑐᓂᐅᑎᒋᔭᐅᔭᕆᐊᖃᕋᔪᖕᓂᖏᑦ ᓄᓇᕗᑦ ᓯᓚᑖᓄᑦ ᓈᒻᒪᒃᑐᒥᒃ ᐱᓕᕆᐊᖑᓂᐊᕐᓗᑎᒃ, ᐅᖃᐅᓯᐅᓚᐅᖅᑐᖅ ᐊᖏᔪᒥᒃ 
ᑎᑭᐅᑎᓯᒪᙱᓐᓂᕐᒧᑦ ᒫᓐᓇᐅᔪᖅ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐋᖅᑭᐅᒪᔪᖅ.

ᑕᐃᒪᐅᔪᑦ ᑳᓐᑐᕌᒃᖑᔪᑦ ᓄᓇᕗᑦ ᓯᓚᑖᓂᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ ᐊᕕᒃᑐᖅᓯᒪᔪᓂᑦ 
ᑐᕌᖅᑕᕐᕕᖕᓂᑦ ᑲᒪᔭᖃᑐᐃᓐᓇᖅᑐᑦ ᐱᔨᑦᑎᕋᑎᓂᒃ ᐅᖃᖅᓯᒪᔪᑦ ᑲᓇᑕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᖁᔭᕐᒥᑦ. ᐊᒥᓱᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔨᑦᑎᕋᐅᑏᑦ ᒪᓕᖃᑦᑕᖅᑐᑦ ᐱᖁᔭᕐᒥᑦ, ᑕᐃᒪᓐᓇᒧᓪᓗ, ᑕᑯᒃᓴᐅᒐᔪᙱᑦᑐᑦ ᑖᑉᑯᓇᓂ ᑳᓐᑐᕌᒃᖑᔪᓂᑦ.  
ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐅᖃᓚᐅᖅᑐᑦ ᐊᑕᐅᓯᕐᒥᒃ ᑐᓂᓯᓂᕐᒧᑦ ᐊᖏᖃᑎᒌᒍᑎ (SOA) ᐊᑕᐅᓯᕐᒥᑦ ᓄᓇᕗᑦ ᓯᓚᑖᓂᑦ 
ᐱᔨᑦᑎᕋᐅᑎᑕᖃᖅᖢᓂ ᑕᐃᒪᙵᓂᑦ ᕕᕗᐊᕆ 2015-ᒥᑦ, ᐱᔪᒥᒃ ᑐᒃᓯᕋᐅᑎ ᐆᒃᑐᕈᒪᔪᓄᑦ (RFP)-ᒥᑦ. ᑭᓯᐊᓂ, ᐊᖏᖃᑎᒌᒍᑎ 
ᐃᓂᑕᖃᕐᓂᐊᕐᓂᖓᓂᒃ ᓄᓇᕗᒻᒥ ᒐᕙᒪᒃᑯᑦ ᐊᑐᕐᓂᐊᕐᓗᒍ ᓇᓗᓇᐃᖅᓯᙱᑦᑐᖅ. ᐊᒻᒪᓗ, ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ 
ᐅᖃᓚᐅᕐᒥᔪᑦ ᐃᓚᐅᑎᓚᐅᖅᑕᖏᑦ ᐱᔨᑦᑎᕋᐅᑏᑦ ᒪᕐᕉᒃ ᓄᓇᕗᑦ ᓯᓚᑖᓃᑦᑐᑦ ᐃᓂᐅᔪᒥᑦ ᐱᓕᕆᐊᖃᖃᑦᑕᖅᑐᑦ 
ᑳᓐᑐᕌᒃᑕᐅᑉᓗᓂ.106 ᑕᐅᑐᒃᑕᑉᑎᒍᑦ, ᓇᓗᓇᓚᐅᖏᑦᑐᖅ ᑕᐃᒪᓐᓇ ᐱᓕᕆᑎᑕᐅᔪᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓄᑦ 
ᑎᑭᐅᑎᐊᓂᖃᑦᑕᙱᑦᑐᑦ ᐱᔭᐅᔪᒪᔪᓄᑦ ᓄᓇᕗᑦ ᓯᓚᑖᓂᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ ᓄᑕᖅᑲᓄᑦ 
ᐊᒻᒪᓗ ᒪᒃᑯᒃᑐᓄᑦ, ᓄᓇᕗᒻᒧᑦ ᐱᔨᑦᑎᕋᐃᖃᑦᑕᖅᖢᑎᒃ ᐅᖃᓚᐅᖅᑐᑦ ᓄᓇᕗᑦ ᓯᓚᑖᓂᑦ ᐱᓕᕆᐊᖃᕐᓃᑦ ᒪᒃᑯᒃᑐᓂᒃ ᐃᒪᓐᓇᐃᑦᑐᑦ 
“ᐊᔪᕐᓇᑲᓴᒃᑐᖅ”107 ᐅᕝᕙᓘᓐᓃᑦ “ᐊᔪᕐᓇᖅᑐᖅ”108 ᐊᑐᕐᓂᐊᕐᓗᓂ.

ᕿᒥᕐᕈᕙᓪᓕᐊᑎᓪᓗᑕ, ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐅᖃᓚᐅᖅᑐᑦ ᓄᑖᒥᒃ ᑐᒃᓯᕋᖅᑐᑦ ᐆᒃᑐᖁᔨᑉᓗᑎᒃ (RFP) ᓴᖅᑭᑕᐅᓚᐅᖅᑐᖅ 
ᐱᕚᓪᓕᖅᑎᑦᑐᒪᑉᓗᒍ ᑕᒪᓐᓇ ᐊᒻᒪᓗ ᑐᒃᓯᕋᖅᑐᑦ ᐆᒃᑐᖁᔨᑉᓗᑎᒃ (RFP) ᑐᒃᓯᕋᖅᖢᓂ ᓄᑕᕋᕐᒧᑦ, ᒪᒃᑯᒃᑐᒧᑦ, ᐊᒻᒪᓗ ᐃᓐᓈᕋᕐᓄᑦ 
ᑐᕌᖓᔪᓂᒃ ᐃᓱᒪᓕᕆᓂᕐᒧᑦ ᐱᔨᑦᑎᕋᐅᑎᓂᒃ.109 ᓴᖅᑭᑦᑎᓂᒃᑯᑦ RFP-ᒥᒃ ᐱᔪᒥᓇᖅᑑᔪᖅ, ᐋᖅᑭᖕᓂᐊᕐᓂᖓᓄᑦ ᐱᙱᑦᑐᖅ 
ᐱᑕᖃᙱᑦᑐᓂᒃ ᐱᓕᕆᐊᖑᓂᐊᕐᓂᖏᓐᓄᑦ ᐱᔭᐅᔭᕆᐊᓕᖕᓂᒃ ᐱᔨᑦᑎᕋᐅᑎᓂᑦ. ᑐᓴᐃᓐᓇᖃᑦᑕᓚᐅᖅᑐᒍᑦ ᐊᔪᕐᓇᕈᑕᐅᔪᓂᒃ 
ᒫᓐᓇᐅᔪᖅ ᑎᑭᑕᐅᖃᑦᑕᖅᑐᓂᒃ ᓄᓇᕗᑦ ᓯᓚᑖᓃᑦᑐᑦ ᐱᔨᑦᑎᕋᐃᔩᑦ ᐱᓕᕆᑎᓪᓗᒋᑦ ᒪᒃᑯᒃᑐᓂᒃ. ᐅᖃᐅᓯᐅᓚᐅᖅᑐᖅ ᐱᔨᑦᑎᕋᐃᔩᑦ 
ᐃᒪᓐᓇᐃᑦᑕᕆᐊᖃᖅᑐᑦ “ᐱᑦᑎᐊᕐᓗᑎᒃ ᐅᖃᓪᓚᒡᓗᑎᒃ”110 ᑕᐃᑯᙵᖅᑎᑕᐅᓂᖓᓄᑦ ᓄᑕᕋᖅ ᐅᕝᕙᓘᓐᓃᑦ ᒪᒃᑯᒃᑐᖅ ᓄᓇᕗᑦ 
ᓯᓚᑖᓂᑦ ᑐᕌᖓᔪᒧᑦ, ᓇᖕᒥᓂᕐᒧᑦ ᐊᒃᑐᐊᓂᕆᔭᖏᓐᓂᒃ ᐊᑐᖅᖢᑎᒡᓘᓐᓃᑦ ᐃᑲᔪᕐᓂᐊᕐᓗᑎᒃ. ᐊᑕᐅᓯᖅ ᐃᓚᐅᔪᖅ ᐅᖃᓚᐅᖅᑐᖅ, 
“ᓲᕐᓗ ᐊᐃᕙᔪᖕᓇᑦᑎᐊᕆᐊᖃᖅᑐᑎᑦ, ᑕᐃᒪᓐᓇ ᐃᑲᔪᕐᓂᐊᖅᑖᑎᑦ”111 ᐅᖃᓪᓚᒃᑎᓪᓗᑎᑦ ᐱᑖᕈᒪᑉᓗᓂ ᑕᐃᑲᓃᓪᓗᓂ 
ᑲᒪᒋᔭᐅᓂᐊᕐᓗᓂ ᐃᓱᒪᓕᕆᓂᕐᒧᑦ ᑐᕌᖓᔪᒧᑦ ᓄᓇᕗᑦ ᓯᓚᑖᓃᑦᑐᒧᑦ. ᐃᓚᖏᓐᓂᑦ, ᐃᓚᐅᖃᑕᐅᔪᑦ ᕿᒥᕐᕈᓂᑉᑎᖕᓂᑦ 
ᐅᖃᓚᐅᖅᑐᑦ ᐊᐅᓪᓚᖅᑎᑦᑎᔭᕆᐊᖃᕐᓗᓂ ᓄᑕᕋᕐᒥᒃ ᐊᒻᒪᓗ ᒪᒃᑯᒃᑐᒥᑦ ᑐᐊᕕᓇᖅᑐᓕᕆᕝᕕᖕᒧᑦ ᐋᓐᓂᐊᕐᕕᖕᒥᑦ ᓄᓇᕗᑦ 
ᓯᓚᑖᓂᑦ ᐊᒻᒪᓗ “ᑕᐃᒪᑐᖅ ᐃᑲᔪᕈᒪᔪᖃᕐᓂᐊᖅᐳᖅ”112 ᑲᒪᒋᔭᐅᓂᐊᕐᓗᓂ ᑕᐃᑯᙵᖅᑎᑕᐅᑎᓪᓗᒍ. ᑕᐃᒪᓐᓇᐃᑦᑐᓂᑦ, 
ᐋᖅᑭᒃᓱᐃᔭᕆᐊᖃᖅᑐᑦ ᑎᖕᒥᓲᒃᑯᑦ ᐊᐅᓪᓚᖅᑎᓐᓂᐊᕐᓗᒍ ᒪᒃᑯᒃᑐᖅ ᐱᓕᕆᐊᖑᓂᐊᕐᓗᓂ ᑐᐊᕕᓇᖅᑐᓕᕆᕝᕕᖕᒥᑦ. ᑕᐃᒪᓐᓇᒧᑦ, 
ᒫᓐᓇᑲᐅᑎᒋᐅᖃᑦᑕᙱᑦᑐᖅ, ᐅᐊᑦᑎᐊᕈᙳᒃᑲᓐᓂᖅᑎᓪᓗᒍ ᐅᑉᓗᕐᒥᑦ, ᐅᕝᕙᓘᓐᓃᑦ ᖃᐅᑎᓪᓗᒍ, ᖃᐅᔨᓴᖅᑕᐅᓕᑕᐃᓐᓇᖃᑦᑕᖅᑐᑦ.  
ᐱᓕᕆᐊᖑᓕᑕᐃᓐᓇᖅᑎᓪᓗᒍ, ᒪᒃᑯᒃᑑᑉ ᐃᓱᒪᒃᑯᑦ ᐊᒃᓱᕈᕐᓇᖅᑐᒃᑰᕐᓂᕆᓚᐅᖅᑕᖓ ᑕᐃᒪᓐᓇᓗᐊᖑᔪᖕᓃᖅᓯᒪᔪᖕᓇᖅᑐᖅ, 
ᐊᒻᒪᓗ ᓄᑕᕋᖅ ᒪᒃᑯᒃᑐᕐᓘᓐᓃᑦ ᐊᓂᑎᑕᐅᑲᐅᑎᒋᓗᓂ ᐊᑯᓂᒃᑲᓐᓂᐊᕐᔪᒃ ᖃᐅᔨᓴᖅᑕᐅᓂᖃᙱᓪᓗᓂ ᐅᕝᕙᓘᓐᓃᑦ 
ᐱᓕᕆᐊᖑᓂᐊᕐᓂᖓᓄᑦ ᐸᕐᓇᐃᓗᑎᒃ. ᒪᒃᑯᒃᑐᖅ ᐊᖏᕐᕋᒥᓄᑦ ᐅᑎᕐᓗᓂ ᐃᑲᔪᖅᑕᐅᒃᑲᓐᓂᕐᓂᐊᕐᓗᓂ ᐋᖅᑭᒃᓯᓯᒪᙱᓪᓗᑎᒃ, 
ᐊᒃᓱᕈᕐᓇᖅᑐᒃᑰᒃᑲᓐᓂᑐᐃᓐᓇᕐᓂᐊᓕᕐᒥᓗᓂ. ᓄᓇᕗᑦ ᓯᓚᑖᓂᑦ ᐱᓕᕆᐊᖑᓂᖅ ᑕᒡᕙᒃᓴᑑᖃᑦᑕᖅᑎᓪᓗᒍ ᒪᒃᑯᒃᑐᓄᑦ 
ᓄᓇᕗᒻᒥᐅᓂᑦ, ᐊᖏᑎᒋᓂᖓ ᐊᒃᓱᕈᕐᓇᕐᓂᐅᑉ ᐊᐅᓪᓚᕆᐊᖃᕐᓂᖅ ᓄᓇᕗᑦ ᓯᓚᑖᓄᑦ ᐱᓕᕆᐊᖑᓂᐊᕐᓗᓂ ᐃᓚᖏᓐᓂᒃ 
ᖃᓄᐃᖓᓂᕆᔭᐅᔪᓂᑦ ᐱᓗᐊᒃᑲᓐᓂᓕᖅᑎᑦᑎᔪᖕᓇᖅᑐᖅ. ᓄᓇᕗᑦ ᓯᓚᑖᓃᖦᖢᓂ, “ᐃᓄᐃᑦ ᐱᖅᑯᓯᕐᒧᑦ ᐊᒻᒪᓗ ᐅᖃᐅᓯᕐᒧᑦ 
ᑐᓗᖅᑕᕈᑎᖃᓕᕋᔪᒃᑐᑦ, ᐱᓕᕆᐊᖑᔪᓂᒃ ᐃᒃᐱᒍᓱᓕᖅᑎᑦᑎᔪᖕᓇᖅᑐᖅ ᑐᑭᓯᐊᔭᐅᖏᓐᓂᖓᓄᑦ, ᐊᔾᔨᐅᖏᑦᑐᓕᐅᖅᑕᐅᓂᕐᒧᑦ, 
ᐊᒻᒪᓗ ᐱᓕᕆᐊᖑᐊᓂᖏᓐᓂᕐᒧᑦ.”113 ᐅᖃᖅᖃᖅᓯᒪᔪᖅ “ᐊᒥᓱᑦ ᓄᑕᖅᑲᐃᑦ ᐃᓂᖃᕐᕕᖕᒧᐊᖅᑕᐅᔪᑦ ᐊᖓᔪᖅᑳᖏᓐᓂᒃ 
ᐊᒃᑐᐊᓂᖓᑦ ᒥᒃᖠᒋᐊᖃᑦᑕᖅᑐᖅ”,114 ᐃᓄᖕᓄᑦ ᖃᑕᙳᑎᒌᖕᓂᕐᒧᑦ ᑕᐃᒪᓐᓇᐃᑦᑑᖏᑦᑐᖅ.115 ᐃᓚᒋᔭᐅᑉᓗᓂ ᐊᔪᕐᓇᖅᑑᓂᖓᓄᑦ 
ᒪᒃᑯᒃᑐᒧᑦ ᕿᒪᖕᓂᐊᕐᓗᒋᑦ ᖃᑕᙳᑎᖏᑦ ᐊᒻᒪᓗ ᓄᓇᓕᖓ ᐱᓕᕆᐊᖑᔭᖅᑐᕐᓂᐊᕐᓗᓂ, ᐊᔾᔨᑦᑎᐊᕆᔪᖕᓇᖅᑕᖓ ᐊᔪᕐᓇᕐᓂᖅ 
ᐅᑎᖅᐸᑦ ᐱᓕᐊᖑᐊᓂᒃᑎᓪᓗᒍ.ff

ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓕᕆᕝᕕᒃᑕᖃᙱᑎᓪᓗᒍ ᓄᓇᕗᒻᒥᑦ ᐱᔨᑦᑎᕋᐃᔨᓂᒃ, 
ᐊᒻᒪᓗ ᐱᓗᐊᖅᑐᒥᒃ, ᓄᑕᖅᑲᓂᒃ ᐊᒻᒪᓗ ᒪᒃᑯᒃᑐᓂᒃ, ᐊᔪᕐᓇᖅᑎᒦᑎᑦᑎᖃᑦᑕᖅᑐᖅ, ᓄᓇᓕᖕᒦᑦᑐᑦ ᐃᓱᒪᒃᑯᑦ 

ᐃᓂᐅᔪᒥᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ 
ᐱᔨᑦᑎᕋᐅᑏᑦ ᐊᒻᒪᓗ ᑲᔪᓯᓂᖓ ᑲᒪᒋᔭᐅᓂᖅ

ff  ᐃᑲᔪᖅᑕᐅᔪᖅ ᑎᑎᕋᕐᕕᑉᑕ ᐃᓄᑑᓪᓗᓂ ᑭᒡᒐᖅᑐᑎᕐᓗᓂ ᐱᓕᕆᐊᖅ

ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ ᐱᔭᐅᔭᕆᐊᖄᖓᑕᓗᐊᖅ. ᕿᒥᕐᕈᓂᕐᒥᑦ, ᐱᔪᒪᔭᐅᓂᖓ ᐊᑐᕐᓂᐊᖅᑐᒥᒃ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᓕᕆᕝᕕᖕᒥᑦ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᐱᔭᐅᔪᒪᓚᐅᖅᑐᖅ, ᐃᑲᔪᕐᓂᐊᕐᓗᒋᑦ “ᑕᒪᕐᒥᒃ ᐱᔾᔪᔾᔭᐅᔪᖅ ᐊᒻᒪᓗ 
ᐃᖢᐊᖅᓴᐃᓂᖅ.”116

ᕿᓂᕐᕈᓂᖃᖅᑎᓪᓗᒋᑦ, ᒥᓂᔅᑕ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓄᑦ ᑐᓂᓯᓚᐅᖅᑐᖅgg ᓇᐃᓈᖅᓯᒪᔪᖅ ᐅᓂᑉᑳᖅ: ᐊᔪᓕᕈᑎᖃᖅᑐᓄᑦ 
ᐊᒻᒪᓗ ᐋᓐᓂᖅᓯᒪᔪᓂᒃ ᐱᓕᕆᐊᖃᕐᓂᖅ ᓄᓇᕗᒻᒥᑦ ᒪᓕᒐᓕᐅᕐᕕᖕᒥᑦ, ᑐᑭᓯᐅᒪᔾᔪᑎᖃᖅᖢᓂ “ᐊᔪᙱᑦᑐᖕᓇᕐᓂᖓᓄᑦ, 
ᐊᑐᖅᑕᐅᔪᓐᓇᖅᑐᑦ ᐊᒻᒪᓗ ᐱᓕᕆᐊᖑᒋᐊᕐᓂᐊᖅᑐᑦ ᐃᓚᐅᑉᓗᑎᒃ ᓄᓇᕗᒻᒥ ᐊᔪᓕᕈᑎᖃᖅᑐᓄᑦ ᐊᒻᒪᓗ ᐋᓐᓂᖅᓯᒪᔪᓄᑦ 
ᐱᓕᕆᐊᖃᕐᓗᓂ ᐃᓄᐃᑦ ᐱᖅᑯᓯᖓᑦᑎᒎᖓᔪᒃᑯᑦ ᐊᒻᒪᓗ ᐃᑲᔪᖅᑕᐅᓂᖏᑦ ᑲᔪᓯᓗᓂ ᐋᖅᑭᒃᐸᓪᓕᐊᓂᕐᒧᑦ ᐊᒻᒪᓗ 
ᒪᒥᑉᐸᓪᓕᐊᓂᕐᒧᑦ ᓄᓇᕗᒻᒥᐅᓄᑦ.”117  

ᐃᓚᖓᑦ ᐊᑐᖅᑕᐅᔪᖕᓇᖅᑐᖅ ᐅᓂᑉᑳᒦᑦᑐᖅ ᐃᓚᐅᔪᑦ ᓄᓇᕗᒻᒥ ᖃᓄᐃᑦᑐᖕᓃᖅᐸᓪᓕᐊᕝᕕᒃ, ᐃᖃᓗᖕᓃᓪᓗᓂ, ᑐᓂᓯᓇᔭᖅᑐᖅ 
ᐃᓂᐅᔪᒥᑦ ᐱᓕᕆᐊᖃᕐᓂᕐᒧᑦ ᑐᕌᖓᔪᓂᒃ ᐊᒻᒪᓗ ᐱᔨᑦᑎᕋᐅᑎᓂᒃ ᐊᔪᓕᕈᑎᖃᖅᑐᑦ ᐊᒻᒪᓗ ᐋᓐᓂᖅᓯᒪᔪᑦ ᐱᓕᕆᐊᖑᓗᑎᒃ 
256-ᖑᔪᓂᒃ ᓄᓇᕗᒻᒥᐅᓂᑦ ᐅᑭᐅᑕᒫᕐᒥᑦ. ᐃᑲᔪᐃᓃᑦ ᐊᒻᒪᓗ ᖃᓄᐃᖓᓂᐅᔪᑦ ᐱᑖᕐᓗᓂ ᐱᐅᓯᒋᐊᖅᓯᒪᔪᒥᑦ ᐋᓐᓂᖅᓯᒪᔪᓄᑦ 
ᐊᒻᒪᓗ ᐱᓕᕆᐊᖃᕐᓂᕐᒧᑦ, ᐅᖃᐅᓯᐅᓂᖓᑐᑦ ᓇᐃᓈᖅᓯᒪᔪᖅ ᐅᓂᑉᑳᒥᑦ, ᐃᓚᐅᔪᑦ “ᓴᙱᒃᑎᑎᓪᓗᒍ ᐋᖅᑭᐅᒪᔪᖅ ᑭᖑᓂᐊᒍᑦ 
ᑲᒪᒋᔭᐅᖃᑦᑕᕐᓂᖅ ᐅᐃᒍᒋᐊᖅᑕᐅᓗᓂ ᐱᔾᔪᔾᔭᐅᔫᑉ ᑭᖑᓂᐊᒍᑦ ᑲᒪᒋᔭᐅᓂᖓ ᓄᓇᕗᒻᒥ ᖃᓄᐃᑦᑐᖕᓃᖅᐸᓪᓕᐊᕝᕕᒃᑯᑦ, 
ᐊᒻᒪᓗ ᐃᑲᔪᕈᖕᓇᕐᓗᒋᑦ ᐱᓕᕆᐊᖑᔪᑦᓄᓇᕗᒻᒥ ᓄᓇᓕᓗᒃᑖᖏᓐᓂᑦ ᐱᓕᕆᐊᖑᖅᑳᖅᑎᓪᓗᒋᑦ ᓄᓇᕗᒻᒥ 
ᖃᓄᐃᑦᑐᖕᓃᖅᐸᓪᓕᐊᕝᕕᖕᒥᑦ.”118 ᐃᑲᔪᐃᓂᐅᔪᖕᓇᖅᑐᑦ ᑎᑯᓕᐊᖅᓯᒪᔪᑦ ᐱᔭᐅᔪᒪᔪᓄᑦ ᕿᒥᕐᕈᓂᖃᖅᑎᓪᓗᑕ ᐱᐅᓯᒋᐊᕐᓂᐊᕐᓗᒍ 
ᖃᐅᔨᓴᖅᑕᐅᒃᑲᓐᓂᕐᓃᑦ ᐊᒻᒪᓗ ᐃᑲᔪᐃᓂᖅ ᓄᑕᖅᑲᓂᒃ ᐊᒻᒪᓗ ᒪᒃᑯᒃᑐᓂᒃ ᐅᑎᖅᓯᒪᓕᖅᑎᓪᓗᒋᑦ ᓄᓇᓕᖓᓐᓄᑦ, ᐊᒻᒪᓗ ᑕᒪᓐᓇ 
ᐱᔾᔪᑎᒋᑉᓗᒍ, ᐱᔪᒥᓇᖅᑐᖅ. ᑭᓯᐊᓂ, ᒫᓐᓇᐅᔪᖅ ᐋᖅᑭᐅᒪᓂᕆᔭᖓᓐᓄᑦ ᑖᒻᓇ ᐊᑐᖅᑕᐅᔪᖕᓇᖅᑐᖅ ᐱᑕᖃᙱᑎᑦᑎᔪᖅ ᓱᓕ 
ᐱᔨᑦᑎᕋᐅᑎᓂᑦ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᐱᔭᕆᐊᖃᖅᑕᖏᑦ ᐱᔾᔪᑎᖃᙱᒻᒪᑕ ᐊᔪᓕᕈᑎᓄᑦ, ᐅᓂᑉᑳᖅ ᐅᖃᖅᓯᒪᓂᖓᑐᑦ 
ᐃᒪᓐᓇ:

 ᑐᕌᒐᐅᓗᐊᖅᑐᑦ ᑲᑎᒪᔪᑦ ᐃᓚᒋᔭᐅᔪᑦ ᓄᓇᕗᒻᒥ ᐊᔪᓕᕈᑎᖃᖅᑐᓄᑦ ᐊᒻᒪᓗ ᐋᓐᓂᖅᓯᒪᔪᓄᑦ ᐱᓕᕆᐊᕆᔭᐅᖃᑦᑕᖅᑐᓄᑦ   
 ᐅᑯᐊᖑᔪᑦ ᐃᓄᐃᑦ ᐊᑐᐃᓐᓇᕆᐊᖃᖅᑐᑦ ᐋᖓᔮᕐᓇᖅᑐᓂᒃ, ᐃᓚᐅᑉᓗᑎᒃ ᐃᒥᐊᓗᖕᒥᒃ ᓄᖅᑲᔪᐃᖃᑦᑕᖅᑐᑦ  
 ᐊᒻᒪᓗ ᓱᐴᖅᑐᕐᓘᑎᓂᒃ, ᐅᓗᕆᐊᓇᖅᑐᒦᑦᑐᖕᓇᖅᑐᑦ ᐅᕝᕙᓘᓐᓃᑦ ᐅᓗᕆᐊᓇᖅᑐᒦᑦᑐᑦ ᐊᑐᖃᑦᑕᕐᓂᕐᒧᑦ ᐋᖓᔮᕐᓇᖅᑐᓂᒃ  
 ᐋᖅᑭᐅᒪᔪᖕᓃᕈᑏᑦ ᐊᒻᒪᓗ ᑎᒥᒧᑦ ᐊᑐᕆᐊᖃᕈᑎᒋᙱᖦᖢᒍ. ᐋᖓᔮᕐᓇᖅᑐᓂᒃ ᐊᑐᖃᑦᑕᖅᑐᑦ ᐃᖢᐃᓗᑕᓕᐅᕐᓂᖃᖅᖢᓂ  
 ᐃᖕᒥᖕᓄᑦ (ᓲᕐᓗ ᐱᓕᕆᐊᖃᕈᖕᓃᖅᑐᖅ, ᐱᖃᑎᒋᔭᖓᓄᑦ ᐱᑦᑎᐊᖏᓃᑦ, ᐃᖅᑲᖅᑐᐃᕝᕕᖕᒧᐊᖅᑕᕐᓃᑦ ᐊᒻᒪᓗ ᐃᓄᓕᕆᔨᓄᑦ)  
 ᐅᕝᕙᓘᓐᓃᑦ ᖃᑕᙳᑎᖏᓐᓄᑦ ᐊᒻᒪᓗ ᓄᓇᓕᖏᓐᓄᑦ. ᑕᒪᒃᑯᓇᓂ ᐱᓕᕆᐊᖑᔪᓂᑦ ᐃᓚᐅᖕᒥᔪᑦ ᓯᖓᐃᔪᑦ,  
 ᒪᒃᑯᒃᑐᐃᓐᓇᕐᓚᐃᑦ, ᐊᕐᓇᐃᑦ, ᐊᒻᒪᓗ ᒪᒃᑯᒃᑐᑦ.119 

ᑕᒡᕙᓂ ᐃᓚᒋᔭᐅᔪᒥᑦ ᐅᓂᑉᑳᒥᑦ ᐅᖃᐅᓯᖃᖅᑐᖅ ᐱᔭᕆᐊᖃᖅᑕᖏᓐᓂᒃ ᒪᒃᑯᒃᑐᐃᑦ, ᐅᖃᖅᓯᒪᔪᖅ, “ᐃᓂᐅᔪᒥᑦᓄᓇᕗᒻᒥ 
ᖃᓄᐃᑦᑐᖕᓃᖅᐸᓪᓕᐊᕝᕕᒃ ᑐᓂᓯᔪᖕᓇᖅᑐᖅ ᐱᓕᕆᕝᕕᖕᓂᑦ ᐊᒻᒪᓗ ᐊᔪᙱᓐᓂᖃᖅᑐᓂᒃ ᑕᒪᐃᓐᓂᑦ ᐋᓐᓂᖅᓯᒪᔪᓄᑦ 
ᐊᒻᒪᓗ ᐊᔪᓕᕈᑎᖃᖅᑐᓄᑦ ᐃᑲᔪᕐᓂᐊᕐᓗᒋᑦ ᐱᓕᕆᐊᕆᔭᐅᔭᕆᐊᕐᓂᖏᑦ ᒪᒃᑯᒃᑐᐃᑦ. ᑕᐃᒪᓐᓇᒧᑦ, ᐸᕐᓇᐅᑕᐅᔪᖅ 
ᓄᓇᕗᒻᒥ ᖃᓄᐃᑦᑐᖕᓃᖅᐸᓪᓕᐊᕝᕕᒃ ᑐᓂᓯᓂᐊᖅᑐᖅ ᐃᓂᐅᔪᒥᑦ ᐱᓕᕆᐊᕆᓗᒋᑦ ᒪᒃᑯᒃᑐᐃᑦ.”120 ᑖᒻᓇ ᐱᐅᔫᔮᖅᑎᓪᓗᒍ 
ᐊᑐᖅᑕᐅᔪᖕᓇᖅᑐᖅ ᐱᔨᑦᑎᕋᐅᑎᖃᕐᓗᓂ ᒪᒃᑯᒃᑐᓄᑦ ᓄᓇᕗᒻᒥᑦ, ᐱᒻᒪᕆᐅᔪᖅ ᓱᓇᑐᐃᓐᓇᖅ ᐱᓕᕆᕝᕕᒃ ᐃᑲᔪᕐᓗᓂ ᑕᒪᐃᓐᓄᑦ 
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔭᐅᔭᕆᐊᖃᖅᑐᑦ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ, ᐱᓕᕆᐊᖑᓂᕐᒧᑐᐃᓐᓇᐅᖏᑦᑐᖅ 
ᐊᔪᓕᕈᑎᖃᖅᑐᓄᑦ ᐅᕝᕙᓘᓐᓃᑦ ᐋᓐᓂᖅᓯᒪᔪᓄᑦ. ᕿᒥᕐᕈᓂᓗᒃᑖᑉᑎᖕᓂᑦ, ᐅᖃᓚᐅᖅᑐᑦ “ᐊᑕᐅᓯᕐᒥᑦ ᓄᖅᑲᕐᓗᓂ ᐱᓕᕆᐊᖑᓂᕐᒧᑦ 
ᐱᔨᑦᑎᕋᐅᑏᑦ ᒪᒃᑯᒃᑐᓄᑦ”121 ᖃᑉᓯᐊᕐᔪᐃᑦ ᐊᑐᖅᑕᐅᔪᖕᓇᕐᓗᑎᑦ ᐊᑕᐅᑦᑎᒃᑯᑦ, ᐊᒻᒪᓗ ᐊᖏᒡᓕᒋᐊᕐᓗᒍ ᐊᔾᔨᒌᙱᑦᑐᑦ 
ᐱᔨᑦᑎᕋᐅᑏᑦ, ᐃᓚᐅᓗᓂ ᐃᓱᒪᓕᕆᓂᖅ, ᐃᓱᒪᒃᑯᑦ, ᖃᓄᐃᓕᐅᕐᓂᕆᔭᖏᑦ, ᐊᒻᒪᓗ ᐅᖃᓪᓚᒡᕕᐅᓂᕐᒧᑦ ᐱᔨᑦᑎᕋᐅᑏᑦ.

ᓇᐃᓈᖅᓯᒪᔪᒥᑦ ᐅᓂᑉᑳᒥᑦ, ᐃᓚᖓᑦ ᐃᓚᒋᔭᐅᓗᐊᖅᑐᖅ ᐱᐅᓯᒋᐊᖅᓯᒪᔪᒥᑦ ᐊᔪᓕᕈᑎᖃᖅᑐᓄᑦ ᐊᒻᒪᓗ ᐋᓐᓂᖅᓯᒪᔪᓄᑦ 
ᐱᓕᕆᐊᖑᓂᕐᒧᑦ ᐋᖅᑭᐅᒪᔪᖅ ᐅᖃᐅᓯᐅᓚᐅᖅᑐᖅ ᐋᖅᑭᐅᒪᔪᖅ ᖃᑕᙳᑎᒌᓗᒃᑖᓂᒃ-ᐃᓚᐅᑎᑦᑎᓗᓂ ᐊᒻᒪᓗ ᖃᑕᙳᑎᒌᓂᒃ-
ᐃᑲᔪᐃᓂᖃᕐᓗᓂ, ᐅᖃᖅᖢᑎᒃ, “ᖃᑕᙳᑎᒌᒃᑰᖓᔪᑦ ᑎᑯᓕᐊᖅᑐᑦ ᐃᓄᐃᑦ ᓄᓇᕐᔪᐊᕐᒧᑦ ᑕᐅᑐᒐᖓᓐᓂᒃ ᐃᓄᖕᒥᒃ 
ᐃᓂᒦᑎᑦᑎᑉᓗᓂ ᐱᖃᑎᒌᖕᓂᐅᔪᓂᑦ ᓄᓇᓕᖕᒧᑦ ᐊᒃᑐᐊᓂᖃᖅᖢᓂ ᐊᒻᒪᓗ ᐱᖅᑯᓯᕆᔭᐅᔪᓂᒃ ᐊᑐᖃᑦᑕᖅᑐᓂᒃ ᐃᑲᔪᐃᔪᓂᒃ 
ᐃᓚᒋᔭᐅᔪᖅ ᒪᒥᓴᕐᓂᖓᓄᑦ.”122 ᐊᔾᔨᕐᓚᖓ, ᕿᒥᕐᕈᓂᖃᖅᑎᓪᓗᑕ, ᐅᖃᓚᐅᖅᑐᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᕝᕕᒃ 

ᓄᓇᕗᒻᒥ ᑐᖓᐅᑦᑎᔭᐅᓯᒪᔪᑦ ᐅᖃᐅᓯᐅᖅᑐᑦ ᐱᒻᒪᕆᐅᓂᖓᓄᑦ ᐊᒃᑐᐊᓂᖏᑦ ᖃᑕᙳᑎᒋᔭᐅᔪᒧᑦ, ᐊᑕᐅᓯᖅ ᐃᓐᓇᖅ 
ᐃᓚᐅᖃᑕᐅᔪᖅ ᐅᖃᖅᖢᓂ “ᓄᑕᖅᑲᐃᑦ ᐊᕕᒃᓯᒪᔪᑦ ᓄᓇᓕᖓᓐᓂᑦ ᐊᒻᒪᓗ ᖃᑕᙳᑎᖓᓐᓂᑦ ᐃᑲᔪᖅᑕᐅᓂᐊᕐᓗᓂ 
ᐱᔨᑦᑎᕋᐅᑎᓄᐊᕐᓂᐊᕐᓗᑎᒃ ᐱᔪᖕᓇᐅᑎᖃᕐᕕᒋᔭᖓᓐᓄᑦ!”123 ᐊᓯᐊ ᐃᓚᐅᖃᑕᐅᔪᖅ ᐅᖃᖅᖢᓂ, “ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᓕᕆᓂᕐᒧᑦ ᑐᕌᖓᔪᖅ ᐃᓚᐅᑎᑦᑎᑉᓗᓂ ᐊᖓᔪᖅᑳᕆᔭᐅᔪᓂᒃ ᐊᒻᒪᓗ ᑕᒪᓗᒃᑖᖅ ᖃᑕᙳᑎᒌᓂᒃ 
ᐱᐅᔫᓇᔭᖅᑐᖅ,”124 ᐱᖓᓱᖓᑦ ᐅᖃᖅᖢᓂ, “ᐱᑕᖃᙱᑦᑐᖅ ᐊᑐᖅᑕᐅᔪᖕᓇᖅᑐᓂᒃ ᐃᑲᔪᕐᓂᐊᕐᓗᒋᑦ ᑕᒪᕐᒥᒃ ᓄᑕᕋᖅ ᐊᒻᒪᓗ 
ᖃᑕᙳᑎᒌᑦ ᐱᓕᕆᐊᖃᖅᑐᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔾᔪᑎᓕᖕᓂᑦ.”125 ᐃᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᕝᕕᒃ 
ᓄᓇᕗᒻᒥ ᐊᖏᒡᓕᒋᐊᖅᑎᑦᑎᔪᖕᓇᖅᑐᖅ ᖃᑕᙳᑎᒌᓂᒃ ᐃᓚᐅᖃᑕᐅᑎᑦᑎᓂᕐᒥᒃ ᑲᒪᒋᔭᖃᕐᓂᕐᒥᒃ ᓄᑕᖅᑲᖏᓐᓂᒃ; ᑖᒻᓇ 
ᐱᒻᒪᕆᐅᓗᐊᖅᑐᖅ ᐃᓱᒪᒋᑉᓗᒋᑦ ᐊᖓᔪᖅᑳᕆᔭᐅᔪᑦ “ᐱᒻᒪᕆᐅᔪᑦ ᑎᒥᖓᓄᑦ, ᐃᓱᒪᒃᑯᑦ, ᐊᒻᒪᓗ ᖁᕕᐊᓱᖕᓂᖓᓄᑦ ᐊᒻᒪᓗ 
ᐅᒃᐱᕐᓂᒃᑯᑦ ᐱᕙᓪᓕᐊᓂᖏᓐᓄᑦ ᓄᑕᖅᑲᖏᑦ.”126

ᐅᓂᑉᑳᖅ ᑕᐅᑐᒐᖃᖅᑐᖅ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒥᒃ ᐊᒻᒪᓗ ᐃᓱᒪᒃᑯᑦ ᐋᓐᓂᐊᕐᓂᕐᒥᒃ ᑲᓇᑕᒥᑦ, ᐅᖃᖅᓯᒪᓚᐅᖅᑐᖅ, 
“ᐊᒥᓱᑦ ᑲᒪᖃᑦᑕᖅᑐᑦ ᐃᒃᐱᒍᓱᖃᑦᑕᖅᑐᑦ ᐃᓚᐅᑎᑕᐅᖏᓐᓂᖏᓐᓄᑦ, ᐃᓱᒪᒋᔭᐅᖏᓐᓂᖏᓐᓄᑦ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᓕᕆᔨᓄᑦ, ᐃᓱᒪᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᐊᔪᓕᕈᑎᖃᖅᑐᓄᑦ ᐋᖅᑭᐅᒪᔪᓄᑦ ᑲᓇᑕᒥᑦ.  
ᐱᖃᑖᒍᖔᖅ, ᑖᑉᑯᐊᑦᑕᐃᓐᓇᐃᑦ ᖃᑕᙳᑎᒌᓄᑦ ᐃᓚᒋᔭᐅᔪᑦ ᑐᓂᓯᒐᔪᒃᑐᑦ ᑲᒪᓂᕐᒥᒃ ᐊᒻᒪᓗ ᐃᑲᔪᐃᓂᕐᒥᒃ ᐃᓄᖕᓂᒃ ᐃᓱᒪᒃᑯᑦ 
ᐋᓐᓂᐊᖃᖅᑐᓂᒃ.”127 ᐱᒻᒪᕆᐅᓂᖓ ᖃᑕᙳᑎᒌᑦ ᐃᓚᐅᖃᑕᐅᓂᖏᓐᓄᑦ ᐃᖕᒥᓃᖅᑐᖃᕋᓱᖅᑳᖅᑎᓪᓗᒍ ᓇᓗᓇᐃᖅᑕᐅᓚᐅᖅᑐᖅ 
2015-ᒥᑦ ᑐᖁᖓᔪᓕᕆᔨᐅᑉ ᖃᐅᔨᓴᐃᓂᖓᓂᑦ ᐃᖕᒥᓃᖃᑦᑕᕐᓂᕐᒧᑦ,hh ᐃᓚᖓᑦ ᑐᓵᔨᐅᔪᖅ ᐃᖅᑲᖅᑐᐃᕝᕕᖕᒥᑦ ᐃᒪᓐᓈᖅᑑᑎᖓ, 
ᐃᓚᖓᒍᑦ, ᐃᒪᓐᓇ:

 ᓄᓇᕗᒻᒥ ᒐᕙᒪᒃᑯᑦ ᐊᓯᐊᙳᕐᓗᒍ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᖁᔭᖅ ᖃᑕᙳᑎᒋᔭᐅᔪᑦ ᖃᐅᔨᑎᑕᐅᑲᐅᑎᒋᓗᑎᒃ   
 ᐊᒻᒪᓗ ᐃᓚᐅᑎᑲᐅᑎᒋᓗᒋᑦ ᐃᖕᒥᓃᖅᑐᖃᕋᓱᖅᑳᖅᑎᓪᓗᒍ ᖃᓄᑎᒋ ᐅᑭᐅᖃᕋᓗᐊᖅᐸᑦ ᐃᓄᒃ ᐃᖕᒥᓃᕋᓱᖅᑲᐅᔪᖅ.    
 ᑕᒪᓐᓇ ᐋᖅᑭᐅᒪᔭᕆᐊᖃᖅᑐᖅ, ᐊᒻᒪᓗ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᓕᕆᔩᑦ ᐊᔪᕈᖕᓃᖅᓴᕐᓗᒋᑦ ᐊᒻᒪᓗ  
 ᖃᐅᔨᒪᓕᖅᑎᑕᐅᒃᑲᓐᓂᕐᓗᑎᒃ ᐱᕙᓪᓕᐊᓂᖃᐃᓐᓇᕐᓗᑎᒃ ᐊᑦᑕᕐᓇᖅᑐᖃᙱᓐᓂᕐᒧᑦ ᐸᕐᓇᐅᑎᓂᒃ ᐊᒻᒪᓗ ᐅᖃᓪᓚᒡᕕᒋᓗᒋᑦ  
 ᖃᑕᙳᑎᒋᔭᐅᔪᑦ ᑕᐃᒪᐅᔪᑦ.  ᑖᒻᓇ ᓄᑖᖅ ᐃᒪᓐᓈᖅᑑᑕᐅᔪᖅ ᐃᓚᐅᑎᑦᑎᑉᓗᓂ ᐃᓂᓕᐅᕐᓗᓂ ᐊᑐᖅᑕᐅᖃᑦᑕᖅᑐᓂᒃ  
 ᐊᔪᕈᖕᓃᖅᓴᒃᑲᓐᓂᕐᓂᐊᕐᓗᒋᑦ ᐊᒻᒪᓗ ᐊᓯᐊᙳᕐᓗᒍ ᐃᓂᐅᔪᖅ ᖃᑕᙳᑎᒌᑦ ᐃᓚᐅᓂᖅᓴᐅᓕᕐᓗᑎᒃ ᐊᒻᒪᓗ  
 ᓄᓇᓕᖕᒦᖓᓂᖅᓴᐅᔪᓂᒃ ᐱᓕᕆᐊᖃᕆᐊᕐᓂᕐᒧᑦ ᐊᑐᖅᑕᐅᔪᑦ.128

ᐊᓯᐊᒍᖔᖅ ᐃᒪᓐᓈᖅᑑᑕᐅᔪᖅ ᐃᖅᑲᖅᑐᐃᕝᕕᖕᒥᑦ ᓈᓚᒃᑎᓄᑦ 2015-ᒥᑦ ᑐᖁᖓᔪᓕᕆᔨᐅᑉ ᖃᐅᔨᓴᐃᓂᖓᓂᑦ ᐃᖕᒥᓃᖃᑦᑕᕐᓂᖅ 
ᐱᔾᔪᑎᒋᑉᓗ ᓴᖅᑭᑦᑎᓗᑎᒃ “ᖃᐅᔨᒋᐊᖃᑦᑕᕐᓂᕐᒧᑦ ᐊᑐᖅᑕᐅᓂᐊᖅᑐᒥᒃ ᐃᓄᖕᓄᑦ ᐃᖕᒥᓃᕋᓱᒃᓯᒪᔪᓄᑦ ᐄᐳᕆ 2016-
ᒥᑦ.”129 ᐃᓚᒋᔭᐅᑉᓗᓂ ᕿᒥᕐᕈᓂᑉᑎᖕᓄᑦ, ᐊᐱᕆᓚᐅᖅᑕᕗᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐊᑐᖅᑕᐅᔪᒃᓴᖅᑕᖃᕐᒪᖔᑕ 
ᒪᓕᒃᑕᐅᓂᐊᖅᑐᒥᒃ ᓯᕗᓂᐊᒍᑦ, ᐅᕝᕙᓘᓐᓃᑦ ᐱᓕᕆᐊᖑᐊᓂᒃᑲᒥ ᐊᓂᑎᑕᐅᑎᓪᓗᒍ ᒪᒃᑯᒃᑐᖅ ᖃᐅᔨᓴᖅᑕᐅᔪᖅ ᐃᖕᒥᓃᕈᒪᓂᖅ 
ᐱᔾᔪᑎᒋᑉᓗᒍ. ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐅᖃᓚᐅᖅᑐᑦ ᐋᖅᑭᐅᒪᔪᒥᒃ ᑎᑎᖅᑲᐅᑎᑕᖃᙱᑦᑐᖅ ᑕᒪᑐᒧᙵ, ᑭᓯᐊᓂ 
ᖃᐅᔨᒋᐊᕐᕕᐅᓯᒪᔪᖅ ᕿᒥᕐᕈᔭᐅᔪᒥᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᖁᔭᖅ-ᒥᑦ.130

ᐃᓚᐅᖃᑕᐅᔪᑦ ᕿᒥᕐᕈᓂᑉᑎᖕᓂᑦ ᐅᖃᓚᐅᖅᑐᑦ ᐱᒻᒪᕆᐅᓂᖓᓄᑦ ᖃᐅᔨᒋᐊᖃᑦᑕᕐᓂᖅ, ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ 
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔨᑦᑎᕋᐅᑎᓂᒃ ᐊᑐᓚᐅᖅᑐᓄᑦ. ᐆᒃᑑᑎᒋᓗᒍ, ᑭᐅᔾᔪᑎᒋᑉᓗᒍ ᐊᐱᖅᑯᑎ, ᐃᓱᒫᓘᑎᖃᕈᕕᑦ 
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔨᑦᑎᕋᐅᑏᑦ ᒥᒃᓵᓄᑦ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᓄᓇᕗᒻᒥᑦ, ᐅᖃᐅᑎᑎᒍᑦ 
ᓱᓇ ᐱᔾᔪᑎᒋᓗᐊᕐᒪᖔᕐᓂ, ᐊᑕᐅᓯᖅ ᐃᓐᓇᖅ ᐅᖃᓚᐅᖅᑐᖅ, “ᐱᓕᕆᐊᖑᖅᑳᖅᑎᓪᓗᒍ ᑕᑯᔭᐅᒃᑲᓐᓂᖃᑦᑕᖏᓗᐊᖅᑐᑦ”,131 
ᐊᓯᖓ ᐅᖃᖅᖢᓂ, “ᒪᒃᑯᒃᑐᐃᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔾᔪᑎᖃᖅᑐᑦ ᐊᐅᓪᓚᖅᑎᑕᐅᖃᑦᑕᖅᑐᑦ 
ᐃᖃᓗᖕᓄᑦ ᖃᐅᔨᓴᖅᑕᐅᓂᐊᕐᓗᑎᒃ, ᐊᑕᐅᓰᖅᖢᑎᒃ ᖃᐅᔨᓴᖅᑕᐅᖃᑦᑕᖅᑐᑦ ᐊᖏᕐᕋᖏᓐᓄᓪᓗ ᐅᑎᖅᑎᑕᐅᑉᓗᑎᒃ 
ᖃᐅᔨᓴᖅᑕᐅᒃᑲᓐᓂᓚᐅᕈᖕᓃᖅᖢᑎᒃ.”132 ᓄᓇᕗᒻᒦᑦᑐᒥᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒦᓪᓗᑎᒃᒃ ᐱᓕᕆᐊᖃᕐᓂᖅ 
ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᐃᓚᖃᕆᐊᖃᕐᒥᔪᖅ ᐱᐅᓯᒋᐊᖅᓯᒪᔪᒥᒃ ᑲᔪᓯᓂᖃᕐᓂᐊᖅᑐᒥᒃ ᑲᒪᒋᔭᐅᓂᕐᒧᑦii ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ ᓄᓇᓕᒃᓗᒃᑖᓂᑦ, ᐃᓂᐅᔪᒥᑐᐃᓐᓇᐅᖏᑦᑐᖅ ᐱᔨᑦᑎᕋᐅᑎᖃᕐᕕᐅᔪᒥᑦ.

hh ᖃᐅᔨᓴᐃᓂᖅ ᓄᓇᕗᒻᒥᐅᓚᐅᖅᑐᖅ.
ii ᑲᔪᓯᔪᒥᒃ ᑲᒪᒋᔭᖃᕐᓂᖅ ᑕᐅᑐᒐᖅ ᐃᓚᐅᑉᓗᓂ ᐋᖅᑭᐅᒪᔪᖅ ᖃᓄᐃᓕᐅᖅᑎᑦᑎᓂᖃᖅᖢᓂ ᐊᒻᒪᓗ ᖃᐅᔨᒋᐊᖃᑦᑕᖅᖢᑎᒃ ᐃᖢᐊᖅᓴᖅᑕᐅᔪᓂᒃ ᐅᑉᓗᓄᑦ  
 ᖃᑉᓯᓄᑦ ᐊᒥᓱᓄᑦ ᐊᔾᔨᒌᙱᑦᑐᓂᒃ ᐊᑐᖅᖢᑎᒃ 

ᐃᑲᔪᖅᖢᒋᑦ ᑎᑎᖅᑲᐃᑦ 2, 3, 4, 6, 9, 12, 16, 19, 24, 25, 30, ᐊᒻᒪᓗ 
39 ᐅᕙᓃᑦᑐᑦᓄᓇᕐᔪᐊᕐᒥ ᑲᑎᒪᕐᔪᐊᖅᑐᑦ ᓄᑕᖅᑲᑦ ᐱᔪᓐᓇᐅᑎᖏᑦ 
ᐱᔾᔪᑕᐅᓪᓗᑎᒃ, ᐊᒻᒪᓗ ᒪᓕᒃᖢᒍ ᐋᖅᑭᐅᒪᔪᖅ ᑕᐃᑲᓃᕝᕕᐅᔪᖕᓇᖅᑐᖅ 
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ ᐊᒻᒪᓗ ᑲᔪᓯᑎᑕᐅᓗᓂ 
ᑲᒪᒋᔭᖃᕐᓂᖅ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ, ᐃᒪᓐᓈᖅᑐᐃᔪᒍᑦ: 

 5.  ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᑳᓐᑐᕌᒃᑎᑕᐅᔪᓂᒃ ᐱᐊᓂᑦᑎᐊᖅᑎᓪᓗᒋᑦ  
  ᐱᔨᑦᑎᕋᐅᑎᓄᑦ ᐱᔭᐅᔪᒪᔪᑦ ᓴᖅᑭᑕᐅᓗᑎᒃ ᓄᓇᕗᑦ-ᓯᓚᑖᓂᑦ ᐃᓱᒪᒃᑯᑦ  
  ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ  
  ᑕᐃᒪᓐᓇᐃᑦᑐᑦ ᐱᔨᑦᑎᕋᐅᑏᑦ ᒪᓂᒪᙱᑉᐸᑕ ᓄᓇᕗᒻᒥᑦ, ᐊᒻᒪᓗ ᓄᑕᖅᑲᑦ  
  ᒪᒃᑯᒃᑐᓪᓗ ᑲᒪᒋᔭᐅᖅᑳᖅᑎᓪᓗᒋᑦ ᑭᖑᓂᐊᒍᑦ ᑲᒪᒋᔭᐅᖃᑦᑕᕐᓗᑎᒃ ᐊᒻᒪᓗ  
  ᖃᐅᔨᔭᐅᒋᐊᖃᑦᑕᕐᓗᑎᒃ ᐅᑎᖅᓯᒪᓕᖅᑎᓪᓗᒋᑦ ᐊᖏᕐᕋᖏᓐᓄᑦ ᓄᓇᓕᖏᓐᓂᑦ.

 6.  ᓄᓇᕗᒻᒥ ᒐᕙᒪᒃᑯᑦ ᐋᖅᑭᒃᓯᓗᑎᒃ ᓄᓇᕗᒻᒥᑦ ᐃᓂᐅᔪᒥᒃ ᐊᑐᖅᑕᐅᓂᐊᕐᓗᓂ  
  ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᓕᕆᐊᖃᕐᓂᕐᒥᒃ ᓄᑕᖅᑲᓄᑦ  
  ᐊᒻᒪᓗ ᒪᒃᑯᒃᑐᓄᑦ, ᐃᓚᐅᑉᓗᑎᒃ, ᑭᓯᐊᓂ ᑭᒡᓕᒋᙱᑕᖓ, ᐃᓱᒪᓕᕆᓂᖅ,  
  ᐱᖅᑯᓯᖓᓄᑦ ᐊᒻᒪᓗ ᐅᖃᓪᓚᒡᕕᐅᓂᕐᒧᑦ ᐱᔨᑦᑎᕋᐅᑏᑦ. ᑕᒪᒃᑯᐊ  
  ᐱᔨᑦᑎᕋᐅᑏᑦ ᐃᓚᐅᑎᑦᑎᔭᕆᐊᖃᖅᑐᑦ ᖃᑕᙳᑎᒋᔭᐅᔪᑦ ᐃᓚᐅᑎᖃᑦᑕᕐᓗᒋᑦ  
  ᐊᒻᒪᓗ ᒪᒥᓴᕐᓂᖅ ᐊᒻᒪᓗ ᐊᑐᕐᓗᑎᒃ ᐃᓄᐃᑦ ᖃᐅᔨᒪᓂᕆᔭᖏᑦ, ᐱᖅᑯᓯᖏᑦ,  
  ᐊᒻᒪᓗ ᐊᖓᔪᖅᑳᖑᓂᕐᒧᑦ ᐊᑐᖅᑕᐅᖃᑦᑕᖅᑐᑦ.

 7.  ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐊᑐᓕᖅᑎᓪᓗᓂᔾᔪᒃ ᐃᒪᓐᓈᖅᑑᑕᐅᔪᑦ iii(4)  
  ᐊᒻᒪᓗ iii(5) 2015-ᒥᑦ ᑐᖁᖓᔪᓕᕆᔨᐅᑉ ᖃᐅᔨᓴᐃᓂᖓᓂᑦ ᐃᖕᒥᓃᕐᓂᐅᑉ  
  ᒥᒃᓵᓄᑦ, ᐊᒻᒪᓗ ᐊᑐᕐᓗᒋᑦ ᐃᒪᓐᓈᖅᑑᑏᑦ ᐱᓕᕆᐊᖑᔪᓄᑦ 
  ᐃᖕᒥᓃᖃᑦᑕᕐᓂᕐᒧᑦ ᐃᓚᐅᓗᓂ ᐃᖕᒥᓃᕆᐊᖃᑦᑕᖅᓯᒪᔪᑦ. ᐃᒪᓐᓈᖅᑑᑕᐅᔪᑦ  
  ᐅᖃᖅᓯᒪᔪᑦ, ᐃᓚᖓᒍᑦ, ᓄᓇᕗᒻᒥ ᒐᕙᒪᒃᑯᑦ ᐃᒪᓐᓇᐃᓐᓂᐊᕐᓗᑎᒃ,

   ᐃᒪᓐᓈᖅᑑᑎ iii(4)

    ᐋᖅᑭᒃᓯᓗᑎᒃ ᖃᐅᔨᒋᐊᖃᑦᑕᕐᓂᐊᕐᓂᕐᒧᑦ ᐊᑐᖅᑕᐅᓂᐊᖅᑐᒥᒃ   
    ᐃᖕᒥᓃᕋᓱᖃᑦᑕᖅᓯᒪᔪᓄᑦ ᐄᐳᕆ 2016-ᒥᑦ ᐱᒋᐊᕐᓗᑎᒃ.

   ᐃᒪᓐᓈᖅᑑᑎ iii(5)

    ᐊᓯᐊᙳᕐᓗᒍ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᖁᔭᖅ  
    ᖃᑕᙳᑎᒋᔭᐅᔪᑦ ᖃᐅᔨᑎᑕᐅᓗᑎᒃ ᐊᒻᒪᓗ ᐃᓚᐅᑎᑕᐅᓯᑲᐅᑎᒋᓗᑎᒃ  
    ᐃᖕᒥᓃᖅᑐᖃᕋᓱᖅᑳᖅᑎᓪᓗᒍ ᐅᑭᐅᖓ ᖃᓄᑎᒋᐅᒐᓗᐊᖅᐸᑦ  
    ᐃᖕᒥᓃᕋᓱᖅᑲᐅᔫᑉ. ᑖᒻᓇ ᐋᖅᑭᐅᒪᔪᖅ ᐊᑐᖅᑕᐅᖏᓐᓈᕆᐊᖃᖅᑐᖅ,  
    ᐊᒻᒪᓗ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᓕᕆᔩᑦ  
    ᐊᔪᕈᖕᓃᖅᓴᖅᑕᐅᔭᕆᐊᖃᖅᑐᑦ ᐊᒻᒪᓗ ᖃᐅᔨᒪᓕᖅᑎᑕᐅᒃᑲᓐᓂᕐᓂᖃᕐᓗᑎᒃ  
    ᐊᒻᒪᓗ ᐅᓗᕆᐊᓇᖅᑐᖃᙱᓐᓂᕐᒧᑦ ᐸᕐᓇᐅᑎᓕᐅᖏᓐᓇᖃᑦᑕᕐᓗᑎᒃ  
    ᐊᒻᒪᓗ ᐅᖃᓪᓚᖃᑎᒋᓗᒋᑦ ᖃᑕᙳᑎᒋᔭᐅᔪᑦ ᑕᐃᒪᐅᔪᑦ. ᑖᒻᓇ  
    ᓄᑖᖑᔪᖅ ᐃᒪᓐᓈᖅᑑᑎ ᐃᓚᐅᑎᑦᑎᔪᖅ ᐃᓂᓕᐅᕐᓗᒋᑦ ᐱᕝᕕᐅᔪᑦ  
    ᐊᔪᕈᖕᓃᖅᓴᖅᑕᐅᒃᑲᓐᓂᕐᓂᐊᕐᓗᑎᒃ ᐊᒻᒪᓗ ᐊᓯᐊᙳᕐᓗᒍ  
    ᖃᐅᔨᒪᓕᖅᑎᑕᐅᒃᑲᓐᓂᕐᓂᐅᔪᑦ ᖃᑕᙳᑎᒌᓅᖓᓂᖅᓴᐅᓗᒍ ᐊᒻᒪᓗ ᓄᓇᓕᖕᒥᑦ ᐱᓕᕆᐊᖑᖃᑦᑕᕐᓂᐊᕐᓗᓂ.

  ᐃᓚᖃᖅᑎᓐᓂᐊᕐᓗᒍ ᐃᒪᓐᓈᖅᑑᑎ iii(5), ᐃᓚᓯᒃᑲᓐᓂᖁᔨᔪᒍᑦ ᐊᓯᐊᓂᒃ ᐃᓐᓇᕐᒥᒃ ᐱᖔᕈᖕᓇᕐᓂᐊᕐᓗᑎᒃ  
  ᖃᑕᙳᑎᒋᔭᐅᔪᖅ ᐃᓱᒪᒋᔭᐅᒃᐸᑦ ᓈᒻᒪᖏᓐᓂᖓᓄᑦ.   

ᓄᓇᕐᔪᐊᕐᒥ ᑲᑎᒪᕐᔪᐊᖅᑐᑦ ᓄᑕᖅᑲᑦ 
ᐱᔪᓐᓇᐅᑎᖏᑦ ᐱᔾᔪᑕᐅᓪᓗᑎᒃ
ᑎᑎᖅᑲᖅ 2: ᐱᔪᖕᓇᐅᑎᖃᕐᓂᖅ   
 ᒥᐊᓂᕆᔭᐅᓂᕐᒧᑦ ᐊᔾᔨᐅᖏᑦᑑᓂᕐᒧᑦ

ᑎᑎᖅᑲᖅ 3: ᐱᔪᖕᓇᐅᑎᖃᕐᓂᖅ   
 ᒥᐊᓂᕆᓗᒋᑦ ᐊᑲᐅᓂᖅᐹᖅ ᓄᑕᖅᑲᒧᑦ

ᑎᑎᖅᑲᖅ 4: ᐱᔪᖕᓇᐅᑎᖃᕐᓂᖅ   
 ᒥᐊᓂᕆᔭᐅᓗᑎᒃ ᓄᑕᕋᐅᑉ   
 ᐱᔪᖕᓇᐅᑎᖏᑦ

ᑎᑎᖅᑲᖅ 6: ᐱᔪᖕᓇᐅᑎᖃᕐᓂᖅ   
 ᒥᐊᓂᕆᔭᐅᓗᑎᒃ ᓄᑕᕋᐅᑉ   
 ᐱᔪᖕᓇᐅᑎᖏᑦ

ᑎᑎᖅᑲᖅ 9: ᐱᔪᖕᓇᐅᑎᖃᕐᓂᖅ   
 ᒥᐊᓂᕆᔭᐅᓗᑎᒃ ᐊᕕᑎᑕᐅᓂᖏᑦ  
 ᐊᖓᔪᖅᑳᖏᓐᓂᑦ

ᑎᑎᖅᑲᖅ 12: ᐱᔪᖕᓇᐅᑎᖃᕐᓂᖅ  
 ᐃᓱᒪᒋᔭᖏᑦ ᑐᓴᖅᑕᐅᓗᑎᒃ ᐊᒻᒪᓗ  
 ᐃᓱᒪᒃᓴᖅᓯᐅᕈᑎᒋᔭᐅᓗᑎᒃ

ᑎᑎᖅᑲᖅ 16: ᐱᔪᖕᓇᐅᑎᖃᕐᓂᖅ  
 ᐊᓯᒧᑦ ᖃᐅᔨᒪᔭᐅᑎᑦᑎᖏᓪᓗᒋᑦ

ᑎᑎᖅᑲᖅ 19: ᐱᔪᖕᓇᐅᑎᖃᕐᓂᖅ 
ᒥᐊᓂᕆᔭᐅᓗᑎᒃ ᖃᓄᐃᑦᑐᑐᐃᓐᓇᕐᓂᒃ 
ᐱᑦᑎᐊᖅᑕᐅᖏᓐᓂᕐᓂᑦ

ᑎᑎᖅᑲᖅ 24: ᐱᔪᖕᓇᐅᑎᖃᕐᓂᖅ  
 ᖁᑦᑎᓛᒥᒃ ᐱᔪᖕᓇᕐᓗᑎᒃ   
 ᐋᓐᓂᐊᖃᖅᑕᐃᓕᒪᓂᕐᒥᑦ

ᑎᑎᖅᑲᖅ 25: ᐱᔪᖕᓇᐅᑎᖃᕐᓂᖅ  
 ᕿᒥᕐᕈᔪᖕᓇᕐᓗᑎᒃ    
 ᐱᓕᕆᐊᕆᔭᐅᓂᕐᒧᑦ ᑲᒪᓂᐅᔪᒥᒃ

ᑎᑎᖅᑲᖅ 30: ᐱᔪᖕᓇᐅᑎᖃᕐᓂᖅ  
 ᐊᑐᕈᖕᓇᕐᓗᓂᐅᒃ ᐱᖅᑯᓯᕆᔭᖓ,   
 ᐅᖃᐅᓯᖓ, ᐊᒻᒪᓗ ᑐᒃᓯᐊᕐᓂᒃᑯᑦ   
 ᐊᑐᖃᑦᑕᖅᑕᖓ

ᑎᑎᖅᑲᖅ 39: ᐱᔪᖕᓇᐅᑎᖃᕐᓂᖅ  
 ᐃᑲᔪᖅᑕᐅᓗᓂ ᐋᓐᓂᖅᐸᑦ,   
 ᐃᓱᒪᒋᔭᐅᙱᑉᐸᑦ, ᐅᕝᕙᓘᓐᓃᑦ   
 ᐱᑦᑎᐊᖅᑕᐅᙱᑉᐸᑦ



jj ᑕᒪᕐᒥᐅᙱᑦᑐᖅ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒨᖓᔪᓄᑦ ᐃᓂᐅᔪᑦ ᓄᓇᕗᑦ ᒐᕙᒪᒃᑯᓐᓂᑦ ᐱᔨᑦᕋᐃᔨᐅᔪᑦ.
kk ᑖᑉᑯᐊ ᖃᖓᐅᓚᐅᖅᑐᒥᑦ ᐃᓄᐃᑦ ᒥᒃᓵᓄᑦ ᓈᓴᐅᑎᐅᔪᑦ ᑎᑭᖦᖢᒍ ᐅᒃᑑᐱᕆ 2018-ᒧᑦ, ᐊᒻᒪᓗ ᐃᓚᐅᔪᑦ ᐱᓕᕇᓐᓇᐅᔭᖅᑐᓄᑦ, ᑭᒡᓕᖃᖅᑐᓄᑦ, ᐊᒻᒪᓗ  
 ᐱᓕᕆᓚᐅᐱᓪᓚᒃᑐᓄᑦ

ᓄᑕᖅᑲᐃᑦ ᒪᒃᑯᒃᑐᓪᓗ ᐃᑲᔪᖅᑕᐅᔪᒪᔪᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᐱᔭᕆᐊᖃᖅᑐᑦ 
ᖃᓄᐃᖏᑦᑎᐊᖅᑐᒥᒃ ᐱᔨᑦᑎᕋᐅᑎᓂᒃ ᐊᔾᔨᒌᒃᑐᓂᒃ ᑲᒪᒋᔭᐅᖃᑦᑕᖅᖢᑎᒃ ᐊᒻᒪᓗ ᐅᓗᕆᐊᓇᙱᑦᑐᒦᑎᓐᓂᖏᑦ 
ᓯᕗᓪᓕᖅᐸᐅᑎᔭᐅᓗᑎᒃ, ᐱᓗᐊᖅᑐᒥᑦ, ᐃᓱᒪᒋᔭᐅᓗᑎᒃ. 27%-ᑐᐃᓐᓇᐃᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐃᓂᐅᔪᑦjj 
ᓄᓇᕗᒻᒥ ᒐᕙᒪᒃᑯᓐᓂᑦ ᐃᓐᓄᒃᑕᐅᖃᑦᑕᖅᖢᑎᒃ ᐱᓕᕆᔨᐅᖏᓐᓇᕐᓂᐊᖅᑐᓄᑦ ᑕᐃᑉᓯᒪᓂ ᕿᒥᕐᕈᓂᖃᖅᑎᓪᓗᑕ, ᐊᒻᒪᓗ 
25%-ᑐᐃᓐᓇᐃᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒨᖓᔪᑦ ᐃᓂᐅᔪᑦ ᐃᓐᓄᒃᑕᐅᖃᑦᑕᖅᖢᑎᒃ ᓄᓇᕗᒻᒥ ᐃᓄᖕᓄᑦ,kk 133 
ᐅᐱᓐᓇᙱᑦᑐᖅ ᓄᓇᕗᑦ ᐊᑐᓗᐊᑦᑎᐊᕐᓂᖓᓐᓄᑦ ᓇᐃᑦᑐᒥᒃ ᐋᓐᓂᐊᖃᖅᑕᐃᓕᒪᓂᕐᒧᑦ ᑲᒪᖃᑦᑕᖅᑐᓂᒃ134 ᐅᖃᐅᓯᐅᓚᐅᖅᑐᖅ 
ᑎᑎᕋᕐᕕᑉᑎᖕᓄᑦ ᐊᖏᔪᒥᒃ ᐊᒃᑐᖅᓯᓂᖃᖅᑐᖅ ᐱᖃᑦᑕᖅᑕᖏᓐᓂᑦ ᐱᔨᑦᑎᕋᐅᑎᓂᒃ. ᑭᐅᔾᔪᑕᐅᔪᑦ ᒪᒃᑯᒃᑐᑦ ᒥᒃᓵᓄᑦ 
ᐊᐱᖅᓱᐃᓂᕐᒥᑦ ᓇᓗᓇᐃᓚᐅᖅᑐᖅ ᑎᑭᑦᑕᖅᑐᑦ ᐊᒻᒪᓗ ᐊᔾᔨᒌᙱᑦᑐᑦ ᐃᓐᓄᒃᑕᐅᖃᑦᑕᖅᑎᓪᓗᒋᑦ ᐃᓱᒫᓘᑕᐅᓂᖓᓄᑦ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓄᑦ, ᒪᒃᑯᒃᑐᒥᒃ ᐅᖃᖅᑐᖃᖅᖢᓂ, “[ᑕᖃᔪᖓ] ᐅᕙᒻᓂᒃ ᐅᖃᐅᓯᖃᐃᓐᓈᓗᖃᑦᑕᕐᓂᖅ 
ᓄᑖᓄᑦ ᐃᓄᖕᓄᑦ.” ᐱᖓᓱᐃᑦ ᐃᓐᓇᕐᓂᒃ ᐊᐱᖅᓱᐃᓂᐅᔪᓗᒃᑖᑦ ᖃᐅᔨᓚᐅᖅᑐᑦ ᑖᑉᓱᒥᙵᑦ ᐊᖏᓛᖑᓂᖓᓄᑦ ᐃᓱᒫᓘᑕᐅᔪᓂᑦ 
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓄᑦ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᓄᓇᕗᒻᒥᑦ.

ᖃᐅᔨᓴᐃᓂᕐᒥᑦ ᐱᔨᑦᑎᕋᐅᑎᒥᒃ ᐃᓕᓯᓂᕐᒧᑦ ᐅᖓᓯᒃᑐᓂᑦ ᓄᓇᓕᖕᓂᑦ, ᐅᖃᓚᐅᖅᑐᑦ ᐃᒪᓐᓇ:

 ᐱᔨᑦᑎᕋᐃᖃᑦᑕᖅᑐᑦ ᓄᓇᓕᖕᒧᐊᖅᑐᑦ ᐊᔾᔨᒌᙱᓐᓇᖃᑦᑕᕐᓂᐊᖅᐸᑕ, ᐊᑕᐅᓯᕐᒧᑦ ᑐᕌᖓᙱᑦᑑᓕᖅᑎᑦᑎᔪᖕᓇᖅᑐᖅ  
 ᐱᔨᑦᑎᕋᐅᑎᒥᒃ ᓄᓇᓕᖕᒥᑦ ᓄᑖᒥᒃ ᐱᓕᕆᔨᒥᒃ ᑕᑯᔭᕆᐊᖃᐃᓐᓇᖃᑦᑕᖅᐸᑦ ᑐᑭᓯᐊᖏᑦᑐᓂᒃ ᓱᖕᒪᖔᑕ,  
 ᑕᑎᖃᕐᕕᒋᔭᖃᙱᑦᑐᑦ, ᐊᒻᒪᓗ ᖃᐅᔨᒪᙱᑦᑐᑦ ᓱᓐᓂᑰᖕᒪᖔᑕ — ᑕᒪᐃᓐᓂᑦ ᓄᓇᓕᖕᒧᑦ ᐊᒻᒪᓗ  
 ᐱᔨᑦᑎᕋᐅᑎᒧᑦ ᐃᓄᖕᒧᑦ ᑐᕌᖓᔪᖅ. ᐊᒥᓱᐃᖅᖢᑕ ᑐᓴᖅᓯᒪᔪᒍᑦ ᓄᓇᓕᖕᒥᐅᓂᑦ ᓄᑖᒥᒃ ᑲᑎᓯᔪᑦ, ᐃᒪᓐᓇ,  
 “ᐊᐃᑦᑖ, ᐊᔪᕈᖕᓃᖅᓴᐃᔭᕆᐊᖃᕐᓂᐊᓕᕐᒥᔪᒍᑦ ᐊᓯᐊᓂᑦ!” ᐊᔾᔨᒌᙱᑦᑐᓂᒃ ᐱᔨᑦᑎᕋᐃᓂᖃᕈᖕᓇᕐᒥᔪᖅ —  
 ᐱᐅᔫᔪᖕᓇᖅᑐᖅ ᐱᐅᓯᕚᓪᓕᖅᑎᑦᑎᓂᐅᒃᐸᑦ, ᑭᓯᐊᓂ ᐱᐅᖏᑦᑐᖅ ᐱᔨᑦᑎᕋᐅᑎ ᐱᐅᔪᖕᓃᓗᐊᒃᑲᓐᓂᖅᐸᑦ.135

ᕕᕗᐊᕆ, 2018-ᒥᑦ, ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐅᖃᓚᐅᖅᑐᑦ ᐊᑕᐅᓯᕐᒥᑦ ᒪᕐᕉᖕᓄᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᔨ 
ᐊᒻᒪᓗ ᐊᔪᓕᕈᑎᖃᖅᑐᓕᕆᔨ (MHA) ᐃᓂᐅᔪᑦ ᐱᓕᕆᐊᒃᓴᐃᑦ ᓴᖅᑭᑕᐅᓂᐊᖅᑐᑦ ᐊᑐᓂ ᓄᓇᕗᒥᑦ ᓄᓇᓕᖕᓂᑦ 
ᐱᑕᖃᙱᓐᓂᖅ ᐋᖅᑭᖕᓂᐊᕐᓗᒍ ᓄᓇᓕᖕᒥᐅᓄᑦ ᐊᒻᒪᓗ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᖅ.136 ᑕᐃᑉᓱᒪᓂ ᐅᖃᐅᓯᐅᖕᒪᑦ, 
ᐊᖓᔪᖅᑳᖅ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐊᒻᒪᓗ ᐊᔪᓕᕈᑎᖃᖅᑐᓄᑦ ᐅᖃᓚᐅᖅᑐᖅ, “ᓱᓇ ᐱᐅᓛᖑᓇᔭᖅᐸ 
ᓄᓇᓕᖕᒦᑦᑐᖃᓕᐊᓂᒃᑐᒥᒃ (ᐊᐅᓪᓚᖅᑕᙱᑦᑐᖅ) ᐊᒻᒪᓗ ᖃᐅᔨᒪᑉᓗᓂ ᓄᓇᓕᐅᑉ ᐱᔭᕆᐊᖃᖅᑕᖏᓐᓂᑦ, ᐋᖅᑭᒃᓯᔾᔫᒥᓂᐊᕐᒪᑦ 
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒥᒃ ᐊᒻᒪᓗ ᐊᔪᓕᕈᑎᖃᖅᑐᓄᑦ ᑐᕌᖓᔪᓕᕆᔨᑉᑎᖕᓄᑦ.”137

ᖃᐅᔨᑎᑦᑎᔾᔪᑕᐅᓂᖓ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐊᒻᒪᓗ ᐊᔪᓕᕈᑎᖃᖅᑐᓕᕆᔨᒧᑦ (MHA) ᐱᓕᕆᔩᑦ 
ᒥᒃᖠᒋᐊᖅᑎᑦᑎᔪᖕᓇᖅᑐᖅ ᐅᑎᖅᑕᖅᑐᓂᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᔨᓂᒃ ᓄᓇᕗᒻᒥᑦ ᐊᑕᐅᑦᑎᒃᑯᑦ ᐊᖏᒡᓕᒋᐊᕐᓗᓂ 
ᐳᓴᓐᑎᐅᔪᖅ ᓄᓇᕗᒻᒥᑦ ᐃᓄᐃᑦ ᐱᓕᕆᔨᓄᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᔨᐅᓂᕐᒧᑦ ᐃᓂᐅᔪᓂᒃ, ᐃᓂᐅᔪᑦ ᐱᓕᕆᐊᑦ 
ᐃᓐᓄᒃᑕᐅᔭᕆᐊᖃᖅᑎᑕᐅᖕᒪᑕ ᓄᓇᓕᖕᒥᐅᓂᑦ, ᐱᐅᓂᖅᓴᐅᑉᓗᓂ ᐃᓄᒃᑎᑐᑦ ᐅᖃᓪᓚᒍᖕᓇᖅᐸᑕ, ᐃᓅᓗᑎᒃ.138 ᑐᑭᓯᐅᒪᔾᔪᑏᑦ 
ᐱᔭᐅᔪᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓂᑦ139 ᐅᖃᖅᓯᒪᔪᖅ ᒥᒃᖠᒋᐊᕐᓂᐊᕐᓗᒋᑦ ᑐᓗᖅᑕᕈᑕᐅᔪᑦ ᐱᓕᕆᔨᑖᕐᓂᐊᕐᓗᓂ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᔨᓂᒃ ᐊᒻᒪᓗ ᐊᔪᓕᕈᑎᖃᖅᑐᓕᕆᔨᓂᒃ (MHA), ᐋᖅᑭᐅᒪᑎᑕᐅᓇᓱᒃᑐᑦ ᐱᔭᕆᐊᖃᓗᐊᕐᓂᐊᖏᑦᑐᓂᒃ 
ᐃᓕᓐᓂᐊᖅᑎᑕᐅᓗᓂ ᐅᕝᕙᓘᓐᓃᑦ ᐱᓕᕆᓂᑯᖃᕐᓂᕐᒥᒃ, ᐊᒻᒪᓗ ᐱᔭᕆᐊᖃᖅᑐᖅ ᐱᓕᕆᓗᓂ ᐊᔪᕈᖕᓃᖅᓴᓂᕐᒥᒃ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐊᒻᒪᓗ ᐊᔪᓕᕈᑎᖃᖅᑐᓕᕆᓂᕐᒧᑦ (MHA) ᐱᓕᕆᐊᑦ ᑐᓂᔭᐅᓗᑎᒃ ᐊᔪᙱᑦᑐᓄᑦ 
ᐆᒃᑐᖅᑐᓄᑦ. ᐸᕐᓇᐅᑏᑦ ᑎᑯᓕᐊᖅᓯᒪᔫᔮᖅᑐᑦ ᑎᑎᖅᑲᖅ 23-ᒧᑦ ᓄᓇᕗᒻᒥ ᐊᖏᕈᑎᒥᑦ, ᐅᖃᖅᓯᒪᑉᓗᓂ ᐊᖏᒡᓕᒋᐊᖅᑎᓪᓗᒋᑦ 
ᐃᓅᔪᓂᒃ ᐱᓕᕆᐊᖅᑖᖅᑎᑦᑎᓂᖅ ᒐᕙᒪᒃᑯᓐᓂᑦ.140 ᑭᓯᐊᓂ, ᖃᑉᓰᖅᑕᖅᖢᒋᑦ ᐊᕐᕌᓂ ᑐᒃᓯᕋᐅᑕᐅᖃᑦᑕᖅᓯᒪᒐᓗᐊᖅᑎᓪᓗᒍ 
ᐊᔪᕈᖕᓃᖅᓴᐃᓂᕐᒧᑦ ᐃᓕᓐᓂᐊᕈᑕᐅᓂᐊᖅᑐᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓂᑦ, ᑎᑎᖅᑲᖅ ᐆᒃᑐᕋᐅᑎᒦᑦᑐᖅ ᓱᓕ ᐊᒻᒪᓗ 
ᐊᔪᕈᖕᓃᖅᓴᐃᓂᖅ ᐱᓕᕆᐊᖑᓚᐅᖏᖦᖢᓂ ᓱᓕ. ᐊᔪᕈᖕᓃᖅᓴᐃᓂᖅ ᐱᒻᒪᕆᐅᔪᖅ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ 
ᐊᒻᒪᓗ ᐊᔪᓕᕈᑎᖃᖅᑐᓕᕆᓂᕐᒧᑦ (MHA) ᐱᓕᕆᔩᑦ ᐃᑲᔪᖅᑕᐅᓗᑎᒃ ᑎᑭᐅᑎᑦᑎᐊᕐᓂᐊᕐᓗᑎᒃ ᐱᓕᕆᐊᖏᓐᓂᑦ.

ᓄᓇᓕᖕᓂᑦ ᐊᑕᐅᓯᐅᖏᑦᑐᒥᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐊᒻᒪᓗ ᐊᔪᓕᕈᑎᖃᖅᑐᓕᕆᓂᕐᒧᑦ (MHA) 
ᐱᓕᕆᔨᖃᖅᑐᓂᑦ, ᓂᕆᐅᒋᔭᐅᔪᖅ ᑕᐅᑐᒐᖅ ᐱᓕᕆᐊᓐᓄᑦ ᐊᔾᔨᒌᙱᑐᖕᓇᖅᑕᖓ ᓄᓇᓕᐅᑉ ᐱᔭᕆᐊᖃᖅᑕᖏᑦ ᒪᓕᒡᓗᒋᑦ 

ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᓕᕆᔩᑦ

ᐊᒻᒪᓗ ᐱᓕᕆᔩᑦ ᐅᔪᙱᓐᓂᕆᔭᖏᑦ.141 ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐊᒻᒪᓗ ᐊᔪᓕᕈᑎᖃᖅᑐᓕᕆᓂᕐᒧᑦ (MHA) 
ᐱᓕᕆᔩᑦ ᓂᕆᐅᒋᔭᐅᔪᑦ ᓯᕗᓪᓕᖅᐸᐅᓗᒋᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐃᓃᑦ ᐊᒻᒪᓗ ᐃᑲᔪᕐᓗᒋᑦ 
ᐱᔾᔪᔾᔨᔭᖏᑦ ᐊᒻᒪᓗ ᐱᓕᕆᖃᑎᒋᓗᒋᑦ ᐋᓐᓂᐊᖃᖅᑕᐃᓕᒪᔪᓕᕆᔩᑦ ᐊᒻᒪᓗ ᓄᓇᓕᖕᒥᑦ ᑲᑐᔾᔨᖃᑎᒌᑦ ᐃᑲᔪᐃᔪᑦ ᐃᓱᒪᒃᑯᑦ 
ᖃᓄᐃᖏᑦᑎᐊᖅᑎᑦᑎᓂᕐᒧᑦ.142 ᐋᖅᑭᐅᒪᔪᖅ ᑭᐅᔪᖅ ᐱᔭᐅᔭᕆᐊᖃᖅᑐᓄᑦ ᑕᒪᐃᓐᓄᑦ ᐃᓚᖏᓐᓂᒃ-ᐊᔪᙱᓐᓂᓕᖕᓄᑦll ᐊᒻᒪᓗ 
ᐊᔪᙱᓐᓂᓕᖕᓄᑦmm ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᓕᕆᔨᓂᑦ ᓄᓇᕗᒻᒥᑦ. ᒫᓐᓇᐅᔪᖅ, ᐃᓚᖏᓐᓂᒃ-ᐊᔪᙱᓐᓂᓖᑦ 
ᓄᓇᕗᒻᒥᑦ ᐱᓕᕆᖃᑦᑕᖅᑐᑦ ᐊᔾᔨᒌᙱᑦᑐᓂᒃ ᐱᓕᕆᐊᖏᑦ ᐊᑎᖃᖅᖢᑎᒃ. ᐅᖃᐅᓯᐅᓚᐅᖅᑐᖅ ᑎᑎᕋᕐᕕᑉᑎᖕᓄᑦ 
ᐊᔾᔨᒌᙱᑦᑐᓂᒃ ᐱᓕᕆᐊᑦ ᐊᑎᓖᑦ ᐊᑐᖅᑕᐅᖃᑦᑕᖅᑐᑦ, ᐊᒻᒪᓗ ᐊᔾᔨᒌᙱᓐᓂᖏᑦ ᑭᑐᓐᓄᑦ ᑖᑉᑯᐊ ᐃᓂᐅᔪᑦ ᐃᓱᒪᑕᖃᕐᒪᖔᑦ, 
ᓇᓗᓇᖃᑦᑕᕐᓂᖓᓄᑦ ᐊᒻᒪᓗ ᐃᓚᖏᓐᓂᒃ ᐃᓚᖏᓐᓂᒃ-ᐊᔪᙱᓐᓂᓖᑦ ᐃᑲᔪᖅᑕᐅᖏᑦᑐᑎᑐᑦ ᐱᓕᕆᐊᖏᑦᑕ ᒥᒃᓵᓄᑦ 
ᐃᓱᒪᖃᑦᑕᖅᑐᑦ.143

ᐊᖏᒡᓕᒋᐊᕐᓗᒍ ᒪᓂᒪᓂᖏᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒨᖓᔪᑦ, ᐃᓕᓐᓂᐊᖅᑎᑦᑎᓂᕐᒧᑦ ᑐᕌᖓᔪᑦ ᓄᓇᕗᒻᒥ 
ᓯᓚᑦᑐᖅᓴᕐᕕᒃᑯᑦ (NAC) ᐃᑲᔪᖅᑐᕐᓗᒋᑦ ᐱᑖᖅᑐᕐᓂᖅ ᐊᔪᙱᓐᓂᖃᕐᓂᕐᒧᑦ ᐃᓂᑖᕐᓂᐅᔪᓂᒃ. ᐃᑲᔪᐃᔪᖕᓇᕐᒥᔪᖅ 
ᐊᖏᒡᓕᒋᐊᕐᓗᑎᒃ ᖃᑉᓯᐅᓂᖏᑦ ᓄᓇᕗᒻᒥ ᐃᓅᔪᑦ ᐃᓂᐅᔪᓂᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᓕᕆᔨᐅᔪᓂᒃ.  
NAC-ᑯᑦ ᐃᓕᓐᓂᐊᖅᑎᑦᑎᓂᖃᕐᓂᐊᓚᐅᖅᓯᒪᔪᑦ ᐃᓕᑕᕆᔭᐅᔾᔪᑎᑖᕐᓂᕐᒧᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ, 
ᑐᕌᖓᔪᖅ ᐃᓕᓐᓂᐊᕈᑎ ᓄᖅᑲᖅᑎᑕᐅᓚᐅᖅᑐᖅ ᐅᑭᐅᑦ ᖁᓕᓪᓗᐊᖑᓕᖅᑐᑦ ᐊᓂᒍᖅᑐᓂᑦ. ᑐᑭᓯᐅᒪᔾᔪᑏᑦ ᐱᔭᐅᔪᑦ NAC-
ᑯᓐᓂᑦ ᐅᖃᖅᓯᒪᔪᖅ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐊᑭᓖᓚᐅᖅᑐᑦ ᒪᕐᕉᖕᓂᒃ ᐃᓕᓐᓂᐊᕈᑕᐅᓂᐊᖅᑐᓄᑦ, NAC-ᑯᑦ 
ᑮᓇᐅᔭᖅᑖᖅᑎᑕᐅᓚᐅᖏᒻᒪᑕ ᐃᓕᓐᓂᐊᖅᑎᑦᑎᒃᑲᓐᓂᕐᓂᐊᕐᓗᑎᒃ ᐃᓚᒋᔭᐅᔪᓂᒃ ᐱᒃᑲᓐᓂᕆᐊᖃᕐᒪᑕ ᐅᑉᓗᒥᒨᓕᖅᑐᕐᓂᐊᕐᓗᒍ 
ᐃᓕᓐᓂᐊᕈᑕᐅᔪᖅ.144 ᐊᔪᙱᓐᓂᓕᖕᒥᑦ, ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᕐᒥᒃ ᑐᕌᖓᔪᖃᙱᑎᓪᓗᒍ 
ᓄᓇᕗᒻᒧᑦ, ᐊᔪᕐᓇᙱᑦᑐᖅ ᐃᓕᓐᓂᐊᕐᓗᓂ ᐊᓯᖏᓐᓂᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒨᖓᔪᓂᒃ ᐃᓄᓕᕆᔨᐅᓂᕐᒧᑦ 
ᐃᓕᑕᕆᔭᐅᔾᔪᑎᑖᕐᓂᐊᕐᓗᓂ ᑐᕌᖓᔪᒃᑯᑦ ᐊᒻᒪᓗ ᓇᔭᙳᐊᖑᖅᓴᓂᕐᒧᑦ.145 ᕿᒥᕐᕈᔭᐅᓂᖓ ᐃᓕᓐᓂᐊᖅᑎᑦᑎᓂᕐᒧᑦ 
ᐱᔭᕆᐊᖃᖅᑐᓂᒃ ᐱᓕᕆᐊᖅ ᖃᓄᐃᑦᑑᓂᖓᓄᑦ ᐅᖃᖅᓯᒪᔪᓂᑦ ᐃᓂᐅᔪᒧᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ 
ᖃᐅᔨᒋᐊᖅᑕᕐᕕᐅᓂᐊᕐᓗᓂ ᐅᖃᖅᓯᒪᔪᖅ ᐃᓕᑕᕆᔭᐅᔾᔪᑎᖃᕆᐊᖃᖅᑐᖅ ᐃᓄᓕᕆᔨᐅᓂᕐᒧᑦ,146 ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᓇᔭᙳᐊᕐᒧᑦnn ᐊᔪᙱᓐᓂᐅᔪᑦ ᐃᒪᓐᓇᐃᖓᔪᖅ ᐱᓕᕆᐊᖅᑖᖅᑐᖅ ᐊᑎᓕᐅᖅᓯᒪᓗᓂ 
ᐃᓱᒪᓕᕆᓂᕐᒧᑦ ᓇᔭᙳᐊᖑᓂᖓᓄᑦ ᐅᕝᕙᓘᓐᓃᑦ ᐊᑎᓕᖅᐅᖅᓯᒪᓗᓂ ᓇᔭᙳᐊᖑᓂᕐᒧᑦ, ᐱᔭᐅᖔᕈᒪᔪᖅ ᓇᓗᓇᐃᒃᑯᑕᖃᖅᐸᑦ 
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ.147 ᐃᓕᓐᓂᐊᕐᓂᖃᕆᐊᖃᕐᓂᕐᒧᑦ ᐱᔭᕆᐊᖃᖅᑐᓂᑦ, ᐃᓕᑕᕆᔭᐅᔾᔪᑎᑖᕐᓂᕐᒧᑦ ᑐᕌᖓᔪᖅ 
ᑭᓯᒥ ᐊᑎᓕᐅᖅᑕᐅᓯᒪᓗᓂ ᓇᔭᙳᐊᖑᓂᕐᒧᑦ ᐃᓕᓐᓂᐊᖅᑎᑦᑎᔾᔪᑕᐅᖃᑦᑕᖅᑐᑐᐊᖅ ᓄᓇᕗᒻᒥᑦ.

ᐊᔪᙱᓐᓂᖅᑖᕐᓂᐊᕐᓗᓂ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᔨᐅᓂᕐᒧᑦ ᐊᔪᕈᖕᓃᖅᓴᓃᑦ ᓄᓇᕗᒻᒥᑦ ᐋᖅᑭᒃᑕᐅᔪᑦ ᑐᓂᓯᔪᖕᓇᖅᑐᑦ 
ᓯᕗᓂᒃᓴᒥᑦ ᐱᔨᑦᑎᕋᐅᑎᖃᖅᑐᓂᒃ ᐃᓕᓐᓂᐊᖅᓯᒪᓗᑎᒃ ᐱᐅᓛᒃᑯᑦ ᐊᑐᖅᑕᐅᖃᑦᑕᖅᑐᓂᒃ, ᐊᑕᐅᑦᑎᒃᑯᑦ ᐃᓄᓕᕆᓂᖅ, ᐱᖅᑯᓯᒃᑯᑦ, 
ᐅᖃᓕᒫᓕᕆᓂᖅ, ᐊᒻᒪᓗ ᐱᕈᖅᐸᓪᓕᐊᓂᕐᒧᑦ, ᐊᒻᒪᓗ ᒐᕙᒪᒃᑯᓕᕆᓂᕐᒧᑦ ᖃᓄᐃᖓᔭᕆᐊᖃᕐᓂᐅᔪᑦ ᐊᑐᖃᑦᑕᖅᑕᖏᑦ 
ᓄᓇᕗᒻᒥᐅᑦ ᐃᓕᓐᓂᐊᕈᑎᒦᓪᓗᑎᒃ. ᐊᔪᙱᓐᓂᖅᑖᕐᓂᕐᒧᑦ ᐃᓕᑕᕆᔭᐅᔾᔪᑎᑖᕐᓂᐊᕐᓗᓂ ᑐᕌᖓᔪᑦ ᐃᓕᓐᓂᐊᕐᓂᕐᒥᑦ, 
ᓇᔭᙳᐊᖑᓂᕐᒧᑦ ᐊᒻᒪᓗ ᒪᓕᒐᓕᕆᓂᕐᒧᑦ ᒪᓂᒪᔪᑦ ᓄᓇᕗᒻᒥᑦ ᐱᓕᕆᖃᑎᒌᖕᓂᒃᑯᑦ ᐊᓯᖏᓐᓂᒃ ᖃᑉᓗᓈᓃᖓᔪᓂᑦ 
ᐃᓕᓐᓂᐊᕐᕕᖕᓂᑦ. ᐊᔾᔨᖓ ᐋᖅᑭᐅᒪᔫᑉ ᕿᒥᕐᕈᔭᐅᔭᕆᐊᖃᖅᑐᖅ ᐊᔪᙱᓐᓂᕐᒧᑦ ᐃᓕᑕᕆᔭᐅᔾᔪᑎᑖᕐᓂᐊᕐᓗᓂ ᑐᕌᖓᔪᓂᑦ 
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒥᑦ. ᐊᑐᓕᖅᑎᑕᐅᓂᖓ ᐊᔪᙱᓐᓂᕐᒧᑦ ᐃᓕᑕᕆᔭᐅᔾᔪᑎᑖᕐᓂᐊᕐᓗᓂ ᐊᔪᕈᖕᓃᖅᓴᓂᕐᒧᑦ 
ᑐᕌᖓᔪᑦ ᓄᓇᕗᒻᒥᑦ, ᑭᖑᓕᕇᒡᓗᑎᒃ ᐃᓚᖏᓐᓂᒃ-ᐊᔪᙱᓐᓂᖃᕐᓂᕐᒧᑦ ᐊᔪᕈᖕᓃᖅᓴᐃᓂᖅ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ 
ᑐᓂᔪᒪᔭᖏᑦ, ᑐᓂᓯᓇᔭᖅᑐᖅ ᐊᖏᓂᖅᓴᒥᒃ ᐱᕕᖃᕐᓂᐅᔪᓂᒃ ᒪᒃᑯᒃᑐᓄᑦ ᓄᓇᕗᒻᒥᐅᓄᑦ ᐱᔪᖕᓇᕐᓂᐊᕐᓗᑎᒃ ᓇᓚᐅᑦᑎᔪᓂᒃ 
ᐱᔨᑦᑎᕋᐅᑎᓂᑦ, ᐱᔭᕆᐊᖃᖅᑎᓪᓗᒋᑦ, ᐃᓂᐅᔪᒥᑦ, ᐃᓄᖕᓂᑦ ᐱᔭᕆᐊᖃᖅᑕᖏᓐᓂᑦ.

ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒨᖓᔪᓂᒃ ᐊᔪᕈᖕᓃᖅᓴᐃᓂᕐᒧᑦ ᐅᕝᕙᓘᓐᓃᑦ ᐃᓕᓐᓂᐊᕐᓂᕐᒧᑦ ᑐᕌᖓᔪᑦ ᓄᓇᕗᒻᒥᑦ 
ᐃᓚᐅᑎᑦᑎᔭᕆᐊᖃᖅᑐᑦ ᓄᑕᕋᕐᒥᒃ ᐊᒻᒪᓗ ᒪᒃᑯᒃᑐᒥᒃ ᐋᓐᓂᐊᖃᖅᑕᐃᓕᒪᓂᖏᓐᓂᒃ ᑕᐅᑐᒐᖃᕐᓗᑎᒃ ᐅᕝᕙᓘᓐᓃᑦ 
ᐊᔾᔨᐊᖏᑦᑐᒃᑯᑦ ᐊᒻᒪᓗ ᐃᓱᒪᒋᓗᒋᑦ ᐱᒻᒪᕆᐅᓂᖓ ᐊᖓᔪᖅᑳᖑᔪᑦ ᑐᓂᓯᔪᖕᓇᕐᒪᑕ “ᖃᐅᔨᒪᓂᕐᒥᒃ ᓄᑕᕋᖏᑦᑕ ᒥᒃᓵᓄᑦ 
ᐱᒻᒪᕆᐅᔪᒥᒃ ᖃᐅᔨᓴᖅᑕᐅᓂᖓᓐᓄᑦ ᐊᒻᒪᓗ ᐱᓕᕆᐊᖑᓂᖓᓐᓄᑦ.”148 ᑖᒻᓇ ᐱᒻᒪᕆᐅᔪᖅ ᖃᑉᓯᐊᕐᔪᑦ ᐱᔾᔪᑎᒋᑉᓗᒋᑦ, 
ᐃᓚᐅᑉᓗᑎᒃ:

ll ᐃᓚᖏᓐᓂᒃ-ᐊᔪᙱᓐᓂᓕᒃ ᐊᔪᕈᖕᓃᖅᓴᖅᓯᒪᔪᖅ ᐃᑲᔪᖅᖢᓂ ᐊᔪᙱᓐᓂᓕᖕᒥᑦ. ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᔨᐅᓕᕐᓄᑦ ᐊᒻᒪᓗ     
 ᐊᔪᓕᕈᑎᖃᖅᑐᓕᕆᔨᐅᓕᕐᓄᑦ (MHA) ᐱᓕᕆᔩᑦ ᐃᓚᖏᓐᓂᒃ-ᐊᔪᙱᓐᓂᓖᑦ ᐃᓂᖓᓃᑦᑐᖅ.
mm ᐆᒃᑑᑎᒋᑉᓗᒍ, ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᓇᔭᙳᐊᑦ, ᐃᓄᓕᕆᔩᑦ, ᐊᒻᒪᓗ ᐃᓱᒪᓕᕆᔩᑦ
nn ᑕᐃᔭᐅᖃᑦᑕᖅᓯᒪᔪᑦ ᐃᓱᒪᓕᕆᓂᕐᒧᑦ ᓇᔭᙳᐊᖅ, ᑐᓴᕐᕕᒋᔭᐅᔪᑎᑐᑦ

 • 70%-ᒧᑦ ᑎᑭᖦᖢᒍ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐃᖢᐃᓗᑕᐅᔪᑦ ᐊᒻᒪᓗ ᐋᓐᓂᐊᕐᓂᐅᔪᑦ ᐱᒋᐊᖃᑦᑕᖅᑐᑦ  
  ᓄᑕᕋᐅᑎᓪᓗᒋᑦ ᐊᒻᒪᓗ ᐃᓐᓈᕋᙳᖅᐸᓪᓕᐊᑎᓪᓗᒋᑦ.149

 • ᓇᓚᐅᑦᑖᖅᑕᐅᔪᖅ 20% ᑐᖔᓃᑦᑐᑦ ᓄᑕᕋᐃᑦ ᐊᒻᒪᓗ ᒪᒃᑯᒃᑐᑦ ᐊᒃᑐᖅᑕᐅᓯᒪᔪᑦ ᐃᓱᒪᒃᑯᑦ ᐋᓐᓂᐊᖃᕐᓂᕐᒧᑦ ᓈᒻᒪᒃᑐᒥᒃ  
  ᐱᓕᕆᐊᖑᓂᐊᕐᓂᖏᓐᓄᑦ.150

 • 30%-ᓗᐊᑦ ᓄᓇᕗᑦ ᐃᓄᖏᓐᓂᑦ ᐅᑭᐅᖃᖅᑐᑦ 15 ᑐᖔᓂᑦ, 40%-ᖃᔭᐃᑦ ᑐᖔᓂᑦ 19-ᓂᑦ ᐅᑭᐅᖃᖅᖢᑎᒃ.151

 • ᐊᑯᓐᓂᖏᓐᓂᑦ ᐄᐳᕆ 1, 1999 ᐊᒻᒪᓗ ᑎᓯᐱᕆ 31, 2017, ᐊᒥᓲᓂᖅᓴᐅᔪᑦ ᓇᑉᐸᖏᑦ 545-ᖑᔪᓂᑦ ᐃᓄᖕᓂᑦ  
  ᐃᓅᔪᖕᓃᓚᐅᖅᑐᓂᑦ ᐃᖕᒥᓃᓚᐅᖅᑐᑦ — 62%-ᖑᔪᑦ — ᑐᖔᓂᑦ 25 ᐅᑯᐅᖃᓚᐅᖅᑐᑦ.152

 • ᒪᒃᑯᒃᑐᑦ ᐃᓄᐃᑦ ᐱᐊᓚᓂᖅᓴᐅᔪᒥᒃ ᐃᓱᒪᓗᐊᕿᓂᖃᖃᑦᑕᕐᓂᖅᓴᐅᔪᑦ ᐊᒻᒪᓗ ᑎᒥᒃᑯᑦ ᐊᓯᐊᙳᖅᐸᓪᓕᐊᓂᕐᒥᑦ  
  ᐃᓇᐅᔪᓂᐅᖓᓂᑦ, ᖃᐅᔨᓐᓇᖅᑐᖅ ᑲᒪᔭᖃᖅᑐᑦ ᓄᑕᖅᑲᓂᒃ ᐊᒻᒪᓗ ᒪᒃᑯᒃᑐᓂᑦ ᐅᔾᔨᕈᓱᑦᑎᐊᕐᓂᖅᓴᐅᔭᕆᐊᖃᖅᑐᑦ  
  ᓄᑕᕋᖅ ᒪᒃᑯᒃᑐᕐᓘᓐᓃᑦ ᐱᕈᖅᐸᓪᓕᐊᓂᕆᔭᖓᓃᑎᓪᓗᒋᑦ.153 ᐆᒃᑑᑎᒋᓗᒍ, ᐊᑐᖅᑕᐅᖃᑦᑕᖅᑐᖅ ᐃᒪᓐᓇᐃᑦᑐᖅ  
  “ᐊᔪᙱᑦᑐᖅ ᐱᓕᕆᐊᕆᓗᒍ ᖁᕕᐊᓱᙱᓐᓂᕐᒦᑦᑐᖅ ᐃᓐᓈᕋᖅ ᐊᔪᕈᖕᓇᖅᑐᖅ ᐅᕝᕙᓘᓐᓃᑦ ᐋᓐᓂᖅᓯᓂᖃᕈᖕᓇᖅᑐᖅ  
  ᓄᑕᖅᑲᓄᑦ ᑎᑭᐅᑎᙱᑦᑐᓄᑦ ᓱᓕ ᐃᓐᓈᕋᙳᕐᓂᕐᒧᑦ.”154

ᒪᒃᑯᒃᑐᐃᑦ ᐃᓚᐅᓚᐅᖅᑐᑦ ᕿᒥᕐᕈᓂᑉᑎᖕᓂᑦ ᐱᐅᓯᒋᐊᖅᓯᖁᔨᓚᐅᖅᑐᑦ ᐊᒻᒪᓗ ᐊᖏᒡᓕᒋᐊᕐᓗᒋᑦ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᑐᕌᖓᔪᓂᒃ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ. ᑕᒪᓐᓇ ᐅᐱᓐᓇᙱᑦᑐᖅ 
ᐃᓚᖓ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᓕᕆᔪᓅᖓᔪᑦ ᑲᒪᖃᑦᑕᖅᑐᑦ ᓄᑕᖅᑲᓂᒃ ᐊᒻᒪᓗ ᒪᒃᑯᒃᑐᓂᑦ ᓄᓇᕗᒻᒥ 
5%-ᑐᐃᓐᓇᐅᓚᐅᕐᒪᑕᑦ ᕿᒥᕐᕈᓂᖃᖅᑎᓪᓗᑕ.155

ᐊᐱᕆᔭᐅᖕᒪᑕ ᓱᓇᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕌᐅᑏᑦ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ 
ᐱᐅᓯᒋᐊᖅᓯᒃᑲᓐᓂᕈᖕᓇᕐᒪᖔᑕ ᓄᓇᕗᒻᒥᑦ, ᒪᒃᑯᒃᑐᐃᑦ ᐅᖃᐅᓯᕆᓚᐅᖅᑕᖏᑦ ᐅᑯᐊ:

 “ ᐱᑕᖃᕐᓗᓂ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᓕᕆᔨᓂᒃ ᐊᔪᕈᖕᓃᖅᓴᖅᑕᐅᓯᒪᔪᓂᒃ ᐱᓗᐊᖅᑐᒥᒃ   
  ᒪᒃᑯᒃᑐᓂᒃ ᑲᒪᖃᑦᑕᖅᑐᑦ.

 “ ᐱᓕᕆᐊᖃᖅᑐᓪᓗᐊᕕᖕᒥᑦ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᐱᓕᕆᔪᖃᕐᓗᓂ. ᒪᒃᑯᒃᑐᐃᑦ ᐱᔭᕆᐊᖃᓛᕆᖕᒪᒍ.” 

ᕿᒥᕐᕈᓂᑉᑎᖕᓂᑦ, ᑐᓴᖃᑦᑕᓚᐅᖅᑐᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐃᖃᑦᑕᖅᑐᓂᒃ ᐃᖢᐊᖅᓴᖅᑐᓂᒃ 
ᐱᓕᕆᖃᑎᖃᕐᓂᐊᕐᓗᑎᒃ ᓄᑕᖅᑲᓂᒃ ᐊᒻᒪᓗ ᒪᒃᑯᒃᑐᓂᒃ, ᐱᓗᐊᖅᑐᒥᑦ ᓄᑕᕋᒻᒪᕆᑯᓗᖕᓂᑦ, ᐊᖏᔪᒥᒃ ᐊᒃᓱᕈᕐᓇᖅᑑᓂᕋᐃᔪᑦ. 
ᐊᑕᐅᓯᖅ ᐅᖃᓚᐅᖅᑐᖅ ᑕᑯᓚᐅᖏᑦᑐᒡᒎᖅ ᓱᓕ ᑭᓇᑐᐃᓐᓇᕐᒥᒃ ᐃᖢᕐᕆᔪᒥᑦ ᐱᓕᕆᖃᑎᖃᕆᐊᒃᓴᖅ ᓄᑕᖅᑲᓂᒃ ᐅᑭᐅᖃᖅᑐᓂᒃ 
15 ᑐᖔᓂᑦ. ᖃᐅᔨᓚᐅᕐᒥᔪᒍᑦ ᐃᒪᓐᓇᐃᑦᑐᒥᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐃᖃᑦᑕᖅᑐᖅ ᑕᖃᑦᑎᐊᓚᐅᖅᑐᖅ 
ᐊᒻᒪᓗ ᑲᒪᒋᔭᐅᔭᕆᐊᖃᓚᐅᖅᑐᖅ ᖃᓄᐃᑦᑐᖕᓃᖅᐸᓪᓕᐊᑎᓐᓂᕐᒧᑦ ᐱᓕᕆᖃᑎᖓᓄᑦ ᐊᔪᙱᓐᓂᖄᓂᙱᓐᓇᓱᒋᒧᑦ 
ᐱᓕᕆᖃᑎᒋᑉᓗᒋᑦ ᓄᑕᖅᑲᐃᑦ ᐊᒻᒪᓗ ᒪᒃᑯᒃᑐᑦ. ᐅᖃᖅᑐᖃᒃᑲᓐᓂᓚᐅᕐᒥᔪᖅ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ 
ᐱᔨᑦᑎᕋᐃᖃᑦᑕᖅᑐᑦ ᐃᖢᕐᕆᙱᑦᑐᑦ ᐅᖃᓪᓚᒡᕕᒋᓂᐊᕐᓗᒋᑦ ᒪᒃᑯᒃᑐᐃᑦ ᒪᒃᑯᒃᑐᓂᒃ ᑐᓂᐊᑎᖃᖅᓯᒪᔪᖅ ᐃᓱᒪᓕᕆᔨᓄᑦ 
ᐅᖃᓘᑎᒃᑯᑦ ᑲᒪᒋᔭᐅᓂᐊᕐᓗᑎᒃ, ᒪᒃᑯᒃᑐᖅ ᐅᖃᓪᓚᒡᕕᐅᓗᓂ ᐱᔭᕆᐊᖃᕋᓗᐊᖅᑎᓪᓗᒍ.

ᐃᓚᒋᔭᐅᑉᓗᓂ ᐱᕙᓪᓕᐊᑎᑦᑎᓗᓂ ᐱᓕᕆᔨᓂᒃ ᑐᓂᓯᔪᖕᓇᖅᑐᓂᒃ ᓄᑕᖅᑲᓂᒃ ᐊᒻᒪᓗ ᒪᒃᑯᒃᑐᓅᖓᔪᓂᒃ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓂᒃ, ᐱᒻᒪᕆᐅᖕᒥᔪᖅ ᐱᓕᕆᔩᑦ ᑭᒡᒐᖅᑐᐃᓗᑎᒃ ᓄᓇᕗᑦ ᐊᒥᓲᓂᖅᓴᐅᔪᖏᓐᓂᒃ 
ᐃᓅᔪᓂᑦoo, ᐊᒻᒪᓗ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐃᔩᑦ ᐱᖅᑯᓯᕆᔭᐅᔪᒧᑦ ᐊᔪᙱᓪᓗᑎᒃ. ᐱᖅᑯᓯᕆᔭᐅᔪᒥᒃ 
ᐊᔪᙱᓐᓂᖅ ᑐᑭᓕᐅᖅᑕᐅᓯᒪᔪᑦ ᐃᒪᓐᓇ “ᑲᑎᓯᒪᔪᑦ ᑲᑎᑕᐅᓯᒪᔪᑦ ᖃᓄᐃᓕᐅᕐᓂᕆᔭᐅᖃᑦᑕᖅᑐᑦ, ᐃᓕᖅᑯᓯᕆᔭᐅᔪᑦ ᐊᒻᒪᓗ 
ᐊᑐᐊᒐᐃᑦ ᐱᒋᐊᖅᑎᑦᑎᖃᑦᑕᖅᑐᑦ ᐋᖅᑭᐅᒪᔪᒥᒃ, ᐱᔾᔪᔾᔨᔪᒥᒃ, ᐊᒻᒪᓗ ᐊᔪᙱᓐᓂᖃᖅᑐᑦ ᐱᓕᕆᓂᐊᕐᓗᑎᒃ ᐊᔪᙱᓐᓂᐊᖅᑐᒃᑯ 
ᐊᔾᔨᒌᙱᑦᑐᓂᒃ ᐱᖅᑯᓯᖃᖅᑐᓂᑦ”.156 ᐅᖃᖅᑐᖃᖅᓯᒪᔪᖅ ᐃᒪᓐᓇ:

oo ᒪᓕᒃᖢᒋᑦ ᓄᓇᕗᒻᒥ ᐃᓄᐃᑦ ᒥᒃᓵᓄᑦ ᓈᓴᐅᓯᕆᔨᒃᑯᑦ, 2016-ᒥᑦ, 84.7%-ᖑᔪᑦ ᓄᓇᕗᒻᒥᐅᑕᐃᑦ ᓇᓗᓇᐃᓚᐅᖅᑐᑦ ᐃᓅᓂᖏᓐᓄᑦ. 

 ᐱᖅᑯᓯᕆᔭᐅᔪᑦ ᐊᔾᔨᒌᙱᑦᑐᓂᑦ ᐊᒻᒪᓗ ᑕᑯᒃᓴᐅᑎᑕᐅᓗᐊᕐᓂᖓ ᐱᓐᓂᑯᒃᑰᖓᔪᓂᑦ ᐊᑐᖅᑕᐅᖃᑦᑕᖅᓯᒪᔪᑦ  
 ᐃᓱᒪᓕᕆᓂᕐᒥᑦ ᓴᖅᑭᑦᑎᓯᒪᔪᖅ ᐱᖅᑯᓯᕆᔭᐅᔪᒥᑦ ᐊᔪᙱᓐᓂᖃᕐᓂᖏᓐᓄᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ  
 ᐊᔪᙱᓐᓂᖃᖅᑐᑦ. ᐊᖏᔫᓂᖓᓄᑦ ᐊᔾᔨᒌᙱᑦᑐᑦ ᐱᖅᑯᓯᕆᔭᐅᔪᑦ, ᐃᑲᔪᐃᓂᖃᕋᔭᖅᑐᖅ ᑐᑭᓯᐊᓗᒋᑦ ᐱᖅᑯᕆᔭᐅᔪᒥᒃ   
 ᐊᔪᙱᓐᓂᖃᕆᐊᖃᕐᓂᖅ ᐱᕙᓪᓕᐊᓂᐅᖕᒪᑦ ᐃᓱᐊᓂᑦ ᐱᖁᑎᑎᑑᖏᖦᖢᓂ. ᑕᐃᒪᓐᓇ ᑕᐅᑐᒡᓗᒍ, ᐊᔪᙱᓐᓂᖃᕆᐊᖃᓂᕐᒥᑦ   
 ᐃᓚᐅᔪᑦ ᐊᖏᓂᖅᓴᐅᔪᒥᒃ ᐱᓗᓂ ᖃᐅᔨᒪᓂᓪᓚᑦᑖᕐᒥᑦ — ᐃᓚᐅᖕᒥᔪᖅ ᐃᓕᖅᑯᓯᕆᔭᐅᖏᓐᓇᖅᑐᑦ ᑕᒪᐃᓐᓄᑦ    
 ᐱᔾᔪᑎᔭᑉᑎᖕᓄᑦ ᐊᒻᒪᓗ ᐅᕙᑉᑎᖕᓄᑦ.157

ᐱᒻᒪᕆᐅᓂᖓ ᐱᖅᑯᓯᕐᒥᒃ ᖃᐅᔨᒪᔭᖃᕐᓂᖅ ᐋᓐᓂᐊᖃᖅᑕᐃᓕᒪᔪᓕᕆᔨᓄᑦ ᑕᑯᒃᓴᐅᑎᑕᐅᓚᐅᖅᑐᖅ ᑲᓇᑕᒥᑦ ᓱᓕᔪᒧᑦ 
ᐊᒻᒪᓗ ᐋᖅᑭᒋᐊᖅᓯᓂᕐᒧᑦ ᑲᑎᒪᔨᓄᑦ (TRC). ᐅᓂᑉᑳᖓᓐᓂᑦ, (TRC)-ᑯᑦ ᖃᑉᓯᐊᕐᔪᓂᒃ ᐱᖁᔨᓚᐅᖅᑐᑦ ᖃᓄᐃᓕᐅᕈᑕᐅᓗᑎᒃ 
ᖃᐅᔨᒪᔭᐅᓂᖓᐅᒐᓗᐊᖅᑎᓪᓗᒍ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᐊᒻᒪᓗ ᓯᕗᒻᒧᒋᐊᕐᓗᒍ ᑲᓇᑕᒥᑦ ᐋᖅᑭᒋᐊᖅᓯᓂᖅ.158 
ᖃᓄᐃᓕᐅᖁᔨᓂᖅ #23 ᕙᒪᒃᑯᓐᓂᓗᒃᑖᖅ ᐊᖏᒡᓕᒋᐊᖅᓯᖁᔨᔪᑦ ᓄᓇᖃᖅᑳᖅᑐᓂᒃ ᐊᔪᙱᓐᓂᓕᖕᓂᑦ ᐱᓕᕆᔨᓂᒃ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒥᑦ; ᐸᐸᐃᓐᓇᕆᐊᕐᓗᒋ ᓄᓇᖅᑲᖅᑐᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᑲᒪᔨᐅᔪᑦ ᐃᓄᐃᑦ ᓄᓇᖓᓐᓂᑦ; 
ᐊᒻᒪᓗ, ᐊᔪᕈᖕᓃᖅᓴᐃᖃᑦᑕᕐᓗᑎᒃ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐊᔪᙱᓐᓂᖃᖅᑐᓗᒃᑖᓂᒃ.159 ᑕᐃᒪᙵᓂᑦ TRC-ᑯᑦ 
ᐅᓂᑉᑳᖓ ᓴᖅᑭᒻᒪᑦ, ᓄᓇᕗᒻᒥ ᒐᕙᒪᒃᑯᑦ ᒪᕐᕉᖕᓄᑦ ᐅᑉᓘᖕᓄᑦ ᓄᓇᖃᖅᑳᖅᑐᑦ ᐱᖅᑯᓯᖏᓐᓂᒃ ᖃᐅᔨᒪᓂᖃᓕᖅᑎᑦᑎᓂᕐᒧᑦ 
ᐃᓕᓐᓂᐊᖅᑎᑦᑎᖃᑦᑕᓚᐅᖅᑐᑦ. ᐃᓕᓐᓂᐊᖅᑎᑦᑎᓂᕐᒥᑦ ᐃᓚᐅᔪᑦ ᕿᒥᕐᕈᓂᕐᒥᑦ ᓄᓇᖃᖅᑳᖅᑐᓂᒃ ᑲᓇᑕᒥᑦ, ᐱᖅᑯᓯᐅᑉ ᒥᒃᓵᓄᑦ 
ᖃᐅᔨᒪᔭᖃᓂᕐᒥᒃ ᐅᕝᕙᓘᓐᓃᑦ ᐃᓂᓕᐅᕆᓂᕐᒥᑦ, ᑲᓇᑕᐅᑉ ᒥᒃᓵᓄᑦ ᑕᐃᒪᙵᓂᑐᖃᕐᒨᖓᔪᓂᑦ, ᐅᑎᕈᖕᓇᕐᓂᖏᑦ ᓄᓇᖃᖅᑳᖅᑐᑦ 
ᓄᓇᓕᖏᑦ, ᐱᓕᕆᐊᖃᕐᓂᖅ ᐊᔾᔨᐊᖏᑦᑑᓂᖏᓐᓄᑦ ᐃᖢᐃᓵᕆᔭᐅᖃᑦᑕᕐᓂᐅᔪᓂᒃ, ᐊᒻᒪᓗ ᐃᓚᒋᔭᐅᔪᑦ ᐊᔪᙱᓐᓂᖏᑦ 
ᐱᕈᐃᑎᑦᑎᓂᐊᕐᓗᑎᒃ ᐊᔪᙱᑦᑐᒥᑦ ᐱᓕᕆᖃᑎᒌᖕᓂᐅᔪᓂᒃ.160 ᐃᓕᓐᓂᐊᖅᑎᑦᑎᓃᑦ ᒪᓂᒪᓕᖅᑎᓪᓗᒋᑦ ᓄᓇᕗᒻᒥᑦ, ᓄᓇᕗᑦ 
ᒐᕙᒪᒃᑯᓐᓄᑦ ᐱᓕᕆᔩᑦ ᑎᓕᐅᖅᑕᐅᙱᑦᑐᑦ ᐃᓕᓐᓂᐊᕈᑎᒋᔭᕆᐊᖃᕐᒪᔾᔪᒃ.

ᕿᒥᕐᕈᓂᕐᒧᑦ ᐃᓚᐅᓚᐅᖅᑐᑦ ᐅᖃᓚᐅᖅᑐᑦ ᐱᒻᒪᕆᐅᓂᖓᓄᑦ ᐱᖅᑯᓯᕆᔭᐅᔪᒥᒃ ᖃᐅᔨᒪᔭᖃᕆᐊᖃᕐᓂᖅ, ᐅᖃᖅᖢᑎᒃ 
“ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᔨᐅᑉ ᐃᓂᖓ ᐃᓐᓄᒃᑕᐅᑕᐃᓐᓇᖅᑐᖅ ᓄᓇᓕᑉᑎᖕᓂᑦ, ᐃᑲᔫᑎᖃᕋᔭᖅᑐᖅ ᓄᑖᖅ 
ᐱᓕᕆᔨ ᖃᐅᔨᑎᑕᐅᒃᐸᑦ ᐱᖅᑯᓯᕆᔭᑉᑎᖕᓂᑦ ᐊᒥᓱᑦ ᖃᐅᔨᒪᔭᖃᙱᑦᑎᐊᕐᒪᑕ ᐊᒻᒪᓗ ᐊᒥᓱᑦ ᐃᓄᐃᑦ ᖁᕕᐊᒋᙱᖦᖢᓂᒋᑦ 
ᐱᓕᕆᖃᑦᑕᕐᓂᕆᔭᖏᑦ, ᐃᓚᖏᑦ ᐃᓄᐃᑦ ᓄᖅᑲᑐᐃᓐᓇᖃᑦᑕᖅᑐᑦ ᑕᑯᔭᖅᑐᐃᕝᕕᒋᔭᕆᐊᖃᖅᑕᖏᓐᓂᑦ ᓲᕐᓗ ᖃᓄᐃᑦᑑᓂᖏᓐᓄᑦ 
ᑕᐅᑐᒃᑕᐅᖃᑦᑕᕐᒪᑦ ᐅᕝᕙᓘᓐᓃᑦ ᐊᔭᐅᖅᑐᖅᑕᐅᑉᓗᑎᒃ ᖃᓄᐃᓕᐅᖁᔭᐅᑉᓗᑎᒃ ᐊᒻᒪᓗ ᐱᒻᒪᕆᐅᒋᔭᐅᖏᑦᑐᑦ ᓲᕐᓗ”.161 
ᐊᐱᕆᔭᐅᖕᒪᑕ ᓱᓇᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕌᐅᑏᑦ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ 
ᐱᐅᓯᒋᐊᖅᓯᒃᑲᓐᓂᕈᖕᓇᕐᒪᖔᑕ, ᐊᐱᖅᓱᐃᓂᕐᒥᑦ ᐃᓚᐅᔪᑦ ᐅᖃᓚᐅᖅᑐᑦ ᐱᒻᒪᕆᐅᓂᖓᓄᑦ ᐅᖃᓪᓚᖃᑎᖃᕐᓗᓂ 
ᐃᓐᓇᕆᔭᐅᔪᓂᑦ. ᒪᒃᑯᒃᑐᐃᑦ ᐅᖃᓚᐅᕐᒥᔪᑦ ᐃᓐᓇᕆᔭᐅᔪᑦ ᐃᑲᔪᐃᓂᖃᑦᑎᐊᓚᐅᕐᓂᖏᓐᓄᑦ ᐅᖃᓪᓚᖃᑎᒋᖕᒪᔾᔪᒃ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᓂᐅᑉ ᒥᒃᓵᓄᑦ.

ᐊᒥᓲᓂᖅᓴᓂᒃ ᐃᓄᒃᑕᖃᐅᕐᓂᖅᓴᐅᒐᓗᐊᖅᑎᓪᓗᒍ, 93%-ᖑᔪᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓂᑦ ᐊᔪᙱᓐᓂᖃᖅᑐᑦ 
ᐱᓕᕆᔨᖏᑦ ᐃᓅᙱᑦᑐᑦ.162 ᖃᐅᔨᒪᑉᓗᓂ “ᖃᓄᐃᖓᓂᕆᔭᖓ ᐊᒻᒪᓗ ᐱᖅᑯᓯᕆᔭᐅᔪᒧᑦ ᐱᔾᔪᑎᖃᖅᑐᑦ ᐊᖏᔪᒥᒃ 
ᖃᐅᔨᑎᑦᑎᔪᑦ ᖃᓄᖅ ᓄᑕᖅᑲᐃᑦ ᐊᒻᒪᓗ ᒪᒃᑯᒃᑐᑦ ᐊᑐᖃᑦᑕᕐᓂᖏᑦ ᐊᒃᓱᕈᕐᓇᖅᑐᒦᑎᓪᓗᒋᑦ”,163 ᐃᓚᐅᑎᑕᐅᓂᖏᑦ 
ᐃᓐᓇᕆᔭᐅᔪᑦ ᐅᕝᕙᓘᓐᓃᑦ ᐱᖅᑯᓯᕆᔭᐅᔪᒃᑯᑦ ᐅᖃᖃᑎᖃᕐᓃᑦ ᖃᓄᐃᓕᐅᕐᓂᐊᕐᓂᖓᓄᑦ ᐱᓕᕆᐊᖃᓂᖅ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ ᐋᖅᑭᒋᐊᖅᓯᔪᖕᓇᖅᑐᑦ ᐃᓚᖏᓐᓂᒃ ᐱᖅᑯᓯᕆᔭᐅᔪᓄᑦ ᐊᒃᑐᐊᓂᖃᙱᑦᑐᓄᑦ 
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᔨᓄᑦ ᐊᒻᒪᓗ ᒪᒃᑯᒃᑐᓄᑦ ᐱᔾᔪᔾᔨᔭᖓᓐᓄᑦ. ᑐᑭᓯᐅᒪᔾᔪᑎᓂᒃ ᑲᑎᑕᐅᓚᐅᖅᑐᓂᑦ 
ᕿᒥᕐᕈᓂᖃᖅᑎᓪᓗᑕ ᓇᓗᓇᐃᖅᓯᔪᑦ ᐊᓯᐊᙳᖅᓯᓂᖅᑕᖃᕆᐊᖃᕐᓂᖓᓄᑦ ᐱᓕᕆᔩᑦ ᐱᔾᔪᑎᒋᑉᓗᒋᑦ ᐱᓕᕆᐊᖃᖃᑦᑕᖅᑐᑦ 
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᓄᓇᕗᒻᒥᑦ.

ᐃᑲᔪᖅᖢᒋᑦ ᑎᑎᖅᑲᐃᑦ 2, 3, 4, 12, 24, 28-29, 30 ᐊᒻᒪᓗ 39 
ᐅᕙᓃᑦᑐᑦ ᓄᓇᕐᔪᐊᕐᒥ ᑲᑎᒪᕐᔪᐊᖅᑐᑦ ᓄᑕᖅᑲᑦ ᐱᔪᓐᓇᐅᑎᖏᑦ 
ᐱᔾᔪᑕᐅᓪᓗᑎᒃ, ᐊᒻᒪᓗ ᒪᓕᒃᖢᒍ ᐋᖅᑭᐅᒪᔪᖅ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐱᓕᕆᔨᓄᑦ, ᐃᒪᓐᓈᖅᑐᐃᔪᒍᑦ: 

 8.  ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᓇᓗᓇᐃᖅᓯᓗᑎᒃ ᐱᓕᕆᔨᐅᔪᑦ  
  ᐃᓂᖏᑦᑕ ᐊᑎᖏᓐᓂᒃ, ᐱᓕᕆᐊᖏᓐᓂᒃ, ᐱᔭᒃᓴᐅᑎᖏᓐᓂᒃ,  
  ᐊᒻᒪᓗ ᐋᖅᑭᐅᒪᓂᖓ ᐅᓂᑉᑳᓕᐅᕆᓂᕐᒧᑦ ᑕᒪᓗᒃᑖᖅ ᐃᓱᒪᒃᑯᑦ  
  ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ-ᐱᔾᔪᑎᓕᖕᓄᑦ ᐃᓂᐅᔪᑦ  
  ᐊᒃᑐᐊᓂᖃᖁᑉᓗᒋᑦ ᓄᑕᖅᑲᑦ ᐊᒻᒪᓗ ᒪᒃᑯᒃᑐᑦ ᑕᐃᒪᐅᔪᓂᒃ  
  ᐱᔨᑦᑎᕋᐅᑎᓄᑦ ᐱᐅᓛᒃᑯᑦ ᓈᒻᒪᒡᓗᒋᑦ ᐱᔭᕆᐊᖃᖅᑕᖏᓐᓄᑦ.

 9.  ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ:

  a. ᑭᖑᓪᓕᖅᐹᒃᑰᖅᑎᓪᓗᒋᑦ ᐊᒻᒪᓗ ᐱᓕᕆᐊᕆᓗᒋᑦ ᐃᓗᐃᑦᑑᖓᔪᖅ  
   ᐊᔪᕈᖕᓃᖅᓴᐃᓂᕐᒧᑦ ᑐᕌᖓᔪᖅ, ᐃᓚᐅᓗᑎᒃ ᑕᐅᑐᒐᖃᓗᐊᕐᓂᕐᒥᒃ  
   ᐃᑲᔪᐃᓂᐅᔪᓂᒃ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ, ᐃᓱᒪᒃᑯᑦ  
   ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐊᒻᒪᓗ ᐊᔪᓕᖅᓯᒪᔾᔪᑎᓄᑦ  
   ᑲᒪᔭᖃᖅᑐᓄᑦ ᐱᓕᕆᔨᓄᑦ; ᐊᒻᒪᓗ
  b. ᓄᓇᓕᖕᓂᑦ ᐊᑕᐅᓯᐅᙱᑦᑐᒥᑦ ᐃᓱᒪᒃᑯᑦ  
   ᐋᓐᓂᐊᖃᖅᑕᐃᓕᒪᔪᓕᕆᔨᖃᖅᑐᓄᑦ ᐊᒻᒪᓗ ᐊᔪᓕᕈᑎᖃᖅᑐᓂᒃ  
   ᑲᒪᔨᒥᒃ, ᓇᓕᑐᐃᓐᓇᖓ ᐃᓂᐅᔪᖅ ᑐᕌᒐᖃᕐᓗᓂ  
   ᐱᓕᕆᖃᑎᖃᕐᓂᐊᕐᓗᓂ ᓄᑕᖅᑲᓂᒃ ᐊᒻᒪᓗ ᒪᒃᑯᒃᑐᓂᒃ.

 10.  ᓄᓇᕗᒻᒥ ᓯᓚᑦᑐᖅᓴᕐᕕᒃ, ᐱᓕᕆᖃᑎᒋᑉᓗᒋᑦ  
  ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ, ᐊᔪᙱᓐᓂᖅᑖᕐᓂᕐᒧᑦ  
  ᐃᓕᓐᓂᐊᖅᑎᑦᑎᓂᕐᒧᑦ ᑐᕌᖓᔪᖃᖅᑎᑦᑎᔪᑦ ᐃᓂᓕᐅᕆᔪᖅ ᐃᓱᒪᒃᑯᑦ  
  ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᓕᕆᔨᓂᒃ ᓄᓇᕗᒻᒥᑦ,  

ᓄᓇᕐᔪᐊᕐᒥ ᑲᑎᒪᕐᔪᐊᖅᑐᑦ ᓄᑕᖅᑲᑦ 
ᐱᔪᓐᓇᐅᑎᖏᑦ ᐱᔾᔪᑕᐅᓪᓗᑎᒃ

ᑎᑎᖅᑲᖅ 2: ᐱᔪᖕᓇᐅᑎᖃᕐᓂᖅ   
 ᒥᐊᓂᕆᔭᐅᓂᕐᒧᑦ ᐊᔾᔨᐅᖏᑦᑑᓂᕐᒧᑦ

ᑎᑎᖅᑲᖅ 3: ᐱᔪᖕᓇᐅᑎᖃᕐᓂᖅ   
 ᒥᐊᓂᕆᓗᒋᑦ ᐊᑲᐅᓂᖅᐹᖅ ᓄᑕᖅᑲᒧᑦ

ᑎᑎᖅᑲᖅ 4: ᐱᔪᖕᓇᐅᑎᖃᕐᓂᖅ   
 ᒥᐊᓂᕆᔭᐅᓗᑎᒃ ᓄᑕᕋᐅᑉ   
 ᐱᔪᖕᓇᐅᑎᖏᑦ

ᑎᑎᖅᑲᖅ 12: ᐱᔪᖕᓇᐅᑎᖃᕐᓂᖅ  
 ᐃᓱᒪᒋᔭᖏᑦ ᑐᓴᖅᑕᐅᓗᑎᒃ ᐊᒻᒪᓗ  
 ᐃᓱᒪᒃᓴᖅᓯᐅᕈᑎᒋᔭᐅᓗᑎᒃ

ᑎᑎᖅᑲᖅ 24: ᐱᔪᖕᓇᐅᑎᖃᕐᓂᖅ  
 ᖁᑦᑎᓛᒥᒃ ᐱᔪᖕᓇᕐᓗᑎᒃ   
 ᐋᓐᓂᐊᖃᖅᑕᐃᓕᒪᓂᕐᒥᑦ

ᑎᑎᖅᑲᖅ 28-29: ᐱᔪᖕᓇᐅᑎᖃᕐᓂᖅ  
 ᐃᓕᓐᓂᐊᕐᓂᐊᕐᓗᓂ

ᑎᑎᖅᑲᖅ 30: ᐱᔪᖕᓇᐅᑎᖃᕐᓂᖅ  
 ᐊᑐᕈᖕᓇᕐᓗᓂᐅᒃ ᐱᖅᑯᓯᕆᔭᖓ,   
 ᐅᖃᐅᓯᖓ, ᐊᒻᒪᓗ ᑐᒃᓯᐊᕐᓂᒃᑯᑦ   
 ᐊᑐᖃᑦᑕᖅᑕᖓ

ᑎᑎᖅᑲᖅ 39: ᐱᔪᖕᓇᐅᑎᖃᕐᓂᖅ  
 ᐃᑲᔪᖅᑕᐅᓗᓂ ᐋᓐᓂᖅᐸᑦ,   
 ᐃᓱᒪᒋᔭᐅᙱᑉᐸᑦ, ᐅᕝᕙᓘᓐᓃᑦ   
 ᐱᑦᑎᐊᖅᑕᐅᙱᑉᐸᑦ

  ᐊᒻᒪᓗ ᑐᕌᖓᔪᑦ ᑕᐅᑐᒐᖃᖅᑐᖅ ᐅᕝᕙᓘᓐᓃᑦ ᑕᒪᒃᑯᓂᙵᓕᕆᓂᕐᓂᒃ  
  ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᖏᓐᓄᑦ. 

 11.  ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ, ᐅᕚᓘᓐᓃᑦ ᓇᓕᑐᐃᓐᓇᖏᑦ ᐊᕕᒃᑐᖅᓯᒪᔪᑦ ᐱᓕᕆᔨᑖᖃᑦᑕᖅᑐᑦ ᐃᓱᒪᒃᑯᑦ  
  ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐃᔨᓂᒃ:

  a. ᐃᓚᐅᑎᑦᑎᓗᑎᒃ ᐱᔨᑦᑎᕋᐅᑐᓂᒃ ᐃᓐᓇᕆᔭᐅᔪᓂᒃ ᐅᕝᕙᓘᓐᓃᑦ ᐱᖅᑯᓯᕆᔭᐅᔪᒃᑯᑦ ᖃᐅᔨᒋᐊᕐᕕᐅᔪᓂᒃ  
   ᖃᓄᐃᓕᐅᖅᑎᑦᑎᓂᐊᕐᓗᑎᒃ ᐱᓕᕆᐊᖑᓂᖓ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ; ᐊᒻᒪᓗ
  b. ᐊᔾᔨᒌᙱᑦᑐᓂᒃ ᑐᓂᓯᖃᑦᑕᕐᓗᑎᒃ ᐊᔪᕈᖕᓃᖅᓴᐃᓂᕐᓂᒃ ᐊᒻᒪᓗ ᒥᑭᓛᒃᑯᑦ ᐃᓚᒋᔭᐅᔪᖅ ᐱᐊᓂᒃᑕᐅᖃᑦᑕᕐᓗᓂ  
   ᐱᓕᕆᐊᒥᓂᒃ ᐱᒋᐊᕐᓂᐊᓵᖅᑎᓪᓗᒍ.



pp 2015-2016, 2016-2017, 2017-2018 ᐊᕐᕌᒍᑕᒫᖅ ᐅᓂᑉᑳᑦ

ᒪᒃᑯᒃᑐᐃᑦ ᐊᐱᕆᔭᐅᓚᐅᖅᑐᑦ ᓱᓇᑦ ᐱᐅᓯᓂᖅᓴᐅᑎᑦᑎᒃᑲᓐᓂᕋᔭᕐᒪᖔᑕ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓂᒃ, 
ᐅᖃᐅᓯᐅᔪᓂᑦ ᐃᓚᐅᓚᐅᖅᑐᑦ:

 “ ᑐᓴᒐᒃᓴᐅᑎᒃᑲᓐᓂᕐᓂᓴᐅᓗᒍ ᐃᓄᐃᑦ ᖃᐅᔨᒪᓂᐊᕐᒪᑕ ᖃᓄᖅ ᖃᐅᔨᒋᐊᕈᖕᓇᕐᒪᖔᑕ ᐃᓱᒪᒃᑯᑦ     
  ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐃᔨᒃᑯᓐᓂᑦ.”

 “ ᐃᓄᐃᑦ ᑕᒪᑐᒧᙵ ᐅᑯᐃᖓᒃᑲᓐᓂᕐᓂᖅᓴᐅᓗᑎᒃ, ᐊᒥᓲᓂᖅᓴᓄᑦ ᐃᓄᖕᓄᑦ ᑐᓴᒐᒃᓴᐅᑎᑕᐅᓗᓂ.”

 “ ᐃᓄᓗᒃᑖᓄᑦ ᑐᓴᒐᒃᓴᐅᑎᑕᐅᓗᓂ ᖃᓄᖅ ᐃᑲᔪᖅᑕᐅᔪᖕᓇᕐᒪᖔᑉᑕ ᐊᒻᒪᓗ ᑭᓇᒥᒃ ᖃᐅᔨᒋᐊᕈᖕᓇᕐᒪᖔᑉᑕ.”

ᐅᖃᐅᓯᐅᔪᑦ ᑕᑯᒃᓴᐅᑎᑦᑎᔪᖅ ᑐᓗᖅᑕᕈᑕᐅᔪᓂᒃ ᓄᑕᖅᑲᐃᑦ ᒪᒃᑯᒃᑐᓪᓗ ᐊᑐᖃᑦᑕᖅᑕᖏᓐᓂᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ 
ᐅᔾᔨᕈᓱᒃᑎᑦᑎᓂᕐᒥᒃ; 30% ᒪᒃᑯᒃᑐᐃᑦ ᐅᖃᓚᐅᖅᑐᑦ ᑭᓇᒧᙵᐅᔭᕆᐊᖃᕐᒪᖔᑕ ᖃᐅᔨᒪᓚᐅᖏᑦᑐᑦ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐃᑲᔪᖅᑕᐅᔪᒪᒍᑎᒃ. ᐊᐱᕆᔭᐅᒃᐸᑕ ᑭᓇᑐᐃᓐᓇᒧᑦ ᐅᖃᓪᓚᒡᕕᐅᖃᑦᑕᖅᓯᒪᖕᒪᖔᑕ, ᐊᒥᓲᓂᖅᓴᐃᑦ 
ᒪᒃᑯᒃᑐᑦ ᒥᒃᓵᓄᑦ ᐊᐱᖅᓱᐃᓂᕐᒥᑦ ᑭᐅᓚᐅᖅᑐᑦ (93%) ᐊᖏᖅᖢᑎᒃ. ᒪᕐᕉᒃ ᖁᑦᑎᓛᖑᓚᐅᖅᑐᑦ ᑭᐅᔪᑦ ᑭᓇᒨᓚᐅᕐᒪᖔᑦ 
ᖃᑕᙳᑎᖏᓐᓅᓂᕋᓚᐅᖅᑕᖏᑦ (62%) ᐊᒻᒪᓗ ᐱᖃᓐᓈᖏᓐᓄᑦ (53%). ᑭᐅᔾᔪᑕᐅᔪᑦ ᑎᑯᓕᐊᖅᑐᑦ ᖃᐅᔨᓴᐃᓂᕐᒧᑦ ᐅᖃᓚᐅᖅᑐᑦ 
ᒪᒃᑯᒃᑐᐃᑦ ᐅᖃᓪᓚᒋᐊᔭᖕᓂᖅᓴᐅᔪᑦ ᖃᑕᙳᑎᖏᓐᓄᑦ ᐱᖃᓐᓈᙱᓐᓄᓪᓘᓐᓃᑦ ᓯᕗᓪᓕᖅᐸᐅᑎᖃᑦᑕᖅᖢᓂᔾᔪᒃ ᐃᑲᔪᖅᑕᐅᔪᒪᒍᑎᒃ. 
ᑭᓯᐊᓂ, ᖃᑕᙳᑎᒋᔭᐅᔪᑦ ᐊᒻᒪᓗ ᐱᖃᓐᓈᕆᔭᐅᔪᑦ ᖃᐅᔨᒫᓂᙱᑐᐃᓐᓇᕆᐊᖃᖅᑐᑦ ᑭᓇᒧᙵᐅᑎᑦᑕᕆᐊᒃᓴᖏᓐᓄᑦ ᓄᑕᕋᖅ 
ᐅᕝᕙᓘᓐᓃᑦ ᒪᒃᑯᒃᑐᖅ ᐃᑲᔪᖅᑕᐅᒃᑲᓐᓂᕐᓂᐊᕐᓗᓂ ᐅᕝᕙᓘᓐᓃᑦ ᐱᔨᑦᑎᕋᐅᑎᓄᑦ.164

ᓄᑕᕋᖅ ᒪᒃᑯᒃᑐᕐᓘᓐᓂᑦ ᖃᐅᔨᒪᙱᑉᐸᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᒪᓂᒪᔪᖃᕐᓂᖓᓄᑦ, 
ᐊᑐᕆᐊᖃᖃᑦᑕᖅᑐᑦ ᐊᓯᖏᓐᓂᑦ ᐱᔨᑦᑎᕋᐃᔨᓄᐊᖅᑎᑕᐅᓂᐊᕐᓗᑎᒃ. ᑲᑎᑎᑦᑎᓂᖅ ᐱᔭᕆᐊᖃᖅᑎᑦᑎᖃᑦᑕᖅᑐᖅ 
ᖃᓄᐃᓕᐅᕆᐊᖃᖅᑎᑦᑎᑉᓗᓂ ᒐᕙᒪᒃᑯᑦ ᐱᓕᕆᔨᖏᓐᓂᑦ ᐅᕝᕙᓘᓐᓃᑦ ᒐᕙᒪᒃᑯᑦ ᐊᕕᒃᑐᖅᓯᒪᔪᖏᓐᓂᑦ — ᑕᒪᓐᓇ 
ᐱᐅᓯᒋᐊᕆᐊᖃᖅᑐᖅ, ᐅᖃᐅᓯᐅᖅᑲᐅᓂᖓᑐᑦ ᐅᓂᑉᑳᒥᑦ, ᐊᒻᒪᓗ ᐅᖃᐅᓯᐅᓚᐅᕐᓂᖓᑐᑦ ᑎᑎᕋᕐᕕᑉᑕ ᐊᕐᕌᒍᑕᒫᖅ ᐅᓂᑉᑳᖏᓐᓂᑦ.pp 
ᐆᒃᑑᑎᒋᓗᒍ, ᐅᖃᓘᑎᒃᑯᑦ ᑲᒪᒋᔭᐅᓂᖅ ᕿᒥᕐᕈᔭᐅᖕᒪᑦ 2017-ᒥᑦ, ᑭᐅᔪᑦ ᐃᓱᒪᓚᐅᖅᑐᑦ ᑐᕌᖓᔪᖅ “ᖃᐅᔨᒪᔭᐅᕌᓂᖏᑦᑐᖅ 
ᐊᒻᒪᓗ ᑲᒪᖃᑦᑕᖅᑐᑦ ᐱᖃᑦᑕᙱᖦᖢᓂᔾᔪᒃ ᑐᕌᖓᔪᖅ ᐊᑐᒃᑲᓐᓂᕈᖕᓇᕋᓗᐊᖅᖢᓂᔾᔪᒃ.”165 ᑖᒻᓇ ᐊᑕᐅᓯᐅᔪᖅ ᐆᒃᑑᑎ, 
ᑕᑯᒃᓴᐅᑎᑕᐅᓚᐅᖅᑐᖅ ᐋᑕᒥᐅᑉ ᐅᓂᑉᑳᖓᓂᑦ ᒪᒃᐱᖅᑐᒐᖅ 1-ᒥᑦ, ᖃᓄᖅ ᐅᔾᔨᕈᓱᖕᓂᖅᑕᖃᙱᓐᓂᖓᓄᑦ ᐱᔨᑦᑎᕋᐅᑎᓂᒃ 
ᐊᒃᑐᖅᓯᓂᖃᕈᖕᓇᕐᓂᖓ ᐱᔭᐅᔪᖕᓇᕐᓂᖓᓄᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᓄᑕᖅᑲᓄᑦ ᐊᒻᒪᓗ 
ᒪᒃᑯᒃᑐᓄᑦ ᓄᓇᕗᒻᒥᑦ.

ᐅᖃᐅᓯᐅᓚᐅᕐᒥᔪᖅ ᒐᕙᒪᒃᑯᑦ ᐊᕕᒃᑐᖅᓯᒪᔪᖏᑦ ᐃᖕᒥᒃᑯᐃᓐᓇᖅ ᐱᓕᕆᓂᖃᖃᑦᑕᖅᑐᑦ, ᑐᑭᒧᐊᒃᑎᑦᑎᓂᖃᙱᑦᑐᖅ 
ᐊᒻᒪᓗ ᐱᓕᕆᖃᑎᒌᖕᓂᕐᒥᒃ ᐊᑯᓐᓂᖏᓐᓂᑦ ᒐᕙᒪᒃᑯᑦ ᐊᕕᒃᑐᖅᓯᒪᔪᖏᓐᓂᑦ ᐊᒻᒪᓗ ᐊᓯᖏᓐᓂᑦ ᐱᔾᔪᔾᔨᔨᐅᔪᓂᑦ, 
ᐊᑐᖅᑕᐅᓂᐊᖅᑐᓂᒃ ᐱᕙᓪᓕᐊᓂᖅᑕᖃᙱᓗᐊᖅᑐᖅ ᑐᓴᐅᒪᑎᑦᑎᓂᕐᒧᑦ ᐊᑯᓐᓂᖏᓐᓂᑦ ᒐᕙᒪᒃᑯᑦ ᐊᕕᒃᑐᖅᓯᒪᔪᖏᓐᓂᑦ, ᐊᒻᒪᓗ 
ᖃᐅᔨᒋᐊᖅᑕᕐᓂᖅᑕᖃᙱᖦᖢᓂ ᐊᒻᒪᓗ ᖃᐅᔨᓴᐃᓂᕐᒥᑦ ᐱᓕᕆᐊᖑᔪᓄᑦ. ᐊᑕᐅᓯᖅ ᐃᓐᓇᖅ ᐃᓚᐅᖃᑕᐅᔪᖅ ᐅᖃᓚᐅᖅᑐᖅ, 
“ᐊᑐᓂ ᐊᕕᒃᑐᖅᓯᒪᔪᑦ ᐱᓕᕆᐊᖃᖅᑐᑦ ᓄᑕᖅᑲᓂᒃ ᐊᒻᒪᓗ ᒪᒃᑯᒃᓂᒃ ᐱᓕᕆᖃᑎᒌᒋᐊᖃᖅᑐᑦ ᐊᒻᒪᓗ ᑲᑎᖃᑦᑕᕐᓗᑎᒃ 
ᑐᑭᓯᐊᔾᔪᑎᓂᐊᕐᒪᑕ ᐃᖕᒥᖕᓄᑦ ᐱᓕᕆᐊᕆᔭᖏᑦᑕ ᒥᒃᓵᓄᑦ ᐊᒻᒪᓗ ᐱᐅᓯᒋᐊᖅᓯᓂᖃᕐᓂᐊᕐᓗᑎᒃ.”166 ᑕᒪᒃᑯᐊ ᐱᔾᔪᑕᐅᔪᑦ 
ᑕᑯᒃᓴᐅᑎᑦᑎᔪᑦ ᑎᑎᕋᕐᕕᑉᑎᖕᓂᑦ ᐊᑕᐅᓯᕐᒧᑦ ᑭᒡᒐᖅᑐᐃᓂᕐᒧᑦ ᐱᓕᕆᐊᕐᒥᑦ, ᒪᕐᕉᒃ ᐱᖓᓲᔪᓂᑦ ᐱᓕᕆᐊᖑᔪᓂᑦ ᐱᔨᑦᑎᕋᐃᓂᕐᒥᑦ 
ᑐᑭᒧᐊᒃᑎᑦᑎᓂᖄᓂᙱᓗᐊᕐᓂᖏᓐᓄᑦ.

ᑲᑎᒪᖃᑦᑕᕐᓂᖏᑦ ᐱᖃᖃᑕᐅᔪᑦ, ᐃᓚᐅᑉᓗᑎᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐃᖃᑦᑕᖅᑐᑦ, ᐳᑭᖅᑕᓖᑦ, 
ᓄᑕᖅᑲᓄᑦ ᐊᒻᒪᓗ ᖃᑕᙳᑎᒌᓄᑦ ᐱᔨᑦᑎᕋᐃᔨᓄᑦ ᐱᓕᕆᔩᑦ, ᐊᒻᒪᓗ ᐃᓐᓇᕆᔭᐅᔪᑦ ᐅᖃᐅᓯᐅᓚᐅᖅᑐᑦ ᑲᑎᖃᑦᑕᓚᐅᕐᓂᖏᓐᓄᑦ 
ᐃᓚᖏᓐᓂᑦ ᓄᓇᓕᖕᓂᑦ.167 ᑲᑎᒪᓃᑦ ᑲᑎᑎᑦᑎᓂᖃᖅᑐᑦ ᐅᖃᐅᓯᖃᕐᓂᐊᕐᓗᑎᒃ ᐱᔾᔪᑕᐅᔪᓂᒃ ᓄᓇᓕᖕᒥᑦ ᐊᒃᑐᖅᓯᔪᓂᒃ 
ᓄᑕᖅᑲᓂᒃ ᐊᒻᒪᓗ ᒪᒃᑯᒃᑐᓂᑦ, ᓲᕐᓗ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᖏᓐᓂᒃ, ᐊᒻᒪᓗ ᖃᓄᖅ ᐱᐅᓯᒋᐊᖅᓯᓂᐅᔪᖕᓇᖅᑐᓂᒃ 
ᑕᒪᒃᑯᓄᙵᑦ. ᑭᓯᐊᓂ, ᑲᑎᒪᓃᑦ ᐊᑐᖃᑦᑕᖅᑐᑦ ᐱᓕᕆᐊᖓᑦᑕ ᐊᑕᐅᓯᐅᑉ ᐱᖃᖃᑕᐅᔫᑉ ᐅᕝᕙᓘᓐᓃᑦ ᑲᑐᔾᔨᖃᑎᒌᖑᔫᑉ ᐊᒻᒪᓗ 
ᑲᑎᒪᖃᑕᐅᕝᕕᒋᓗᒍ.

ᐅᔾᔨᖅᑐᓕᒃᑲᓐᓂᕐᓂᖅ ᐊᒻᒪᓗ ᑐᑭᒧᐊᒃᑎᖅᑕᐅᓂᖏᑦ ᐱᔨᑦᑎᕋᐅᑏᑦ ᐊᑐᖅᑐᑦ ᒪᒃᑯᒃᑐᐃᑦ ᓄᓇᕗᒻᒥᐅᑦ ᐊᒃᑐᐊᓂᖃᕐᓂᖓᓐᓄᑦ 

ᐅᔾᔨᕈᓱᖕᓂᖅ ᐊᒻᒪᓗ ᑐᓗᖅᑕᕈᑏᑦ

ᐊᑐᕆᐊᖃᖅᑕᖏᓐᓄᑦ ᐱᕝᕕᐅᖃᑦᑕᖅᑐᓄᑦ. ᑭᓯᐊᓂ, ᒪᒃᑯᒃᑐᐃᑦ ᓄᓇᕗᒻᒥᐅᑦ ᖃᐅᔨᒪᒐᓗᐊᖅᐸᓪᓘᓐᓃᖅᑳ, ᐅᕝᕙᓘᓐᓃᑦ 
ᐊᒃᑐᐊᓂᖃᕋᓗᐊᖅᐸᓪᓘᓐᓃᖅᑳ, ᐱᔨᑦᑎᕋᐅᑎᓄ ᒪᓂᒪᔪᓄᑦ ᐃᖕᒥᖕᓄᑦ, ᑐᓗᖅᑕᕈᑏᑦ ᐱᔪᖕᓇᕐᓂᖏᓐᓄᑦ ᐱᔨᑦᑎᕋᐅᑎᓄᑦ 
ᑕᐃᒪᐅᔪᑦ ᓱᓕ. ᑕᒪᓐᓇ ᑕᑯᒃᓴᐅᑎᑦᑎᓚᐅᖅᑐᖅ ᒪᒃᑯᒃᑐᐃᑦ ᐊᐱᕆᔭᐅᔭᕌᖓᑕ ᐃᖢᐊᖅᓴᕐᒪᖔᑕ ᐊᐱᕆᓗᑎᒃ ᐃᑲᔪᖅᑕᐅᔪᒪᓗᑎᒃ 
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓄᑦ, ᓇᑉᐸᓗᒃᑖᖅᑲᔭᖏᑦ (45%) ᐋᒃᑳᓚᐅᖅᑐᑦ. ᐊᑕᐅᓯᖅ ᒪᒃᑯᒃᑐᖅ 
ᐅᖃᓚᐅᖅᑐᖅ “ᐃᖢᐊᖅᓴᙱᑦᑐᖓ ᐅᖃᓪᓚᖃᑎᖃᒋᔭᕆᐊᒃᓴᕐᒥᒃ ᐃᓄᖕᓄᑦ ᐱᔾᔪᑎᒋᔭᒻᓄᑦ ᐊᒻᒪᓗ ᐃᓱᒪᖁᙱᖦᖢᒋᑦ 
ᐱᔾᔪᑎᒋᔭᒻᓂᒃ”.168  

ᐱᔾᔪᑕᐅᓛᖑᔪᑦ ᒪᒃᑯᒃᑐᐃᑦ ᐃᖢᕐᕆᙱᓐᓂᖏᓐᓄᑦ ᐊᐱᕆᔭᕆᐊᒃᓴᖅ ᐃᑲᔪᖅᑕᐅᔪᒪᓗᑎᒃ ᐅᑭᐊ ᐃᓚᐅᔪᑦ:

 • ᐃᒃᐱᒋᔭᖏᓐᓂᒃ ᐅᖃᐅᓯᖃᕆᐊᒃᓴᖅ ᐊᔪᕐᓇᖅᑐᖅ

 • ᑲᙳᓱᒃᑐᑦ

 • ᓇᓗᔪᑦ ᐃᒃᐱᒋᔭᖏᓐᓂᒃ ᑭᓇᒧᑦ ᐅᖃᐅᓯᕆᔭᕆᐊᒃᓴᖅ 

 • ᑲᙳᓇᕆᔭᖏᑦ

ᑕᐅᑐᒃᑕᐅᓂᖓ ᓈᒻᒪᙱᓐᓂᖓᓄᑦ ᖃᐅᔨᔭᐅᓚᐅᕐᒥᔪᖅ ᑐᓗᖅᑕᕈᑕᐅᑉᓗᓂ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᔨᓄᑦ 
ᐃᑲᔪᖅᑕᐅᔪᒪᑉᓗᓂ. ᑕᐅᑐᒃᑕᐅᓂᖓ ᓈᒻᒪᙱᓐᓂᖓ ᑐᑭᓕᐅᖅᑕᐅᓯᒪᔪᖅ “ᐱᐅᖏᑦᑐᕐᒥᑦ ᐃᓕᖅᑯᓯᓖᑦ ᐃᓄᖕᓄᑦ ᐃᓱᒪᒃᑯᑦ 
ᐋᓐᓂᐊᕐᓂᖃᖅᑐᑦ, ᐊᒻᒪᓗ ᑕᐃᒪᓐᓇᒧᑦ ᐱᐅᖏᑦᑐᓂᒃ ᖃᓄᐃᓕᐅᕐᓂᖃᖃᑦᑕᖅᑐᑦ.”169 ᑕᐅᑐᒃᑕᐅᓂᖓ ᓈᒻᒪᙱᓐᓂᕐᒧᑦ ᐃᒪᓐᓇ 
ᖃᐅᔨᔭᐅᓯᒪᔪᖅ “ᐊᖏᔪᒥᒃ ᑐᓗᖅᑕᕈᑎᐅᔪᖅ ᐱᓵᓕᓂᕐᒧᑦ ᐊᒻᒪᓗ ᐱᔭᐅᔪᖕᓇᖅᑐᓂᒃ ᑲᒪᔭᐅᓂᕐᒧᑦ, ᖃᓄᐃᑦᑐᖕᓃᖅᐸᓪᓕᐊᓂᕐᒧᑦ, 
ᐊᒻᒪᓗᖃᓄᐃᖏᑦᑐᒥᒃ ᐃᓅᓯᖃᕐᓂᕐᒧᑦ ᐃᓄᖕᓄᑦ ᐃᓱᒪᒃᑯᑦ ᐋᓐᓂᐊᖃᖅᑐᓄᑦ.”170 ᐃᓄᐃᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᓂᕐᒧᑦ 
ᐋᖅᑭᐅᒪᙱᓐᓂᖃᖅᑐᑦ ᐅᖃᕋᔪᒃᑐᑦ ᑕᐅᑐᒃᑕᐅᓂᖓ ᓈᒻᒪᙱᓐᓂᕐᒧᑦ ᐊᑐᖃᑦᑕᖅᑐᑦ ᐱᐅᖏᓐᓂᖅᓴᒥᑦ ᐋᓐᓂᐊᕐᓂᕐᒥᐅᖓᓂᑦ,171 
ᐊᒻᒪᓗ ᐅᖃᖅᑐᑦ ᐃᓱᒪᒋᔭᐅᙱᒥᐊᕐᓂᕐᒧᑦ, ᐃᒃᐱᒋᓂᖃᕐᕕᐅᖏᓐᓂᕐᒧᑦ, ᐊᒻᒪᓗ ᐃᓅᙱᑦᑐᑎᑐᑦ ᑲᒪᒋᔭᐅᓂᕐᒧᑦ ᑲᓇᑕᒥᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ ᑲᒪᔨᓄᑦ ᑕᒪᔾᔭᐅᒐᔪᒃᑐᑦ.172 ᐊᑕᐅᓯᕐᒥᑦ ᑲᓇᑕᒥᑦ ᐊᐱᖅᓱᐃᓂᕐᒥᑦ,qq 60%-ᖃᔭᐃᑦ ᑭᐅᔪᑦ 
ᐱᓕᕆᐊᖑᓯᒪᔪᑦ ᐃᓱᒪᒃᑯᑦ ᐋᓐᓂᐊᖃᕐᓂᕐᒧᑦ ᐅᑭᐅᓖᑦ 25 ᑐᖔᓂᑦ ᐅᖃᓚᐅᖅᑐᑦ ᑕᐅᑐᒃᑕᐅᓂᖓᑦ ᓈᒻᒪᙱᓐᓂᕐᒧᑦ, 
ᖁᑦᑎᖕᓂᖅᓴᑲᓪᓚᒃ ᐳᓴᓐᑎᒃᑯᑦ ᐊᓯᖏᓐᓂᑦ ᐅᑭᐅᓕᐅᔪᓂᑦ.173 

ᑕᐅᑐᒃᑕᐅᓂᖓ ᓈᒻᒪᙱᓐᓂᖓᓄᑦ ᐊᒃᑐᖅᓯᔪᖕᓇᖅᑐᖅ ᖃᑉᓯᐊᕐᔪᖕᓂᑦ ᐃᓅᑉ ᐃᓅᓯᖓᓃᑦᑐᓂᒃ, ᓲᕐᓗ ᐃᓕᓐᓂᐊᕐᓂᖅ, 
ᐱᓕᕆᐊᖓᓂᑦ, ᐱᖃᑎᒌᖕᓂᕐᒥᒃ, ᐊᒻᒪᓗ ᐋᓐᓂᐊᖃᖅᑕᐃᓕᒪᓂᖓᓂᑦ, ᐊᒃᑐᖅᓯᓗᓂ ᒪᒃᑯᒃᑐᒥᑦ ᐃᓅᓯᓗᑖᖓᓄᑦ.174 ᑐᑭᓯᐊᓗᒍ 
ᑕᐅᑐᒃᑕᐅᓂᖓ ᓈᒻᒪᙱᓐᓂᖓᓄᑦ ᐊᒻᒪᓗ ᖃᓄᖅ ᐊᒃᑐᖅᓯᖃᑦᑕᕐᓂᕆᔭᖓ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᐱᒻᒪᕆᐅᔪᖅ 
ᐱᓕᕆᐊᕆᓂᐊᕐᓗᒍ ᑐᓗᖅᑕᕈᑕᐅᔪᑎᑐᑦ ᐃᑲᔪᖅᑕᐅᔪᒪᓗᓂ ᖃᓄᐃᑉᐸᓪᓕᐊᔪᖕᓃᕈᒪᓂᕐᒧᓪᓗ. 

ᖃᐅᔨᓴᐃᓃᑦ ᐃᑲᔪᖅᑕᐅᔪᒪᔪᓄᑦ ᖃᓄᐃᓕᐅᕈᑎᒋᔭᖏᑦ ᒪᒃᑯᒃᑐᐃᑦ ᖃᐅᔨᓚᐅᖅᑐᑦ ᖃᑉᓯᐊᕐᔪᖕᓂᒃ ᑐᓗᖅᑕᕈᑕᐅᔪᓂᑦrr 
ᐋᓐᓂᐊᖃᖅᑕᐃᓕᒪᓂᕐᒧᑦ ᑲᒪᒋᔭᐅᓂᐊᕐᓗᓂ,175 ᑖᑉᑯᓂᙵᑦ ᐊᒥᓱᑦ ᐅᖃᐅᓯᐅᓚᐅᖅᑐᑦ ᒪᒃᑯᒃᑐᓄᑦ ᓄᓇᕗᒻᒥᐅᓄᑦ. 

qq 2010 ᑲᓇᑕᒥᑦ ᓄᓇᓕᖕᒥᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐊᐱᖅᓱᐃᓂᕐᒥᑦ ᐱᐊᓚᔪᒥᒃ ᑭᐅᓂᐊᕐᓗᑎᒃ ᐃᓕᓐᓂᐊᕈᑎ
rr ᑐᓗᖅᑕᕈᑎᒃᑲᓐᓂᕐᓂᑦ ᐃᓚᐅᔪᑦ ᐃᖏᕐᕋᔭᖕᓂᖅ, ᐊᑭᐅᔪᖅ, ᐃᓱᒫᓘᑏᑦ ᐱᔾᔪᑎᖃᖅᑐᑦ ᖃᐅᔨᒪᔭᐅᔭᕆᐊᖃᙱᓐᓂᕐᒥᒃ ᐊᒻᒪᓗ ᐅᒃᐱᕈᓱᖕᓂᕐᒥᒃ, ᐱᐅᖏᑦᑐᒥᒃ  
 ᐃᓕᖅᑯᓯᕆᔭᐅᔪᑦ ᒪᒃᑯᒃᑐᑦ ᑐᕌᖅᑕᐅᑉᓗᑎᒃ, ᐊᒻᒪᓗ ᐅᒃᐱᕆᔭᖃᕐᓂᖅ ᖃᑕᙳᑎᖏᑦ ᐊᒻᒪᓗ ᐱᖃᓐᓈᖏᑦ ᐃᑲᔪᕈᖕᓇᕐᓂᖅᓴᐅᖕᒪᑕ ᐱᔨᑦᑎᕋᐅᑎᓂᐅᖓᓂᑦ.

ᕿᒥᕐᕈᓂᑉᑎᖕᓂᑦ, ᐅᖃᐅᑎᔭᐅᓚᐅᖅᑐᖅ ᑎᑎᕋᕐᕕᒃᐳᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ 
ᐊᒥᓱᑦ ᐋᖅᑭᒃᓱᖅᑕᐅᓯᒪᑦᑎᐊᖃᑦᑕᖅᑐᑦ ᐅᕝᕙᓘᓐᓃᑦ ᑕᐃᒪᓐᓇᐃᑦᑐᓄᑦ ᐃᓂᐅᑉᓗᓂ. ᐆᒃᑑᑎᒋᓗᒍ, ᐊᒥᓱᑦ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐃᖃᑦᑕᖅᑐᑦ ᐋᓐᓂᐊᕐᕕᖕᒦᑦᑐᑦ ᐊᒻᒪᓗ ᐃᓚᖏᑦ ᐃᓂᓕᐅᕆᖃᑦᑕᖅᖢᑎᒃ ᖃᖓᒃᑯᑦ 
ᑲᑎᖃᑎᒋᓂᐊᖅᖢᒋᑦ. ᐅᖃᖅᑐᖃᓚᐅᖅᑐᖅ ᐋᖅᑭᐅᒪᓂᖅ ᐊᒻᒪᓗ ᑕᐃᒪᓐᓇᐃᑦᑐᓄᑦ ᐃᓂᐅᔪᑦ ᑕᑯᒃᓴᐅᑎᑦᑎᔪᑦ “ᐋᖅᑭᐅᒪᔪᖅ-
ᒥᑦ”,176 ᒪᒃᑯᒃᑐᓄᑦ ᑲᑉᐱᐊᒋᔭᐅᑐᐃᓐᓇᕆᐊᖃᖅᑐᑦ ᑕᐃᒪᓐᓇᐃᑦᑐᑦ, ᓴᖅᑭᑦᑎᒃᑲᓐᓂᖅᖢᓂ ᑐᓗᖅᑕᕈᑎᒃᑲᓐᓂᐅᔪᖕᓇᖅᑐᒥᒃ 
ᐱᔨᑦᑎᕋᐅᑎᓂᒃ ᐱᓂᐊᕐᓗᓂ.

ᑲᑉᐱᐊᒋᔭᐅᓂᖏᑦ ᓱᓇᓂᒃ ᓂᕆᐅᒋᐊᒃᓴᖅ ᖃᐅᔨᒪᙱᑕᖏᓐᓂᒃ ᐅᖃᐅᓯᐅᓚᐅᕐᒥᔪᖅ. ᐆᒃᑑᑎᒋᓗᒍ, ᓄᑕᖅᑲᐃᑦ ᐊᒻᒪᓗ ᒪᒃᑯᒃᑐᑦ 
ᑲᑉᐱᐊᓱᑐᐃᓐᓇᕆᐊᖃᖅᑐᑦ ᐅᖃᓪᓚᖃᑎᖃᕆᐊᒃᓴᖅ ᐱᔾᔪᑎᒋᔭᖏᓐᓄᑦ “ᒥᐊᓂᖅᓯᕝᕕᓕᖕᒧᑦ ᖃᕆᐊᕐᒧᐊᖅᑕᐅᖦᖤᕐᓂᐊᕐᒪᑕ”,177 
ᓄᓇᕗᑦ ᓯᓚᑖᓄᑦ ᐊᐅᓪᓚᖅᑎᑕᐅᑐᐃᓐᓇᕆᐊᖃᕐᒪᑕ, ᐅᕝᕙᓘᓐᓃᑦ ᐊᖓᔪᖅᑳᖏᑦ ᖃᐅᔨᑎᑕᐅᓗᑎᒃ.

ᐊᑕᐅᓯᖅ ᐃᓐᓇᖅ ᐃᓚᐅᖃᑕᐅᔪᖅ ᑎᑎᕋᓚᐅᖅᑐᖅ ᐊᒃᑐᖅᓯᓂᐅᔪᒥᒃ ᑲᑉᐱᐊᒋᔭᐅᓂᖏᑦ ᐊᖓᔪᖅᑳᕆᔭᐅᔪᑦ, ᐅᖃᖅᖢᓂ, ᐃᓚᖓᒍᑦ, 
“ᐅᖃᓪᓚᖕᓂᖅ ᐋᓐᓂᐊᕐᕕᖕᒥᑦ ᐱᓕᕆᔪᓄᑦ ᑐᑭᖃᖅᑐᖅ ᐃᓄᓕᕆᔨᓄᑦ ᓄᑕᖅᑲᖏᑦ ᐱᔭᐅᓂᐊᕐᓂᖏᓐᓄᑦ.”178 ᐊᑕᐅᓯᖅ ᒪᒃᑯᒃᑐᖅ 
ᑎᑎᕋᖅᖢᓂ ᖃᓄᐃᒃᓴᖃᑦᑕᕋᔭᙱᑦᑐᖅ ᐊᐱᕆᓗᓂ ᐃᑲᔪᖅᑕᐅᔪᒪᓗᓂ “ᖃᐅᔨᒪᒍᒪ ᐱᔨᑦᑎᕋᐅᑏᑦ ᒪᓂᒪᖕᒪᑕ ᐊᒻᒪᓗ ᖃᐅᔨᒪᒍᒪ 
ᐱᔨᑦᑎᕋᐅᑎᒃᑯᑦ ᐃᑲᔪᖅᑕᐅᒍᒪ ᖃᑕᙳᑎᒌᒻᓂᒃ ᐃᓅᓯᖃᕐᓂᕋ ᐱᐅᔪᖕᓃᖅᑎᑦᑎᒃᑲᓐᓂᕐᓂᖅᓴᐅᔾᔮᙱᒻᒪᑦ.”

ᑐᑭᓯᐅᒪᔾᔪᑏᑦ ᑲᑎᑕᐅᓚᐅᖅᑐᑦ ᐃᓚᒋᔭᐅᑉᓗᑎᒃ ᕿᒥᕐᕈᓂᑉᑎᖕᓄᑦ ᓇᓗᓇᐃᖅᓯᑦᑎᐊᖅᑐᑦ ᐊᖏᒡᓕᒋᐊᕆᐊᖃᕐᓂᖓ 
ᐅᔾᔨᕆᔭᐅᓂᖓ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᐅᔪᑦ ᓄᑕᖅᑲᑦ ᐊᒻᒪᓗ ᒪᒃᑯᒃᑐᓄᑦ ᓄᓇᕗᒻᒥᑦ. 
ᑭᓯᐊᓂ, ᑕᒪᓐᓇ ᐊᑕᐅᓯᑐᐃᓐᓇᐅᔪᖅ ᐃᓚᒋᔭᐅᔪᓂᑦ ᐱᓕᕆᐊᖃᕐᓂᕐᒧᑦ ᑐᓗᖅᑕᕈᑎᓂᒃ ᑕᐃᒪᐅᔪᓂᑦ. ᐱᓕᕆᐊᖃᕆᐊᖃᖅᑐᑦ 
ᒥᒃᖠᒋᐊᖅᑎᓐᓂᐊᕐᓗᒍ ᑕᐅᑐᒃᑕᐅᓂᖓ ᓈᒻᒪᙱᓐᓂᖓᓄᑦ ᐊᒻᒪᓗ ᑲᑉᐱᐊᓱᖕᓂᐅᔪᑦ ᐱᔾᔪᑎᖃᖅᑐᑦ ᐃᑲᔪᖅᑕᐅᔪᒪᔪᓄᑦ 
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᒃᑯᑦ ᐊᒻᒪᓗ ᐊᖏᒡᓕᒋᐊᕐᓗᒍ ᐱᔨᑦᑎᕋᐅᑎᒥᒃ ᑐᑭᒧᐊᕆᓂᐅᔪᑦ ᒐᕙᒪᒃᑯᑦ 
ᐱᓕᕆᔨᖏᓐᓄᑦ ᐊᒻᒪᓗ ᐊᕕᒃᑐᖅᓯᒪᔪᖏᓐᓄᑦ.

 ᐃᓕᑕᕆᔭᐅᔪᑦ ᑐᓗᖅᑕᕈᑏᑦ 
 ᐅᖃᓕᒫᒐᓂᑦ

  ᒪᒃᑯᒃᑐᐃᑦ  
 ᐅᖃᐅᓯᖏᑦ

 ᖃᐅᔨᒪᔭᐅᕌᓂᙱᓐᓂᖏᑦ ᐱᔨᑦᑎᕋᐅᑏᑦ  “ᐃᓚᐃᑎᒍᑦ ᑭᓇᒧᑦ ᓵᑦᑕᕆᐊᒃᓴᖅ ᖃᐅᔨᒪᖃᑦᑕᙱᑦᑐᒍᑦ ᐊᒻᒪᓗ 
  ᓇᒧᙵᐅᕝᕕᒃᓴᖃᙱᖦᖢᑕ ᐊᒻᒪᓗ/ᐅᕝᕙᓘᓐᓃᑦ ᑭᓇᒧᙵᐅᔭᕆᐊᒃᓴᖅ”

 ᐊᔪᕈᖕᓃᖅᓴᐃᓂᖅ ᐱᓕᕆᔨᓂᒃ  “ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᔨᖃᕐᓗᓂ ᐊᔪᕈᖕᓃᖅᓴᖅᓯᒪᔪᓂᑦ 
  ᐱᓗᐊᖅᑐᒥᒃ ᐱᓕᕆᖃᑎᖃᕐᓂᐊᕐᓗᑎᒃ ᒪᒃᑯᒃᑐᓂᒃ”

 ᐃᓂᒋᔭᖓ ᐱᔨᑦᑎᕋᐅᑎᐅᑉ  “ᐃᓱᒪᔪᖓ ᑲᑉᐱᐊᓇᕐᓂᖃᙱᑦᑐᒥᒃ ᐅᕐᓂᒡᕕᒃᓴᖃᕐᓗᓂ ᒪᒃᑯᒃᑐᑦ   
  ᐅᖃᓪᓚᖃᑎᖃᕐᓂᐊᕐᓗᑎᒃ ᐃᓄᖕᓂᒃ ᐱᐅᓯᕚᓪᓕᖅᑎᓐᓇᔭᖅᑕᖓ”

 ᐱᐅᖏᑦᑐᓂᒃ ᐊᑐᖅᑕᐅᖃᑦᑕᖅᑐᑦ  
 ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ 
 ᐱᔨᑦᑎᕋᐅᑎᓂᑦ

 “ᐅᕙᑉᑎᖕᓂᑦ ᐃᒡᓚᐅᑎᖃᑐᐃᓐᓇᖃᑦᑕᖅᑐᑦ”

 ᐃᓱᒫᓘᑎᑦ ᖃᐅᔨᒪᔭᐅᔭᕆᐊᖃᙱᑦᑐᑦ 
 ᑲᖑᒋᑉᓗᒋᑦ

 “ᑭᑐᓗᒃᑖᑦ ᐅᖃᐅᓯᖃᖃᑦᑕᖅᑐᑦ ᑭᓇᑐᐃᓐᓇᐅᒐᓗᐊᖅᐸᑦ ᐊᓯᒧᑦ  
  ᖃᐅᔨᒪᔭᐅᔭᕆᐊᖃᙱᒃᑲᓗᐊᖅᐸᓪᓘᓐᓃᑦ”

 ᖁᒃᓴᓱᖕᓂᒃ ᐊᒻᒪᓗ ᑲᙳᓱᖕᓂᖅ 
 ᐅᖃᐅᓯᕆᔭᕆᐊᒃᓴᖅ ᐱᔾᔪᑕᐅᔪᓂᒃ

 “ᐅᕙᒻᓂᒃ ᖃᐅᔨᑎᑦᑎᔭᕆᐊᒃᓴᖅ ᐅᖃᐅᓯᖃᕆᐊᒃᓴᖅ ᐊᓕᐊᓇᐃᒋᙱᑕᕋ”



ᓄᓇᕐᔪᐊᕐᒥ ᑲᑎᒪᕐᔪᐊᖅᑐᑦ ᓄᑕᖅᑲᑦ 
ᐱᔪᓐᓇᐅᑎᖏᑦ ᐱᔾᔪᑕᐅᓪᓗᑎᒃ

ᑎᑎᖅᑲᖅ 2: ᐱᔪᖕᓇᐅᑎᖃᕐᓂᖅ   
 ᒥᐊᓂᕆᔭᐅᓂᕐᒧᑦ ᐊᔾᔨᐅᖏᑦᑑᓂᕐᒧᑦ

ᑎᑎᖅᑲᖅ 3: ᐱᔪᖕᓇᐅᑎᖃᕐᓂᖅ   
 ᒥᐊᓂᕆᓗᒋᑦ ᐊᑲᐅᓂᖅᐹᖅ ᓄᑕᖅᑲᒧᑦ

ᑎᑎᖅᑲᖅ 4: ᐱᔪᖕᓇᐅᑎᖃᕐᓂᖅ   
 ᒥᐊᓂᕆᔭᐅᓗᑎᒃ ᓄᑕᕋᐅᑉ   
 ᐱᔪᖕᓇᐅᑎᖏᑦ

ᑎᑎᖅᑲᖅ 12: ᐱᔪᖕᓇᐅᑎᖃᕐᓂᖅ  
 ᐃᓱᒪᒋᔭᖏᑦ ᑐᓴᖅᑕᐅᓗᑎᒃ ᐊᒻᒪᓗ  
 ᐃᓱᒪᒃᓴᖅᓯᐅᕈᑎᒋᔭᐅᓗᑎᒃ

ᑎᑎᖅᑲᖅ 17: ᐱᔪᖕᓇᐅᑎᖃᕐᓂᖅ  
 ᐱᔪᖕᓇᕐᓗᑎᒃ ᓈᒻᒪᒃᑐᓂᒃ   
 ᑐᑭᓯᐅᒪᔾᔪᑎᓂᒃ

ᑎᑎᖅᑲᖅ 24: ᐱᔪᖕᓇᐅᑎᖃᕐᓂᖅ  
 ᖁᑦᑎᓛᒥᒃ ᐱᔪᖕᓇᕐᓗᑎᒃ   
 ᐋᓐᓂᐊᖃᖅᑕᐃᓕᒪᓂᕐᒥᑦ

ᐃᑲᔪᖅᖢᒋᑦ ᑎᑎᖅᑲᐃᑦ 2, 3, 4, 12, 17, ᐊᒻᒪᓗ 24 ᐅᕙᓃᑦᑐᑦ 
ᓄᓇᕐᔪᐊᕐᒥ ᑲᑎᒪᕐᔪᐊᖅᑐᑦ ᓄᑕᖅᑲᑦ ᐱᔪᓐᓇᐅᑎᖏᑦ ᐱᔾᔪᑕᐅᓪᓗᑎᒃ, 
ᐊᒻᒪᓗ ᒪᓕᒃᖢᒍ ᐋᖅᑭᐅᒪᔪᖅ ᐅᔾᔨᕈᓱᖕᓂᕐᒧᑦ ᐊᒻᒪᓗ ᑐᓗᖅᑕᕈᑕᐅᔪᓄᑦ, 
ᐃᒪᓐᓈᖅᑐᐃᔪᒍᑦ: 

 12. ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐊᖏᒡᓕᒋᐊᖅᑎᓪᓗᒍ ᐃᓄᓗᒃᑖᓂᒃ  
  ᐊᒻᒪᓗ ᐱᔨᑦᑎᕋᐃᔨᒧᑦ ᐅᔾᔨᕈᓱᒃᑎᑦᑎᓂᕐᒥᒃ ᑕᐃᒪᐅᔪᓂᒃ ᐃᓱᒪᒃᑯᑦ  
  ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ ᒪᓂᒪᓂᖏᓐᓄᑦ  
  ᓄᑕᖅᑲᓄᑦ, ᒪᒃᑯᒃᑐᓄᑦ, ᐊᒻᒪᓗ ᖃᑕᙳᑎᖏᓐᓄᑦ.

 13.  ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᓴᖅᑭᑦᑎᓗᑎᒃ ᒪᒃᑯᒃᑐᓂᒃ-ᐱᔭᐅᔪᓂᑦ  
  ᐃᓄᖕᓄᑦ ᐃᓕᓐᓂᐊᖅᑐᓕᕆᓂᕐᒥᒃ ᓄᑕᖅᑲᓄᑦ, ᒪᒃᑯᒃᑐᓄᑦ, ᐊᒻᒪᓗ  
  ᖃᑕᙳᑎᖏᓐᓄᑦ ᒥᒃᖠᒋᐊᖅᑎᓐᓂᐊᕐᓗᒍ ᐃᓱᒪᒃᑯᑦ  
  ᐋᓐᓂᐊᖃᖅᑕᐃᓕᒪᓂᖅ ᐱᑕᖃᕐᓂᖓ.

 14.  ᓄᓇᕗᒻᒥ ᒐᕙᒪᒃᑯᑦ, ᒪᓕᒡᓗᒋᑦ ᓯᕗᓕᐅᖅᑎᐅᓂᖓᑦ ᒐᕙᒪᓕᕆᔨᒃᑯᑦ,  
  ᓴᖅᑭᑦᑎᓗᑎᒃ ᐊᒻᒪᓗ ᐊᑐᓕᖅᑎᓪᓗᒍ ᐊᕕᒃᑐᖅᓯᒪᔪᑦ 
  ᐱᓕᕆᖃᑎᒌᒡᓗᑎᒃ ᐱᔨᑦᑎᕋᐃᓂᕐᒧᑦ ᐊᑐᖅᑕᐅᓂᐊᖅᑐᒥᒃ 
  ᐱᓕᕆᐊᕆᓂᐊᕐᓗᒋᑦ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓅᖓᔪᑦ  
  ᐱᔨᑦᑎᕋᐅᑏᑦ.

ᖁᕕᐊᒋᔭᐅᔪᑦ ᕿᑎᖕᓂᖅ, ᐱᖅᑯᓯᕆᔭᐅᔪᖅ, ᐊᒻᒪᓗ 
ᕿᑲᕐᓂᐅᔪᑦ

ᓇᓗᓇᙱᑦᑐᖅ ᑕᐅᑐᒃᑕᑉᑎᒍᑦ ᒪᒃᑯᒃᑐᑦ ᓄᓇᕗᒻᒥᐅᑦ ᐃᒃᐱᒍᓱᑦᑎᐊᕐᓂᖏᓐᓄᑦ ᐊᖏᒡᓕᒋᐊᖅᑎᓪᓗᒋᑦ ᐱᕕᖃᕐᓂᐅᔪᑦ ᖁᕕᐊᒋᔭᐅᔪᑦ 
ᕿᑎᖕᓃᑦ, ᐱᖅᑯᓯᒃᑯᑦ, ᐊᒻᒪᓗ ᕿᑲᕐᓂᕐᒧᑦ ᖃᓄᐃᓕᐅᕐᓂᐅᔪᑦ ᐃᑲᔪᐃᓇᔭᕐᓂᖏᓐᓄᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᖏᓐᓄᑦ.  
ᓂᐱᖏᑦ ᓄᓇᕗᑦ ᒪᒃᑯᒃᑐᖏᑦ ᐃᓚᓕᐅᑎᔭᐅᓯᒪᔪᖅ ᐊᖏᔪᒥᒃ ᖃᐅᔨᓴᐃᓂᕐᒧᑦ ᐃᑲᔪᐃᔪᒥᒃ ᐱᓕᕆᖃᑎᒌᖕᓂᖏᑦ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐃᑲᔫᑎᓂᒃ ᐊᒻᒪᓗ ᐋᖅᑭᒃᓱᖅᓯᒪᔪᑦ ᑲᑐᔾᔨᖃᑎᒌᑦ ᖃᓄᐃᓕᐅᕐᓂᖏᓐᓄᑦ.179 ᐊᒻᒪᓗ, ᓄᓇᕐᔪᐊᕐᒥ 
ᑲᑎᒪᕐᔪᐊᖅᑐᑦ ᓄᑕᖅᑲᑦ ᐱᔪᓐᓇᐅᑎᖏᑦ ᐱᔾᔪᑕᐅᓪᓗᑎᒃ ᐃᓕᑕᖅᓯᔪᑦ ᐱᒻᒪᕆᐅᓂᖓ ᓄᑕᕋᐅᑉ ᐱᔪᖕᓇᐅᑎᒋᔭᖓ ᑕᖃᐃᖅᓯᕐᓗᓂ, 
ᕿᑲᕐᓗᓂ, ᕿᑎᒡᓗᓂ, ᖁᕕᐊᒋᔭᕐᒥᑦ ᕿᑎᖕᓂᖅ, ᐊᒻᒪᓗ ᐱᖅᑯᓯᕆᔭᐅᔪᓂᒃ ᖃᓄᐃᓕᐅᕐᓂᐅᔪᓂᒃ ᐊᒻᒪᓗ ᑲᑎᓐᓂᖃᕐᓗᑎᒃ 
ᑕᒪᑐᒧᙵ ᐊᒻᒪᓗ ᓄᑕᕋᐅᑉ ᑲᔪᓯᑦᑎᐊᕈᖕᓇᕐᓂᖓ ᐊᖏᓛᒃᑯᑦ ᐱᕙᓪᓕᐊᓂᕐᒧᑦ.

ᖁᑦᑎᓛᖑᔪᖅ ᐋᖅᑭᐅᒪᔪᖅ ᓴᖅᑭᓚᐅᖅᑐᖅ ᒪᒃᑯᒃᑐᐃᑦ ᐊᐱᕆᔭᐅᔭᕌᖓᑕ ᓱᓇ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ 
ᐱᔨᑦᑎᕋᐅᑏᑦ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᓄᓇᕗᒻᒥᑦ ᐱᐅᓯᑎᑦᑎᒃᑲᓐᓂᕋᔭᕐᒪᖔᑕ ᐱᔭᕆᐊᖃᕐᓂᕋᐃᕗᑦ ᖃᓄᐃᓕᐅᕐᓂᐅᔪᓂᒃ 
ᐊᒻᒪᓗ ᑐᕌᖓᔪᓂᑦ. ᐅᖃᖅᑕᐅᔪᑦ ᒪᒃᑯᒃᑐᓄᑦ ᐃᓚᐅᔪᑦ ᐅᑯᐊ:

 “ ᖃᓄᐃᓕᐅᕐᓂᖃᒃᑲᓐᓂᕐᓂᖅᓴᐅᓗᓂ ᒪᒃᑯᒃᑐᐃᑦ ᐃᓚᐅᓗᑎᒃ.”

 “ ᐱᒡᒎᒃᑎᑦᑎᓗᑎᒃ ᐱᓇᓱᐊᕈᓯᐅᑉ ᐃᓱᐊᓂᑦ ᐊᓕᐊᓇᐃᒍᓱᑐᐃᓐᓇᕐᓂᕐᒧᑦ.”

 “ ᖃᓄᐃᓕᐅᖅᑎᑦᑎᓗᑎᒃ ᐊᒻᒪᓗ ᐱᔭᒃᓴᐅᑎᓂᒃ ᐊᔪᙱᓐᓂᖏᑦ ᐱᒋᐊᖅᑎᒃᑲᓐᓂᕐᓗᒋᑦ ᐊᒻᒪᓗ ᖁᕕᐊᓱᖕᓂᖓᑦ  
  ᓄᖅᑲᖓᑎᑐᐃᓐᓇᙱᓪᓗᒋᑦ ᐅᖃᓪᓚᐅᓯᕆᔭᕆᐊᖃᕐᓂᖏᑦ ᐃᖢᐃᓗᑕᖏᓐᓂᑦ.”

 “ ᐱᑕᖃᖅᐸᑦ ᑐᕌᖓᔪᒥᒃ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᖃᓄᐃᖏᑦᑎᐊᕐᓂᕐᒨᖓᔪᓂᒃ ᖃᓄᐃᓕᐅᕐᓂᐅᔪᓂᒃ,  
  ᒥᖅᓱᕐᓂᖅ...ᑕᒪᒃᑯᐊᕋᓗᐃᑦ ᐱᐅᓂᖅᓴᐅᑦᑎᐊᕋᔭᖅᑐᖅ ᐊᒥᓱᑦ ᐃᓄᐃᑦ ᑕᖅᑳᓂ ᓱᓕᕆᙱᑦᑎᐊᕐᒪᑕ.”

ᐅᖃᐅᓯᐅᔪᑦ ᐃᑲᔪᖅᑕᐅᓚᐅᕐᒥᔪᑦ ᐃᓚᖓᓐᓄᑦ ᐃᓐᓇᕆᔭᐅᔪᖅ ᐅᖃᐅᔾᔨᔨᒧᑦ, ᐊᐱᕆᔭᐅᖕᒪᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓃᑦ 
ᒥᒃᓵᓄᑦ ᒪᒃᑯᒃᑐᓄᑦ ᓄᓇᕗᒻᒥᐅᓄᑦ, ᐅᖃᓚᐅᖅᑐᖅ ᒪᒃᑯᒃᑐᐃᑦ ᖁᕕᐊᒋᔭᖃᕐᓂᖏᑦ ᒧᒥᖅᑐᓂᑦ, ᐊᒻᒪᓗ ᒧᒥᖅᑎᑦᑎᓃᑦ, ᕼᐋᑭᓐᓃᑦ, 
ᐋᑦᑕᐃᔭᕐᓂᓪᓘᓐᓃᑦ ᑲᔪᓯᔪᒥᒃ ᐱᑎᑕᐅᖃᑦᑕᕆᐊᖃᕐᓂᖏᓐᓂᒃ.

ᕿᒥᕐᕈᓂᖅᐳᑦ ᑐᓂᓯᓚᐅᖅᑎᓪᓗᒍ ᒪᒃᑯᒃᑐᓂᒃ ᐱᕕᖃᖅᑎᑕᐅᑉᓗᑎᒃ ᐅᖃᕈᒪᔭᖏᓐᓂᒃ ᐱᒻᒪᕆᐅᒋᔭᖏᓐᓂᒃ ᖃᓄᐃᓕᐅᕐᓂᐅᔪᓄᑦ 
ᐱᔾᔪᑎᖃᖅᑐᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗᖃᓄᐃᖏᑦᑎᐊᕐᓂᕐᒧᑦ, ᑕᒪᓐᓇ ᓯᕗᓪᓕᖅᐹᕆᖏᑕᖓᑦ 
ᒪᒃᑯᒃᑐᐃᑦ ᐅᖃᖅᑕᖏᑦ ᑕᐃᒪᓐᓇ. 2016 ᒪᕐᕈᐃᖅᑕᖅᖢᑎᒃ ᐅᑭᐅᑉ ᐃᓗᐊᓂᑦ ᒪᒃᑯᒃᑐᐃᑦ ᒪᓕᒐᓕᐅᕐᕕᒡᔪᐊᕐᒥᑦ 
ᐅᖃᖅᑐᖃᓚᐅᖅᑐᖅ, ᐆᒃᑑᑎᒋᓗᒍ, ᒪᒃᑯᒃᑐᖅ ᒪᓕᒐᓕᐅᕐᕕᒡᔪᐊᕐᒦᓚᐅᖅᑐᖅ ᐅᖃᓚᐅᖅᑐᖅ, “ᐅᖃᖅᑎ, ᐊᓕᐊᓇᐃᒋᔭᐅᔪᓂᒃ 
ᖃᓄᐃᓕᐅᕐᓂᖅᑕᖃᐅᒃᑲᓐᓂᖅᐸᑦ ᐃᓕᓐᓂᐊᕐᕕᖕᒥᑦ, ᐊᒥᓲᓂᖅᓴᐃᑦ ᓄᑕᖅᑲᐃᑦ ᐊᒻᒪᓗ ᒪᒃᑯᒃᑐᑦ ᐃᓚᐅᖃᑦᑕᕋᔭᖅᑐᑦ 
ᐊᒻᒪᓗ ᐃᓕᑦᑎᓗᑎᒃ ᓱᓇᐅᖕᒪᖔᑦ ᐃᓅᓯᐅᑉ ᐱᔾᔪᑎᖓ. ᑕᐃᒪᓐᓇ ᐃᑲᔪᖅᑕᐅᔪᖕᓇᖅᑐᑦ ᒪᒃᑯᒃᑐᖁᑎᕗᑦ ᓂᑲᓪᓗᖓᓂᕐᒥᑦ, 
ᓂᙵᐅᒪᓂᕐᒥᑦ,ᐊᒻᒪᓗ ᓂᕆᐅᖕᓂᖃᙱᓐᓂᕐᒥᑦ.”180

ᖃᐅᔨᓴᐃᓂᖅ ᐱᐅᔪᒥᒃ ᒪᒃᑯᒃᑐᐃᑦ ᐱᕙᓪᓕᐊᓂᖓᑦ ᖃᐅᔨᑎᑦᑎᔪᖅ ᓴᙱᔪᒥᒃ ᐊᒃᑐᐊᓂᖓᓐᓄᑦ ᐃᓚᐅᖃᑕᐅᓂᕐᒧᑦ ᐋᖅᑭᐅᒪᔪᓂᒃ 
ᕿᑲᕐᓂᕐᒧᑦ ᖃᓄᐃᓕᐅᕐᓂᐅᔪᓄᑦ, ᓲᕐᓗ ᐱᖃᐃᓕᓴᕐᓂᒃᑯᑦ ᕿᑎᖕᓃᑦ ᑲᑐᔾᔨᖃᑎᒌᖑᔪᓄᓪᓘᓐᓃᑦ, ᐊᒻᒪᓗ ᐱᐅᔪᑦ ᐃᓱᒪᒃᑯᑦ 
ᐃᓅᖃᑎᓕᕆᓂᕐᒧᑦ ᐋᖅᑭᒋᐊᕐᓂᖅ ᐊᒻᒪᓗ ᖃᓄᐃᖏᑦᑎᐊᕐᓂᕐᒨᖓᔪᑦ. ᒪᒃᑯᒃᑐᐃᑦ ᐃᓚᐅᖃᑕᐅᔪᑦ ᐋᖅᑭᐅᒪᔪᒥᑦ ᕿᑲᕐᓂᕐᒧᑦ 
ᖃᓄᐃᓕᐅᕐᓂᐅᔪᓄᑦ ᐱᕕᖃᖅᑎᑕᐅᖃᑦᑕᖅᑐᑦ ᐃᒪᓐᓇ:

 • ᐱᓗᑎᒃ ᐊᒻᒪᓗ ᐊᑐᕐᓗᒍ ᐃᓅᖃᑎᒌᖕᓂᖅ, ᑎᒥᒃᑯᑦ, ᐊᒻᒪᓗ ᐃᓱᒪᓂᕐᒧᑦ ᐊᔪᙱᓐᓃᑦ ᐊᑐᖅᑕᐅᔪᖕᓇᖅᑐᑦ ᐊᓯᐊᓂᑦ;

 • ᐃᑲᔪᐃᓂᖃᕐᓗᑎᒃ ᖃᓄᐃᖏᑦᑎᐊᕐᓂᖏᓐᓄᑦ ᐅᑯᓄᙵ, ᐊᒻᒪᓗ ᐱᕙᓪᓕᐊᓗᑎᒃ ᐱᔭᒃᓴᐅᑎᖃᕐᓂᕐᒥᒃ ᐅᑯᓄᙵ,  
  ᓄᓇᓕᖓᓐᓄᑦ;

 • ᐃᓚᐅᓂᖃᕐᓗᑎᒃ ᐃᓄᖕᓄᑦ ᐃᓕᑕᕆᔭᐅᓯᒪᔪᓄᑦ ᐊᒻᒪᓗ ᐱᒻᒪᕆᐅᒋᔭᐅᔪᓄᑦ ᑲᑐᔾᔨᖃᑎᒌᒧᑦ;

 • ᓴᖅᑭᑦᑎᓗᑎᒃ ᐃᑲᔪᐃᓂᖃᖅᑐᓂᒃ ᐃᓄᐃᑦ ᐱᓕᕆᖃᑎᒌᒃᑐᓄᑦ ᐃᑲᔪᐃᓂᖃᕈᖕᓇᖅᑐᖅ; ᐊᒻᒪᓗ

 • ᐊᑐᕐᓂᑯᖃᕐᓗᑎᒃ ᐊᒻᒪᓗ ᑲᒪᒋᓗᒋᑦ ᐊᒃᓱᕈᕐᓇᖅᑐᑦ.181 

ss ᐱᐅᔪᒥᒃ ᖃᓄᐃᖓᓕᖅᑎᑦᑎᓂᖅ ᐱᔾᔪᑎᖃᖅᑐᖅ ᑎᑭᐅᑎᓂᖓ ᐃᓅᑉ ᐊᑐᖅᑐᖅ ᐱᐅᔪᒥᒃ ᐃᒃᐱᒍᓱᖕᓂᕐᒥᒃ, ᓲᕐᓗ ᖁᕕᐊᓇᕐᓂᕐᒥᒃ, ᐊᒻᒪᓗ ᖃᐅᔨᒪᑦᑎᐊᕐᓂᖃᕐᓂᕐᒥᒃ. 

ᖃᐅᔨᓴᐃᓂᖅ ᓇᓗᓇᐃᖅᓯᓚᐅᕐᒥᔪᖅ ᐃᓚᐅᖃᑕᐅᓂᖅ ᐋᖅᑭᐅᒪᔪᒥᑦ, ᖃᓄᐃᓕᐅᕐᓂᕐᒧᑦ ᐃᓂᖃᕐᓂᖅ, ᐅᕝᕙᓘᓐᓃᑦ 
ᐃᓕᓐᓂᐊᕐᕕᖕᒦᖓᔪᒥᑦ ᐃᓕᓐᓂᐊᕐᓂᕐᒧᑦ ᐃᓚᒋᔭᐅᔪᒥᒃ ᖃᓄᐃᓕᐅᕐᓃᑦ ᐱᔾᔪᑎᖃᕈᑕᐅᔪᖅ ᖁᕕᐊᓱᙱᓐᓂᖃᓕᕐᓂᕐᒥᒃ, 
ᖁᑦᑎᖕᓂᖅᓴᙳᖅᖢᓂ ᐱᐅᔪᒥᒃ ᖃᓄᐃᖓᓕᖅᑎᑦᑎᓂᕐᒥᒃss ᐊᒻᒪᓗ ᐱᐅᓂᖅᓴᐅᓕᖅᖢᓂ ᑕᒪᐃᓐᓄᑦ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᓂᖓᑦ.182 ᐃᓚᐅᖃᑦᑕᕐᓂᖅ ᕿᑎᒃᑐᓂᑦ ᐅᕝᕙᓘᓐᓃᑦ ᕿᑲᖕᓂᕐᒧᑦ ᖃᓄᐃᓕᐅᕐᓂᐅᔪᓄᑦ ᓄᑕᖅᑲᓄᑦ 
ᐊᒻᒪᓗ ᒪᒃᑯᒃᑐᓄᑦ ᐃᑲᔪᐃᓂᐅᔪᖕᓇᕐᒥᔪᖅ ᑕᖃᓇᕐᓂᐅᔪᒥᑦ.183 ᐅᖃᐅᓯᐅᓯᒪᖕᒥᔪᖅ ᑎᒥᒃᑯᑦ ᖃᓄᐃᓕᐅᕐᓂᖅ ᐱᐅᔪᒥᒃ 
ᐃᓱᒪᒃᑯᑦ ᐃᓅᖃᑎᓕᕆᓂᕐᒧᑦ ᐱᐅᓂᖅᓴᐅᓕᖅᑎᑦᑎᓂᕐᓄᑦ, ᐊᒻᒪᓗ ᒪᒃᑯᒃᑐᐃᑦ ᑎᒥᒃᑯᑦ ᖃᓄᐃᓕᐅᕐᓂᖃᖃᑦᑕᖅᑐᑦ 
ᐱᐅᓯᒋᐊᖅᓯᓂᖃᕈᖕᓇᖅᑐᑦ ᐃᓱᒪᒃᑯᑦ ᐊᔪᙱᑕᖏᓐᓂᑦ, ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐃᖢᐃᓗᑕᖃᙱᓐᓂᖅᓴᐅᓗᑎᒃ,184 
ᐊᒻᒪᓗ ᐱᐅᓯᕚᓪᓕᕐᓗᑎᒃ ᐃᖕᒥᖕᓂᒃ ᐱᐅᒋᓂᕆᔭᖓᑦ.185 ᐊᑕᐅᓯᕐᒥᑦ ᖃᐅᔨᓴᐃᓂᕐᒥᑦ, ᑎᒥᒃᑯᑦ ᖃᓄᐃᓕᐅᕐᓂᖃᙱᓗᐊᕐᓂᖅ 
ᐱᔾᔪᑎᖃᕐᓂᖓᓂᒃ ᖃᐅᔨᔭᐅᓚᐅᖅᑐᖅ ᐃᓱᒫᓗᖕᓂᕐᒧᑦ ᐊᒻᒪᓗ ᖁᕕᐊᓱᙱᓐᓂᕐᒧᑦ, ᐃᓄᖕᓂᑦ ᐃᓚᐅᔪᒪᙱᓐᓂᕐᒧᑦ, ᐃᓄᓗᒃᑖᓄᑦ 
ᐃᖢᐃᓗᑕᓄᑦ, ᑕᖃᓯᒪᓂᕐᒧᑦ, ᐊᒻᒪᓗ ᐃᓱᒫᓗᖕᓂᕐᒧᑦ.186 

ᖃᐅᔨᔭᐅᔪᑦ ᑕᒪᒃᑯᑦ ᐊᔾᔨᒋᔭᖏᑦ ᑐᑭᓯᐅᒪᔾᔪᑎᓂᑦ ᑲᑎᑕᐅᔪᓂᑦ ᐃᓚᒋᔭᐅᔪᓂᑦ ᕿᒥᕐᕈᓂᑉᑎᖕᓂᑦ, ᐱᒻᒪᕆᐅᓂᖏᓐᓄᑦ 
ᖃᓄᐃᓕᐅᕐᓂᐅᔪᑦ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᐱᔾᔪᑎᒋᑉᓗᒍ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᖅ, ᐃᖕᒥᓂᒃ ᐱᐅᒍᓱᖕᓂᖅ, 
ᐃᓚᒋᔭᐅᖃᑕᐅᓂᖓ ᐊᒻᒪᓗ ᐃᓄᓕᕆᓂᕐᒧᑦ ᐊᔪᙱᓐᓂᕐᒥᒃ ᐱᕙᓪᓕᐊᓂᖓ ᐅᖃᐅᓯᐅᓚᐅᖅᑐᖅ. ᐊᑕᐅᓯᖅ ᐃᓚᐅᖃᑕᐅᔪᖅ 
ᐅᖃᓚᐅᖅᑐᖅ, “ᓄᓇᓕᒃ ᖃᓄᐃᖏᑦᑎᐊᖅᑐᖅ ᖃᓄᐃᓕᐅᕈᑕᐅᔪᑦ ᑕᐃᑲᓃᑦᑐᑎᑐᑦ. ᐃᓗᐊᓂᑦ ᕿᑎᒃᑎᑦᑎᓂᖅ ᐋᓪᓕᕋᐅᔭᒥᑦ 
ᐋᑦᑕᐃᔭᓄᑦ (ᐱᐅᓯᒋᐊᖅᓯᓂᖃᕐᓂᕋᖅᑕᐅᖃᑦᑕᖅᑐᑦ ᑐᓵᑦᑎᐊᕐᓂᕐᒧᑦ ᓈᓚᖕᓂᕐᒧᑦ ᐊᒻᒪᓗ ᑕᐅᑐᒐᖃᕐᓂᕐᒧᑦ) ᐊᑯᓂᐅᔪᒥᑦ 
ᐃᓱᒪᒃᑯᑦ ᐋᖅᑭᐅᒪᔪᖕᓃᖅᑎᑦᑎᓂᕐᒥᒃ ᐱᖃᙱᑎᑦᑎᔪᖕᓇᖅᑐᖅ.”187 ᑐᓴᖅᑎᑦᑎᔪᖃᓚᐅᖅᑐᖅ ᐅᖃᖅᖢᓂ “ᐃᑲᔪᐃᓂᖃᖅᑐᖅ 
ᐃᓚᐅᑎᑕᐅᑉᓗᓂ ᕿᑎᒃᑐᓂᒃ ᐃᓚᒋᔭᐅᖃᑕᐅᓂᕐᒧᑦ... ᐃᖕᒥᓂᒃ ᐱᐅᒍᓱᓕᐊᕐᔪᖕᓂᖃᖅᑐᖅ, ᐃᓚᐅᑎᑕᐅᓂᕐᒥᒃ 
ᐃᒃᐱᒋᔭᖃᕐᓇᖅᑐᖅ, ᐊᒻᒪᓗ ᐱᕈᐃᑎᑦᑎᑉᓗᓂ ᐃᓅᖃᑎᒌᖕᓂᕐᒧᑦ ᐊᔪᙱᓐᓂᐅᔪᓂᒃ ᑕᐃᒪᓐᓇᐃᑎᓪᓗᒋᑦ” ᐊᒻᒪᓗ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑏᑦ “ᖃᓄᐃᓕᐅᖅᑎᑦᑎᓂᖅᑕᖃᒃᑲᓐᓂᕈᖕᓇᖅᑐᑦ ᓄᓇᓕᖕᓂᑦ ᓄᑕᖅᑲᐃᑦ 
ᐃᓚᐅᑎᓐᓂᐊᕐᓗᒋᑦ.”

ᕿᒥᕐᕈᓂᖅ ᐱᕙᓪᓕᐊᑎᓪᓗᒍ, ᒪᒃᑯᒃᑐᐃᑦ ᒪᖃᐃᑎᑕᐅᓂᖏᓐᓄᑦ ᑐᕌᖓᔪᖅ ᖃᐅᔨᑎᑦᑎᔾᔪᑕᐅᓚᐅᖅᑐᖅ ᑎᑎᕋᕐᕕᑉᑎᖕᓄᑦ. 
ᑐᕌᖓᔪᖅ ᐱᕕᖃᖅᑎᑦᑎᔪᖅ ᒪᒃᑯᒃᑐᐃᑦ ᓄᓇᕗᒻᒥᐅᑕᐃᑦ ᐱᕙᓪᓕᐊᓂᖃᕐᓗᑎᒃ ᐱᖅᑯᓯᕆᔭᐅᔪᒃᑯᑦ ᓄᓇᒦᓐᓂᕐᒧᑦ ᐊᒻᒪᓗ 
ᒪᖃᐃᖃᑦᑕᕐᓂᕐᒧᑦ ᐊᔪᙱᓐᓂᐅᔪᓂᒃ.188 ᖃᓄᐃᓕᐅᕐᓂᐅᔪᑦ ᓲᕐᓗ ᖁᐊᖑᐃᓐᓇᐅᔭᖅᑐᓂᒃ ᖃᐅᔨᒋᐊᖃᑦᑕᕐᓂᖅ ᐊᒻᒪᓗ ᐃᒪᕐᒥᒃ/
ᓯᑯᒥᒃ ᖃᐅᔨᒋᐊᖃᑦᑕᕐᓂᖅ ᐃᓚᓕᐅᑎᔭᐅᓚᐅᕐᒥᔪᑦ ᑐᕌᖓᔪᒧᑦ.189

ᒪᒃᑯᒃᑐᐃᑦ ᒪᖃᐃᑎᑕᐅᓂᖏᓐᓄᑦ ᑐᕌᖓᔪᖅ, ᐊᕐᕕᐊᓂᑦ, ᐋᖅᑭᒃᑕᐅᓚᐅᖅᑐᖅ 2012-ᒥᑦ ᓄᓇᓕᖕᒥᑦ ᓯᕗᓕᐅᖅᑎᓄᑦ, ᐃᓐᓇᕆᔭᐅᔪᓄᑦ, 
ᐃᖢᐊᖅᓴᐃᔨᒧᑦ, ᐊᒻᒪᓗ ᐱᓕᕆᖃᑎᒌᒃᑐᓄᑦ ᐃᓄᖕᓄᑦ ᐊᔪᙱᓐᓂᖃᖅᑐᓄᑦ ᓄᓇᖃᖅᑳᖅᑐᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒥᒃ 
ᐊᒻᒪᓗ ᖃᓄᐃᖏᑦᑎᐊᕐᓂᕐᒥᑦ.190 ᐊᑕᐅᓯᖅ ᓄᑕᕋᖅ ᑕᕐᕆᔭᐅᑎᒦᑦᑐᖅ ᑕᑯᒃᓴᐅᑎᑕᐅᓚᐅᖅᑐᖅ ᐅᖃᖅᖢᓂ “ᖁᕕᐊᓇᑦᑎᐊᖅᑐᖅ 
ᓄᓇᒦᖦᖢᓂ. ᐱᐅᓯᕚᓪᓕᖅᑎᑦᑎᔪᖅ ᐃᓕᖕᓂᑦ. ᖁᕕᐊᒋᓚᐅᖅᑕᕋ”, ᐃᓐᓇᕐᓕ ᐃᓚᐅᖃᑕᐅᔪᖅ ᑐᕌᖓᔪᒥᑦ ᐅᖃᖅᖢᓂ, 
“ᒪᖃᐃᕌᓂᒃᑳᖓᑕ, ᖃᐅᒪᑦᑎᐊᖃᑦᑕᖅᑐᑦ.” ᐅᖃᐅᓰᑦ ᓴᕆᒪᓱᖕᓂᖅ, ᖁᕕᐊᓱᖕᓂᖅ, ᐊᒻᒪᓗ ᓂᕆᐅᖕᓂᖅ ᐅᖃᐅᓯᐅᓗᒃᑖᓚᐅᖅᑐᑦ 
ᑕᕐᕆᔭᐅᑎᒥᓗᒃᑖᖅ ᐅᖃᐅᓯᖃᕌᖓᑕ ᒪᒃᑯᒃᑐᐃᑦ ᐃᓚᐅᓂᖏᓐᓂᒃ ᐊᒻᒪᓗ ᐅᖃᐅᓯᐅᔪᖅ ᑕᕐᕆᔭᐅᑎᐅᑉ ᐃᓱᐊᓂᑦ ᑎᑎᕋᖅᓯᒪᔪᖅ, 
“ᑕᐃᒪᙵᓂᑦ ᐱᓕᕆᐊᖅ ᐱᒋᐊᕐᒪᑦ 2012-ᒥᑦ, ᓇᓕᑐᐃᓐᓇᖏᑦ ᒪᒃᑯᒃᑐᐃᑦ ᒪᖃᐃᑏᑦ ᐃᖕᒥᓃᓚᐅᖏᑦᑐᑦ.”191

ᒪᒃᑯᒃᑐᐃᑦ ᒪᖃᐃᑎᑕᐅᓂᖏᓐᓄᑦ ᑐᕌᖓᔪᖅ ᑮᓇᐅᔭᖃᖅᑎᑕᐅᓚᐅᖅᑐᖅ ᐊᔾᔨᒌᙱᑦᑐᓄᑦ ᒐᕙᒪᒃᑯᑦ ᐊᒻᒪᓗ ᒐᕙᒪᐅᖏᑦᑐᓂᑦ 
ᐱᕝᕕᐅᔪᓂᑦ. ᑭᓯᐊᓂ, ᑮᓇᔭᖃᖅᑎᑕᐅᓂᖅ ᑕᐃᒪᓐᓇᐃᑦᑐᒧᑦ ᑐᕌᖓᔪᒧᑦ ᐱᔭᐅᖃᑦᑕᕐᓂᖓᓄᑦ ᐊᔾᔨᒌᙱᑦᑐᓂᑦ ᐊᕕᒃᑐᖅᓯᒪᔪᓂᑦ 
ᐊᒻᒪᓗ ᑲᑐᔾᔨᖃᑎᒌᓂᑦ, ᐊᔪᕐᓇᖃᑦᑕᖅᑐᖅ ᑮᓇᐅᔭᖃᖅᑎᑦᑎᔨᓂᒃ ᐊᒻᒪᓗ ᑐᓂᐅᑎᖃᕐᓂᖅ ᐊᒥᓱᓂᒃ ᑐᒃᓯᕋᐅᑎᓂᒃ ᐱᓂᐊᕐᓗᓂ 
ᓈᒻᒪᒃᑐᒥᒃ ᑮᓇᐅᔭᓂᒃ ᐊᑕᐅᓯᕐᒧᑦ ᑐᕌᖓᔪᒧᑦ.

ᒐᕙᒪᒃᑯᑦ ᐃᑲᔪᖃᑦᑕᖅᑐᑦ ᖁᕕᐊᒋᔭᐅᔪᓂᑦ ᕿᑎᖕᓂᕐᓄᑦ, ᐱᖅᑯᓯᕆᔭᐅᔪᒃᑯᑦ, ᐊᒻᒪᓗ ᕿᑲᖕᓂᕐᒧᑦ ᖃᓄᐃᓕᐅᓂᕐᐅᔪᓂᒃ 
ᒫᓐᓇᐅᔪᖅ ᐊᕕᒃᑐᖅᑕᐅᓯᒪᔪᑦ ᐊᒥᓱᓂᑦ ᐊᕕᒃᑐᖅᓯᒪᔪᓄᑦ, ᒪᕐᕉᒃ ᐊᑖᓂ ᑕᑯᒃᓴᐅᑎᑕᐅᔪᑦ. ᐊᕕᒃᑐᖅᑕᐅᓯᒪᓂᖏᑦ 
ᓴᖅᑭᑦᑎᖃᑦᑕᕐᒥᔪᖅ ᓇᓗᓇᕐᓂᕐᒥᒃ ᐱᖃᕐᓂᕐᒧᑦ ᖃᓄᐃᓕᐅᕐᓂᐅᔪᓄᑦ ᑐᕌᖓᔪᓂᑦ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ. ᓄᓇᓕᖕᒧᑦ 
ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᑎᕋᐃᔨᓄᑦ ᐱᖃᐃᓕᓴᕐᓂᕐᒧᑦ ᐊᒻᒪᓗ ᖁᕕᐊᒋᔭᐅᔪᓂᒃ ᕿᑎᒃᑎᑦᑎᔨᒃᑯᑦ, ᐱᔭᒃᓴᐅᑎᖃᖅᑐᑦ 
ᓴᖅᑭᔮᖅᑎᑦᑎᓂᕐᒧᑦ, ᐱᕙᓪᓕᐊᓂᕐᒧᑦ, ᐊᒻᒪᓗ ᐱᓕᕆᐊᕆᓗᒋᑦ ᐱᖃᐃᓕᓴᕐᓂᕐᒧᑦ, ᖁᕕᐊᒋᔭᐅᔪᑦ ᕿᑎᖕᓃᑦ, ᐊᒻᒪᓗ ᑎᒥᒃᑯᑦ 
ᖃᓄᐃᓕᐅᕐᓂᕐᒧᑦ ᐱᕕᖃᕐᓂᐅᔪᓂᒃ ᑕᒪᐃᓐᓄᑦ ᓄᓇᕗᒻᒥᐅᓄᑦ.192 ᐱᔾᔪᔾᔭᐅᖃᑦᑕᖅᑐᑦ ᑖᑉᑯᓄᙵ ᐊᕕᒃᑐᖅᓯᒪᔪᒧᑦ ᐃᓚᐅᔪᑦ 
“ᓄᓇᕗᒻᒥ ᐱᖃᐃᓕᓴᕐᓂᕐᒧᑦ ᐊᒻᒪᓗ ᖁᕕᐊᒋᔭᐅᔪᓄᑦ ᕿᑎᒃᑎᑦᑎᓂᕐᒧᑦ ᑲᑐᔾᔨᖃᑎᒌᓄᑦ, ᐱᖃᐃᓕᓴᕐᓂᕐᒧᑦ ᑲᑐᔾᔨᖃᑎᒌᓄᑦ, 
ᐊᑭᓕᖅᑐᖅᑕᐅᙱᖦᖢᑎᒃ ᑲᑐᔾᔨᖃᑎᒌᓄᑦ ᐊᒻᒪᓗ ᕼᐋᒻᓚᒃᑯᓐᓄᑦ.”193 ᑮᓇᐅᔭᖃᖅᑎᑕᐅᓂᒃᑯᑦ ᐊᒻᒪᓗ ᑐᓂᕐᕈᓯᐊᕐᓂᒃᑯᑦ 
ᑐᕌᖓᔪᒃᑯᑦ, ᐊᕕᒃᑐᖅᓯᒪᔪᖅ ᐃᑲᔪᖃᑦᑕᖅᑐᖅ ᑮᓇᐅᔭᑎᒍᑦ ᐱᓕᕆᐊᖑᓂᐊᕐᓗᑎᒃ ᑐᕌᖓᔪᑦ ᐃᑲᔪᐃᔪᑦ ᐱᖃᐃᓕᓴᕐᓂᕐᒨᖓᔪᓂᒃ 

ᐊᔪᕈᖕᓃᖅᓴᐃᓂᕐᓄᑦ ᐊᒻᒪᓗ ᐱᕙᓪᓕᐊᓂᕐᒧᑦ, ᐊᒻᒪᓗ ᑐᕌᖓᔪᓄᑦ ᓲᕐᓗ ᐱᓕᕆᐊᖃᕐᓂᕐᒧᑦ ᐱᕙᓪᓕᐊᓂᕐᒥᒃ, ᐱᖃᐃᓕᓴᕐᓂᒃᑯᑦ 
ᕿᑎᒃᑕᐅᖃᑦᑕᖅᑐᓂᒃ ᐱᕙᓪᓕᐊᓂᕐᒥᒃ, ᐱᖃᐃᓕᓴᕐᓂᒃᑯᑦ ᕿᑎᒃᑎᑦᑎᓂᕐᒧᑦ ᑮᓇᐅᔭᖃᖅᑎᑦᑎᓂᕐᒧᑦ, ᓄᓇᓕᖕᒦᖓᔪᑦ ᑎᒥᒃᑯᑦ 
ᖃᓄᐃᓕᐅᕐᓂᐅᔪᓄᑦ ᐱᓕᕆᐊᒃᓴᓄᑦ, ᐊᒻᒪᓗ ᐱᖃᐃᓕᓴᕐᓂᒃᑯᑦ ᐊᒻᒪᓗ ᖁᕕᐊᒋᔭᐅᔪᑦ ᕿᑎᒃᑎᑦᑎᓂᒃᑯᑦ ᖃᓄᐃᓄᓕᐅᕐᓂᐅᔪᓄᑦ 
ᐊᒻᒪᓗ ᑐᕌᖓᔪᓄᑦ.194

ᐱᖅᑯᓯᓕᕆᔨᒃᑯᑦ ᑮᓇᐅᔭᖃᖅᑎᑦᑎᖃᑦᑕᖅᑐᑦ ᑐᓂᕐᕈᓯᐊᓂᒡᓗ ᑮᓇᐅᔭᓂᒃ ᐱᕈᐃᑎᑦᑎᓂᖃᙱᑦᑐᓄᑦ ᓄᓇᓕᖕᒦᖓᔪᓄᑦ 
ᑲᑐᔾᔨᖃᑎᒌᓄᑦ, ᐃᓄᖕᓄᑦ, ᐊᒻᒪᓗ ᕼᐋᒻᓚᒃᑯᓐᓄᑦ ᐱᓕᕆᐊᖃᕋᓱᒃᑐᑦ ᖃᓄᐃᓕᐅᖅᑎᑦᑎᓂᕐᓄᑦ ᐃᑲᔪᐃᑉᓗᑎᒃ ᐃᓐᓇᕆᔭᐅᔪᓂᒃ 
ᐊᒻᒪᓗ ᒪᒃᑯᒃᑐᓂᑦ, ᓄᓇᕗᒻᒥ ᐊᑐᖅᑕᐅᔪᑦ ᐅᖃᐅᓯᕐᓄᑦ, ᐊᒻᒪᓗ ᐃᑲᔪᖅᑐᐃᓂᕐᒧᑦ, ᒥᐊᓂᖅᓯᓂᕐᒥᒃ ᐊᒻᒪᓗ ᐊᓯᐊᔨᑦᑕᐃᓕᓂᕐᒥᒃ 
ᓄᓇᕗᑦ ᐱᖅᑯᓯᕆᔭᖓᓂᒃ.195 ᕿᒥᕐᕈᐃᓂᖅ ᑮᓇᐅᔭᖃᖅᑎᑦᑎᓂᕐᒧᑦ ᐊᒻᒪᓗ ᑐᓂᕐᕈᓯᐊᓄᑦ ᐊᑐᐊᒐᒥᒃ196 ᑕᑯᒃᓴᐅᑎᑦᑎᔪᖅ ᑮᓇᔭᓂᒃ 
ᑐᒃᓯᕋᐅᑕᐅᔪᑦ ᑐᓂᐅᑕᐅᔪᖕᓇᖅᑐᑦ ᐃᑲᔪᕐᓂᐊᖅᑐᓂᒃ ᒪᒃᑯᒃᑐᓄᑦ ᑐᕌᖓᔪᓄᑦ ᐱᓕᕆᐊᒃᓴᓄᑦ ᐊᒻᒪᓗ ᒪᒃᑯᒃᑐᑦ ᑲᑎᒪᔨᕋᓛᓄᑦ, 
ᐊᖏᓛᒃᑯᑦ ᑎᑭᓪᓗᒍ $15,000 ᐊᒻᒪᓗ $5,000 ᒪᒃᑯᒃᑐᑦ ᑲᑎᒪᔨᕋᓛᓄᑦ. ᑮᓇᐅᔭᓂᒃ ᑐᒃᓯᕋᐅᑕᐅᔪᑦ ᑐᓂᐅᑕᐅᔪᖕᓇᕐᒥᔪᑦ 
ᑐᓂᕐᕈᓯᐊᓄᑦ ᒪᒃᑯᒃᑐᑦ ᒥᒃᓵᓄᑦ ᐱᓕᕆᐊᒃᓴᓄᑦ ᐊᒻᒪᓗ ᐃᓂᖃᕐᕕᐅᓂᐊᖅᑐᓄᑦ, ᐊᖏᓛᒃᑯᑦ ᑎᑭᓪᓗᒍ $25,000 ᐊᒻᒪᓗ 
$200,000 ᒪᒃᑯᒃᑐᑦ ᒥᒃᓵᓄᑦ ᐱᓕᕆᐊᒃᓴᓄᑦ ᐊᒻᒪᓗ ᐃᓂᖃᕐᕕᐅᓂᐊᖅᑐᓄᑦ.tt

ᐊᔾᔨᖓᓂᒃ ᐊᒃᓱᕈᕐᓇᖅᑐᖅ ᑮᓇᐅᔭᖃᖅᑎᑦᑎᓂᖅ ᑐᕌᖓᔪᓕᕆᓂᕐᒧᑦ ᓇᓂᓯᓇᓱᖕᓂᖅ ᐃᓂᒃᓴᒥᑦ ᐊᐅᓚᓐᓂᐊᕐᓗᒍ ᑐᕌᖓᔪᖅ. 
ᐊᕙᑎᒃᑯᑦ ᑕᐅᑐᒃᖢᒍ ᒪᒃᑯᒃᑐᓄᑦ ᐃᓂᖃᕐᕖᑦ ᓄᓇᕗᒻᒥᑦ,197 ᓄᓇᕗᑦ ᑐᙵᕕᒃᑯᑦ ᐅᖃᓚᐅᖅᑐᑦ ᖁᓕᐅᔪᑦ ᓄᓇᓖᑦ ᓄᓇᕗᒻᒥ 
ᐃᓂᖃᖅᑐᑦ ᒪᒃᑯᒃᑐᓄᑦ ᐃᑎᖅᑕᕐᕕᖕᓄᑦ, 15-ᖑᔪᓪᓕ ᓄᓇᓖᑦ ᐱᖃᙱᖦᖢᑎᒃ. ᓄᓇᓖᑦ ᒪᒃᑯᒃᑐᓄᑦ ᐃᑎᖅᑕᕐᕕᖃᖅᑐᓄᑦ, 
ᐊᒃᓱᕈᕐᓇᖅᑐᐃᑦ ᐅᖃᐅᓯᐅᓚᐅᖅᑐᑦ ᑮᓇᐅᔭᖃᖅᑎᑕᐅᓂᕐᒧᑦ ᐱᔾᔪᑎᓖᑦ, ᐃᓚᐅᑉᓗᑎᒃ ᓈᒻᒪᐅᑎᖃᑦᑕᙱᓐᓂᐅᔪᑦ ᐊᑐᕐᓂᑯᓄᑦ 
ᐊᒻᒪᓗ, ᐃᓚᖏᑦᑎᒍᑦ, ᐱᓕᕆᐊᖅ ᐊᓯᐊᒍᑦ ᑲᒪᔭᕆᐊᖃᖅᖢᓂ ᒪᒃᑯᒃᑐᓄᑦ ᑐᕌᖓᔪᓕᕆᓂᖅ ᑮᓇᐅᔭᓂᒃ ᐱᕈᖅᓴᐃᓂᒃᑯᑦ 
ᐊᑐᕐᓂᐊᖅᑐᓂᒃ ᐊᐅᓛᖅᑎᑦᑎᔭᕆᐊᖃᕐᓂᕐᒧᑦ ᐱᔭᕆᐊᖃᖅᑐᓄᑦ. ᐊᔪᕐᓇᕐᓂᖓ ᐱᔾᔪᑎᒋᑉᓗᒍ ᑮᓇᐅᔭᖃᖅᑎᑕᐅᓂᖅ 
ᐅᖃᐅᓯᐅᓚᐅᕐᒥᔪᖅ, ᑐᓗᖅᑕᕈᑎᖃᕐᓂᖓᓄᑦ ᐊᑐᖅᑕᐅᖏᓐᓇᕈᖕᓇᕐᓂᐊᖅᑐᒥᒃ ᑐᕌᖓᔪᓕᕆᓂᕐᒧᑦ. ᐊᔪᕐᓇᕐᓂᐅᔪᖅ 
ᐱᔾᔪᑎᖃᓚᐅᕐᒥᔪᖅ ᑮᓇᐅᔭᖃᖅᑎᑕᐅᓂᖅ ᐊᑕᐅᓯᕐᒧᑦ ᐅᑭᐅᕐᒨᖓᖃᑦᑕᕐᓂᖓᓄᑦ.

ᓄᓇᓕᖕᓄᑦ ᒪᒃᑯᒃᑐᓄᑦ ᐃᑎᖅᑕᕐᕕᖃᙱᑦᑐᓄᑦ, ᑮᓇᐅᔭᖃᙱᓐᓂᖅ ᑐᓗᖅᑕᕈᑕᐅᓗᐊᖅᑐᖅ ᐅᓗᕆᐊᓇᖅᑐᖃᙱᑦᑐᒥᒃ 
ᐊᒻᒪᓗ ᐊᑐᖅᑕᐅᔪᖕᓇᖅᑐᒥᒃ ᐃᓂᐅᔪᒥᒃ ᒪᒃᑯᒃᑐᓄᑦ ᓴᖅᑭᑦᑎᓂᐊᖅᖢᓂ. ᐊᑕᐅᓯᖅ ᓄᓇᓕᒃ ᐱᐊᓂᓚᐅᖅᑐᖅ ᖃᐅᔨᓴᐃᓂᕐᒥᒃ 
ᐊᔪᙱᓐᓇᔭᕐᒪᖔᑦ ᓴᓇᔭᐅᓗᓂ ᒪᒃᑯᒃᑐᓄᑦ ᐃᑎᖅᑕᕐᕕᒃ ᐃᒡᓗᕐᔪᐊᕐᒧᑦ ᐊᑭᐅᔪᖅ ᑭᓯᒥ 3.3 ᒥᓕᔭᓐ-ᖑᑉᓗᓂ. ᐱᒋᐊᖅᑎᑦᑎᓂᖅ 
ᐱᖁᑎᕐᔪᐊᓄᑦ ᐊᒻᒪᓗ ᐊᐅᓛᖅᑎᑦᑎᓂᕐᒧᑦ ᐊᑭᐅᔪᑦ ᐅᖃᐅᓯᐅᓚᐅᖅᑐᑦ ᐊᔪᕐᓇᖅᑐᖅ ᑎᑭᐅᑎᓂᐊᕐᓗᒍ ᑕᒪᓗᒃᑖᖅᑲᔭᖅ 
ᓄᓇᓕᖕᓄᑦ, ᒪᒃᑯᒃᑐᓂᒃ ᐸᕐᓇᐃᑎᑦᑎᓂᖃᓕᖅᖢᓂ, ᑮᓇᐅᔭᓂᒃ ᐱᕈᐃᑎᑦᑎᓗᑎᒃ, ᐊᒻᒪᓗ ᑲᒪᔨᐅᓗᑎᒃ ᖃᓄᐃᓕᐅᖅᑎᑦᑎᓂᕐᓄᑦ 
ᓄᓇᓕᖕᒥᑦ ᒪᒃᑯᒃᑐᓄᑦ ᐃᑎᖅᑕᕐᕕᒃᑕᖃᙱᑦᑐᓂᑦ. ᐅᖃᐅᓯᐅᓚᐅᕐᒥᔪᖅ ᐃᓚᖏᓐᓂᑦ ᓄᓇᓕᖕᓂᑦ, “ᒪᒃᑯᒃᑐᐃᑦ ᐃᓂᒥᒃ ᓇᓂᓯᓂᖅ 
ᐊᔪᖃᑦᑕᖅᓯᒪᔪᑦ”.198 ᑖᒻᓇ ᐊᔪᕐᓇᕈᑎ ᐅᕙᑉᑎᖕᓄᑦ ᑐᓴᖅᑎᑦᑎᔾᔪᑕᐅᓚᐅᖅᑐᖅ ᕿᒥᕐᕈᓂᑉᑎᖕᓂᑦ. ᕼᐋᒻᓚᐃᑦ ᐅᕝᕙᓘᓐᓃᑦ 
ᐃᓕᓐᓂᐊᖅᑐᓕᕆᔨᐊᓛᒃᑯᑦ ᐱᓇᓱᒍᖕᓇᖅᑐᑦ ᒪᓂᒪᑎᑦᑎᓗᑎᒃ ᐃᓂᐅᔪᓂᒃ ᓄᓇᓕᖕᒥᑦ ᐱᖁᑎᖏᓐᓂᑦ, ᓲᕐᓗ ᓄᓇᓕᖕᒥᑦ 
ᕿᑎᒡᕕᖕᓂᑦ, ᑰᓕᒡᕕᖕᓂᑦ, ᐊᒻᒪᓗ ᐃᓕᓐᓂᐊᕐᕖᑦ ᐱᖃᐃᓕᓴᕐᕕᖏᓐᓂᑦ ᒪᒃᑯᒃᑐᓄᑦ ᐊᑐᖅᑕᐅᓂᐊᕐᓗᑎᒃ. ᑭᓯᐊᓂ, ᑕᒪᒃᑯᐊ 
ᐊᑐᖅᑕᐅᔪᖕᓇᖅᑐᑦ ᐊᑐᖅᑕᐅᖃᑦᑕᖅᑐᒃᓴᐅᖕᒥᖕᒪᑕ ᐊᓯᖏᓐᓂᒃ ᐱᔾᔪᑎᓕᖕᓄᑦ, ᓲᕐᓗ ᐃᖅᑲᑐᐃᔨᒃᑯᓐᓄᑦ, ᓄᖅᑲᖅᑎᑦᑎᑉᓗᑎᒃ 
ᖃᓄᐃᓕᐅᕐᓂᕆᓂᐊᓚᐅᖅᑕᖏᓐᓂᒃ ᒪᒃᑯᒃᑐᐃᑦ. ᓄᑕᖅᑲᓂᒃ ᐊᒻᒪᓗ ᒪᒃᑯᒃᑐᓂᑦ ᐃᓂᖃᙱᑎᑦᑎᓕᖅᖢᑎᒃ ᐊᑐᕐᓂᐊᓚᐅᖅᑕᖏᓐᓂᒃ, 
ᕿᑎᒡᓗᑎᒃ, ᐊᒻᒪᓗ ᐃᓚᐅᖃᑕᐅᓗᑎᒃ ᐊᔾᔨᒌᙱᑦᑐᓂᑦ ᕿᑎᖕᓂᐅᔪᓂᑦ, ᐱᖅᑯᓯᒃᑯᑦ ᐊᒻᒪᓗ ᕿᑲᕐᓂᕐᒧᑦ ᖃᓄᐃᓕᐅᕐᓂᐅᔪᓂᒃ.

ᕿᒥᕐᕈᓂᖅᐳᑦ ᐱᕙᓪᓕᐊᑎᓪᓗᒍ, ᐅᖅᓱᖅᑑᕐᒥᑦ ᕼᐋᒻᓚᒃᑯᑦ ᑐᓴᖅᑎᑦᑎᓚᐅᖅᑐᑦ ᒪᒃᑯᒃᑐᓄᑦ ᐃᑎᖅᑕᕐᕕᒃ ᐃᓚᒋᔭᐅᓂᐊᕐᓂᖓᓄᑦ 
ᖃᓄᐃᖏᑦᑎᐊᖅᑐᓕᕆᕝᕕᖕᒧᑦ ᓴᓇᔭᐅᔪᒧᑦ ᐊᒻᒪᓗ ᐅᒃᑯᐃᕐᓂᐊᖅᖢᓂ 2019-ᒥᑦ.199 ᐃᒃᓯᕙᐅᑕᖅ ᐅᖅᓱᖅᑑᕐᒥᑦ ᒪᒃᑯᒃᑐᑦ 
ᑲᑎᒪᔨᐊᓛᖏᓐᓄᑦ ᐅᖃᓚᐅᖅᑐᖅ ᓴᖅᑭᑦᑎᒃᑲᓐᓂᕈᒪᑉᓗᓂ ᖃᓄᐃᓕᐅᕐᓂᐅᓂᐊᖅᑐᓂᒃ ᓄᓇᓕᖕᒥᑦ ᒪᒃᑯᒃᑐᑦ ᓄᓇᕗᒻᒥᐅᑦ 
ᑐᓂᔪᒪᑉᓗᒋᑦ ᓂᕆᐅᒋᔪᖕᓇᖅᑕᖏᓐᓂᑦ ᐊᒻᒪᓗ ᐃᓱᒪᒋᑉᓗᒍ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔾᔪᑕᐅᔪᑦ.200 ᑖᒻᓇ 
ᐱᐅᔪᒻᒪᕆᐅᑎᓪᓗᒍ ᐱᓕᕆᐊᒃᓴᖅ, ᐊᓯᐊᒍᖔᖅ ᐅᖃᐅᓯᐅᓯᒪᔪᖅ ᐃᓄᖕᓄᑦ ᑐᕌᖓᔪᑎᒍᑦ ᐊᓯᐊᓂᑦ ᓄᓇᕗᒻᒥ ᓄᓇᓕᐅᔪᒧᑦ, 
ᐸᖕᓂᖅᑑᖅ, ᑕᑯᒃᓴᐅᑎᑦᑎᓚᐅᖅᑐᖅ “ᐊᖏᔪᒥᒃ ᐱᑕᖃᙱᓐᓂᖅ” ᐅᒃᑯᐊᖅᑕᐅᖅᑳᖅᑎᓪᓗᒍ ᓄᓇᓕᖕᒥᑦ ᒪᒃᑯᒃᑐᓄᑦ ᐃᑎᖅᑕᕐᕕᒃ 
2015-ᒥᑦ, ᑭᖑᓂᐊᒍᑦ ᒐᕙᒪᒃᑯᓐᓂᑦ ᑮᓇᐅᔭᖃᖅᑎᑕᐅᖏᓕᕐᒪᑦ ᐊᒻᒪᓗ ᐅᒃᑯᐊᖅᑕᐅᕋᑕᓕᖅᖢᓂ.201

ᐃᓚᖏᑦ ᑮᓇᐅᔭᒃᑯᑦ ᒐᕙᒪᒃᑯᓐᓂᑦ ᐃᑲᔪᐃᓃᑦ ᑐᓂᕐᕈᓯᐊᑎᒍᑦ ᑕᐃᒪᐅᑎᓪᓗᒋᑦ ᖁᕕᐊᒋᔭᐅᔪᒃᑯᑦ ᕿᑎᒃᑎᑦᓂᕐᒧᑦ 
ᑐᕌᖓᔪᓄᑦ ᐊᒻᒪᓗ ᖃᓄᐃᓕᐅᕐᓂᐅᔪᓄᑦ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᓄᓇᕗᒻᒥᑦ, ᒪᒃᑯᒃᑐᐃᑦ ᑐᒃᓯᕋᖃᑦᑕᖅᑐᑦ 
ᖃᓄᐃᓕᐅᖅᑎᑦᑎᓂᖃᒃᑲᓐᓂᖁᔨᑉᓗᑎᒃ ᐊᒻᒪᓗ ᑐᕌᖓᔪᓂᒃ ᓄᓇᓕᖓᓐᓂᑦ, ᐊᒻᒪᓗ ᓈᒻᒪᒃᑐᓂᑦ ᐅᓗᕆᐊᓇᖅᑐᖃᙱᑦᑐᓂᑦ 
ᐃᓂᐅᔪᓂᒃ ᖁᕕᐊᒋᓂᐊᕐᓗᒋᑦ ᖃᓄᐃᓕᐅᕐᓂᐅᔪᑦ. ᑕᒪᓐᓇ ᐅᖃᖅᑐᖅ ᑮᓇᐅᔭᕐᒥᒃ ᐃᑲᔪᐃᓃᑦ ᒪᓂᒪᔪᖕᓇᖅᑎᓪᓗᒋᑦ, ᑐᑭᖓ 
ᐱᙱᑦᑐᖅ ᖁᕕᐊᒋᔭᐅᔪᓂᒃ ᕿᑎᒃᑎᑦᑎᓂᕐᓄᑦ ᐊᒻᒪᓗ ᕿᑲᕐᓂᕐᒧᑦ ᖃᓄᐃᓕᐅᕐᓂᐅᔪᓂᒃ ᒪᒃᑯᒃᑐᓄᑦ ᓄᓇᕗᒻᒥᐅᓄᑦ.

tt ᑭᓯᐊᓂ ᒪᓂᒪᔪᖃᖅᐸᑦ ᑮᓇᐅᔭᓂᒃ

ᐃᑲᔪᖅᖢᒋᑦ ᑎᑎᖅᑲᐃᑦ 2, 3, 4, 12, 24, 30, ᐊᒻᒪᓗ 31 ᐅᕙᓃᑦᑐᑦ 
ᓄᓇᕐᔪᐊᕐᒥ ᑲᑎᒪᕐᔪᐊᖅᑐᑦ ᓄᑕᖅᑲᑦ ᐱᔪᓐᓇᐅᑎᖏᑦ ᐱᔾᔪᑕᐅᓪᓗᑎᒃ, 
ᐊᒻᒪᓗ ᒪᓕᒃᖢᒍ ᐋᖅᑭᐅᒪᔪᖅ ᖁᕕᐊᒋᔭᐅᔪᑦ ᕿᑎᒃᑎᑦᑎᓂᕐᓄᑦ, 
ᐱᖅᑯᓯᕆᔭᐅᔪᒃᑯᑦ, ᐊᒻᒪᓗ ᕿᑲᖕᓂᕐᒧᑦ ᖃᓄᐃᓕᐅᕐᓂᐅᔪᓄᑦ, 
ᐃᒪᓐᓈᖅᑐᐃᔪᒍᑦ: 

 15.  ᓄᓇᓕᖕᓂᑦ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ, ᐱᓕᕆᖃᑎᒋᓗᒋᑦ  
  ᐃᓕᖅᑯᓯᓕᕆᔨᒃᑯᑦ ᐊᒻᒪᓗ ᕼᐋᒻᓚᒃᑯᑦ, ᐊᒻᒪᓗ ᒪᒃᑯᒃᑐᑦ  
  ᓄᓇᕗᒻᒥᐅᑦ, ᓴᖅᑭᑦᑎᓗᑎᒃ ᐊᒻᒪᓗ ᐊᑐᓕᖅᑎᓪᓗᒍ ᓄᓇᕗᒻᒥ  
  ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᑐᕌᖓᔪᓂᒃ ᖁᕕᐊᒋᔭᐅᔪᓂᒃ  
  ᖃᓄᖅᑑᕆᓂᕐᒥᒃ ᐊᒻᒪᓗ ᖃᓄᐃᓕᐅᕈᑕᐅᓂᐊᕐᓂᕐᒧᑦ ᐸᕐᓇᐅᑎᒥᑦ.   

ᓄᓇᕐᔪᐊᕐᒥ ᑲᑎᒪᕐᔪᐊᖅᑐᑦ ᓄᑕᖅᑲᑦ 
ᐱᔪᓐᓇᐅᑎᖏᑦ ᐱᔾᔪᑕᐅᓪᓗᑎᒃ

ᑎᑎᖅᑲᖅ 2: ᐱᔪᖕᓇᐅᑎᖃᕐᓂᖅ   
 ᒥᐊᓂᕆᔭᐅᓂᕐᒧᑦ ᐊᔾᔨᐅᖏᑦᑑᓂᕐᒧᑦ

ᑎᑎᖅᑲᖅ 3: ᐱᔪᖕᓇᐅᑎᖃᕐᓂᖅ   
 ᒥᐊᓂᕆᓗᒋᑦ ᐊᑲᐅᓂᖅᐹᖅ ᓄᑕᖅᑲᒧᑦ

ᑎᑎᖅᑲᖅ 4: ᐱᔪᖕᓇᐅᑎᖃᕐᓂᖅ   
 ᒥᐊᓂᕆᔭᐅᓗᑎᒃ ᓄᑕᕋᐅᑉ   
 ᐱᔪᖕᓇᐅᑎᖏᑦ

ᑎᑎᖅᑲᖅ 12: ᐱᔪᖕᓇᐅᑎᖃᕐᓂᖅ  
 ᐃᓱᒪᒋᔭᖏᑦ ᑐᓴᖅᑕᐅᓗᑎᒃ ᐊᒻᒪᓗ  
 ᐃᓱᒪᒃᓴᖅᓯᐅᕈᑎᒋᔭᐅᓗᑎᒃ

ᑎᑎᖅᑲᖅ 24: ᐱᔪᖕᓇᐅᑎᖃᕐᓂᖅ  
 ᖁᑦᑎᓛᒥᒃ ᐱᔪᖕᓇᕐᓗᑎᒃ   
 ᐋᓐᓂᐊᖃᖅᑕᐃᓕᒪᓂᕐᒥᑦ

ᑎᑎᖅᑲᖅ 30: ᐱᔪᖕᓇᐅᑎᖃᕐᓂᖅ  
 ᐊᑐᕈᖕᓇᕐᓗᓂᐅᒃ ᐱᖅᑯᓯᕆᔭᖓ,   
 ᐅᖃᐅᓯᖓ, ᐊᒻᒪᓗ ᑐᒃᓯᐊᕐᓂᒃᑯᑦ   
 ᐊᑐᖃᑦᑕᖅᑕᖓ

ᐅᑎᑎᖅᑲᖅ 31: ᐱᔪᖕᓇᐅᑎᖃᕐᓂᖅ  
 ᑕᖃᐃᖅᓯᕐᓗᓂ, ᕿᑲᕐᓗᓂ, ᕿᑎᒡᓗᓂ,  
 ᖁᕕᐊᒋᔭᐅᔪᓂᒃ ᕿᑎᖕᓂᕐᒧᑦ,   
 ᐊᒻᒪᓗ ᐱᖅᑯᓯᕆᔭᐅᔪᒃᑯᑦ   
 ᖃᓄᐃᓕᐅᕐᓂᐅᔪᓂᒃ

ᐃᓱᓕᓐᓂᖅ

ᕿᒥᕐᕈᓂᑉᑎᖕᓂᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓄᑦ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᓄᓇᕗᒻᒥᑦ 
ᓇᓗᓇᓚᐅᖏᑦᑐᖅ ᐊᖏᔪᒥᒃ ᐊᓯᐊᙳᖅᓯᓂᖅᑕᖃᕆᐊᖃᕐᓂᖓᓄᑦ. ᑕᒪᒃᑯᐊ ᐱᐅᔫᑎᓪᓗᒋᑦ ᐱᓕᕆᐊᒃᓴᐃᑦ ᐊᒻᒪᓗ ᐱᓕᕆᔪᒪᔪᑦ 
ᐃᓄᐃᑦ ᑐᓂᓯᓂᐊᕐᓗᑎᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᓄᓇᕗᒻᒥᑦ, 
ᒫᓐᓇᐅᔪᖅ ᐋᖅᑭᐅᒪᔪᖅ ᓈᒻᒪᒃᑐᒥᒃ ᑎᑭᐅᑎᓂᖅ ᐊᔪᓕᖅᓯᒪᔪᖅ ᐱᔭᕆᐊᖃᖅᑕᖏᓐᓂᒃ ᓄᓇᕗᑦ ᓄᑕᖅᑲᖏᓐᓄᑦ ᐊᒻᒪᓗ 
ᒪᒃᑯᒃᑐᖏᓐᓄᑦ. ᕿᒥᕐᕈᓂᑉᑎᖕᓂᑦ ᐱᔪᓂᒃ, 15-ᓂᒃ ᐃᒪᓐᓈᖅᑑᑎᓂᒃ ᑐᓂᓯᔪᒍᑦ ᐱᔾᔪᑎᒋᑉᓗᒋᑦ ᐃᓄᐃᑦ ᐃᓅᖃᑎᒌᖕᓂᕐᒧᑦ 
ᐱᒻᒪᕆᐅᒋᔭᖏᑦ ᐱᔨᑦᓯᕐᓂᖅ, ᐱᔨᑦᑎᕐᓂᐊᕐᓗᒋᑦ ᐱᐅᓂᖅᓴᒥᒃ ᒪᒃᑯᒃᑐᐃᑦ ᐊᒻᒪᓗ ᖃᑕᙳᑎᖏᑦ, ᐊᒻᒪᓗ ᐃᓚᐅᑎᒋᐊᕐᓂᐊᕐᓗᒍ 
ᖃᓄᖅᑑᕐᓂᖅ, ᓄᑖᓂᒃ ᐱᓕᕆᑎᓪᓗᑕ ᐊᒻᒪᓗ ᐱᕝᕕᐅᖃᑦᑕᕐᓂᕐᒧᑦ.

ᐅᒃᐱᕈᓱᒃᑐᒍᑦ ᐊᑐᓕᖅᑎᓪᓗᒋᑦ ᐃᒪᓐᓈᖅᑑᑏᑦ ᐱᒻᒪᕆᐅᔪᖅ ᖃᐅᔨᓂᐊᕐᓗᒍ ᓄᓇᕗᒻᒥ ᒐᕙᒪᒃᑯᑦ ᐱᓂᐊᕐᓂᕆᔭᖏᑦ ᑲᒪᔭᖃᕐᓂᖅ 
ᒪᒃᑯᒃᑐᑦ ᓄᓇᕗᒻᒥᐅᑕᐃᑦ ᐱᔪᖕᓇᐅᑎᖏᓐᓂᒃ ᒪᓕᒃᖢᒋᑦ ᓄᓇᕐᔪᐊᕐᒥ ᑲᑎᒪᕐᔪᐊᖅᑐᑦ ᓄᑕᖅᑲᑦ ᐱᔪᓐᓇᐅᑎᖏᑦ ᐱᔾᔪᑕᐅᓪᓗᑎᒃ, 
ᐱᓗᐊᖅᑐᒥᑦ:

 ᑎᑎᖅᑲᖅ 2:  ᐱᔪᖕᓇᐅᑎᖃᕐᓂᖅ ᒥᐊᓂᕆᓗᒋᑦ ᐊᔾᔨᐅᖏᑦᑑᓂᖏᓐᓄᑦ ᐱᔾᔪᑎᓕᖕᓄᑦ

 ᑎᑎᖅᑲᖅ 3:  ᐱᔪᖕᓇᐅᑎᖃᕐᓂᖅ ᒥᐊᓂᕆᓗᒋᑦ ᐱᔪᒪᓂᖏᑦ ᓄᑕᕋᐅᑉ

 ᑎᑎᖅᑲᖅ 4: ᐱᔪᖕᓇᐅᑎᖃᕐᓂᖅ ᒥᐊᓂᕆᔭᐅᓗᑎᒃ ᓄᑕᕋᐅᑉ ᐱᔪᖕᓇᐅᑎᖏᑦ

 ᑎᑎᖅᑲᖅ 6:  ᐱᔪᖕᓇᐅᑎᖃᕐᓂᖅ ᐊᓐᓇᒃᓯᒪᓂᕐᒧᑦ ᐊᒻᒪᓗ ᐱᕙᓪᓕᐊᓂᕐᒧᑦ;

 ᑎᑎᖅᑲᖅ 9:  ᐱᔪᖕᓇᐅᑎᖃᕐᓂᖅ ᒥᐊᓂᕆᔭᐅᓗᑎᒃ ᐊᕕᒃᑎᑕᐅᓂᕐᒥᒃ ᖃᑕᙳᑎᖏᓐᓂᑦ;

 ᑎᑎᖅᑲᖅ 12:  ᐱᔪᖕᓇᐅᑎᖃᕐᓂᖅ ᐃᓱᒪᒋᔭᖏᑦ ᑐᓴᖅᑕᐅᓗᑎᒃ ᐊᒻᒪᓗ ᐃᓱᒪᒃᓴᖅᓯᐅᕈᑎᒋᔭᐅᓗᑎᒃ;

 ᑎᑎᖅᑲᖅ 16:  ᐱᔪᖕᓇᐅᑎᖃᕐᓂᖅ ᐊᓯᒧᑦ ᖃᐅᔨᒪᔭᐅᔭᕆᐊᖃᙱᑦᑎᓄᑦ;

 ᑎᑎᖅᑲᖅ 17: ᐱᔪᖕᓇᐅᑎᖃᕐᓂᖅ ᐱᔪᖕᓇᕐᓗᑎᒃ ᓈᒻᒪᒃᑐᓂᒃ ᑐᑭᓯᐅᒪᔾᔪᑎᓂᒃ

 ᑎᑎᖅᑲᖅ 19:  ᐱᔪᖕᓇᐅᑎᖃᕐᓂᖅ ᒥᐊᓂᕆᔭᐅᓗᓂ ᖃᓄᐃᑦᑐᑐᐃᓐᓇᓂᒃ ᐱᑦᑎᐊᙱᓐᓂᐅᔪᓂᑦ ᐅᓇᑕᕐᓂᐅᔪᓂᑦ;

 ᑎᑎᖅᑲᖅ 24:  ᐱᔪᖕᓇᐅᑎᖃᕐᓂᖅ ᖁᑦᑎᓛᒥᒃ ᐱᔪᖕᓇᕐᓗᑎᒃ ᐋᓐᓂᐊᖃᖅᑕᐃᓕᒪᓂᕐᒥᑦ

 ᑎᑎᖅᑲᖅ 25:  ᐱᔪᖕᓇᐅᑎᖃᕐᓂᖅ ᕿᒥᕐᕈᔪᖕᓇᕐᓂᕐᒥᒃ ᐱᓕᕆᐊᖑᓂᐊᕐᓂᕐᒧᑦ;

 ᑎᑎᖅᑲᖅ 28-29:  ᐱᔪᖕᓇᐅᑎᖃᕐᓂᖅ ᐃᓕᓐᓂᐊᕐᓂᐊᕐᓗᓂ

 ᑎᑎᖅᑲᖅ 30:  ᐱᔪᖕᓇᐅᑎᖃᕐᓂᖅ ᐊᑐᕈᖕᓇᕐᓗᓂᐅᒃ ᐱᖅᑯᓯᕆᔭᖓ, ᐅᖃᐅᓯᖓ, ᐊᒻᒪᓗ ᑐᒃᓯᐊᕐᓂᒃᑯᑦ ᐊᑐᖃᑦᑕᖅᑕᖓ;

 ᑎᑎᖅᑲᖅ 31:  ᐱᔪᖕᓇᐅᑎᖃᕐᓂᖅ ᑕᖃᐃᖅᓯᕐᓗᓂ, ᕿᑲᕐᓗᓂ, ᕿᑎᒡᓗᓂ, ᖁᕕᐊᒋᔭᐅᔪᓂᒃ ᕿᑎᖕᓂᕐᒧᑦ, ᐊᒻᒪᓗ  
  ᐱᖅᑯᓯᕆᔭᐅᔪᒃᑯᑦ ᖃᓄᐃᓕᐅᕐᓂᐅᔪᓂᒃ

 ᑎᑎᖅᑲᖅ 39: ᐱᔪᖕᓇᐅᑎᖃᕐᓂᖅ ᐃᑲᔪᖅᑕᐅᓗᓂ ᐋᓐᓂᖅᐸᑦ, ᐃᓱᒪᒋᔭᐅᙱᑉᐸᑦ, ᐅᕝᕙᓘᓐᓃᑦ ᐱᑦᑎᐊᖅᑕᐅᙱᑉᐸᑦ.

ᒪᓕᒃᖢᒍ ᐃᓚᒋᔭᐅᔪᖅ 34(1) RCYA-ᒥᑦ, ᑭᒡᒐᖅᑐᐃᔨᐅᑉ ᖃᐅᔨᓴᕐᓂᐊᖅᑕᖓ ᐊᒻᒪᓗ ᐅᓂᑉᑲᐅᓯᕆᓗᒍ ᐱᕙᓪᓕᐊᓂᖓᑕ 
ᐊᑐᓕᖅᑎᑕᐅᔪᑦ ᐃᒪᓐᓈᖅᑑᑏᑦ ᕿᒥᕐᕈᓂᕐᒥᑦ. ᑎᑎᕋᕐᕕᖓ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᖃᐅᔨᑎᑦᑎᔪᑦ ᓄᓇᕗᒻᒥ 
ᒐᕙᒪᒃᑯᑦ ᐱᔭᒃᓴᐅᑎᖓᓐᓂᒃ ᐊᑐᓕᖅᑎᑦᑎᓂᖅ ᐃᒪᓐᓈᖅᑑᑕᐅᔪᓂᒃ ᐃᒃᐱᒍᓱᒡᕕᖃᕐᓂᖓᓄᑦ ᑎᑎᖅᑲᖅ 32-ᒥᑦ ᓄᓇᕗᒻᒧᑦ 
ᐊᖏᖃᑎᒌᒍᑎᒥᑦ.202

ᑲᐃᓕ ᐊᒡᓘᒃᑲᖅ 

ᑲᐃᓕ ᐋᓐᓂᐊᖃᖅᑎᐃᓕᒪᔪᓕᕐᓂᕐᒧᑦ ᐊᑐᐊᒐᐅᑉ ᒥᒃᓵᓄᑦ ᐅᖃᐅᔾᔨᔨᐅᔪᖅ ᓄᓇᕗᒻᒥ ᑐᙵᕕᒃᑯᓐᓂᑦ. ᓄᓇᕗᒻᒥᐅᑕᐅᓯᒪᓕᖅᑐᖅ 
ᑕᐃᒪᙵᓂᑦ 1993-ᒥᑦ, ᓄᓇᖃᖅᖢᓂ ᐊᒻᒪᓗ ᐱᓕᕆᑉᓗᓂ ᑕᒪᐃᓐᓂᑦ ᐱᖓᓲᔪᓂᑦ ᐊᕕᒃᑐᖅᓯᒪᔪᓂᑦ. ᑲᐃᓕ ᐊᔪᙱᓐᓂᖃᖅᑐᖅ 
ᓄᑕᕋᕐᒧᑦ ᐊᒻᒪᓗ ᒪᒃᑯᒃᑐᒧᑦ ᑲᒪᔨᐅᓂᕐᒥᒃ ᐊᒻᒪᓗ ᑲᒪᒋᖃᑦᑕᖅᑕᖓ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐃᖢᐊᖅᓴᐃᓂᖅ 
- ᐃᓄᖕᓂᑦ. ᑲᐃᓕ ᐊᖓᔪᖅᑳᖑᓚᐅᖅᑐᖅ ᐅᑭᐅᖅᑐᖅ ᓄᑕᖅᑲᐃᑦ ᐊᒻᒪᓗ ᒪᒃᑯᒃᑐᐃᑦ ᑐᙵᕕᖓᑦ-ᓄᑦ ᐊᒻᒪᓗ ᒫᓐᓇᐅᔪᖅ 
ᐊᖓᔪᖅᑳᖑᓂᕐᒧᑦ ᐃᓂᐅᔪᒦᑦᑐᖅ ᑲᑎᒪᔨᖏᓐᓄᑦ. 
 
 
ᑏᓇ ᑎᑰᑐ 

ᑏᓇ ᐊᖓᔪᖅᑳᖑᔪᖅ ᐃᓄᓕᕆᓂᕐᒧᑦ ᐊᒻᒪᓗ ᐱᖅᑯᓯᕆᔭᐅᔪᓂᒃ ᐱᕙᓪᓕᐊᓂᕐᒧᑦ ᓄᓇᕗᑦ ᑐᙵᕕᒃᑯᓐᓂᑦ, ᓄᓇᑖᕐᓂᕐᒧᑦ 
ᑲᑐᔾᔨᖃᑎᒌᑦ ᑭᒡᒐᖅᑐᐃᑉᓗᑎᒃ ᐱᔪᒪᔭᖏᓐᓂᒃ ᐃᓄᐃᑦ ᐊᑐᓕᖅᑎᑕᐅᓂᖓᓄᑦ ᓄᓇᕗᒻᒧᑦ ᐊᖏᖃᑎᒌᒍᑎ. ᑏᓇ ᔭᐃᓐ 
ᒍᓛᔅᑯ ᕕᐊᓗᖑᔪᖅ, ᐊᒻᒪᓗ ᐃᓕᓐᓂᐊᕌᓂᓚᐅᖅᑐᖅ ᐊᔾᔨᐅᖏᓐᓂᖃᖅᖢᓂ ᓄᓇᕗᑦ ᓯᕗᓂᒃᓴᕗᒃᑯᑦ-ᒥᑦ ᐃᓄᖕᓄᑦ ᑐᕌᖅᑐᖅ 
ᓯᓚᑦᑐᖅᓴᕐᕕᒃ ᐋᑐᕚ, ᐋᓐᑎᐅᕆᔪᒥᑦ, ᐃᓕᓐᓂᐊᖅᑏᑦ ᐃᓕᑦᑎᖃᑦᑕᖅᖢᑎᒃ ᐃᓄᐃᑦ ᐱᓐᓂᑯᖏᓐᓂᒃ, ᒐᕙᒪᓕᕆᓂᕐᒥᒃ, ᐊᒻᒪᓗ 
ᒪᓕᒐᓕᕆᓂᕐᒥᒃ. ᑏᓇ ᐃᓕᑕᕆᔭᐅᔾᔪᑎᖃᖅᑐᖅ ᐊᐅᓚᑦᑎᓂᕐᒧᑦ ᐋᑕᐹᔅᑲ ᓯᓚᑦᑐᖅᓴᕐᕕᒡᔪᐊᕐᒥᑦ. 
 
 
ᕇᒐᓐ ᕼᐆᓪᑦ 

ᕇᒐᓐ ᑐᕌᖓᔪᒧᑦ ᑐᑭᒧᐊᒃᑎᑦᑎᔨᐅᔪᖅ ᐃᓚᐅᑎᑦᑎᓂᖃᓗᒃᑖᖅᑐᒥᒃ ᐃᓕᓐᓂᐊᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐃᐊᑦᒪᓐᑕᓐ 
ᐃᓄᓗᒃᑖᓄᑦ ᐃᓕᓐᓂᐊᕐᕕᖕᓂᑦ. ᐃᓕᑕᕆᔭᐅᔾᔪᑎᖃᖅᑐᖅ ᐃᓕᓐᓂᐊᖅᑐᓕᕆᓂᕐᒧᑦ ᐊᑐᐊᒐᓂᒃ ᖃᐅᔨᓴᐃᓂᕐᒧᑦ ᑲᒪᔭᖃᖅᖢᓂ 
ᐃᓱᒪᒋᔭᐅᔪᓂᒃ, ᐱᖅᑯᓯᕆᔭᐅᔪᓂᒃ ᐊᒻᒪᓗ ᓄᓇᕐᔪᐊᕐᒥᑦ ᖃᐅᔨᓴᐃᓂᕐᓄᑦ. ᕈᐄᒐᓐ ᒫᓐᓇᐅᔪᖅ ᐃᖢᐊᖅᓴᐃᔨᙳᖅᓴᔪᖅ ᐃᐊᐴᑕ 
ᓯᓚᑦᑐᖅᓴᕐᕕᒡᔪᐊᕐᒥᑦ, ᑐᒡᓕᕆᔭᐅᔪᒥᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᖃᐃᔨᓴᐃᓂᖓ ᑕᐅᑐᒐᖃᖅᑐᖅ ᐱᖅᑯᓯᖃᖃᑎᒌᒃᑐᓂᒃ 
ᑐᑭᓯᐊᓂᐅᔪᓂᒃ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐃᓕᓐᓂᐊᕐᕕᖕᒦᖓᔪᓂᑦ. 
 
ᒥᓚᓂ ᓯᑕᐱᖕ 

ᒥᓚᓂ ᐊᑎᓕᐅᖅᓯᒪᔪᖅ ᐃᓱᒪᓕᕆᔨ ᓇᖕᒥᓂᖅ ᐊᑐᖅᑕᖓᓂᑦ ᐃᖃᓗᐃᑦ, ᓄᓇᕗᒻᒥᑦ, ᐃᓅᕝᕕᒋᓚᐅᖅᑕᖓ ᐊᒻᒪᓗ 
ᐱᕈᖅᓴᕐᕕᒋᑉᓗᓂᐅᒃ. ᒥᓚᓂ ᐱᓕᕆᖃᑎᖃᖃᑦᑕᖅᑐᖅ ᐃᓄᖕᓂᒃ, ᓄᓕᐊᕇᖕᓂᒃ, ᐊᒻᒪᓗ ᑲᑎᒪᔪᓂᑦ, ᐊᒻᒪᓗ ᐱᕈᐃᑎᑦᑐᒪᔭᖏᑦ 
ᐱᔾᔪᑎᔭᖏᑦᑕ ᓴᙱᓂᖏᑦ, ᐱᒻᒪᕆᐅᒋᔭᖏᑦ ᐊᒻᒪᓗ ᐊᔾᔨᐊᖏᑦᑐᑦ ᐃᓅᓯᖏᑦ ᐊᒻᒪᓗ ᐱᖅᑯᓯᒃᑯᑦ ᑭᓇᐅᓂᖏᑦ.  
ᐃᓕᑕᕆᔭᐅᔾᔪᑎᖃᖅᑐᖅ ᐃᓱᒪᓕᕆᓂᕐᒧᑦ ᐊᒻᒪᓗ ᐅᖃᓪᓚᒡᕕᐅᔨᒧᑦ ᐋᑐᕚᒥᑦ ᓯᓚᑦᑐᖅᓴᕐᕕᒡᔪᐊᒥᑦ. 
 
 
ᓵᓐᑐᕋ ᑏᐸᑑ 

ᓵᓐᑐᕋ ᒪᒃᑯᒃᑑᔪᖅ, ᐃᓄᒃ ᐊᕐᓇ ᐃᖃᓗᐃᑦ, ᓄᓇᕗᒻᒥᑦ. ᒫᓐᓇᐅᔪᖅ ᐃᓕᓐᓂᐊᖅᑎᐅᔪᖅ ᓄᓇᖃᖅᑳᖅᑐᓕᖕᓂᑦ ᐃᑲᔪᐃᓂᕐᒧᑦ 
ᑐᕌᖓᔪᖅ ᐋᑐᕚ, ᐋᓐᑎᐅᕆᔪᒥᑦ ᑳᕈᓪᑕᓐ ᓯᓚᑦᑐᖅᓴᕐᕕᖕᒥᑦ. ᓵᓐᑐᕋ ᐃᓕᓐᓂᐊᕌᓂᒃᓯᒪᔪᖅ ᓄᓇᕗᑦ ᓯᕗᓂᒃᓴᕗᑦ-ᒥᑦ, ᐃᓄᖕᓄᑦ 
ᑐᕌᖅᑐᖅ ᓯᓚᑦᑐᖅᓴᕐᕕᒃ ᐋᑐᕚ, ᐋᓐᑎᐅᕆᔪᒥᑦ, ᐃᓕᓐᓂᐊᖅᑏᑦ ᐃᓕᑦᑎᖃᑦᑕᖅᖢᑎᒃ ᐃᓄᐃᑦ ᐱᓐᓂᑯᖏᓐᓂᒃ, ᒐᕙᒪᓕᕆᓂᕐᒥᒃ, 
ᐊᒻᒪᓗ ᒪᓕᒐᓕᕆᓂᕐᒥᒃ. ᐃᓕᑕᕆᔭᐅᔾᔪᑎᑖᕈᒪᔪᖅ ᐃᓄᓕᕆᓂᕐᒧᑦ ᖃᐃᔪᓂᑦ ᐅᑭᐅᓂᑦ ᐱᓕᕆᖃᑎᖃᕈᒪᑉᓗᓂ ᓄᑕᖅᑲᓂᑦ ᐊᒻᒪᓗ 
ᒪᒃᑯᒃᑐᓂᑦ ᓯᕗᓂᒃᓴᑉᑎᖕᓂᑦ. 

ᑎᑎᖅᑲᕐᒧᑦ ᐃᓚᒋᔭᐅᔪᖅ A: ᓯᓚᑖᓂᑦ ᕿᒥᕐᕈᔩᑦ

ᑎᑎᖅᑲᒧᑦ ᐃᓚᒋᔭᐅᔪᖅ B: ᑐᓴᕐᕕᐅᔪᑦ ᐊᐱᖅᓱᖅᑕᐅᔪᑦ

 • ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ (5)
 • ᐃᓕᓐᓂᐊᖅᑐᓕᕆᔨᒃᑯᑦ (2)
 • ᐃᓄᓕᕆᔨᒃᑯᑦ (2)
 • ᐃᖅᑲᖅᑐᐃᔪᓕᕆᔨᒃᑯᑦ (1)
 • ᐃᓄᐃᑦ ᑲᑐᔾᔨᖃᑎᒌᑦ (3)

